
ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐱᖓᔪᐊᓐᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 72 
 

ᐊᐃᑉᐱᖅ, ᒫᑦᓯ 14, 2017 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐹᑎ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

(ᐅᖅᑯᒻᒥᐅᑦ) 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᒃ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

(ᐃᖃᓗᐃᑦ-ᓯᓈ) 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐃᒥᓕᐊᓄ ᕿᓐᖑᖅ 

(ᓇᑦᑎᓕᒃ) 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᒻᒥ 

 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᐊᖓᔪᖅᑳᖅ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐱᔨᑦᑎᕋᖅᑎᒃᑯᓐᓂᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐊᐃᑉᐱᖅ, ᒫᑦᓯ 14, 2017 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ-ᑲᓇᔪᖅ, ᔫ ᐃᓄᒃ, ᐊᖓᔪᖅᑳᖅ ᔪᐊᔾ ᕼᐃᒃᔅ, 

ᑕᐃᕕᑦ ᔪᐊᓇᓯ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ 

ᔪᐊᔾ ᖁᒃᓱᒃ, ᓯᑏᕝ ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, 

ᓯᒥᐅᓂ ᒥᑭᓐᖑᐊᖅ, ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ 

ᐲᑕᓴᓐ, ᐃᒥᓕᐊᓄ ᕿᓐᖑᖅ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᑖᒻ 

ᓴᒻᒧᖅᑐᖅ, ᐊᖓᔪᖅᑳᖅ ᔫ ᓴᕕᑲᑖᖅ, ᐊᐃᓴᑭ ᓲᔪᖅ, 

ᓯᕗᓕᖅᑎ ᐲᑕ ᑕᑉᑐᓇ. 

 

>>ᑲᑎᒪᓯᒋᐊᖅᑐᑦ 13:29ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᖁᓚᐅᑦ): ᑐᒃᓯᐊᕐᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ, ᒥᔅᑐ ᓲᔪᖅ. 

 

>>ᑐᒃᓯᐊᖅᑐᑦ 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐅᖃᖅᑎ: ᐅᓐᓄᒃᓴᒃᑯᑦ ᓄᓇᕘᒥᐅᑕᐅᖃᑎᒃᑲ, 

ᒪᓕᒐᓕᐅᖅᑏᑦ, ᒥᓂᔅᑕᐃᑦ, ᐊᒻᒪᓗ (ᑐᓵᔨᑎᒍᑦ) 

ᓯᕗᓕᖅᑎ, (ᑐᓵᔨᑎᒎᕈᓐᓂᖅᑐᖅ) 

ᑐᓐᖓᓱᑦᑎᐊᕆᑦᑎ.  

 

ᓇᐄᓴᐅᑎᖃᖅᑐᖅ 2, ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ ᖁᓪᓕᒃᑯᓐᓄᑦ, ᒥᔅᑕ 

ᔮᓂ ᒪᐃᒃ. 

 

ᐊᖓᔪᖅᑳᑉ ᐅᖃᐅᓯᖓ 285 - 4(3): ᓄᑖᖅ 

ᐊᐅᓚᐅᑎᖃᕐᕕᒃ ᕿᑭᖅᑕᕐᔪᐊᒧᑦ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓄᓇᕘᒥᐅᑦ ᓄᓇᖅᑲᑎᒃᑲᓗ. ᓄᑖᖅ 

ᐊᐅᓚᐅᑎᖃᕐᕕᒃ ᕿᑭᖅᑕᕐᔪᐊᒥ. 

 

ᐅᖃᖅᑏ, ᓯᑏᕝᕙᐅᓚᐅᖅᑐᒥ ᖁᓪᓕᒃᑯᑦ 

ᖃᐅᒪᔪᓕᕆᔨᒃᑯᑦ ᐱᔭᕇᖅᓯᓚᐅᖅᓯᒪᒻᒪᑕ 

ᓴᓇᓂᖓᓂᒃ ᐊᒻᒪᓗ ᖃᐅᔨᓴᖅᑕᐅᓂᖓᓂᒃ ᓄᑖᒥᒃ 

ᐊᐅᓚᑎᖃᕐᕕᒻᒥᒃ ᑕᐃᑲᓂ ᑕᓗᕐᔪᐊᒥ. 
 

ᑕᐃᒪ ᐅᓪᓗᒥ ᐊᔅᓲᒍᓱᑉᐳᖓ ᓇᖏᖅᓯᓪᓗᖓ 

ᓇᓗᓇᐃᖅᓯᔪᒪᓪᓗᖓ ᑖᒃᑯᐊ ᖃᐅᒪᓕᕆᔨᒃᑯᑦ 

ᑲᔪᓯᕙᓪᓕᐊᖏᓐᓇᕐᖓᑕ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐊᑯᓃᖅᑐᒥᒃ ᐸᕐᓇᔅᓯᒪᓂᖏᑦ, ᓴᓇᒋᐊᒃᑲᓐᓂᕈᒪᓂᖏᑦ 

ᐊᒻᒪᓗ ᓄᑖᓐᖑᖅᑎᕆᓂᖏᑦ ᓄᓇᕗᑉ 

ᐱᑐᖃᕈᖅᐸᓪᓕᐊᔪᑦ ᓱᓇᒃᑯᑖᖏᑦ. ᑖᔅᓱᒥᖓᓗ 

ᐱᔭᕇᖅᓯᓂᕐᒥᒃ ᖁᓪᓕᒃᑯᑦ ᑲᒪᒋᓯᒪᔭᖓᓂᒃ 

ᓄᑖᖑᓂᖅᐹᖅ ᑕᕝᕙᓂ ᐊᐅᓚᐅᑎᖃᕐᕕᒃ 

ᕿᑭᖅᑕᕐᔪᐊᕐᒥ. ᑖᓐᓇ ᓄᑖᖅ ᐊᐅᓚᐅᑎᖃᕐᕕᐅᔪᖅ 

ᐊᐅᓚᑦᑎᐊᖅᓯᒪᕗᖅ ᖃᐅᒪᑎᑦᑎᓪᓗᓂᓗ ᑎᓴᒻᐸ 26-

ᒥᓂᑦ ᐊᒻᒪᓗ ᑭᖑᕝᕖᓪᓗᓂ ᑖᔅᓱᒪᓐᖓᑦ 

ᐱᑐᖃᐅᓂᖅᐹᒥᒃ ᐊᐅᓚᐅᑎᖃᕐᕕᒻᒥ ᓄᓇᕘᑉ ᐃᓗᐊᓂ. 
 

(ᑐᓵᔨᑎᒍᑦ) ᑖᒃᑯᐊ ᐃᑯᒻᒪᖅᑯᑎᖃᖅᑐᓄᑦ 

ᐱᒻᒪᕆᐊᓗᒻᒪᑕ ᓄᓇᕘᒥᐅᓄᑦ ᕿᑭᖅᑕᕐᔪᐊᕐᒥ 

ᑕᐃᓐᓇ ᓄᑖᖅ ᐊᐅᓚᐅᑎᖃᕐᕕᐅᔪᖅ 

ᐃᑯᒻᒪᖅᑯᑎᖃᖃᑦᑕᕐᓂᐊᓕᖅᑐᑦ ᐊᑯᓂᐅᔪᒥᒃ 

ᐊᕐᕌᒍᓄᑦ ᐊᒡᒋᖅᑐᓄᑦ.  
 

(ᑐᓵᔨᒃᑰᕈᓐᓃᖅᑐᖅ) ᐊᐅᓚᐅᑎᖃᕐᕕᒃ ᓄᑖᖅ 

ᐊᕙᑎᓕᕆᓂᕐᒥᒃ ᐱᕙᓪᓕᑎᑦᑎᓂᐊᖅᑯᖅ 

ᐱᔾᔪᑎᒋᓪᓗᒍ ᑕᒪᓐᓇ ᐳᔪᓪᓗᖃᓐᖏᓐᓂᖅᓴᐅᓂᕐᒥᒃ 

ᐱᑕᖃᕐᓂᖓᓂᒃ ᐊᒻᒪᓗ ᓂᐱᑭᓐᓂᖅᓴᐅᔪᒥᒃ 

ᐋᖅᑭᑐᖅᑕᐅᓯᒪᔪᑦ. 
 

ᑖᒃᑯᐊ ᓄᑖᑦ ᐊᐅᓚᐅᑏᑦ ᐅᖅᓱᑐᓐᖏᓐᓂᖅᓴᐅᓂᖏᓄᑦ 

ᐊᒻᒪᓗ ᑕᒪᒃᑯᐊ ᑐᖅᖢᐊᖏᑦ ᐋᓐᓂᐊᕕᒻᒧᑦ 

ᓈᒻᒪᒋᔭᐅᔪᓂᒃ ᓂᐱᑭᓴᐅᑎᖃᓕᕐᓂᖏᓐᓂᑦ. 

ᐃᓚᓕᐅᑎᓗᒍ, ᐊᐅᓚᐅᑎᖃᕐᕕᒃ ᓄᑖᖅ ᓴᓇᓯᒪᒋᕗᖅ 

ᑕᕝᕙᓂ ᐱᕕᔅᓴᖃᑦᑕᐅᑎᒋᓪᓗᓂ 

ᐃᓚᒋᐊᕈᒫᕐᓂᐊᕐᓂᕐᒧᑦ ᐊᒻᒪᓗ ᐱᕕᔅᓴᖃᖅᑎᑦᑎᓪᓗᓂ 

ᑕᒪᒃᑯᓂᖓ ᓄᑖᓂᒃ ᖃᐅᔨᒪᔾᔪᑎᐅᒐᔭᖅᑐᓂᒃ 

ᐅᑯᓂᖓ, ᓯᕿᓂᕐᒨᖅᑐᓂᒃ, ᐊᓄᕆᒨᖅᑐᓂᓪᓘᓐᓃᑦ. 
 

ᐅᖃᖅᑎᑦᑎᔩ, ᖃᐅᒪᓕᕆᔨᒃᑯᑦ ᐊᖏᖅᓯᒪᑦᑎᐊᕐᖓᑕ 

ᐋᖅᑭᔅᓯᓯᔪᒪᑦᑎᐊᖅᑐᑎᒃ ᓄᓇᕘᒥᐅᓄᑦ ᑖᒃᑯᓄᖓ 

ᑕᒪᔅᓱᒧᖓ ᓈᒻᒪᑦᑐᒥᒃ ᐊᒻᒪᓗ ᐊᑭᑐᓗᐊᓐᖏᑦᑐᒥᒃ 

ᖃᐅᒪᔾᔪᑎᒥᒃ ᐊᒻᒪᓗ ᑖᒃᑯᐊ ᕿᓂᕐᓂᖏᓐᓂ 

ᐱᕕᔅᓴᒥᒃ ᑖᓐᓇ ᓄᓇᕘᑦ ᓴᓗᒪᓂᖅᓴᐅᔪᓂᒃ 

ᖃᐅᒪᔾᔪᑕᐅᔪᓂᒃ ᐊᒻᒪᓗ ᐊᑭᑭᓐᓂᖅᓴᐅᔪᓐᓇᖅᑐᓂᒃ 

ᒪᑭᒪᑦᑎᐊᕈᓐᓇᖅᑐᓂᒃ ᓯᕗᓂᕆᔭᑦᑎᓐᓂ. 

ᓯᕗᓪᓕᖅᐸᐅᔾᔨᔪᒪᕗᒍᑦ ᓴᓇᒋᐊᕆᓂᕐᒥᒃ ᑕᒪᒃᑯᓂᖓ 

ᓱᓇᒃᑯᑖᑦᑎᓐᓂᑦ ᖃᐅᒪᓕᕆᔨᒃᑯᑦ ᓱᓇᒃᑯᑖᖏᓐᓂᒃ, 

ᖃᐅᒪᔾᔪᑎᖃᑦᑎᐊᖁᓪᓗᒋᑦ ᖃᐅᒪᔾᔪᑏᑦ 

ᑕᑎᒋᔭᔅᓴᐅᑦᑎᐊᖁᓪᓗᒋᑦ ᐊᒻᒪᓗ ᓄᑖᒥᒃ 

ᒪᑐᐃᖅᓯᔪᓐᓇᕐᓗᑎᒃ ᑕᒪᔅᓱᒧᖓ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᐅᔨᒪᔾᔪᑎᓕᐅᕆᓂᕐᒧᑦ ᓄᑖᓂᒃ ᑕᕝᕙᓂ ᓄᓇᕘᒥ 

ᐅᓪᓗᒥ. 

 

ᑖᒃᑯᐊ ᑭᒡᒐᑐᕐᓗᒋᑦ ᖃᐅᒪᓕᕆᔨᒃᑯᑦ ᑕᐃᒪ 

ᖁᔭᓕᖃᑎᒋᔪᒪᕙᔅᓯ ᓄᓇᓕᖏᓪᓗ ᕿᑭᖅᑕᔪᐊᒥᐅᑦ, 

ᐃᑲᔪᖅᑐᐃᖏᓐᓇᓚᐅᕐᖓᑕ ᑖᔅᓱᒥᖓ 

ᓴᓇᔭᐅᕙᓪᓕᐊᑎᓪᓗᒍ ᓄᓇᓕᖏᓂᒃ ᓄᑖᖅ 

ᐊᐅᓚᐅᑎᖃᕐᕕᒃ. ᑕᐃᒪ ᓂᕆᐅᒋᔭᖃᑦᑎᐊᖅᑯᖓ 

ᖁᕕᐊᓲᑎᖃᓚᕐᓂᑦᑎᓂ ᑖᔅᓱᒥᖓ 

ᐊᐅᓚᐅᑎᖃᕐᕕᐅᔪᒥᒃ ᒪᑐᐃᖅᑕᐅᓂᖓᓂᒃ 

ᕿᑭᖅᑕᕐᔪᐊᕐᒥᐅᓂᓪᓗ ᐊᓯᖏᓐᓂᓪᓗ ᑕᕝᕙᓂ 

ᓂᕈᐊᖅᑕᐅᓯᒪᕐᕕᒻᒥ ᕿᑭᖅᑕᕐᔪᐊᒥ. 

ᒪᑐᐃᖅᑕᐅᓛᕐᓂᖓᓂ ᑕᐃᑲᓂ ᐊᒻᒪᓗ ᓄᓇᓕᓐᓂ 

ᓂᕆᔪᖃᓛᕐᓂᖓᓂᒃ ᑕᕝᕙᓂ ᒫᔾᔨᐅᑉ ᓄᓐᖑᐊᓂ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᑮᑦ ᐲᑐᓴᓐ. 

 

ᐊᖓᔪᖅᑳᑉ ᐅᖃᐅᓯᖓ 286 - 4(3): ᓰᐲᓰᒃᑯᑦ 

“ᑲᓇᑕ ᐊᑦᑕᓇᖅᑕᐃᓕᑎᑕᐅᓕ” ᑕᕐᕈᔮᓕᐊᖅ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑲᓇᑕ 150-ᓂᒃ ᐅᑭᐅᖃᕐᓂᐊᓕᕐᒪᑦ, 

ᓯᐱᓰᒃᑯᑦ ᑕᑯᔅᓴᐅᑎᑦᑎᓂᐊᕐᒪᑕ ᑲᓇᑕᐅᑉ 

ᐊᑦᑕᕐᓇᖏᑦᑐᒦᖁᓪᓗᒍ ᑕᑯᔅᓴᐅᑎᑦᑎᖃᑦᑕᕐᓗᑎᒃ 

ᑕᕐᕆᔭᒐᔅᓴᓂᒃ, ᑲᓇᑕᒥᐅᑕᐅᓂᖅ ᑕᐃᒃᑯᐊ 

ᐊᑦᑕᕐᓇᖏᑦᑑᑎᑦᑎᓇᓱᐊᖃᑦᑕᖅᑎᓪᓗᒋᑦ ᑲᓇᑕᒥ. 

ᑐᕌᒐᔅᓴᕆᔭᖓ ᑖᒃᑯᐊ 

ᐅᖃᓪᓚᖃᑎᒌᑉᐸᓪᓕᐊᓕᖁᓪᓗᒋᑦ ᖃᓄᖅ 

ᑐᑭᖃᕐᒪᖔᑦ ᐊᑦᑕᕐᓇᖏᑦᑐᒥᒃ ᓄᓇᔾᔪᐊᖃᖅᑎᓪᓗᑕ 

ᐊᓯᔾᔨᖅᐸᓪᓕᐊᔪᖅ ᓱᒃᑲᔪᐋᓘᒐᓗᐊᖅᑎᓪᓗᒍ.  

 

ᓯᑎᐱᕆ 2016-ᖑᑎᓪᓗᒍ ᒪᓕᒐᓕᕆᔨᒃᑯᑦ ᑖᒃᑯᐊ 

ᐊᔾᔨᓕᐅᕆᖃᑕᐅᓚᐅᕐᒪᑕ 8-ᖑᓪᓗᑎᒃ 

ᐊᒡᒍᖅᑐᖅᓯᒪᓪᓗᑎᒃ ᓯᐱᓰᒃᑯᑦ ᑕᑯᔅᓴᐅᔪᔅᓴᒃᑯᑦ ᐊᒻᒪ 

ᐊᓄᓪᓚᒃᓰᕕᓕᐊᖅᖢᑎᒃ ᐊᐅᓚᖃᑕᐅᓪᓗᑎᒃ 

ᑕᑯᔭᖅᑐᖅᖢᑎᓪᓗ ᑎᒍᔭᐅᖅᑲᔪᓂᒃ ᓄᓇᕘᒥᐅᓂᒃ.  

 

ᑕᕐᕆᔭᒐᔅᓴᐃᑦ ᑖᒃᑯᐊ ᐊᓄᓪᓚᒃᓯᖅᑕᐅᔪᓂᒃ 

ᑕᕐᕆᔭᓕᐊᕆᔭᐅᓚᐅᖅᑐᑦ ᐊᒻᒪᓗᑦᑕᐅᖅ ᑖᒃᑯᐊ  

ᐃᓄᐃᑦ ᐃᓕᖅᑯᓯᖏᓐᓂᒃ ᐃᓕᓐᓂᐊᑎᑕᐅᑎᓪᓗᒋᑦ 

ᑕᑯᔅᓴᐅᑎᑕᐅᓂᐊᖅᑐᖅ ᓯᕗᒧᐊᑦᑎᐊᖅᑐᒥᓪᓗ 

ᓄᓇᓕᖏᓐᓄᑦ ᐅᑎᖅᑎᑕᐅᑎᓪᓗᒋᑦ 

ᑕᑯᔅᓴᐅᑎᑦᑎᓗᑎᒃ. 

 

ᓄᓇᕘᒥᓪᓗ ᑖᓐᓇ ᓴᖅᑭᔮᓛᖅᑐᖅ ᐃᐳᕆ 2017-ᒥ 

ᓯᐱᓰᒃᑯᑦ ᐅᓐᓄᒃᑯᑦ 9-ᒧᐊᖅᐸᑦ ᑲᓇᓐᓇᐅᑉ 

ᓯᕿᕐᖑᔭᖅ ᒪᓕᓪᓗᒍ. ᑕᕝᕙᓃᑦᑐᑦ ᒪᓕᒐᓕᐅᕐᕕᒻᒥ 

ᐊᒻᒪ ᓄᓇᕘᒥᐅᑕᐃᑦ ᖁᓐᖏᐊᓛᖁᕙᒃᑲ ᑖᒃᑯᓂᖓ 

ᐊᓄᓪᓚᔅᓰᕕᒻᒥ ᐱᓕᕆᐊᖑᔪᓂᒃ ᐊᒻᒪ 

ᑎᒍᔭᐅᖅᑲᔪᓄᑦ ᑕᑯᔭᐅᔪᓐᓇᓛᕐᒪᑕ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐃᓕᓐᓂᖃᖅᑐᓕᕆᔨᒃᑯᓐᓄᑦ ᒥᓂᔅᑑᔪᖅ, ᒥᔅᑐ ᐹᓪ 

ᖁᐊᓴ. 

ᒪᓕᒐᒃᓴᖅ 37 ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓᓂᒃ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᑭᐅᔪᒪᓪᓗᖓ ᐃᖅᑯᓪᓕᐅᑕᐅᓚᐅᖅᑐᓄᑦ ᓄᓇᕗᑦ 

ᑐᓐᖓᕕᒃᑯᑦ ᑎᒥᖁᑎᒋᔭᖓᓄᑦ ᑖᓐᓇ 

ᓴᖅᑭᑕᐅᓚᐅᖅᑎᓪᓗ ᒪᓕᒐᔅᓴᖅ 37, ᐋᖅᑭᒋᐊᕈᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖓᓄᑦ ᐊᒻᒪ ᐃᓄᐃᑦ 

ᐅᖃᐅᓯᖏ ᓴᐳᒻᔭᐅᔾᔪᑎᖏᓄᑦ ᒪᓕᒐᖓᓄᑦ. 

 

ᐅᖃᖅᑏ, ᒐᕙᒪᒃᑯᑦ ᐊᐅᓚᔾᔭᐃᒋᐊᓪᓚᑦᑖᕋᓱᒻᒪᑕ 

ᐅᖃᐅᓯᖅ ᐆᒻᒪᖅᑎᑕᐅᒃᑲᓐᓂᕋᓱᓪᓗᓂ ᐊᒻᒪᓗ 

ᐃᓕᓐᓂᐊᖅᑏᑦ ᐃᓕᓐᓂᐊᖅᑎᑕᐅᓗᑎᒃ. ᑖᒃᑯᐊ 

ᐋᖅᑭᒋᐊᕈᑏᑦ ᒪᓕᒐᔅᓴᖅ 37-ᒥ ᑖᒃᑯᐊ ᒪᓕᒃᓯᓯᒪᔪᑦ 

ᐃᓄᒃᑎᑐᑦ ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᑦ 

ᐅᖃᐅᓯᖅ ᑖᓐᓇ ᐊᑐᓪᓗᒍ ᐅᓄᖏᒃᑲᓗᐊᖅᑎᓪᓗᒋᑦ 

ᒪᕐᕉᓐᓂᒃ ᐅᖃᓪᓚᒍᓐᓇᖅᑐᑦ ᐃᓕᓴᐃᔨᑦ. 

ᐊᔾᔨᒌᒃᑎᑦᑎᓂᖅ ᐱᐅᓯᒋᐊᖅᑎᑦᑎᓂᐊᖅᑐᑦ 

ᐃᓕᓐᓂᐊᕈᑎᐅᖃᑦᑕᖅᑐᓂᒃ ᐊᒻᒪᓗ 

ᐃᓕᓐᓂᐊᕈᑎᔅᓴᓂᒃ ᓴᓇᑎᓪᓗᒋᑦ, 

ᖃᐅᔨᓴᐃᑎᓪᓗᒋᑦ, ᐃᓕᓴᐃᔨᓂᓪᓗ 

ᐃᓕᓐᓂᐊᖅᑎᑎᓪᓗᒋᑦ. 

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑎᓕᓯᓚᐅᖅᑐᖓ ᓄᓇᕗᒻᒥ 

ᐃᓕᓴᐃᔨᒃᓴᕈᕐᓂᕐᒧᑦ ᐃᓕᓐᓂᐊᕈᓯᖓ 

ᕿᒥᕐᕈᓇᒃᑕᐅᖁᓪᓗᒍ ᐅᓄᖅᓯᒋᐊᕐᒪᑕ ᐃᓄᒃᑐᑦ 

ᐅᖃᓪᓚᖃᑦᑕᖅᑐᑦ ᐊᒻᒪᓗᑦᑕᐅᖅ ᐃᓕᓴᐃᔪᓐᓇᖅᑐᑦ.  

ᖄᒃᑲᓐᓂᐊᒍᑦ, ᐱᓕᕆᕕᒐ ᐊᒻᒪᓗ ᓄᓇᕗᑦ 

ᓯᓚᑦᑐᓴᕐᕕᒃ ᓴᓇᓕᕐᒪᑕ ᓄᑖᓂᒃ ᐱᓕᕆᐊᔅᓴᓂᒃ 

ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ 

ᐅᓄᕐᓂᖅᓴᐅᖁᓪᓗᒋᑦ ᐊᒻᒪ 

ᐊᑐᖅᑕᐅᓂᖅᓴᐅᖁᓪᓗᒍ ᐃᓄᒃᑐᑦ ᐃᓕᓐᓂᐊᕐᕕᑦᑕ 

ᐃᓗᐊᓂ. ᐱᓕᕆᖃᑎᒋᔭᕗᑦ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓ ᓄᑖᕈᕆᐊᖅᑕᐅᑎᓪᓗᒋᑦ ᑖᒃᑯᐊ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐃᑎᓪᓗᒋᑦ 

ᐃᓕᓴᐃᔨᔅᓴᓄᑦ. 

 

ᓯᕗᓪᓕᖅᐹᒥᒃ ᐅᖃᖅᑏ, ᐃᓄᒃᑎᑑᖓᔪᓂᒃ 

ᐅᖃᓕᒫᕆᐅᖅᓴᔾᔪᑎᓂᒃ ᓴᖅᑭᑦᑎᓚᐅᕋᑦᑕ 

ᐊᒻᒪᑦᑕᐅᖅ ᐅᖃᓕᒫᒐᓕᐅᖅᓯᒪᓕᖅᑐᒍᑦ ᐅᖓᑖᓄᑦ 

300 ᐃᓕᓴᐃᔾᔪᑎᒃᓴᓂᒃ. ᐊᒻᒪᑦᑕᐅᖅ 

ᑐᓂᓯᒃᑲᓐᓂᓛᖅᑐᒍᑦ ᐅᖃᓕᒫᒐᔅᓇᓂᒃ ᐸᕐᓇᐅᑎᕗᑦ 

ᒪᓕᓪᓗᒋᑦ. ᐃᓚᖏᑦ ᓴᖅᑭᔮᖅᑎᑕᐅᓚᐅᖅᑐᑦ ᑕᒫᓂ 

ᑐᖅᓲᑯᑖᒻᒥ ᒫᔾᔨ 2-ᒥ. 

 

ᐅᖃᖅᑏ, ᓯᕗᒧᐊᒃᓯᒪᑦᑎᐊᖅᑐᒍᑦ ᐱᐅᔪᒻᒪᕆᐊᓗᒻᒥᒃ 

ᓴᓇᑎᓪᓗᑕ ᓄᑖᒥᒃ ᐃᓕᓴᐃᔾᔪᑎᔅᓴᓂᑦ ᐊᒻᒪ 

ᐱᓕᕆᔾᔪᑎᔅᓴᓂᑦ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ 

ᐅᖃᐅᓯᕐᒥ ᐱᕙᓪᓕᐊᑎᑦᑎᓂᕐᒧᑦ.  

 

ᐅᖃᖅᑏ, ᐊᐅᓚᔾᔭᐃᒋᐊᕐᓂᖅ ᐅᖃᐅᓯᖅ 

ᐊᓯᐅᖁᓇᒍ ᐃᓘᓐᓇᑕ ᐸᖅᑭᔭᕆᐊᖃᕋᑦᑎᒍ. 

ᐱᓕᕆᖃᑎᒌᒋᐊᖃᖅᑐᑦ ᐊᖏᕐᕋᒥ ᐃᓄᑦᑎᑐᑦ 

ᐅᖃᕋᓱᖃᑦᑕᕐᓗᑎᑦ ᐊᖓᔪᖅᑳᕆᔭᐅᔪᑦ 

ᐊᒻᒪᓗᑦᑕᐅᖅ ᐊᒻᒪ ᐱᔭᕐᓂᖏᒃᑲᓗᐊᖅᑎᓪᓗᒍ 

ᐃᓄᐃᑦ ᐅᖃᐅᓯᖓ ᐊᔾᔨᒌᓕᖅᑎᑕᐅᓂᖓ ᒫᓐᓇ 

ᐱᒋᐊᕆᐊᓕᒃ. ᐊᔾᔨᒌᓕᖅᑎᑦᑎᓂᕐᒥᒃ ᑎᑎᕋᐅᓯᕐᒥᒃ 

ᐋᖅᑭᓱᐃᔭᕆᐊᖃᓕᕋᑦᑕ ᐊᔾᔨᒌᓂᒡᓗ 

ᑕᐃᒎᓯᓕᐅᕐᓗᑕ ᑕᐃᒪᓐᓇ ᐃᓄᑦᑐᑦ ᐅᖃᐅᓯᖅ 

ᓯᕗᓪᓕᖅᐹᖑᓗᓂ ᐅᖃᐅᓯᕆᔭᐅᓕᕐᓂᐊᕐᒪᑦ 

ᐃᓕᓐᓂᐊᕐᕕᓐᓂ, ᒐᕙᒪᒃᑯᓐᓂ, ᓇᒻᒥᓂᕆᔭᐅᔪᓂᓪᓗ 

ᓄᓇᕗᒻᒥ.  

 

ᐅᖃᖅᑏ, ᑲᑎᒪᔨᐅᖃᑎᒃᑲ ᓄᓇᕗᒻᒥᐅᑕᐅᔪᓪᓗ, 

ᐊᑏ ᐃᖅᑲᓇᐃᔭᖃᑎᒌᑦᑎᐊᓚᐅᖅᑕ 

ᐊᐅᓚᔾᔭᐃᓂᐊᕆᐊᑦᑕ ᐃᓅᓯᓕᕆᓂᕐᒧᑦ, 

ᐃᓕᖅᑯᓯᓕᕆᓂᕐᒧᑦ, ᑮᓇᐅᔭᓕᐅᕋᓱᓐᓂᕐᒧᓪᓗ 

ᐆᒻᒪᑎᒃᑲᓂᕐᓗᑎᒍ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᓕᓐᓄᑦ ᐊᒻᒪᓗ ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔫ ᓴᕕᑲᑖᖅ.  

ᐃᑭᑦᑐᖃᑦᑕᐃᓕᓂᕐᒧ ᐱᓕᕆᔭᐅᔪᐃᑦ 

(ᓴᕕᑲᑖᖅ) 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᐃᑯᐊᓪᓚᑦᑕᐃᓕᒪᓂᕐᒧᑦ 

ᐱᓕᕆᔭᐅᔪᓂᒃ ᓄᓇᕗᒻᒥ. 2016-ᖑᑎᓪᓗᒍ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ ᖃᑦᑎᕆᔨᒃᑯᑦ 

ᑕᑯᔅᓴᐅᑎᑦᑎᒻᒪᑦ ᖃᔅᓯᓂᒃ ᐃᑯᐊᓪᓚᖃᑦᑕᖅᑐᑦ 

ᓄᓇᕗᒻᒥ ᐊᑉᐸᕆᐊᕐᒪᑕ ᑮᓇᐅᔭᓂᓪᓗ ᐊᓯᐅᔨᔭᐅᔪᑦ 

ᑕᐃᒃᑯᐊ ᐊᕐᕌᓂ ᐅᖓᓪᓕᕐᒥ 

ᔭᒐᑦᑎᔪᖃᓚᐅᓐᖏᑦᑐᖅ. 

 

2004-ᒥᓂᒃ, ᐅᖃᖅᑏ, ᑎᑎᕋᕐᕕᖓ ᖃᑦᑎᕆᔨᒃᑯᑦ 

ᐊᖓᔪᖅᑳᖓᑦᑕ ᐃᓕᓐᓂᐊᑎᑎᑦᑎᐊᖃᑦᑕᖅᑐᖅ 

ᐃᑯᐊᓪᓚᑦᑕᐃᓕᒪᑎᑦᑎᓂᕐᒥᒃ ᐃᓕᓐᓂᐊᕐᕕᒻᒥ 

ᓄᓇᕗᑦ ᐃᓗᐊᓂ. ᐊᕐᕌᒍᑕᒫᖅᓯᐅᑎᒃᑯᑦ 

ᐃᑯᐊᓪᓚᑦᑕᐃᓕᒪᑎᑦᑎᓂᕐᒧᑦ ᐅᓪᓗᖅᓯᐅᑏᑦ 

ᒪᓕᑦᑕᐅᓪᓗᑎᑦ ᐊᒻᒪᓗᑦᑕᐅᖅ ᑲᓚᕆᐊᓖᑦ. 

 

ᑕᐃᒃᑯᐊ 4,000 ᐅᖓᑖᓃᑦᑐᑦ ᐅᓪᓗᖅᓯᐅᑏᑦ 

2016-ᒥ ᐅᓪᓗᖅᓯᐅᑎᖏᑦ ᐊᔾᔨᓐᖑᐊᖃᓚᐅᖅᑐᑦ 

ᐃᓕᓐᓂᐊᖅᖢᑎᒃ ᖃᑦᑎᕆᔩᑦ ᐊᒻᒪ ᐃᓕᓐᓂᐊᖅᑏᑦ 

ᑎᑎᕋᐅᔭᖅᑕᖏᑦ ᑕᐃᑲᓃᖦᖢᑎᑦ 718-ᖑᔪᑦ 

ᑐᓂᔭᐅᓚᐅᖅᑐᑦ 11-ᓂᒃ ᐃᓕᓐᓂᐊᕐᕕᓐᓂ. ᐊᑐᓂᓗ 

ᑕᐃᒃᑯᐊ ᐃᓕᓐᓂᐊᖅᑏᑦ ᑎᑎᕋᐅᓯᐊᓚᐅᖅᑐᑦ 

ᖃᑦᑎᕆᔨᒃᑯᑦ ᐊᖓᔪᖅᑳᖓᓂᒃ. 

 

ᐃᓕᓴᕆᔭᐅᔾᔪᑎᒥᓪᓗ ᑐᓂᔭᐅᓪᓗᑎᑦ $7,000-ᓂᒃ 

ᓵᓚᔅᓴᖅᑎᑦᑎᓚᐅᕐᒥᔪᑦ ᐃᓕᓐᓂᐊᕐᕕᖕᓄᑦ 

ᓵᓚᒃᓴᖅᑐᑦ. ᑖᒃᑯᐊ ᐊᑐᖅᑕᐅᓂᐊᖅᑐᑦ 

ᐃᓕᓐᓂᐊᖅᑏᑦ ᖃᓄᐃᓕᐅᕈᑎᒋᓂᐊᕐᓗᓂᒋᑦ ᐊᒻᒪ 

ᑐᓐᓂᖅᑯᓯᐊᓚᐅᖅᑐᑦ ᐃᓕᓐᓂᐊᖅᑎᐅᔪᓂᒃ ᑕᐃᒃᑯᐊ 

ᓵᓚᒃᓴᓚᐅᖅᑐᑦ.  

 

ᐅᕝᕙ ᑐᓴᖅᑎᑦᑐᒪᕙᔅᓯ ᓵᓚᒃᓴᓚᐅᖅᑐᓂᒃ 

ᐊᒥᐊᕆᖄᕐᓕᐅᑎᑎᓪᓗᒋᑦ ᐅᑯᓂᖓ: 

ᑲᖏᖅᖠᓂᕐᒥ, ᑎᐋᓇ ᐋᓐᑐᕆᐊ ᕼᐅᓇᓐᑕᔅ; 

 

ᐃᖃᓗᓐᓂ ᒪᒃᔅ ᐴᑕᓐ; 

 

ᐊᕐᕕᐊᓂ ᐊᓕᒃᓯᐊ ᒋᐱᓐᔅ, ᑎᐅᕆᓐᔅ ᐊᕐᓈᓛᖅ; 

 

ᓇᐅᔮᓂ ᑭᐅᕋ ᑎᒍᒥᐊ; 

 

ᐸᓐᓂᖅᑑᒥ ᑐᕉ ᓘᑲᔅ; 

 

ᐅᖅᓱᖅᑑᒥ ᐳᕆᑦᓂ ᑕᑭᔪᖅ; 

 

ᐃᒡᓗᓕᖕᒥ ᕼᐊᐃᓚ ᖃᒪᓂᖅ, ᕌᓐᑎ ᐊᖏᓗᖅ; 

 

ᓴᓪᓕᕐᓂ ᔪᐃ ᔮ; 

 

ᐃᒃᐱᐊᕐᔪᖕᒥ ᕕᓐᓴᓐ ᐆᔪᑯᓗᒃ; 

 

ᖁᕐᓗᖅᑐᒥ ᓵᓐᑎᐅᓪ ᐴᓪᑦ.  

 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐅᖃᐅᓯᓕᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 289 - 4(3): ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐃᓄᒃᑐᑦ 

ᐅᖃᐅᓯᓕᕆᓂᕐᒧᑦ ᑲᑎᒪᓂᖓᑦ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ ᓄᓇᕗᒻᒥᐅᑦ, 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒃᑲᓗ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᑐᓴᖅᑎᑦᑎᔪᒪᓪᓗᖓ ᐃᓄᐃᑦ ᐅᖃᐅᓯᖏᑦ 

ᑕᐃᒎᓯᓕᐅᖅᑏᑦ ᑲᑎᒪᑎᑦᑎᓂᐊᕐᒪᑕ ᐃᓄᒃᑐᑦ 

ᐅᖃᐅᓯᖃᕐᓂᕐᒥᒃ ᐃᖃᓗᒃᑑᑦᑎᐊᕐᒥ ᒫᑦᓯ 14-ᒥᒃ 

17-ᒧᑦ, 2017. 50 ᐅᖃᐅᓯᓕᕆᔨᒻᒪᕇᑦ ᐃᓐᓇᐃᓪᓗ  

ᐊᔾᔨᒌᓐᖏᑦᑐᓂᑦ  

ᓄᓇᓕᓐᓂ ᓂᕆᐅᒋᔭᐅᒻᒪᑕ ᐃᓚᐅᓂᐊᕆᐊᖓ 

ᐱᓗᐊᖅᑐᒥ ᕿᑎᕐᒥᐅᑦ ᓄᓇᓕᖁᑎᖏᓐᓂ. 

 

ᑕᕝᕙᓂ ᑲᑎᒪᓂᕐᒥ ᑕᐃᒎᓯᓕᐅᖅᑏᑦ 

ᐅᖃᖃᑎᖃᕐᓂᐊᕐᒪᑕ ᑲᑎᒪᔭᖅᑐᖃᑕᐅᓯᒪᔪᓂᒃ 

ᐱᕙᓪᓕᐊᓂᖓᓄᑦ ᐊᑕᐅᓯᕐᒥᒃ ᑎᑎᕋᐅᓯᖃᕐᓂᕐᒥᒃ 

ᐊᒻᒪᓗ ᓯᕗᓂᔅᓴᒧᑦ ᐸᕐᓇᐅᑎᓂᒃ 

ᐅᖃᖃᑎᒌᑉᐸᓪᓕᐊᓂᕐᒧᑦ.  

 

ᐅᖃᖅᑏ, ᒥᓂᔅᑕᐅᖃᑎᒃᑲ ᓂᕆᐅᑦᑎᐊᖅᐳᒍᑦ 

ᑖᔅᓱᒧᖓ ᐱᒻᒪᕆᐅᔪᒧᑦ ᐊᒻᒪᓗ ᓯᕗᓂᔅᓴᒥ 

ᐊᑐᓕᖁᔭᐅᓂᐊᖅᑐᓄᑦ ᐊᔾᔨᒌᒥᒃ ᑎᑎᕋᐅᓯᖃᕐᓂᕐᒥᒃ 

ᓄᓇᕗᒻᒥᐅᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ ᐃᖏᕐᕋᔪᓕᕆᓂᕐᒧᑦ 

ᒥᓂᔅᑑᔪᖅ, ᒥᔅ ᒫᓂᑲ ᐃᐊᓪ-ᑲᓇᔪᖅ. 

 

ᐊᖓᔪᖅᑳᑉ ᐅᖃᐅᓯᖓ 290 - 4(3): ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᑦ ᑲᑎᒪᑲᑕᓐᓂᐅᔪᑦ 

(ᐃᐊᓪ-ᑲᓇᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪ: ᖁᔭᓐᓇᒦᒃ, 

ᐅᖃᖅᑏ. ᐅᓐᓄᓴᒃᑯᑦ.  

 

ᐅᖃᖅᑏ, ᓄᕙᑉᐸ 2016-ᒥ ᐱᒋᐊᓚᐅᖅᑐᐃᑦ 

ᕿᑎᕐᒥᐅᓂ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᑲᑎᒪᑎᑦᑎᖃᑦᑕᖅᓯᒪᒻᒪᑕ 

ᐱᕙᓪᓕᐊᓂᕐᒥᒃ ᓄᓇᓕᓐᓂ. 

 

ᐱᔾᔪᑎᐅᔪᖅ ᑲᑎᒪᓂᐅᔪᖅ ᐃᓕᑉᐹᓪᓕᕈᒪᒻᒪᑕ 

ᐱᕙᓪᓕᐊᔪᓕᕆᓂᕐᒥᒃ ᓄᓇᓕᓐᓂ ᑭᓱᒥᒡᓗ 

ᑲᔪᓯᑎᑦᑎᒍᒪᒻᒪᖔᑕ ᑮᓇᐅᔭᖅᑐᕈᑎᔅᓴᓂᒡᓗ 

ᓴᖅᑭᑦᑎᕕᐅᓂᕐᒥ ᓄᓇᓕᖏᓐᓂ. ᑖᓐᓇ  

ᑎᑎᕋᖅᑕᐅᖃᑕᐅᓚᖓᔪᖅ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂ ᓄᑖᒥᒃ ᓄᓇᕗᑦ ᐱᕙᓪᓕᐊᔪᓕᕆᔨᖏᑦ 

ᐊᑐᐊᒐᖏᑕ ᐃᓗᓕᖏᓐᓂ.  

 

ᖁᕕᐊᑦᑐᖓ ᑲᑎᒪᔨᐅᖃᑎᓐᓂᒃ 

ᑐᓴᖅᑎᑦᑎᒃᑲᓐᓂᕆᐊᔅᓴᖅ ᓇᒦᓐᓂᐊᕐᒥᒻᒪᖔᑕ 

ᑲᑎᒪᒃᑲᓐᓂᓐᓂᐊᖅᑐᐃᑦ ᑕᒫᓂ ᓄᓇᕗᒻᒥ. ᑕᒫᓂ 

ᐅᐊᓐᓇᖅᐸᓯᐊᓂ ᕿᑭᖅᑖᓘᑉ 

ᑲᑎᒪᒋᐊᓕᓚᐅᖅᓯᒪᒻᒪᑕ ᓇᒡᒐᔾᔭᐅᒥ ᕕᕝᕗᐊᕆ 20, 

ᐱᔭᕇᖅᓱᑎᒃ ᕕᕝᕗᐊᕆ 22. ᓂᒋᖅᐸᓯᐊᓂ 

ᕿᑭᖅᑖᓘᑉ ᑲᑎᑉᐸᓪᓕᐊᓂᐊᓕᕐᒥᔪᐃᑦ 

ᐱᓇᓱᐊᕈᓯᕆᓂᐊᖅᑕᑎᓐᓂ. ᐊᒻᒪ 

ᑲᑎᒪᕙᓪᓕᐊᓂᐊᕐᒥᔪᐃᑦ ᑭᕙᓪᓕᕐᒥ ᕿᑎᐸᓗᐊᓂ 

ᑕᕝᕙᓂ ᑕᖅᑭᕆᓂᐊᖅᑕᑎᓐᓂ ᐄᑉᐳᕈᒥ. ᑭᕙᓪᓕᕐᒥ 

ᐅᓪᓗᖏᑦ ᓇᓗᓇᐃᑦᓯᐊᕆᐊᕈᒫᖅᑕᕗᑦ 

ᐱᒋᐊᕐᓂᐊᓕᖅᐸᑕ ᑲᑎᒪᓂᐅᔪᖅ.  

 

ᐅᖃᖅᑏ, ᑖᒃᑯᐊ ᓄᓇᓖᑦ ᑲᑎᒪᓂᐅᔪᑦ 

ᖃᕆᑕᐅᔭᒃᑯᑦ ᖄᒃᑲᓐᓂᐊᒍᑦ 

ᕿᒥᕐᕈᓇᖅᑕᐅᔪᓐᓇᕐᒥᔪᑦ ᐊᐱᖅᑯᑏᑦ ᐊᒻᒪ 

ᑭᓇᐅᓂᒻᒥᓂᒃ ᐅᖃᑦᓴᐃᓐᓇᕆᐊᑐᓐᖏᑦᑐᖅ. 

ᓂᕆᐅᑦᓯᐊᖅᑐᖓ ᑐᓴᖅᑎᑕᐅᓛᕆᐊᑦᓴᖅ ᓄᓇᕗᒻᒥ 

ᓄᓇᓖᑦ ᑭᓱᓂᒃ ᓂᕆᐅᒋᔭᖃᕐᒪᖔᑕ 

ᐱᕙᓪᓕᐊᓂᕐᒥᒃ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᓄᓇᕗᑦ ᓯᓚᑦᑐᖅᓴᕐᕕᒻᒧᑦ ᒥᓂᔅᑑᔪᖅ, ᒥᔅᑐ ᐹᓪ 

ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 291 - 4(3): 

ᐱᓕᕆᖃᑎᖃᕐᓂᖅ ᐊᕉᕋ ᓯᓚᑦᑐᖅᓴᕐᕕᒻᒥᒃ 

ᓄᓇᐅᑉ ᐃᑭᐊᖓᓂ ᐅᔭᕋᕐᓂᐊᕐᓂᕐᒧᑦ 

ᐃᓕᓐᓂᐊᕐᓂᕐᒥᒃ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᓪᓗᒥ ᒪᓕᒐᓕᐅᕐᕕᒻᒥ ᓇᖏᖅᓯᕗᖓ 

ᑐᓴᖅᑎᑦᑐᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ 

ᐱᕙᓪᓕᐊᓂᖓᓂᒃ ᓴᓇᑐᓕᖅᓴᕐᕕᒃ, ᓄᓇᕗᒻᒥ 

ᐅᔭᕋᓐᓂᐊᕐᓂᕐᒧᑦ ᐃᖅᑲᓇᐃᔭᕐᓂᕐᒧᓪᓗ 

ᐃᓕᓐᓂᐊᕐᕕᖓᓄᑦ ᑲᖏᖅᖠᓂᕐᒥ. 

 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐅᖃᖃᑎᖃᖅᓯᒪᕗᑦ 

ᐃᖅᑲᓇᐃᔭᖃᑎᖃᖅᖢᑎᓪᓗ ᐱᒋᐊᕐᓂᖓᓄᑦ 

ᐃᓕᓐᓂᐊᕐᓂᕐᒥᒃ ᓄᓇᐅᑉ ᐃᑭᐊᖓᓂ  

ᐅᔭᕋᓐᓂᐊᖅᑐᓄᑦ. ᑖᓐᓇ ᐃᑲᔪᕈᑎᓂᐊᒻᒪᑦ 

ᓄᓇᕗᒻᒥᐅᓄᑦ ᓄᓇᐅᑉ ᐃᓗᐊᓂ ᐅᔭᕋᓐᓂᐊᕐᓂᕐᒧᑦ 

ᐃᖅᑲᓇᐃᔮᑦ ᐱᓕᒻᒪᔅᓴᓯᒪᔭᕆᐊᖃᕐᒪᑕ ᐊᒻᒪᓗ 

ᐃᖅᑲᓇᐃᔮᑦ ᐊᕐᕌᒍᓂᐊᖅᑐᓂᒃ 

ᓴᖅᑭᑕᐅᕙᓪᓕᐊᓂᐊᕐᒪᑕ. 

 

ᓯᓚᑦᑐᖅᓴᕐᕕᒃ ᓯᕗᓪᓕᖅᐹᒥᒃ ᓄᓇᐅᑉ ᐃᑭᐊᖓᓂ 

ᐅᔭᕋᓐᓂᐊᕐᓂᕐᒧᑦ ᑲᔪᓯᑦᑎᐊᓚᐅᖅᐳᖅ ᐊᒃᑐᕙ 

2016-ᒥ, ᑖᓐᓇᓗ ᐱᓕᕆᐊᖅ 

ᑮᓇᐅᔭᖃᖅᑎᑕᐅᓚᐅᖅᑐᖅ ᑭᕙᓪᓕᒻᒥᒃ 

ᐅᔭᕋᓐᓂᐊᕐᓂᕐᒧᑦ ᐱᓕᒻᒪᒃᓴᐃᔩᑦ ᑎᒥᖓᓄᑦ ᑕᕝᕙᓂ 

ᓯᓚᑦᑐᖅᓴᕐᕕᒻᒥᐅᓂᒃ ᐃᓕᓐᓂᐊᖅᑎᑦᑎᔪᑕᐅᓪᓗᑎᒃ 

ᓴᓇᑐᓕᖅᓴᕐᕕᐅᑉ ᐅᔭᕋᓐᓂᐊᕐᓂᕐᒧᑦ 

ᐃᖅᑲᓇᐃᔭᕐᓂᕐᒧᓪᓗ ᑲᖏᖅᖠᓂᒻᒥ 

ᐃᓕᓐᓂᐊᕐᕕᖓ. 7-ᖑᔪᑦ ᑲᔪᓯᑦᑎᐊᓚᐅᖅᐳᑦ 

ᐱᔭᕇᖅᓯᓪᓗᑎᒃ ᐃᓕᓐᓂᐊᖅᑏᑦ. 

 

ᑖᓐᓇ ᑐᒡᓕᐊ ᓄᓇᐅᑉ ᐃᑭᐊᖓᓂ 

ᐅᔭᕋᓐᓂᐊᕐᓂᕐᒧᑦ ᐱᓕᕆᐊᖑᒻᒪᑦ ᒫᓐᓇ 

ᑲᖏᖅᖠᓂᕐᒥ ᐊᒻᒪ ᑮᓇᐅᔭᖃᖅᑎᑕᐅᓪᓗᓂ 

ᑭᕙᓪᓕᕐᒥ ᐅᔭᕋᓐᓂᐊᕐᓂᕐᒧᑦ ᐱᓕᒻᒪᔅᓴᐃᔨᑦ 

ᑎᒥᖓᓐᓄᑦ.  

 

ᓯᑎᐱᕆ 2016-ᖑᑎᓪᓗᒍ ᓄᓇᕗᒻᒥ ᓯᓚᑦᑐᖅᓴᕐᕕᒃ 

ᐃᓕᓐᓂᐊᕈᑎᓂᒃ ᑎᒍᒥᐊᓚᐅᓐᖏᒻᒪᑕ ᓄᓇᐅᑉ 

ᐃᑭᐊᖓᓂ ᐅᔭᕋᓐᓂᐊᕐᓂᕐᒧᑦ, ᑭᓯᐊᓂᓕ 

ᓯᓚᑦᑐᖅᓴᕐᕕᒃ ᑲᑐᔾᔨᖃᑎᖃᖅᑐᖅ ᐊᕈᐊᕋ 

ᓯᓚᑦᑐᖅᓴᕐᕕᖓᓂᒃ ᓄᓇᑦᓯᐊᕐᒥ. ᑖᒃᑯᐊ 

ᐃᓕᓐᓂᐊᕈᑎᒃᓴᓂᒃ ᑎᒍᓯᓪᓗᑎᒃ 

ᐃᓕᓐᓂᐊᖅᑕᐅᔪᔅᓴᖏᓪᓗ.  

 

ᓯᕗᒧᐊᒋᐊᕐᓗᓂ ᓯᓚᑦᑐᖅᓴᕐᕕᒃ ᐸᕐᓇᐃᓯᒪᕗᑦ 

ᐊᖅᑭᒍᑎᕙᓪᓕᐊᔪᒪᓪᓗᑎᒃ ᓄᓇᐅᑉ ᐃᑭᐊᖓᓂ 

ᐅᔭᕋᓐᓂᐊᕐᓂᕐᒧᑦ ᓄᓇᕗᒻᒥ ᐃᖅᑲᓇᐃᔭᖅᑎᑦᑎᔨᑦ 

ᒪᓕᖃᑦᑕᖅᑕᖏᓐᓄᑦ. ᖁᕕᐊᓱᒃᐳᖓ 

ᑐᓴᖅᑎᑦᑎᔪᓐᓇᕋᒪ ᓯᓚᑦᑐᖅᓴᕐᕕᖕᒥᐅᑦ ᑕᒫᓐᖓᑦ 

ᐅᔭᕋᓐᓂᐊᖅᑎᓂᒃ ᐊᐳᖅᑎᓐᓇᖅᑐᒥ, 

ᐃᖅᑲᓇᐃᔭᖅᑎᑦᑎᔨᐅᓪᓗᑎᒃ 

ᐊᑐᐃᓐᓇᐅᑎᑦᑎᖃᑦᑕᕐᒪᑕ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒧᑦ ᐃᓕᓐᓂᐊᕈᑎᔅᓴᓂᒃ 

ᖃᐅᔨᒪᓂᖃᑦᑎᐊᖅᑐᓂᒃ ᕿᒥᕐᕈᐃᓂᐊᖅᑐᓂᒃ 

ᑖᒃᑯᐊᓗ ᐋᖅᑭᒃᓯᕙᓪᓕᐊᖃᑦᑕᓂᐊᖅᖢᑎᒃ 

ᐱᔭᕆᐊᖃᓐᓂᖏᑦ ᒪᓕᓪᓗᒋᑦ. ᑖᒃᑯᐊᓗ 

ᐊᖑᒻᒪᑎᖁᓪᓗᑕ ᐃᖅᑲᓇᐃᔭᕈᒥᓇᓐᓂᖏᓄᑦ 

ᐱᑕᖃᕆᐊᖃᕐᓂᖏᑦ ᐃᖅᑲᓇᐃᔭᕐᕕᖏᓐᓂ ᐊᒻᒪᓗ  

ᓄᓇᕗᒻᒧᑦ ᑐᕌᖓᓪᓚᑦᑖᖅᑐᒥ ᐅᔭᕋᓐᓂᐊᕐᓂᐅᑉ  

ᒪᓕᒐᕋᓛᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᑲᔪᓯᓗᑕ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ 

ᐸᐅᓗᓯ ᕿᔪᒃᑖᖅ.  
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 535 - 4(3): 

ᑐᓴᒐᒃᓴᖅ ᐱᖅᑯᓯᓕᕆᕝᕕᒻᒥ 

ᐱᓕᕆᐊᖑᓚᐅᖅᑐᓂᒃ (ᕿᔪᒃᑖᖅ) 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓂᑯᕕᐅᑎᖃᖅᑐᖓ ᐅᐱᒍᓱᖃᑎᒋᔪᒪᓪᓗᓯ ᐊᒻᒪᓗ 

ᐱᒃᑯᓕᖃᑎᒋᔪᒪᓪᓗᓯ.  
 

ᑕᐃᒪ ᖃᐅᔨᒪᒐᑦᑕ ᑲᖏᖅᑐᒑᐱᒻᒥ ᑖᓐᓇ 

ᐃᓕᓴᖅᓯᕕᒃ ᐊᒃᓱᐊᓗᒃ ᐅᓪᓗᒥ ᐱᒃᑯᓇᑦᑎᐊᖅᑐᒥ 

ᐊᐅᓚᓂᖃᕐᖓᑕ ᑖᒃᑯᐊ ᐃᓕᓴᖅᓯᕕᒻᒥᐅᑦ. 

ᓄᓇᓕᐅᓪᓗ ᐊᓯᐊᓄᑦ ᐃᑲᔪᕆᐊᖅᐸᓕᖅᑐᑎᒃ 

ᐃᓄᐃᓐᓇᑦᑎᐊᖑᓪᓗᑎᓪᓗ ᑕᕝᕙᓂ ᐱᓕᕆᔪᑦ 

ᐃᓕᓴᖅᓯᕕᒻᒥ. ᑕᕝᕙᓂᓗ ᐃᓗᐊᓂ 

ᖃᓪᓗᓇᐅᔭᖅᑐᖃᓐᖏᑎᐊᖅᑐᓂ ᐊᒃᓱᐊᓗᒃ 

ᐱᒃᑯᓇᖅᑐᒥ ᐱᓕᕆᖃᑦᑕᕐᖓᑕ ᑕᐃᒃᑯᐊ. 

ᐊᐅᓚᑦᑎᔨᖏᓪᓗ ᐃᓄᐃᓐᓇᑦᑎᐊᖑᓪᓗᑎᒃ 

ᐃᓅᓯᓕᕆᔨᖏᓪᓗ ᐃᓄᐃᓐᓇᑦᑎᐊᖑᓪᓗᑎᒃ. 

ᐃᑲᔪᖅᑕᐅᔪᒪᔪᖃᖅᑎᓪᓗᒍᓪᓗ ᐊᔅᓱᐊᓗᒃ 

ᐃᑲᔪᕋᓱᐊᖃᑦᑕᕐᖓᑕ ᑕᕝᕙᖓᑐᐃᓐᓇᐅᖏᑦᑐᖅ 

ᓄᓇᓕᑐᐃᓐᓇᕆᓐᖏᑕᖓᓂ.  
 

ᐊᒻᒪᑦᑕᐅᖅ, ᓄᑖᒥᓂᑦᑎᐊᕚᓗᒻᒥᒃ 

ᑐᔪᕐᒥᕕᖁᑎᖃᖅᑐᑎᒃ ᑖᓐᓇᓗ ᑐᔪᕐᒥᕕᖁᑎᖓ 

ᐃᓄᐃᓐᓇᑦᑎᐊᓂᑦᑕᐅᖅ ᐃᖅᑲᓇᐃᔭᖅᑎᖃᕆᓪᓗᓂ 

ᐊᑕᖏᑦᑎᐊᖅᑐᑎᒃ ᐃᓅᓪᓗᑎᒃ ᑕᕝᕙᓂ 

ᐃᖅᑲᓇᐃᔭᖅᑎᐅᔪᑦ. ᑖᓐᓇ 

ᐱᐅᔪᒻᒪᕆᑦᑎᐊᕙᐅᓪᓗᓂ ᑐᔪᕐᒥᕕᒃ 

ᓇᔪᕈᒥᓇᑦᑎᐊᖅᑐᖅ. ᒫᓂ ᐊᔾᔨᖃᓐᖏᑦᑐᖅ 

ᓇᔪᖅᓯᒪᓂᓪᓗ ᑐᔪᕐᒥᕕᐅᔪᓂᒃ. ᐳᓛᕆᐊᕈᒪᒐᐃᒍᔅᓯ 

ᑕᕝᕗᖓ ᑐᔪᕐᒥᔭᖅᑐᖃᑦᑕᖁᔪᐊᓗᒃ ᑲᖏᖅᑐᒑᐱᒻᒧᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 536 - 4(3): 

ᕿᓚᕝᕙᖅ, ᔨᓴ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖃᐅᔨᒪᔪᐃᓐᓇᒐᔅᓰᓛᒃ ᐃᓅᒋᐊᖓ ᐅᐱᒍᓱᖃᑦᑕᕋᒪ 

ᐊᒻᒪᓗ ᑖᒃᑯᐊ ᐃᖅᑲᐅᒪᕙᑦᑐᒋᑦ ᓯᕗᓂᕆᓚᐅᖅᑕᕗᑦ 

ᖃᓄᓕᒫᖅ ᐊᓂᒎᔾᔨᒍᓐᓇᖅᐸᓚᐅᕐᖓᑕ ᑕᐃᒫᒃ 

ᒪᑭᒪᒍᓐᓇᕋᑦᑕ ᐅᓪᓗᒥ. ᑖᒃᑯᐊ ᐱᔪᒥᓇᑦᑎᐊᖅᑐᑎᒃ 

ᓴᓐᖏᓂᕆᓚᐅᖅᑕᖏᑦ. 

ᐃᓕᓴᕆᒃᑲᓐᓂᕆᐊᖃᖅᑐᑎᒍᓗ. 

 

ᐅᓪᓗᒥᓕ ᑕᐃᒪ ᓂᑯᕕᒍᒪᓕᕐᒥᔪᖓ ᐃᓕᓴᖅᓯᓗᖓ 

ᑖᔅᓱᒪ ᐃᓪᓗᕐᒪ ᔩᓚ ᓴᐅᓪᓗᐊᐱᐅᑉ ᐃᕐᖑᑕᖓᓂᒃ, 

ᑖᓐᓇ ᔨᐊᓇ ᕿᓚᕝᕙᖅ. ᔨᐊᓇ ᑖᓐᓇ 

ᐃᓐᓇᕈᖅᐸᓪᓕᐊᔪᑯᓘᓪᓗᓂ ᓄᓇᑐᖃᕐᓂ 

ᐸᓐᓂᖅᑑᒥ ᓄᓇᓕᒃ, ᑭᓯᐊᓂᓕ 

ᐅᐱᒋᔭᐃᓐᓇᑦᑎᐊᕗᑦ ᐃᓐᓇᐅᒐᓗᐊᕈᕕᑦ 

ᒪᒃᑯᒃᑲᓗᐊᕈᕕᑦ ᐊᒻᒪᓗ ᐸᓂᒋᔭᐅᓪᓗᓂ ᕉᓯ ᐊᒻᒪ 

ᐲᑕ ᕿᓚᕝᕙᐅᑉ. ᑖᓐᓇ ᐋᓪᓚᐅᖏᑦᑎᐊᖅᑐᖅ 

ᑲᑎᒪᕕᑦᑎᓐᓄᑦ.  

 

ᔨᐊᓇ ᑖᓐᓇ ᐃᓅᓯᖃᑦᑎᐊᕋᓱᔅᓯᒪᔪᖅ 

ᑕᑯᒥᓇᑦᑎᐊᖅᑐᓂᓗ ᐅᐱᓐᓇᖅᑐᓂᓗ ᐃᒫᒃ 

ᐱᔪᒥᓇᖅᑐᓂᒃ ᑲᒪᓇᓱᐃᓐᓇᖅᓯᒪᔪᖅ. ᓇᒻᒥᓂᖅ 

ᐃᓕᓐᓂᐊᕆᐊᒃᑲᓐᓂᓚᐅᖅᑐᖅ ᑕᐅᓄᖓ 

ᕕᐅᓪᕕᐅᓪ-ᒧᑦ ᐊᒻᒪᓗ ᐋᑐᕚᒧᑦ ᐱᓐᖑᐊᑎᑦᑎᔨᒧᑦ 

ᐃᓕᓴᐃᔨᐅᒍᒪᒐᒥ. ᑕᐃᒪ ᐅᓪᓗᒥ 

ᐃᓕᓴᐃᔨᐅᓕᖅᑐᖅ. 

 

ᐊᒻᒪᓗ ᐃᖅᑲᓇᐃᔭᕈᓐᓃᕋᐃᒐᒥ ᐅᓐᓄᒃᑯᑦ 

ᐱᓐᖑᐊᑎᑦᑎᕙᒃᑭᓪᓗᓂ ᕚᓕᐹᕈᒪᔪᓄᑦ ᐊᒻᒪ 

ᕚᑦᒥᓐᑕᓐ-ᒧᑦ ᐱᓐᖑᐊᕈᒪᔪᓄᑦ.  

 

ᐃᖅᑲᓇᐅᔭᓚᐅᕋᓂᓘᓐᓃᑦ ᐃᓐᓇᓵᖑᓪᓗᓂ  

ᑲᑎᒪᔨᕋᓛᓄᑦ ᐃᓕᓯᒪᔪᖅ ᓄᓇᒥᓄᑦ  

ᐃᑲᔪᒃᑲᓐᓂᕈᒪᓪᓗᓂ. ᐋᖅᑭᔅᓱᐃᕙᓚᐅᕆᓪᓗᓂ 

ᖁᕕᐊᓱᕝᕕᒻᒥ ᐱᓐᖑᐊᕋᓱᑦᑐᓂᒃ.  

 

ᑖᓐᓇ ᐃᓕᓴᕆᔭᐅᓚᐅᖅᓯᒪᔪᖅ 2008-ᒥ 

ᓄᓇᖃᖅᑳᖅᓯᒪᔪᓂᒡᒎᖅ ᑕᑯᒥᓇᓛᖑᖃᑕᐅᒐᒥ 

ᑲᓇᑕᓕᒫᒥ. ᑖᓐᓇ ᓇᒻᒥᓂᑐᐊᖅ ᑕᐃᒪᐃᓐᖏᑦᑐᖅ 

ᑕᑯᒥᓇᑦᑎᐊᖅᑐᖅ ᐱᔪᒥᓇᖅᑐᓂ ᐅᐱᓐᓇᖅᑐᓂᓗ.  

 

ᒪᒃᑯᑦᑐᑯᓘᒐᓗᐊᕋᒥ ᓇᒻᒥᓂᖅ ᐃᓪᓗᖃᓕᖅᑐᖅ 

ᐊᒻᒪᓗ ᕼᐋᒻᓚᒃᑯᓐᓄᑦ ᑲᑎᒪᔨᐅᖃᑕᐅᓪᓗᓂ. 

ᐅᖃᖅᑎᑦᑎᔩ, ᑖᓐᓇᑯᓗᒃ ᐃᓕᓴᕆᓚᐅᕐᓚᕗᑦ 

ᐅᐱᒋᓗᑎᒍ ᐊᔭᐅᒃᑲᓂᕐᓗᑎᒍ ᐃᓅᖃᑎᓕᒫᕗᑦ 

ᑕᐃᒫᒃ ᐊᔪᓐᖏᑦᑎᐊᕋᑦᑕ ᐃᓅᓪᓗᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ ᐹᑦ 

ᐊᕐᓇᒃᑲᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 537 - 4(3): 

ᒐᕙᒪᒃᑯᑦ ᐸᕐᓇᐃᓂᕐᒧᑦ ᑐᑦᑕᕐᕕᖓ 

ᓄᓇᕗᒻᒥ ᐃᓄᑐᖃᕐᓄᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᐃᓘᓐᓇᓯ.  

 

ᐅᖃᖅᑏ, ᑕᐃᒪ ᐃᖅᑲᐅᒪᓂᐊᖅᑐᔅᓴᐅᒐᕕᑦ 

ᐊᕐᕌᓂᓪᓗᐊᑦᑎᐊᖅ ᐅᓪᓗᒥ ᐱᖁᔨᕗᖔᕈᑎᒥ 

ᐱᒋᐊᖅᑎᑦᑎᓚᐅᕋᒪ 23 - 4(3) ᐊᐃᑉᐱᖅᑕᐅᓪᓗᖓ 

ᖁᑦᑎᑦᑐᒧᑦ ᒪᓕᒐᓕᐅᖅᑎᒧᑦ, ᑖᒃᑯᐊ ᒐᕙᒪᒃᑯᑦ 

ᑎᓕᐅᕆᐊᖅᑐᒋᑦ ᐃᓐᓇᐃᑦ ᐱᔭᕆᐊᖃᖅᑕᖏᓐᓂᒃ 

ᐱᓕᕆᖁᓪᓗᒋᑦ.  

 

ᐅᖃᖅᑏ, ᐃᒃᐸᔅᓴᖅ ᓯᕗᓕᖅᑎ ᐸᕐᓇᒍᑕᐅᓯᒪᔪᓂᒃ 

ᐱᔭᕆᐊᖃᖅᑕᖏᓐᓂ ᓄᓇᕗᒻᒥ. ᑖᓐᓇ 

ᑕᒻᒪᖏᑦᑎᐊᖅᑐᒥ ᐱᒋᐊᕈᑕᐅᒻᒪᑦ ᑖᓐᓇ 

ᐱᖁᔨᕗᖔᕈᑎᐊ ᐱᔾᔪᑎᒋᓚᐅᖅᖢᓂᐅᒃ. 

 

ᐅᖃᖅᑏ, ᑖᓐᓇ ᐸᐃᑉᐹᖅ ᕿᒥᕐᕈᓂᒻᒧᑦ 

ᐊᔾᔨᒌᖏᑦᑐᓄᑦ ᐱᓕᕆᐊᖑᔪᓂᒃ ᐱᔨᑦᑎᕋᓐᓂᓐᓂᓪᓗ 

ᐃᓐᓄᓐᓄᑦ ᐊᑐᐃᓐᓇᐅᔪᑦ ᓇᓗᓇᐃᖅᓯᓪᓗᓂᓗ 

ᐊᖅᑭᒃᓱᕆᐊᒃᑲᓐᓂᓐᓂᕆᓂᐊᖅᑕᖏᓂᒃ 

ᐱᔨᑦᑎᕋᓐᓂᒻᒧᑦ ᑕᒫᓂ ᐊᕐᕌᒎᓂᐊᖅᑐᒥᒃ. 

 

ᐅᖃᖅᑏ, ᑲᑎᖅᓱᑦᑎᐊᓪᓗᒋᑦ ᑖᒃᑯᐊ ᐊᖏᕐᕋᒥ 

ᐸᖅᑭᔭᐅᔪᓐᓇᓐᓂᖏᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᐊᑖᓃ ᑖᒃᑯᐊ ᐃᓄᓕᕆᔨᒃᑯᓐᓂ 

ᐱᔪᓐᓇᖅᓯᔾᔪᑕᐅᓂᐊᒻᒪᑕ ᐃᓐᓇᐃᑦ 

ᐱᑦᑎᐊᖅᑕᐅᖃᑦᑕᖏᓐᓂᖏᑦ ᐋᖅᑭᒍᑎᒋᓇᓱᓪᓗᒍ 

ᐊᒻᒪᓗ ᐱᒋᐊᓐᓂᖅ ᑖᓐᓇ ᐱᓕᕆᕝᕕᖓᓂ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄ 

ᖃᐅᔨᓴᕈᑕᐅᓂᐊᒻᒪᑦ, ᐸᓐᓇᒍᑕᐅᓗᓂᓗ ᒪᑯᓄᖓ 

ᐊᖏᕐᕋᕆᔭᐅᔪᓂᒃ ᐱᔨᑦᑎᕋᖅᑕᐅᔭᕆᐊᖃᓐᓂᖏᓄᑦ 

ᐃᓐᓇᐃᑦ ᓄᓇᕘᒥ. 

 

ᐅᖃᖅᑏ, ᒐᕙᒪᒃᑯᑦ 2015 ᑲᔪᓰᓐᓇᖅᑐᒥᒃ 

ᐸᖅᑭᒃᓯᓂᒻᒧᑦ ᓄᓇᕗᒻᒥ ᐊᑐᓕᖁᔨᓚᐅᒻᒪᑕ 

ᒐᕙᒪᒃᑯᑦ ᐅᓄᖅᓯᒋᐊᖅᑎᑦᑎᖁᔭᐅᓪᓗᑎᒃ 

ᐃᓂᐅᔪᓐᓇᖅᑐᓂᒃ ᐊᖏᕐᕋᒥ ᐊᑯᓂᐅᔪᒥ 

ᐸᖅᑭᔭᐅᔪᓐᓇᓐᓂᖏᓐᓄᑦ ᓄᓇᕘᒥ. ᑕᐃᒪ 

ᖁᔭᓕᒐᓗᐊᖅᑐᖓ 7-ᑲᓐᓂᓐᓂᒃ ᐃᒡᓕᓐᓂᒃ 

ᒪᑐᐃᖅᓯᒻᒪᑕ ᐊᑯᓂᐅᔪᒥᒃ ᑲᒪᒋᔭᐅᔪᓄᑦ 

ᐃᖃᓗᒃᑑᑦᑎᐊᒻᒥ. ᑭᓯᐊᓂ 

ᐱᔭᕆᐊᖃᖅᑐᒻᒪᕆᒃᑲᓐᓂᐅᒻᒪᑦ ᐊᖏᕐᕋᒥ ᐃᓐᓇᐃᑦ 

ᑲᒪᒋᔭᐅᔪᓐᓇᖁᓪᓗᒋᑦ ᓄᓇᕗᒻᒥ ᐃᓚᔮᒥᓂᒃ 

ᓄᓇᒥᓐᓂᓪᓗ ᖃᓂᒃᓴᓪᓗᑎᒃ.  

 

ᐅᖃᖅᑏ, ᑕᐃᒪ ᐱᒻᒪᕆᐅᒻᒪᑦ ᒐᕙᒪᒃᑯᑦ 

ᑲᔪᓰᓐᓇᓪᓗᑎᒃ ᐊᖅᑭᒃᓯᕙᓪᓕᐊᖏᓐᓇᓐᓂᒻᒥᒃ 

ᓇᓕᒧᑦᑐᒥᒃ ᑲᔪᓯᑎᑦᑎᓂᒻᒥᓪᓗ ᐃᑲᔪᖅᓱᐃᓂᒻᒧᑦ 

ᐃᓐᓇᓐᓂᒃ. ᐃᑉᐸᒃᓴᖅ ᓴᖅᑭᑕᐅᓚᐅᖅᑐᑦ ᑎᑎᖅᑲᐃᑦ 

ᐊᓪᓗᓐᓂᐊᔾᔪᑯᓘᕗᑦ ᐊᒻᒪᓗ ᓂᕆᐅᑦᑎᐊᖅᐳᖓ 

ᑕᑯᒃᑲᓐᓂᖃᑦᑕᓛᕆᐊᔅᓴᖅ ᓯᕗᓂᑦᑎᓐᓂ. ᖁᔭᓐᓇᒦᒃ, 

ᐅᖃᖅᑏ. 

>>ᐸᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑏᑦ 

ᐅᖃᐅᓯᖏᑦ, ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᐃᒡᓗᓕᒑᔾᔪᒻᒧᓪᓗ, ᒥᔅᑐ ᑖᒻ 

ᓴᒻᒧᖅᑐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 538 - 4(3): 

ᑲᓇᑕ 150-ᓂᒃ ᐅᑭᐅᓂᒃ ᓇᓪᓕᐅᑎᑎᓪᓗᒍ 

ᐃᖅᑲᐃᑎᑦᑎᔾᔪᑏᑦ (ᓴᒻᒧᖅᑐᖅ, ᑖ) 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓇᖏᖅᓯᕗᖓ 

ᐃᖅᑲᐃᖃᑎᒋᔪᒪᓪᓗᓯ ᑖᔅᓱᒪ 150-ᓂᒃ 

ᐊᕐᕌᒍᖃᓕᖅᑎᓪᓗᒍ ᑲᓇᑕ. 

 

ᐅᖃᖅᑏ, ᑲᑎᒪᔾᔪᐊᓕᕋᑖᖅᖢᑕ ᐅᖃᐅᓯᖃᓚᐅᕋᒪ 

ᑕᑯᔅᓴᐅᑎᑕᐅᔪᒧᑦ ᖃᔭᓕᐅᓐᓂᒻᒧᑦ ᐃᒡᓗᓕᒑᔾᔪᒻᒥ, 

ᑕᐃᒪ ᒪᓕᒐᓕᐅᖅᑏᑦ ᐃᖅᑲᐅᒪᓂᐊᒻᒪᑕ 

ᐅᖃᓯᕆᓚᐅᕋᒃᑯᑦ ᑖᓐᓇ ᑕᑯᔅᓴᐅᑎᑦᑎᓂᖅ 

ᑲᑎᑦᑎᑦᑎᒻᒪᑦ ᐅᓪᓗᒥᓂᓴᓐᓂᒃ ᐃᖅᑲᓇᐃᔭᐅᑎᓂᒃ 

ᐊᒻᒪᓗ ᐃᓕᖅᑯᓯᑐᖃᑦᑎᓐᓂᒃ ᐱᓕᒻᒪᔅᓴᐃᔾᔪᑎᑦ 

ᑭᖑᕚᕆᑉᐸᓪᓕᐊᔪᓄᑦ ᐱᖅᑯᓯᖃᑎᒌᑦᑐᓄᑦ. 

 

ᐅᖃᖅᑏ, ᐅᖃᐅᓯᖃᑦᑕᒻᒪᑦ ᑲᓇᑕᒎᖅ 

ᐱᕙᓪᓕᐊᖏᓐᓇᒻᒪᑦ, ᐅᕙᓂᓕ ᓄᓇᕘᒥ ᓱᓕ 

ᐃᖏᕐᕋᒐᑦᑕ ᒪᒥᓴᓐᓂᒻᒧᑦ 

ᐋᖅᑭᒃᓱᖃᑦᑕᐅᑎᓐᓂᒻᒧᓪᓗ. ᕿᒦᑦ 

ᑐᖁᕋᖅᑕᐅᓂᕕᓂᖏᑦ, ᖁᑦᑎᒃᑐᒧᑦ 

ᐊᐅᓪᓛᖅᑎᑕᐅᓂᑯᑦ, 

ᐃᓕᓐᓂᐊᕆᐊᖅᑎᑕᐅᖃᑦᑕᖅᑐᕕᓃᓪᓗ 

ᐋᓐᓂᐊᓐᓇᖅᑐᒥᒃ ᑎᒍᒥᐊᖅᑎᑦᑎᒻᒪᑕ ᐊᒻᒪᓗ 

ᐅᖃᐅᓯᕆᔭᕆᐊᖃᖅᖢᑎᒍ ᐋᖅᑭᒃᓯᒪᖏᑦᑐᓂᒃ 

ᐱᑕᖃᒻᒪ ᓱᓕ ᐅᓪᓗᒥ. ᐃᒻᒥᓂᒃ ᑭᐱᓯᖃᑦᑕᓐᓂᖅ 

ᐱᓂᓪᓗᓂᒃᑯᓪᓗ ᓴᖅᑭᖃᑦᑕᖅᑐ. ᑭᓯᐊᓂᓕ, 

ᐅᑉᐱᕆᒐᒃᑯ ᑖᒃᑯᐊ ᖄᖏᕈᓐᓇᖅᑰᕋᑦᑎᒍᑦ. 

 

ᐅᖃᖅᑏ, ᑕᐃᒪ ᐅᖃᐅᓯᖃᑦᑕᖅᓯᒪᒻᒥᒻᒪᑦ 

ᓄᓇᔾᔪᐋᕈᖅ ᑲᓇᑕᒃᑲᓐᓂᓐᓂᒃ ᐱᑕᖃᕆᐊᓕᒃ. ᑖᓐᓇ 

ᓱᓕᓂᕋᓪᓗᒍ ᐅᖃᖅᑐᖓ ᐊᒻᒪ ᐅᖃᕆᓪᓗᖓᓗ 

ᑲᓇᑕ ᓄᓇᕘᖃᒃᑲᓐᓂᕆᐊᓕᒃ. 

 

ᐅᖃᖅᑏ, ᑕᒫᓂ ᑲᑎᒪᓂᒻᒥ ᓴᖅᑭᑦᑎᖃᑦᑕᖅᓯᒪᒐᒪ 

ᐱᒻᒪᕆᐅᓂᖏᓐᓂᒃ  

ᓄᓇᕗᑦ ᑕᓱᖅᓯᖁᓪᓗᒍ ᐊᖅᑯᑎᑎᒍᑦ. ᑭᖑᓂᐊᒍᑦ 

150 ᐊᕐᕌᒍᖃᓕᖅᑎᓪᓗᒍ ᑲᓇᑕ, ᐊᖏᓂᖅᐹᖓ 

ᑖᓐᓇ ᐊᕕᒃᑐᖅᓯᒪᓂᖏᑦ ᐅᖓᓯᒌᖃᑦᑕᐅᑎᓂᖏᑦ. 

ᓂᕆᐅᑦᑎᐊᖅᐳᖓ ᐱᓪᓚᑦᑖᒥᒃ ᑲᔪᓯᕙᓪᓕᐊᓂᒻᒥᒃ 

ᑕᑯᔅᓴᕈᖅᐸᓪᓕᐊᓂᑦᑕ ᑲᓇᑕᐅᑉ 

ᐊᔪᕈᓐᓃᕈᑎᔅᓴᖏᓐᓂᒃ ᓲᓪᓗ ᑖᓐᓇ ᒫᓂᑐᕝᕙᒥ 

ᑭᕙᓪᓕᒻᒧᑦ ᐊᖅᑯᓯᐅᕆᔪᒪᓂᐅᔪᖅ.  

 

ᐅᖃᖅᑏ, ᓇᓪᓕᐅᑎᓂᖅ ᓲᓪᓗ ᐊᕐᕌᒍᒥ 

ᖁᕕᐊᓲᑎᒋᔭᕗᑦ ᐃᖅᑲᐃᓂᒻᒧᑦ 

ᓂᕆᐅᓐᓂᒻᒧᓪᓘᖓᒻᒪᑦ. ᑕᐃᒪ ᐱᒻᒪᕆᐅᒻᒪᑦ ᐃᒪᓐᓇ 

ᓱᓕᔪᒥᒃ ᐱᐅᔪᒥᒃ ᐱᐅᖏᓐᓂᖓᒍᓪᓗ 

ᓴᖅᑮᓇᓱᓐᓂᒻᒥᒃ ᑕᒫᓂ ᐊᑐᖅᓯᒪᔭᑦᑎᓐᓂᒃ. 

ᑕᐃᒪᒃᑯᑦᑕ ᐊᖅᑭᒍᑎᖃᑦᑕᐅᑎᔪᓐᓇᓐᓂᐊᖅᑐᒍᑦ 

ᐊᔪᓐᓇᕈᓐᓃᖅᑎᑦᑎᓂᐊᖅᖢᑕᓗ.  

 

ᐅᖃᖅᑏ, ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒍ 

ᐅᖃᐅᓯᕋ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐅᓂᒃᑳᖅᑕᒥᓂᒃ ᐱᐊᓂᒃᓯᔪᒪᒻᒪᓐ, ᐊᒃᑳᖅᑕᐅᕙ? 

ᐊᒃᑳᖅᑐᒥᒃ ᑐᓴᓐᖏᓐᓇᒪ, ᒥᔅᑐ ᑖᒻ ᓴᒻᒧᖅᑑᖅ, 

ᑲᔪᓯᒋᑦ. 

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒃᑲ.  

 

ᑕᐃᒪᑦᑕᐅᖅ ᐊᓯᐊᒎᕝᕕᖃᖏᓪᓚᕆᒻᒥᒻᒪᑦ ᓯᕗᒧᑦ 

ᑕᑯᓐᓈᑦᑎᐊᕆᐊᖃᖅᑐᒍᑦ ᕿᑐᓐᖓᕗᑦ 

ᐃᓱᒪᒋᐊᓪᓗᒋᑦ ᕿᑐᓐᖓᕗᓪᓗ ᓯᕗᓪᓕᐅᑎᓗᒋᑦ. 

 

ᐅᖃᖅᑏ, ᑖᓐᓇ ᖃᔭᓕᐅᕆᐅᖅᓴᑎᑦᑎᓂᖅ ᕕᒃᑐ 

ᓴᒻᒧᖅᑐᖅ ᐃᓕᓴᕕᖓᓂ ᐃᒡᓗᓕᒑᕐᔪᒻᒥ 

ᓴᖅᑭᔮᖅᑎᑎᑦᑎᐊᓪᓚᕆᑦᑐᖅ ᐱᐅᓂᐹᖑᔪᓂᒃ 

ᑲᓇᑕᒥ. ᑕᐃᒪ ᒪᓕᒐᓕᐅᖅᑎᐅᖃᑎᓕᒫᒃᑲ ᐅᓪᓗᒥ 

ᐱᒻᒪᕆᐊᓗᒻᒥ ᑖᔅᓱᒥᖓ ᐃᖅᑲᐅᒪᑎᒋᔭᐅᓚᖓ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ.  

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 

ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 539 - 4(3): 

ᑭᕙᓪᓕᕐᒥ ᓇᒻᒥᓂᖃᖅᑐᐃᑦ ᑲᑐᔾᔨᖃᑎᒌᖓᑦ 

ᑲᑎᒪᓂᖓᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐅᖃᖅᑎᑦᑎᔩ. 

ᐅᖃᐅᓯᑉᓴᓐᓂᒃ ᑲᔪᓯᒋᐊᓚᐅᖅᑳᖅᑎᓐᓇᖓ. ᐸᓂᒻᒪ 

ᐃᓚᖓᑦ ᐊᖃᒍ ᓇᓪᓕᐅᑎᓂᐊᕐᒪᑦ, ᑏᓇ 

ᒥᑭᓐᖑᐊᖅ ᐊᒻᒪᓗ ᐊᖓᔪᓐᖑᕋ ᕌᕗᑦ ᓰᑏᓈᖅ 

ᐊᖃᒍ ᓇᓪᓕᐅᓂᖅᓯᐅᑦᑎᐊᓂᐊᖅᐳᑦ.  

 

ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᖃᖅᑐᖓ ᐅᕙᖓ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒋᔭᕋ ᑲᖏᖅᖠᓂᐅᑉ 

ᓂᒋᐊᓄᑦ, ᐋᓕᒃᔅ ᓴᒻᒧᖅᑐᖅ, 

ᑲᑎᒪᖃᑕᐅᓚᐅᖅᓯᒪᒐᑉᑕ ᑖᒃᑯᐊ ᑭᕙᓪᓕᕐᒥ 

ᓇᒻᒥᓂᖃᖅᑎᐅᔪᐃᑦ ᑲᑎᒪᓚᐅᖅᓯᒪᑎᓪᓗᒋᑦ. 

ᑐᑭᓯᕚᓪᓕᕐᓇᓚᐅᖅᖢᓂ ᑐᓵᖅᐹᓕᕐᓇᓚᐅᖅᖢᓂ 

ᓇᒻᒥᓂᖃᖅᑎᐅᔪᓂᓪᓗ.  

 

ᐊᒻᒪᓗᑦᑕᐅᖅ, ᑖᒻᓇ ᒪ’ᓇᖃᑕᐅᒍᐊᕋᒐ 

ᓯᕗᓕᐅᖅᑎᒋᔭᑉᑎᒍᑦ ᑕᑉᑑᓇ, 

ᐃᓚᐅᖃᑕᐅᔫᓪᓗᐊᓚᐅᕐᒪᑦ ᑐᓴᖅᐸᒻᒥᐊᒫᖅᖢᓂ 

ᓱᓇᑦ ᐊᒃᓱᕉᑎᒋᔭᐅᒻᒪᖔᑕ ᑭᕙᓪᓕᕐᒥ ᐊᒻᒪᓗ 

ᓄᓇᕗᒻᒥ. 

 

ᐊᒻᒪᓗᑦᑕᐅᖅ ᑖᒃᑯᐊ ᒪ’ᓇᖃᑕᐅᕈᐊᖅᑐᒋᑦ 

ᐊᐳᖅᑎᓐᓈᖅᑐᕐᒥᐅᑦ Meadowbank-ᒥ. ᑖᓐᓇ 

ᐃᒃᓯᕙᐅᑕᕆᔭᐅᔪᖅ ᔨᒻ ᓈᓱ ᐊᒻᒪᓗ ᐊᒡᓃᑯ ᐄᒍᓪ 

ᐊᖓᔪᖅᑳᖏᑦ ᐃᓱᒪᑕᐅᓂᖏᑦ. 

 

ᐊᒻᒪᓗ ᑕᐃᒃᑯᐊ ᐊᐳᖅᑎᓐᓈᖅᑐᕐᒥ ᐃᓄᐃᑦ ᐊᒥᓱᑦ 

ᐱᓕᕆᕙᒃᑐᑦ ᑐᓐᖓᓇᖓᐃᓐᓇᓚᐅᕐᒪᑕ. ᑕᒃᐹᓂ 

ᑲᑎᒪᓚᐅᖅᑎᓪᓗᑕ ᖁᕕᐊᓇᓚᐅᖅᐳᖅ 

ᑕᑯᔫᓪᓗᐊᓚᐅᕋᑉᑕ ᐃᓅᖃᑎᒋᔭᑉᑎᓐᓂ ᐱᓕᕆᔪᓂᒃ. 

ᐊᒻᒪᓗ ᑐᓴᒃᑲᓂᖅᑑᓪᓗᐊᓚᐅᕋᑉᑕ ᑭᕙᓪᓕᕐᒥᐅᑕᐃᑦ 

ᐃᓱᒫᓗᑎᒋᔭᐃᓂᒃ ᐊᒻᒪᓗ ᓄᓇᕗᓗᑦᑖᒧᑦ. 

ᒪ’ᓇᓗᐊᕕᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ ᐊᐃᓴᒃ ᓲᔪᖅ.  

ᓄᓇᕗᒻᒥ ᕿᒧᑦᑎᓕᐅᑎᔪᑦ 2017 - 

ᐸᖓᒡᒍᔾᔨᓂᖅ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓇᖏᖅᓯᕗᖓ ᓴᐃᓕᐅᔭᕐᓗᖓ ᖁᕕᐊᓱᓪᓗᖓᓗ 

ᐅᖃᐅᓯᖃᓚᐅᑲᓐᓂᐊᕋᒪ ᐊᒃᓱᕈᓐᓇᖏᑦᑐᒥᒃ.  

 

ᑕᐃᒃᑯᐊ ᕿᒧᒃᓯᔾᔪᐊᖅᑐᐃᑦ ᐃᒃᐱᐊᕐᔪᖕᒥ ᐊᐃᐳᕈᓪ 

15-ᒥ ᐱᒋᐊᕈᒫᓕᕐᒪᑕ ᐃᒃᐱᐊᕐᔪᖕᒥ ᑕᐃᑲᖓᑦ 

ᐊᐅᓪᓚᕐᓗᑎᒃ.  

 

ᐅᖃᖅᑎᑦᑎᔩ, ᑕᐃᔅᓱᒪᓂ ᕿᒻᒦᔭᖅᑕᐅᒻᒪᑕ ᓄᓇᓖᑦ 

ᕿᒥᑦ ᐊᓯᐅᓯᒪᓚᐅᖅᓯᒪᒻᒪᑕ. ᑕᐃᒃᑯᐊ ᕿᒻᒥᓂᑦ 

ᐱᒋᐊᖅᑎᑦᑎᓂᑰᒻᒪᑕ ᐅᓄᖅᑐᑦ ᓄᓇᕗᒻᒥ 

ᕿᒻᒥᖃᓕᕐᒥᒻᒪᑕ. ᑕᒪᓐᓇ ᐅᐱᓐᓇᓪᓚᕆᒻᒪᑦ.  

 

ᐅᓪᓗᒥ ᒪᓕᒐᓕᐅᖅᑎᐅᖃᑎᒃᑲ ᐅᖃᐅᑎᕙᒃᑲ 

ᐃᓇᑦᑎᕗᖓ ᒫᓐᓇᒥ ᐱᒋᐊᕐᓗᓯ 

ᑕᐅᑐᒋᐊᖅᑐᕈᒪᒍᔅᓯ ᑮᓇᐅᔭᓯᓐᓂᒃ 

ᑲᑎᑦᑎᕙᓪᓕᐊᒋᑦᑎ ᖃᖓᑦᑕᐅᑎᔅᓴᓯᓐᓂᒃ 

ᐱᔪᒪᔪᖃᕐᓂᕈᓂ.  

 

ᑕᐃᓐᓇ ᑕᑯᒥᓇᓪᓚᕆᖃᑦᑕᕐᒪᑦ ᑕᐃᒃᑯᐊ 

ᕿᒧᔅᓯᐊᓗᐃᑦ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓚᕐᓂᐊᓕᕌᖓᑕ ᑎᑭᓕᕌᖓᑕᓗ  

ᓄᓇᓕᓐᓄᑦ. ᓄᓇᓖᑦ ᖁᕕᐊᓱᑦᑎᐊᓲᖑᒻᒪᑕ. 

 

ᐃᓚᖏᓪᓗ ᑕᐃᒃᑯᐊ ᐃᓐᓇᐅᓂᖅᓴᐃᑦ 

ᐃᖅᑲᐃᓯᒪᓗᐊᕐᓂᑯᒧᑦ ᓴᐃᒪᔪᓐᓇᖃᑦᑕᖏᑦᑐᒡᒎᖅ 

ᑕᐃᒃᑯᐊ ᕿᒻᒦᑦ ᐊᐅᓪᓛᕈᑕᐅᕙᓚᐅᖅᑐᑦ 

ᖁᕕᐊᓲᑕᐅᓪᓗᑎᒃ. ᑕᒪᓐᓇ ᐊᑐᑏᖃᓪᓚᑦᑖᕐᓂᖓᓄᑦ 

ᓄᓇᕗᒻᒥ. 

 

ᐃᒃᐱᐊᕐᔪᖕᒥ ᐱᒋᐊᕈᒫᖅᑐᐊᐃᓐᓅᓕᕐᒥᖕᒪᑕ ᐊᑯᓂ 

ᑕᒪᓐᓇ ᐊᐅᓚᑦᑐᓂ. ᑕᒪᓐᓇ ᖁᕕᐊᓲᑎᒋᓂᐊᕐᒥᔭᕗᑦ 

ᐃᒃᐱᐊᕐᔪᒻᒥᐅᑎᒍᑦ.  

 

ᑕᑯᔭᖅᑐᖅᑐᖃᕈᒪᒍᓂ ᑕᒪᑐᒥᖓ 

ᐃᓇᑦᑎᒐᓗᐊᖅᐳᖓ ᒪᓕᒐᓕᐅᖅᑎᐅᖃᑎᓐᓂ 

ᐊᒻᒪᓗ ᖁᑦᑎᒃᑐᒧᑦ ᒪᓕᒐᓕᐅᖅᑎᐅᓪᓗᖓ 

ᑐᓐᖓᓱᑎᑦᑎᑎᐊᖅᐳᖓ ᑕᒪᑐᒥᖓ ᓇᓕᐊᑦ 

ᓄᓇᓕᓐᓂ ᑕᐃᑯᖓ ᑕᑯᔭᖅᑐᖅᑐᖃᕈᒪᒍᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  

ᑐᓴᒐᒃᓴᖅ ᐃᓕᓐᓂᐊᕕᓐᓂ ᐱᓕᕆᔭᐅᔪᓂᒃ 

ᑭᓐᖓᕐᓂ (ᔪᐊᓇᓯ) 

 

ᔪᐊᓇᓯ: ᐅᓐᓄᓴᒃᑯᑦ, ᐅᖃᖅᑏ, ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ, ᑭᒻᒥᕈᒻᒥᐅᑦ, ᑭᓐᖓᕐᒥᐅᑦ, 

ᐊᒻᒪᓗ ᓄᓇᕗᒻᒥᐅᑦ.  

 

ᐅᖃᖅᑏ, ᐅᓪᓗᒥ ᓇᖏᖅᓯᔪᖓ ᐅᐱᒍᓱᒍᒪᓪᓗᖓ 

ᑕᐃᒪ ᖃᐅᔨᒪᒐᑦᑕ ᑭᓐᖓᕐᓂ 

ᐃᓕᓐᓂᐊᕐᕖᕈᑎᓚᐅᖅᓯᒪᑎᓪᓗᒍ ᐊᕐᕌᒍ 

ᒪᕐᕉᑲᓴᐅᓕᖅᑑᖅ ᐊᓂᒍᖅᓯᒪᓕᖅᑐ ᑕᒪᓐᓇ 

ᑲᔪᓯᓚᐅᖅᓯᒪᑎᓪᓗᒍ.  

ᑭᓯᐊᓂ ᐅᖃᓚᐅᖅᓯᒪᒐᒪ  

ᑕᒪᓐᓇ ᑭᖑᕙᕐᓂᐊᓕᕐᒪᑦ ᐃᓕᓐᓂᐊᕐᓂᖅ ᐊᒻᒪᓗ 

ᑭᓯᐊᓂ ᓄᖅᑲᔾᔮᖏᓐᓂᖓᓂᒃ, ᐃᓕᓐᓂᐊᕐᓂᖅ 

ᓄᖅᑲᔾᔮᓐᖏᑦᑐᖅ ᐊᒻᒪᓗ ᑖᓐᓇ ᐅᖃᐅᓯᕆᒍᒪᓪᓗᒍ 

ᓇᓗᓇᐃᕈᒪᓪᓗᒍ ᑰᒑᕐᔪᒻᒥᐅᓄᑦ.  

 

ᑭᓯᐊᓂ, ᐅᖃᖅᑏ, ᑕᐃᔅᓱᒪᓂᐅᑎᓪᓗᒍ ᓱᓕ 

ᐃᓕᓐᓂᐊᖏᓐᓇᓚᐅᕐᒪᑕ ᐊᒻᒪᓗ ᐊᕐᕌᓂ 2016-ᒥ 

ᐱᔭᕇᕐᕕᔅᓴᖃᓚᐅᖅᑑᒐᓗᐊᑦ ᑭᓯᐊᓂ 

ᐱᓇᓱᐊᕈᓯᕆᓛᖅᑕᑎᓐᓂ 

ᖁᕕᐊᓲᑎᒋᑕᐃᓐᓇᕐᓂᐊᓕᕋᑦᑎᒍ. ᐅᑯᐊ 

ᐅᖃᕈᒪᔭᒃᑲ ᐱᔭᕇᓚᐅᖅᑐᐃᑦ ᐅᐱᒋᔪᒪᓪᓗᒋᑦ; 

 

ᐊᒫᓐᑕ ᐸᓪᓗᖅ; 

ᖁᑉᐹᐱᒃ ᓴᒻᒪᔪᐊᓕ; 

ᓇᑖᓴ ᕇᑦ; 

ᓰ ᑕᖅᑭᐊᓱᒃ; 

ᑲᐃᕆᓕᒃ ᕿᐊᑦᓱᒃ; 

ᓇᐃᐋᓐ ᓴᒻᒪᔪᐊᓕ; ᐊᒻᒪᓗ 

ᓇᐃᔫᒥ ᐅᑦᑐᕿ.  

 

ᐅᖃᖅᑏ, ᑖᒃᑯᐊ ᐅᐱᒋᓪᓚᕆᑦᑕᒃᑲ 

ᑲᔪᓯᑐᐃᓐᓇᖅᓯᒪᓚᐅᕐᒪᑕ 

ᐊᔅᓱᕈᓐᓇᓚᐅᕋᓗᐊᖅᑎᓪᓗᒍ ᐊᕐᕌᒍ ᐊᒻᒪᓗ 

ᐃᓕᓐᓂᐊᓂᕐᒥᓂᒃ ᓴᐱᓕᓚᐅᓐᖏᒻᒪᑕ. 

ᐱᓗᐊᖅᑐᒥᑦᑕᐅᖅ ᑖᒃᑯᐊ ᖁᔭᓐᓇᒦᕈᒪᕙᒃᑲ 

ᐊᖏᔪᖅᑳᕆᔭᖏᑦ, ᐃᓕᓐᓂᐊᕐᕕᒻᒥ 

ᐃᖅᑲᓇᐃᔭᖅᑎᐅᕙᑦᑐᑦ, ᐃᓕᓴᐃᔩᑦ ᐊᒻᒪᓗ 

ᐊᖏᔪᖅᑳᖓᑦ ᐊᒻᒪᓗᑦᑕᐅᖅ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. 

 

ᐅᖃᖅᑏ, ᐱᓇᓱᐊᕈᓯᕆᓛᖅᑕᑎᓐᓂ ᒫᑦᓯ 22-

ᖑᓕᖅᐸᑦ ᖁᕕᐊᓲᑎᒋᔭᐅᓛᕐᒪᑕ ᑖᒃᑯᐊ 

ᓄᓇᓕᒻᒥᐅᓄᑦ ᑲᑎᖃᑎᒌᓪᓗᑕ ᖁᔭᓕᓗᑕ ᑖᒃᑯᐊ 

ᐃᓱᓕᑉᐸᓪᓕᐊᑎᓪᓗᒋᑦ. ᐅᐱᒋᖃᑎᒋᒍᒪᕙᔅᓯ ᐊᒻᒪᓗ 

ᓂᕆᐅᒃᑲᓐᓂᓛᕆᕗᖓ ᓯᕗᓂᑦᑎᓐᓂ ᑕᒪᒃᑯᐊ 

ᐊᓯᖏᑦ ᐊᒥᓲᓂᖅᓴᑲᓐᓂᒻᒪᕆᐅᓗᑎᒃ 

ᐃᓱᓕᑦᑎᕙᓪᓕᐊᓛᖅᑐᑦ ᖁᕝᕙᓯᓐᓂᓖᑦ 12-ᒥᒃ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑐ ᔮᓂ ᒪᐃᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 542 - 4(3): 

ᑐᓴᒐᒃᓴᖅ ᐸᓐᓂᖅᑑᒥ ᐃᖃᓗᒐᓱᓐᓂᐅᔪᒥᒃ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥ ᓇᖏᖅᓯᒍᑎᖃᓕᕐᒥᔪᖓ ᐸᓐᓂᖅᑑᖅ 

ᐱᔾᔪᑎᒋᓪᓗᒍ ᑮᓇᐅᔭᓕᐅᕋᓱᓐᓂᕆᖃᑦᑕᖅᑕᖏᑦ 

ᐃᒪᕐᒥᐅᑕᓕᕆᓂᕐᒥ, ᖃᓕᕋᓕᓐᓂᐊᓂᕐᒥᒃ 

ᐱᓗᐊᖅᑐᒥ. ᐊᕐᕌᒍ ᑖᒃᑯᐊ 25 ᐅᖓᑖᓄᓪᓘᓐᓃᑦ 

ᐸᓐᓂᖅᑑᒥ ᑕᒪᓐᓇ ᐊᐅᓚᓯᒪᓕᕐᖓᑦ 

ᑮᓇᐅᔭᓕᐅᕋᓱᓐᓂᖅ ᐃᖃᓗᓕᕆᓂᒃᑯᑦ ᐱᓗᐊᖅᑐᒥ 

ᖃᓕᕋᓕᓐᓂᐊᓂᒃᑯᑦ. ᑖᒃᑯᐊ ᐸᓐᓂᑑᕐᒥᐅᑕᐃᑦ 

ᐱᓇᓱᐊᖃᑕᐅᓯᒪᐃᓐᓇᓲᖑᒻᒪᑕ ᐃᑭᕐᒥᐅᑕᓄᓪᓗ 

ᐊᒻᒪ ᓄᓇᖅᐸᓯᑦᑐᒥ ᖃᓕᕋᓕᓐᓂᐊᓂᕐᒥᒃ 

ᐃᖃᓗᓕᕆᓂᕐᒥᒃ ᑮᓇᐅᔭᓕᐅᕐᓂᒃᑯᑦ.  

 

ᐸᓐᓂᑑᕐᒥᐅᑦᑕᐅᖅ ᑖᒃᑯᐊ 

ᓄᑖᒥᓂᖅᑐᖅᑎᖃᑦᑕᖅᑐᑦ ᖃᓕᕋᓕᒥᓂᕐᓂᒃ ᑕᒫᓂ 

ᖃᓕᕋᓕᒥᓂᕐᓂᑦ ᓂᐅᕕᕈᒪᔪᓂᒃ. ᐅᑭᐅᒃᑯᑦ ᑖᒃᑯᐊ 

ᐱᓇᓱᓪᓚᕆᑦᑐᑑᖃᑦᑕᖅᑐᑦ ᓄᑖᒥᓂᕐᓂᒃ 

ᐊᑐᐃᓐᓇᕈᐃᓪᓗᑎᒃ. ᐊᕐᕌᓂᐅᓚᐅᖅᑐᖅ 700,000 

ᐸᐅᓐᒥᒃ ᑕᕝᕙᓐᖓᑦ ᐸᓐᓂᖅᑑᒥᑦ ᐊᓂᔪᖃᓚᐅᖅᑐᖅ 

ᖃᓕᕋᓕᒥᓂᕐᓂᒃ ᓂᐅᕕᐊᖑᓯᒪᔪᓂᒃ 

 

ᐊᒻᒪ ᑖᓐᓇ ᐅᑭᐅᒃᑯᑦ ᖃᓕᕋᓕᒥᓂᕐᓂᒃ 

ᓄᑖᒥᓂᖅᑐᖅᑎᑦᑎᖃᑦᑕᕐᓂᖅ ᑕᐃᒪᐃᓪᓚᕆᑦᑐᑑᔪᖅ 

ᑕᒫᓂ ᖃᐅᔨᒪᔭᑦᑎᒍ ᑲᓇᑕᒥ,  ᐅᑭᐅᖑᑎᓪᓗᒍᓕ.  

 

ᑕᕝᕙᓂ ᐃᖃᓗᓕᕆᕕᒻᒥ ᑕᒫᓂ 30-ᒦᑦᑐᑦ 

ᐃᖅᑲᓇᐃᔭᖃᑦᑕᖅᑐᑦ ᒫᓐᓇᐅᔪᖅ ᐊᒻᒪᓗ ᑖᒃᑯᐊ 

45-ᓂᑦ ᓚᐃᓴᖃᖅᑐᑦ ᐃᖃᓗᒐᓱᑦᑏᑦ 

ᖃᓕᕋᓕᓐᓂᐊᕐᓂᕐᒧᑦ. ᑕᐃᒪ ᐅᓪᓗᒥᒧᑦ 

ᑕᖅᑭᐅᓚᐅᖅᑐᒥ ᐱᒋᐊᓚᐅᖅᑎᓪᓗᒋᑦ ᑕᒫᓂ 

300,000 ᐸᐅᓐᒥᒃ ᖃᓕᕋᓖᕈᑎᖃᖅᓯᒪᓕᖅᑐᑦ 

ᐅᓪᓗᒥᒧᑦ ᑎᑭᑦᑐᒍ ᐊᒻᒪ ᑖᒃᑯᐊ ᐃᖃᓗᒐᓱᑦᑏᑦ 

ᑮᓇᐅᔭᖅᑖᕆᓯᒪᔭᖏᑦ ᑕᒫᓂ $340,000-ᒦᓕᖅᑐᑦ.  

ᑕᒪᓐᓇᐃᓛᒃ ᐃᑲᔫᑎᖃᓪᓚᕆᒻᒪᑦ  

ᓄᓇᓕᓐᓄᑦ, ᐱᓗᐊᖅᑐᒥ ᑕᒪᒃᑯᓄᖓ 

ᐃᖅᑲᓇᐃᔮᖃᖅᐸᖏᑦᑐᑦ ᑕᕝᕙᓐᖓᑦ 

ᐃᖃᓗᓕᕆᓂᕐᒥᒃ ᐱᓇᓱᓐᓂᖏᑦ ᒪᓕᑦᑐᒋᑦ 

ᐃᖃᓗᒐᓱᑦᑏᑦ ᑕᒪᓐᓇ ᑲᔪᓯᑎᑦᑎᒻᒪᑦ. 

 

ᐃᓕᖅᑯᓯᑐᖃᐅᔪᒥᒃ ᐸᓐᓂᖅᑑᒥ ᐱᒋᐊᖅᓯᒪᒻᒪᑕ 

ᓇᓗᓇᓐᖏᒻᒪᑦ ᑐᓴᐅᒪᔭᑦᑎᒍᑦ ᐊᕝᕙᒐᓱᓐᓂᒃᑯᑦ, 

ᕿᓚᓗᒐᐃᑦ ᐅᖅᓱᖓᒍᓪᓗ ᒫᔾᔭᖏᑦᑎᒍᓪᓗ, 

ᒥᖅᑯᓕᓐᓂᓪᓗ, ᕿᓯᓐᓂᓪᓗ, ᖃᐃᕈᓖᓪᓗ ᕿᓯᖏᑦ, 

ᓇᑏᓪᓗ ᕿᓯᖏᓐᓂᒃ. ᐅᓪᓗᒥ ᑕᒪᓐᓇ 

ᐃᒪᕐᒥᐅᑕᓕᕆᓂᖅ ᐸᓐᓂᖅᑑᒥ ᑲᔪᓯᑦᑎᐊᕐᖓᑦ. 

 

ᐊᒻᒪ ᖁᕕᐊᓱᑦᑐᖓ ᑐᓴᕋᑖᓚᐅᕋᒪ ᒥᑦᑎᒪᑕᓕᒻᒥ 

ᖃᐅᔨᓴᕐᓂᐅᓚᐅᖅᑐᖅ ᑲᔪᓯᑦᑎᐊᕐᓂᕋᖅᑕᐅᑎᓪᓗᒍ 

ᐊᒻᒪ ᖃᓕᕋᓕᖃᕐᓂᕋᖅᑕᐅᓪᓗᓂ. ᑕᒪᓐᓇ 

ᐅᐱᓐᓇᖅᑐᖅ ᑲᔪᓯᒋᐊᖃᑦᑕᕆᔅᓯ ᑕᒪᔅᓱᒥᖓ. 

ᖁᔭᓐᓇᒦᒃ, ᐅᖃᖅᑏ.   

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍᒧᑦ, ᒥᔅᑐ ᐹᓪ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 543 - 4(3): 

ᐃᓄᒃᓯᐅᑎᓂᒃ ᓂᕿᑖᕐᕕᒃ ᐃᒡᓗᓕᖕᒥ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐊᒻᒪᓗ ᓄᓇᖅᑲᑎᒃᑲ ᐅᓪᓗᖃᑦᑎᐊᕆᑦᑎ.  

 

ᑕᒪᓐᓇᐃᓛᒃ ᒪᑯᓄᖓ ᓂᕆᔭᒃᓴᖃᓐᖏᓗᐊᖅᑐᓄᑦ 

ᓄᓇᑦᑎᓐᓂ ᐊᒥᓱᑦ ᑕᑯᖃᑦᑕᕋᑦᑎᒍᑦ ᐊᒻᒪᓗ 

ᓂᕿᑖᕐᕕᑦᑕᖃᖅᐸᓕᕐᒪᑦ, ᓴᖅᑭᖅᐸᓕᕐᒪᑕ 

ᓄᓇᑦᑎᓐᓂ. ᖁᔭᓐᓇᒦᖃᑎᒋᔪᒪᑦᑎᐊᖅᑕᒃᑲ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑕᒪᒃᑯᓂᖓ ᓴᖅᑭᑦᑐᖃᕌᖓᑦ 

ᐃᑲᔪᕋᓱᑦᑐᐃᑦ ᐃᓅᖃᑎᒥᓂᒃ, ᑕᒪᓐᓇ 

ᐅᐱᓐᓇᑦᑎᐊᖃᑦᑕᕐᒪᑦ. 

 

ᐃᒡᓗᓕᖕᒥ ᑕᐃᒪᓐᓇᐃᑦᑐᖅᑕᖃᕐᒥᖕᒪᑦ, ᐅᕘᓇ 

ᐅᐱᒋᑦᑎᐊᕐᒥᒐᒃᑯ ᑖᒃᑯᐊ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓚᑎᑦᑎᓇᓱᒃᑐᐃᑦ ᐃᓅᑉ ᓂᕿᖔᖓᓂᒃ 

ᐃᓱᒪᖔᖅᖢᑎᒃ ᐆᑦᑐᖃᑦᑕᕈᒪᓕᕐᒥᒻᒪᑕ ᐊᒻᒪᓗ 

ᐆᑦᑐᖅᓯᒪᓪᓗᑎᒃ. ᑕᒪᑐᒥᖓ ᐊᐅᓚᑎᑦᑎᔪᐃᑦ 

ᑮᓇᐅᔭᓕᐊᕋᓱᒃᖢᑎᒃ, ᑮᓇᐅᔭᐃᑦ ᐃᓚᖓᒍᑦ 

ᐃᑲᔫᑎᖃᖃᑦᑕᕐᓂᐊᕐᒪᑦ ᑕᒪᒃᑯᓄᖓ 

ᐊᖑᓇᓱᒍᓐᓇᖅᑐᓄᑦ. ᐊᖑᑕᒥᓂᒃ ᑕᕝᕙ ᐅᑎᕈᑎᒃ 

ᑖᒃᑯᐊᓕ ᑕᒪᒃᑯᓄᖓ ᓂᕿᖃᓗᐊᓐᖏᑦᑐᓄᑦ 

ᐊᔾᔭᖅᑕᐅᖃᑦᑕᕈᓐᓇᕋᔭᕐᒪᑕ ᓂᕿᑖᕐᕕᒻᒥᒃ 

ᑕᐃᒪᓐᓇᒃ ᐊᐅᓚᔪᑦ. ᑕᑉᐱᑲᓂ ᐃᒡᓗᓕᒻᒥ 

ᐅᐱᒋᑦᑎᐊᕋᒃᑯ ᐃᓄᒃᓯᐅᑎᓂᒃ ᖃᓄᖅ ᑕᒪᒃᑯᐊ 

ᓂᕿᖃᑦᑎᐊᓗᐊᖃᑦᑕᖏᑦᑐᐃᑦ ᐊᖏᕐᕋᒥᓂᒃ 

ᓂᕿᑖᕈᓐᓇᕐᒪᖔᑕ. ᑕᐃᒪᓐᓇᒃ ᐋᖅᑭᑦᓯᓐᓇᓱᒻᒪᑕ 

ᑖᓐᓇ ᐅᐱᒋᑦᑎᐊᕋᒃᑯ ᐅᐱᒋᖃᑎᒋᔪᒪᑦᑎᐊᖅᐸᒃᑲ 

ᒪᓕᒐᓕᐅᖅᑎᖃᑎᒃᑲ. 

 

ᐊᒻᒪ ᑕᒪᒃᑯᐊ ᓂᕿᑖᕐᕕᒻᒥ 

ᓂᕿᑖᕐᕕᐅᓇᓱᐊᖃᑦᑕᖅᑐᑦ ᐃᑲᔪᕐᔪᐊᖃᑦᑕᕐᒪᑕ 

ᐃᑲᔪᖃᑦᑕᕐᓚᕗᑦ, ᖁᔭᓕᓗᑎᒍᓪᓗ ᐃᓅᖃᑎᒥᓂᒃ 

ᐃᑲᔪᑦᑎᐊᕋᓱᒻᒪᑕ. ᑖᒃᑯᐊ ᐅᐱᒋᑦᑎᐊᒧᑦ ᑕᕝᕘᓇ 

ᓴᖏᖅᓯᔾᔪᑎᒋᔭᒃᑲ, ᐅᖃᖅᑎᑦᑎᔩ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᔪᐊᔾ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 544 - 4(3): 

ᖁᔭᓕᓂᖅ ᐃᓚᔮᕆᔭᒥᓂᒃ (Hᐃᒃᔅ) 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒫᓐᓇ ᐱᕕᖃᕐᓂᓐᓂ ᖁᔭᓐᓇᒦᕈᒪᔪᖓ 

ᒪᓕᒐᓕᐅᖅᑎᐅᖃᑎᓕᒫᑦᑎᐊᕐᓂᒃ ᐅᕙᓃᑦᑐᑦ.  

 

ᑲᑎᒐᐃᒐᑦᑕ ᐊᑯᓂᕕᔾᔪᐊᕌᓗᒃ ᐃᒪᐃᓕᖅᑎᓪᓗᒍ 

ᐊᕐᕌᒍᒥ, ᐃᑲᕐᕋᒐᓛᓗᓐᓂᓪᓗ ᐊᒃᓱᕈᓲᖑᓪᓗᑕᓗ. 

ᑖᒃᑯᐊ ᐃᓕᑕᕆᒍᒪᒐᒃᑭᑦ ᐃᖅᑲᓇᐃᔭᖅᑎᒃᑲᓗ 

ᐱᓕᕆᐊᕆᕙᑦᑕᖏᑦ, ᑕᐃᒃᑯᐊᓗ ᑕᓚᕖᓴᒃᑯᑦ 

ᑕᑯᕋᓐᓈᐸᑦᑐᐃᑦ ᖃᐅᔨᒪᖁᓪᓗᒋᑦ ᖃᓄᑎᒋᐊᓗᒃ  

ᐃᖅᑲᓇᐃᔭᕆᐊᖃᖅᐸᒻᒪᖔᑕ, ᐅᕙᓂ 

ᑕᑯᕙᓐᖏᒻᒪᑕ  

ᐃᖅᑲᓇᐃᔭᖅᑎᓂᒃ, ᐃᖅᑲᓇᐃᔭᖅᑐᐊᓘᒐᓗᐊᓂᒃ. 

 

ᒫᓐᓇ ᑕᐃᒍᒪᓪᓚᕆᑦᑕᒃᑭᑦ ᐃᓚᓕᒫᑦᑎᐊᕗᑦ. 

ᓂᓪᓕᖅᑐᖃᖃᑦᑕᓚᐅᖅᑐᖅ ᐊᕐᓇᐃᑦ ᐅᓪᓗᕆᔭᖓᓂ 

ᓯᓚᕐᔪᐊᓕᒫᒥ. ᐅᕙᓂ ᐃᖅᑲᓇᐃᔭᕆᐊᕈᑎᒃ 

ᐃᑲᕐᕋᑯᑖᕌᓗᓐᓂᒃ ᑕᐃᒫᒃ ᐃᓚᕗᑦ ᕿᒪᒃᓯᒪᔭᕗᓪᓗ 

ᐃᑲᔪᖃᑦᑕᖅᐳᑦ ᒪᑭᒪᑎᑦᑎᖃᑦᑕᖅᐳᑦ 

ᐱᒐᓱᐊᖅᑕᑎᓐᓂᒃ ᓴᖅᑭᔮᖅᑎᑦᑎᓚᕆᑉᐸᑉᐳᑦ ᐅᕙᓂ. 

 

ᒪᓕᒐᓕᐅᖅᑎᑐᐃᓐᓇᕆᓐᖏᑕᕐᓂᒃ ᖁᔭᓕᒍᒪᖃᑖᕋᒪ, 

ᑕᐃᒃᑯᐊᓗᑦᑕᐅᖅ ᐃᓚᕗᑦᑕᐅᖅ ᐅᕙᑦᑎᓐᓂ 

ᑕᐃᒪᐃᒍᓐᓇᑎᑦᑎᕙᒻᒪᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. (ᑐᓵᔨᑎᒍᑦ) 

ᒥᓂᔅᑕᐅᔪᖅ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ, ᒥᔅ ᒫᓂᑲ ᐃᐊᓪ-ᑲᓇᔪᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 673 - 

4(3): ᐊᕙᑎᒥᒃ ᖃᐅᔨᓴᐃᓂᖏᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ (ᐃᐊᓪ-ᑲᓇᔪᖅ) 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑖᓐᓇ ᑭᐅᔾᔪᑎᒃ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ ᒥᔅᑕ ᐸᐅᓗᓯ ᕿᔪᒃᑖᕐᒧᑦ, 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒫᑦᓯ 8, 2017-

ᖑᑎᓪᓗᒍ, ᓈᓴᐅᑎᓕᒃ 673-4(3) ᐱᔾᔪᑎᓕᒃ 

ᐊᕙᑎᓕᕆᓂᕐᒥᒃ ᖃᐅᔨᓴᕐᓂᐅᓚᐅᖅᑐᒥᒃ ᓄᓇᕗᒻᒥ 

ᐊᕙᑎᓕᕆᔨᒃᑯᓐᓄᑦ. 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ:  

 

ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ ᓇᓗᓇᐃᖅᓯᓚᐅᖅᑐᑦ 

ᐃᓄᓕᒫᖅᑎᑦᑎᖃᑦᑕᕐᓂᐊᕐᓂᕋᖅᑐᑎᑦ ᓄᓇᓕᓐᓂ 

ᐊᑕᐅᓯᐅᓐᖏᑦᑐᒥᒃ ᐃᓚᐅᓪᓗᒍ ᑲᖏᖅᑐᒑᐱᒃ ᐊᒻᒪ 

ᕿᑭᖅᑕᕐᔪᐊᖅ. ᓇᓗᓇᐃᖅᓯᑲᓐᓂᓚᐅᕐᒥᔪᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓯᕗᓪᓕᐹᖅᓯᐅᒻᒥᑦᒃ ᐃᓄᓕᒫᖅᑎᑦᑎᓂᐊᕐᓂᕐᒥᓂᒃ 

ᐊᒻᒪ ᑲᑎᒪᑎᑦᑎᓛᕐᓂᐊᕐᓂᕐᒥᓂᒃ ᐃᖃᓗᓐᓂ 

ᑐᓴᐅᒪᑎᑦᑎᓂᐊᕋᒥᒃ, ᑐᓴᐅᒪᑦᑎᕐᓂᐊᕋᑦᑕ. 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ ᓇᓪᓕᐊ 

ᑎᒥᐅᔪᑦ ᐃᑲᔪᖅᑐᐃᔨᐅᓂᐊᕐᒪᖔᕐᒥᑦ ᓄᓇᓕᓐᓂᑦ 

ᑕᒫᓂ ᑐᑭᓯᓇᓱᓐᓂᖅ ᐊᑐᖅᑕᐅᑎᓪᓗᒍ? 

 

ᑭᐅᔾᔪᑎᒃ: 

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᕐᒪᑕ 

ᑕᕝᕙᓂ ᐅᐸᓗᖓᐃᔭᐃᓪᓗᑎᑦ ᐊᕙᑎᐅᑉ 

ᖃᐅᔨᓴᖅᑕᐅᔾᔪᑎᒋᓂᐊᖅᑕᖓᓂᒃ ᐊᐅᓚᑕᐅᔪᖅ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. ᑖᓐᓇ 

ᖃᐅᔨᓴᐃᓂᐅᔪᖅ ᐱᔾᔪᑎᖃᖅᑐᖅ ᓯᕗᓂᔅᓴᑎᓐᓂ 

ᐱᕙᓪᓕᐊᑎᑦᑎᓂᕐᒧᑦ ᐅᖅᓱᐊᓗᔅᓴᓯᐅᕐᓂᕐᒧᑦ 

ᒐᓴᓖᔅᓴᖅᓯᐅᕐᓂᕐᒧᑦ Baffin Bay-ᒥ ᐊᒻᒪᓗ 

ᑕᓪᓗᕈᑏ ᐃᒪᖓᓂᒃ.  

 

ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ ᐃᓚᒋᔭᐅᑦᑎᐊᖅᑐᑦ 

ᑖᒃᑯᓄᖓ ᐅᐸᓗᖓᐃᔭᐃᑎᔪᑦ ᐊᕙᑎᒥ ᖃᐅᔨᓴᐃᔩᑦ 

ᐱᔭᕆᐊᑭᓪᓕᑎᑦᑎᔩᑦ ᑲᑎᒪᔨᖏᓐᓄᑦ. ᐃᑲᔪᖅᑐᐃᔪᑦ 

ᖃᐅᔨᓴᐃᓂᕐᒧᑦ ᐃᖏᕐᕋᓂᖓᓂᒃ ᐊᐅᓪᓗᔾᔨᓗᑎᑦ 

ᑕᖅᑲᒃᑯᐊ ᐃᓕᓐᓂᐊᖅᑎᑕᐅᖃᑦᑕᖁᓪᓗᒋᑦ 

ᑖᒃᑯᓄᖓ ᐱᕙᓪᓕᐊᑎᑦᑎᓂᕐᒧᑦ ᓄᓇᕗᒥᐅᓪᓗ 

ᑐᓴᐅᒪᑦᑎᐊᖁᓪᓗᒋᑦ ᑕᒪᑐᒧᖓ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 5. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 6. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ 

ᐅᑲᓕᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 699 - 4(3): ᑲᓇᑕᐅᑉ 

ᐃᑦᑐᒃᑯᕕᖓᓂᒃ ᐊᓯᓐᖑᐃᓂᖅ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑖᓐᓇ ᒥᓂᔅᑑᔪᖅ ᓯᓚᑎᑦᑎᓐᓄᑦ ᒐᕙᒪᓕᕆᔨᒃᑯᓐᓄᑦ 

ᐊᐱᖅᓱᑲᐃᓐᓇᕈᒪᓕᕐᒥᔭᕋ.  

 

ᑕᐃᒪᐃᓛᒃ ᖃᐅᔨᒪᔪᐃᓐᓇᐅᒐᑦᑕ ᑖᓐᓇ ᐃᑦᑐᒃᑯᕕᒻᒥ 

ᓄᓇᕗᒻᒧᑦ ᑭᒡᒐᑐᖅᑐᖅ ᐅᖃᖅᓯᒪᒻᒪᑦ ᑖᓐᓇᒎᖅ 

ᐃᓂᖓ ᐊᕐᕌᒍ 8 ᐊᓂᒍᖅᓯᒪᓕᖅᑲᑕ ᑖᓐᓇ ᐃᓂᖓ 

ᒪᑐᐃᓛᕐᖓᑦ. ᑖᓐᓇ ᐊᕐᕌᒍ ᑕᒫᓃᑦᑐᓂ.  

 

ᑖᓐᓇᓕ ᐊᐱᖅᓱᕈᒪᔭᕋ ᒥᓂᔅᑑᔪᖅ, ᑖᒃᑯᐊ 

ᓄᓇᕗᒃᑯᑦ ᐃᑲᔪᖅᑐᕐᒪᖔᑕ ᓂᕈᐊᕐᓂᕐᒥᒃ ᑖᔅᓱᒧᖓ 

ᐃᔅᓯᕙᐅᑕᐅᓂᐊᖅᑐᒧᑦ ᐃᑦᑐᒃᑯᕕᒻᒥ? ᐋᒡᒐᓘᓐᓃᑦ 

ᐄᓘᓐᓃᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎᐅᔪᖅ, 

ᒥᔅᑐ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᖅᐸᕋ ᐊᐱᕆᒻᒪᑦ ᑖᓐᓇ 

ᒪᓕᒐᓕᐅᖅᑎ. ᐅᖃᖅᑏ, ᑖᒃᑯᐊ ᓴᖅᑭᑕᐅᓚᐅᖅᑐᑦ 

ᑎᑎᕋᖅ ᕿᒥᕐᕈᓇᓚᐅᕋᒃᑭᑦ 2009-ᒥ 

ᐱᒋᐊᓚᐅᖅᓯᒪᒻᒪᑦ ᑎᒃᑯᐊᖅᑕᐅᓪᓗᓂ ᓯᐊᓇᑐ 

ᐅᖃᓚᐅᖅᓯᒪᒻᒪᑦ ᑕᐃᒪᓐᓇ 8-ᓄᑦ ᐊᕐᕌᒍᓄᑦ 

ᑕᐃᒪᓐᓇ ᓂᕆᐅᒋᔭᐅᓪᓗᓂ ᐊᖓᔪᖅᑳᕐᔪᐊᖓ 

ᑲᓇᑕ ᐊᓯᔾᔩᓚᐅᖅᓯᒪᒻᒪᑦ ᐱᖁᔭᕐᔪᐊᒻᒥ ᑕᐃᒃᑯᐊ 

ᐃᑦᑐᐃᑦ ᑲᑎᒪᔨᖏᑦ 8-ᓄᑦ ᐊᕐᕌᒍᓄᑦ 

ᐊᑕᐃᓐᓇᖃᑦᑕᖁᓪᓗᒋᑦ ᓂᕈᐊᖅᓯᖃᑦᑕᓛᕐᒪᑕ 

ᑭᖑᖓᒍᑦ.  

 

ᓱᖅᑯᐃᒪᔭᒃᑯᑦ ᑎᑎᕋᐅᓯᐊᓚᐅᖅᓯᒪᓐᖏᓐᓇᒪ 

ᓂᓪᓕᕕᐅᓚᐅᖅᓯᒪᓇᖓᓗ ᐊᖓᔪᖅᑳᕐᔪᐊᖓᓐᓂᒃ 

ᑲᓇᑕᐅᑉ. ᑕᐃᒪᓐᓇᐃᓕᖓᒻᒪᑦ ᑕᐃᒪᓐᓇ ᐅᕙᖓ 

ᐊᐅᓚᑦᑐᓐᓇᖏᒃᖢᒍᓗ ᓂᓪᓕᐅᑎᒋᔪᓐᓇᖏᓐᓇᒃᑯ 

ᒐᕙᒪᑐᖃᒃᑯᑦ ᑎᒃᑯᐊᖃᑦᑕᒪᔾᔪᒃ. 

ᓱᖅᑯᐃᓯᑎᑕᐅᑦᑎᐊᕈᒪ ᖃᓄᐃᓕᐅᕐᓂᐊᕐᒪᖔᑦ 

ᖃᐅᔨᒪᔭᒃᑯᑦ ᐱᖁᔭᕐᔪᐊᖓ ᐊᓯᔾᔨᔮᖅᐸᓚᐃᓐᖏᒻᒪᑦ 

ᓂᕈᐊᕐᓂᕐᒧᑦ ᖃᐅᔨᒪᔪᖓᐅᒐᓗᐊᖅ. ᐅᖃᖅᑏ, 

ᐊᖏᖃᑎᒌᒋᐊᖃᕐᒪᑕ ᐃᓘᓐᓇᓕᒫᑦᑎᐊᖏᑦ  

ᑲᓇᑕᐅᑉ ᒐᕙᒪᖃᕐᕕᖏᑦ ᐊᑐᓂ, ᐃᓛᒃ 

ᑎᓴᒪᐅᔪᓐᖏᒐᖅᑐᓂᓂᓛᒃ ᒐᕙᒪᖃᕐᕕᖏᑦ, 

ᐊᓯᔾᔩᓂᐊᖅᑎᓪᓗᒋᑦ ᑕᐃᒪᐃᓐᓇᐃᑦᑐᒥᒃ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖁᔭᕐᔪᐊᖏᓐᓇ ᐃᑦᑐᐃᑦ ᑲᑎᒪᔨᖏᑕ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ.  

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, 

ᑕᐃᒪᐃᒃᑲᓗᐊᖅᑎᓪᓗᒍ ᓯᓚᑎᑦᑎᓂ 

ᓂᕈᐊᖅᑎᑦᑎᖃᑦᑕᖅᓯᒪᔪᑦ. ᐊᑕᐅᓯᐊᖅᑐᓂ ᑕᐃᒪ 

ᓂᕈᐊᖅᑕᐅᓯᒪᔪᖅ ᐃᓕᔭᐅᓚᐅᖅᓯᒪᒻᒥᔪᖅ ᑕᕝᕗᖓ 

ᐃᑦᑐᒃᑯᕕᒻᒧᑦ. ᑕᐃᒫᑦᑕᐅᖅ 

ᑭᒡᒐᑐᖅᑕᐅᑦᑎᐊᕈᒪᒐᓗᐊᕐᒥᒐᑦᑕ ᑕᕝᕙᓂ 

ᐃᑦᑐᒃᑯᕕᒻᒥ ᓄᓇᕗᒻᒦᖔᓪᓚᕆᑦᑐᒥᒃ ᓂᕈᐊᕈᒪᓪᓗᑕ. 

ᑖᓐᓇ ᐊᔭᐅᖅᓯᒋᐊᒃᑲᓐᓂᕈᓐᓇᖅᑲ ᑖᓐᓇ ᐊᕐᕌᒍᖓ 

ᐃᓱᓕᒻᒪᑦ ᐊᓯᐊᓂᑦ ᓄᑖᒥᒃ ᓂᕈᐊᖅᑕᐅᓯᒪᔪᒥᒃ 

ᐃᓕᓯᔪᒪᓂᕋᕐᓗᓂ ᒐᕙᒪᑐᖃᒃᑯᓐᓄᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᒻᒧᑦ, ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ 

ᒐᕙᒪᑐᖃᒃᑯᑦ ᑖᒃᑯᐊ ᑲᒪᒋᒻᒪᒍ. ᑖᓐᓇ 

ᑲᑎᒪᔨᐅᖃᑕᐅᔪᖅ ᖃᐅᔨᒋᐊᕈᒪᒍᓂ 

ᐊᓯᔾᔩᓂᐊᕐᒪᖔᑕ ᐱᖁᔭᕐᔪᐊᖏᓐᓂ ᓄᓇᕗᒻᒦᑦᑐᑦ 

ᑭᒃᑯᑐᐃᓐᓇᐃᑦ ᖃᓪᓗᓈᑦ ᓄᓇᖓᓃᑦᑐᓪᓗ 

ᐱᔪᓐᓇᕐᓂᖃᕐᒪᑕ ᐊᖓᔪᖅᑳᕐᔪᐊᖓᓄᑦ ᑲᓇᑕᐅᑉ 

ᐱᖁᔭᓕᐅᖅᑎᕐᔪᐊᒧᓪᓗ ᑎᑎᕋᕈᓐᓇᑎᐊᖅᑐᖅ.  

 

ᑕᐃᒪ ᐅᖃᐅᔾᔭᐅᓚᐅᖅᓯᒪᓐᖏᓐᓇᒪ 

ᑎᑎᕋᐅᔭᓚᐅᖅᓯᓐᖏᓐᓇᒪ 

ᐅᖃᓛᕕᐅᓚᐅᖅᓯᒪᓐᖏᓐᓇᒪᓘᓐᓃᑦ 

ᖃᓄᐃᓕᖓᓕᕐᒪᖔᑦ ᐃᑦᑐᐃᑦ ᑲᑎᒪᔨᖏᓐᓂ 

ᐱᖁᔭᔅᓴᓂᒃ ᕿᒥᕈᔩᑦ ᑲᑎᒪᔨᖏᑦ ᐱᓪᓗᒋᑦ. 9-

ᖑᓕᒪᖅᑕ ᑕᐃᒃᑯᐊ ᓄᑖᑦ ᐃᑦᑐᒃᑯᕕᒻᒧᑦ ᑕᐃᔅᓱᒪᓂ. 

ᐃᓘᓐᓇᑲᓯᐅᖅᑰᖅᑐᖅ ᐅᖃᐅᓚᐅᖅᓯᒪᔪᐃᑦ 

ᐊᕝᕕᐊᕋᔭᓐᖏᒋᐊᖏᓐᓂᒃ ᒪᓕᒐᕐᓂᒃ 

ᑲᔪᓯᑎᑕᐅᔪᖃᖅᐸᑦ ᒐᕙᒪᖃᕐᕕᓕᒫᓂ 

ᓂᕈᐊᖃᑦᑕᓂᕐᒧᑦ ᐊᒻᒪᓗ ᐅᕙᓐᖓᑦ ᒪᓕᒐᓕᐅᕐᕕᒻᒥᒃ  

ᓂᕈᐊᖅᑕᐅᖃᑦᑕᖁᔨᓐᓂᖅᐸᑕ ᐃᑦᑐᑯᕕᒻᒥ 

ᑭᒡᒐᑐᖅᑎᐅᒐᔭᖅᑐᓂᒃ ᓄᓇᕗᒻᒥ ᖃᐅᔨᒋᐊ 

ᕈᓐᓇᓪᓚᕆᑦᑕᕗᑦ. 

 

ᑭᓯᐊᓂᓕ ᒫᓐᓇᐅᓂᖓᓂ ᑕᐃᓐᓇ ᐱᖁᔭᓕᕆᕕᒻᒧᑦ 

ᓂᕈᐊᖅᑕᐅᓯᒪᔪᖁᑎᕗᑦ ᑎᑎᕋᕐᕕᐅᔪᓐᓇᖅᑐᖅ 

ᖃᐅᔨᒋᐊᕋᓱᓪᓗᒍ ᑭᓱᐃᑦ ᐱᔾᔪᑕᐅᒻᒪᖔᑕ ᐊᒻᒪᓗ 

ᑲᓇᑕᐅᑉ ᐊᖓᔪᖅᑳᕐᔪᐊᖓ ᖃᓄᖅ ᐃᓱᒪᖃᕐᒪᖔᖅ. 

ᑭᖑᓪᓕᕐᒥ ᐳᕋᐃᒻ ᒥᓂᔅᑕ ᐅᖃᖃᑎᒋᓕᕈᒃᑯ ᑕᒪᓐᓇ 

ᐅᖃᐅᓯᕆᒐᔭᖅᑕᕋ ᖃᐅᔨᒋᐊᕐᓗᒍ ᓕᐳᕈᒃᑯᑦ 

ᖃᓄᐃᓕᖓᒻᒪᖔᑕ ᐃᑦᑐᒃᑯᕕᐅᑉ 

ᐋᖅᑭᒋᐊᖅᑕᐅᔾᔪᑎᔅᓴᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᑲᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑕᒪᓐᓇᐃᓛᒃ ᐃᓕᖅᑯᓯᕗᑦ 

ᐋᖅᑭᒋᐊᕆᐊᖃᖅᑑᔮᓪᓚᕆᒻᒪᑦ ᐅᓪᓗᒥ ᑕᐃᓐᓇ 

ᑭᒡᒐᑐᕐᓇᕋᖅᑕᐅᔪᖅ ᓄᓇᕗᒻᒥ ᓵᔅᓯᑦᑕᐅᑎᒋᕙᑦᑐᓂ 

ᐃᓄᓐᓄᑦ, ᖀᒥᒍᓱᓐᓂᕋᐃᓕᖅᐸᑦᑐᓂ ᑎᒥᐅᔪᓂᒃ.  

 

ᑕᐃᒪᓕ ᓴᓂᓕᐊᓂ ᑕᕝᕙᓂᔅᓴᐃᓐᓇᖅ 

ᐃᔅᓯᕚᖃᑎᖓᓂ ᐅᖃᖅᑐᖃᓪᓕᕆᓪᓗᓂ, ᑕᐃᒪᒎᖅ 

ᑕᒪᒃᑯᐊ ᐃᓕᓐᓂᐊᕆᐊᖅᑎᑕᐅᕙᑦᑐᒥᓃᑦ 

ᐊᑲᐅᔅᓴᑐᐃᓐᓇᖅᑐᓂ ᑕᐃᒪᐃᑦᑐᒥᒃ ᓂᓪᓕᐊᔪᒥᒃ 

ᓄᓇᖃᖅᑳᖅᓯᒪᔪᑦ ᐊᖅᓵᖅᑕᐅᖃᑦᑕᕐᓂᑯᖏᓐᓂᒃ. 

ᑕᐃᒫᒃ ᑐᓴᓕᖅᑐᒥ ᐃᖅᑯᓕᓐᖑᐊᕋᓂᓘᓐᓃᑦ ᑖᓐᓇ 

ᑭᒡᒐᑐᖅᐸᓱᑦᑑᒐᓗᐊᖅ ᓄᓇᕗᒻᒥ ᑕᒪᓐᓇ 

ᐃᑉᐱᓐᓇᓚᐅᕐᖓᑦ. ᑕᐃᒫᒃ ᑖᓐᓇ ᐊᑕᔫᔮᖅᑐᖅ 

ᑭᒡᒐᑐᖅᑑᔮᓐᖏᑦᑎᐊᓕᕐᖓᑦ ᐅᕙᑦᑎᓐᓂᒃ.  

 

ᑕᐃᒫᒃ ᓂᕈᐊᕐᓂᒃᑯᑦ ᓴᓐᖏᔫᒥᔪᒥᒃ 

ᐃᓂᖃᕆᐊᖃᕋᓗᐊᕐᖓᑦ ᓄᓇᕗᑦ ᑕᕝᕙᓂ 

ᐃᑦᑐᒃᑯᕕᒻᒥ. ᑖᓐᓇᖃᐃ 

ᐊᔭᐅᑦᑎᐊᒃᑲᓐᓂᕈᓐᓇᕐᓂᐊᕋᓗᐊᖅᑲ ᑕᒪᓐᓇ 

ᐋᖅᑭᒋᐊᕆᐊᖃᓪᓚᕆᒻᒪᑦ ᐅᓪᓗᒥ ᐃᓕᖅᑯᓯᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎ, ᒥᔅᑐ 

ᐲᑐ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᕙᕋ ᒪᓕᒐᓕᐅᖅᑎᐅᑉ ᐊᐱᖅᑯᑎᖓ. 

ᐅᖃᖅᑏ, ᓄᓇᕗᑦ ᓄᑖᐸᓘᓪᓗᓂ 

ᐱᓕᕆᖃᑎᖃᕋᓱᑉᐸᑦᑐᒍᑦ ᒐᕙᒪᑐᖃᒃᑯᓐᓂ 

ᐱᓕᕆᔨᖃᑎᕗᑦ ᑕᒪᒃᑯᐊ ᐃᓱᒫᓘᑎᒋᔭᕗᑦ 

ᑐᓴᖅᑕᐅᖁᓪᓗᒋᑦ ᐊᒻᒪᓗ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑎᓕᐅᕈᑎᑕᖃᕋᓂ ᑕᒪᓐᓇ ᑎᒃᑯᐊᖅᑕᐅᓯᒪᓚᐅᕐᒪᑦ 

ᐳᕋᐃᒻ ᒥᓂᔅᑕᒧᑦ ᒐᕙᒪᐅᓚᐅᖅᑐᓂ ᐊᒻᒪ 

ᐅᖃᐅᓯᔅᓴᖃᕐᕕᒋᓇᒍ ᓂᕈᐊᖅᓯᓂᕐᒥᒃ 

ᑎᒃᑯᐊᖅᓯᓂᕐᒥᓘᓐᓃᑦ ᐃᑦᑐᒃᑯᕕᒻᒧᑦ. 

 

ᐅᖃᖅᑏ, ᐳᕋᐃᒻ ᒥᓂᔅᑕ ᐅᖃᖃᑎᒋᓐᓂᕈᒃᑯ ᑕᒪᓐᓇ 

ᐅᖃᐅᓯᒋᓂᐊᖅᑕᕋ ᓲᖃᐃᒻᒪ ᐊᓯᔾᔨᕆᐊᖃᕋᑦᑎᒍ 

ᒪᓕᒐᖁᑎᕗᑦ ᓄᓇᕗᒻᒥ ᓂᕈᐊᖅᑐᓕᕆᓂᒃᒧᑦ 

ᑐᑭᓕᐊᕆᐊᖃᕋᔭᕐᒪᑦ ᒪᓕᒐᓕᐊᖑᒐᔭᖅᑐᓂᒃ 

ᒐᕙᒪᑐᖃᒃᑯᓐᓄᑦ ᐃᑦᑐᑯᕕᒻᒧᑦ 

ᐋᖅᑭᑐᐃᓐᓇᕆᐊᓕᖏᓐᓂᒃ. 

ᓇᓗᓇᐃᔭᕐᕕᐅᓯᒪᓐᖏᓚᖓ ᑎᑎᕋᕐᕕᐅᓯᒪᓇᖓᓗ 

ᑭᓯᐊᓂᓕ ᐱᕕᔅᓴᖃᒃᑲᓐᓂᕈᒪ ᑕᒪᓐᓇ 

ᐅᖃᐅᓯᕆᓪᓚᕆᔪᒫᖅᐸᕋ ᐃᓱᒫᓘᑎᒃ 

ᐊᑕᐅᓯᐊᓐᖏᒻᒪᕆᓪᓗᒍ.  

 

ᐅᖃᕆᐊᖃᖅᑐᖓ ᓄᓇᕗᒥᐅᓕᒫᑦ 

ᐱᔪᓐᓇᐅᑎᖃᑦᑎᐊᕐᒪᑕ ᑎᑎᕋᕈᒪᒍᑎᒃ 

ᐱᖁᔭᓕᐅᕐᕕᔾᔪᐊᒧᑦ ᑭᒡᒐᑐᖅᑐᖁᑎᑦᑎᓐᓄᑦ 

ᑕᐃᒪᓐᓇᐃᑦᑐᓂᒃ ᐃᓱᒫᓘᑎᓂᒃ ᖃᓄᖅ 

ᐱᓕᕆᔪᓐᓇᕐᒪᖔᑕ ᓄᓇᕗᑦ ᐱᐅᓂᖅᓴᐅᖁᓪᓗᒍ. 

ᑐᑭᓯᔭᐅᔭᕆᐊᖃᕐᒪᑦ ᑭᒃᑯᓕᒫᑦ ᐱᓕᕆᓇᓱᒻᒪᑕ 

ᐊᖏᖃᑎᒌᓐᖏᑦᑐᖃᑐᐃᓐᓇᕆᐊᖃᖅᑐᓂᓗ, 

ᑭᓯᐊᓂᓕ ᐅᓪᓗᖅ ᐃᓱᓕᑉᐸᑦ, ᐅᖃᖅᑏ, 

ᒪᓂᑐᐃᓐᓇᔾᔮᖏᑦᑐᒍᑦ ᓇᓗᓇᐃᖅᓯᒐᓱᓐᓂᐊᖅᑐᒍᑦ 

ᖃᓄᐃᓘᖅᑐᖃᕋᓗᐊᖅᐸᑦ ᒐᕙᒪᑐᖃᒃᑯᑎᒍᑦ 

ᐅᖃᖃᑎᒋᔭᐅᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᐸᐅᓗᓯ 

ᕿᔪᒃᑖᖅ. 

 

ᐊᐱᖅᑯᑦ 700 - 4(3): ᒥᖅᑯᓕᓐᓂᒃ 

ᓂᐅᕕᐊᒃᓴᖃᕆᐊᖅᑐᕐᕕᒃ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᓯᕆᓂᐊᖅᑕᕋ ᑐᕌᖅᑐᖅ ᐊᕙᑎᓕᕆᔨᒃᑯᑦ 

ᒥᓂᔅᑐᖓᓐᓄᑦ.  

 

ᐅᖃᖅᑎᑦᑎᔩ, ᑕᐃᒪ ᐅᑭᐊᔅᓵᖑᑎᓪᓗᒍ 

ᑲᑎᒪᑎᓪᓗᑕ ᐊᐱᖅᓱᓚᐅᖅᓯᒪᒐᒪ ᑕᐃᒃᑯᐊ 

ᒥᖅᑯᓕᓐᓂᒃ  

ᐊᐅᓪᓚᑎᑦᑎᕕᐅᕙᑦᑐᑦ ᐱᓗᐊᖅᑐᒥᖃᐃ ᓇᓄᕋᕐᓂᒃ 

ᐊᐅᓪᓚᑎᑦᑎᕕᐅᕙᑦᑐᑦ ᑕᐃᒃᑯᐊ 

ᐊᑯᓂᕐᔪᐊᕐᒪᕆᐊᓗᒃ ᐅᑕᖅᑭᓕᕐᖓᑕ ᐊᕐᕌᒍᓂᒃ 

ᖃᑦᑎᓂᒃᑭᐊᖅ. ᐃᓚᖏᑦ ᐅᑕᖅᑭᒻᒪᑕ ᑕᐃᒫᒃ 

ᐊᐱᖅᓱᓚᐅᖅᓯᒪᒐᒪ ᑖᔅᓱᒪ ᒥᑦᓵᓄᑦ 

ᓂᐅᕕᕋᖅᑎᑦᓯᔪᖃᓛᕐᒪᖔᖅ. ᐅᓪᓗᒥᑭᐊᖓᐃ 

ᑕᒪᓐᓇ ᖃᓄᐃᓕᖓᓕᖅᑲ, ᑐᓴᕐᓇᓐᖏᑦᑎᐊᖅᑲ ᓱᓖ 

ᓂᐅᕕᕋᖅᑐᖃᓛᕐᒪᖔᖅ, ᐅᕝᕙᓗ ᑕᒫᓂ ᐊᕐᕌᒍᒥ 

ᓂᐅᕕᕋᖅᑎᑦᑎᔪᖃᓚᐅᓐᖏᓯᐊᒻᒪᕆᑉᐸ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᑕᐃᒃᑯᐊ ᓇᓄᕋᐃᑦ ᑕᐃᒃᑯᐊ ᓄᑕᐅᓐᖏᑦᑐᑦ 

ᐊᑭᑐᓗᐊᖅᑐᒧᑦ ᑮᓇᔭᕐᒥᒃ ᑐᓂᔭᐅᓚᐅᖅᕼᐃᒪᔪᑦ 

ᓂᐅᕕᖅᑕᐅᕙᓪᓕᐊᓐᖏᒥᐊᖅᑐᑦ, ᑭᕼᐃᐊᓂ 

ᑕᐃᒃᑯᐊ ᓄᑖᖑᓂᖏᑦ ᑮᓇᐅᔭᕐᒥᒃ ᑮᓇᐅᔭᒥᒃ 

ᑐᓂᔭᐅᑦᑕᐅᓚᐅᑦ ᑖᒃᑯᐊ ᓇᓄᕋᕐᓂᑦ ᐊᒡᔭᖅᕼᐃᔪᑦ 

ᑕᐃᒃᑯᐊ ᓂᐅᕕᖅᑕᐅᕋᐅᔭᖅᑐᑦ. 

ᐊᒥᕼᐆᓐᖏᑉᐸᓪᓕᐊᓕᕋᐅᔭᖅᑑᒐᓗᐃᑦ ᑕᐃᒃᑯᐊ 

ᓇᓄᕋᐃ ᑕᐅᓇᓂ ᓂᐅᕕᕐᕕᒻᒥ, ᑕᕝᕙ ᑖᓐᓇᑐᐊᖅ 

ᒫᓐᓇᒧᑦ ᑕᐊ’ᓇᐃᑦᑐᖅ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇᖃᐃ 

ᑐᑭᓯᓇᖏᑦᑎᐊᖅᑯᖅ ᖃᖓᒃᑯᑦ 

ᓂᐅᕕᕋᖅᑎᑦᑎᔪᖃᒃᑲᓐᓂᓛᕐᒪᖔᑦ ᑕᐃᒃᑯᐊ, ᐃᓛᒃ, 

ᖃᐅᔨᒪᒐᓗᐊᖅᑐᖓ ᒥᓂᔅᑐ ᑕᒪᑐᒥᖓ 

ᐊᐅᓚᑦᑎᖏᑦᑐᖅ ᑭᓯᐊᓂ ᑐᓴᐅᒪᒐᓚᕐᒪᖔᑦ 

ᖃᖓᒃᑯᑦ ᑭᖑᓪᓕᕐᒥ ᓂᐅᕕᕋᖅᑐᖃᒃᑲᓐᓂᓛᕐᒪᖔᑦ 

ᑕᐃᒃᑯᓂᖓ ᒥᖅᑯᓕᓐᓂᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᑕᐃᒃᑯᐊ ᖃᑯᒎ ᓂᐅᕕᒃᑲᓐᓂᓐᓂᐊᕐᒪᖔᑕ ᒫᓐᓇ 

ᐱᕼᐃᒪᓐᖏᑕᕋ ᑭᕼᐃᐋᓂ ᐅᐱᓐᖔᖑᒐᔭᖅᑐᖅ. 

ᑭᕼᐃᐋᓂ ᑖᒃᑯᐊ ᓇᓄᕋᐃᑦ ᑕᐃᑲᓃᑦᑐᑦ.  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᖓᒥᐊᖅ ᓂᐅᕕᖅᑕᐅᔫᓪᓗᐊᑦ ᑖᓐᓇ ᑭᓇᒥᐊᖅ 

ᓇᓄᕋᕐᒥᑦ ᓂᐅᕕᕈᐊᖅ ᑕᐃᑯᓐᖓᕐᓗᓂ ᐊᑭᐊ 

ᓈᒻᒪᒥᐊᕼᐅᖓᖅᐸᑦ ᓂᐅᕕᖅᑑᓪᓗᐊᑦ. 

 

ᑕᐃᒃᑯᐊ ᓇᓄᕋᐃᑦ ᐱᔭᐅᕙᓪᓕᐊᖏᑦᑐᑦ 

ᐊᑭᑐᓗᐊᕐᒪᑕ, ᑕᐃᒃᕼᐅᒪᓂ ᑖᒃᑯᐊ ᓇᓄᕋᐃ 

ᐊᑭᑐᔪᔾᔫᑎᓪᓗᒋᑦ ᐊᕙᑎᓕᕆᔨᒃᑯᓐᓂᒃ ᑮᓇᐅᔭᑦ 

ᐃᓚᖓᓂᑦ ᒪᖃᐃᑎᓄᑦ ᑐᓂᕼᐃᑦᑕᓚᐅᕐᒪᑕ, ᑖᓐᓇ 

ᓇᑉᐹᓂᒃ ᑐᓂᕼᐃᑦᑕᓚᐅᕐᒪᑕ ᑮᓇᐅᔭᓂᒃ 

ᑕᐃᕼᐅᒪᓂ ᐊᑭᑐᔪᕐᔪᐊᖑᑎᓪᓗᒋᑦ. ᑖᒃᑯᐊ 

ᓇᓄᕋᐅᑉ ᐊᑭᖏᑦ ᑲᑖᓪᓚᕐᒪᑕ ᑕᐃᓐᓇ 

ᑐᓂᔭᐅᑦᑕᓚᐅᖅ ᑮᓇᐅᔭᖅ ᐊᖏᒋᔭᐅᓕᕐᒪᑕ, ᑖᓐᓇ 

ᐱᔾᔪᑕᐅᖢᓂ ᑖᒃᑯᐊ ᓇᓄᕋᐃᑦ 

ᓂᐅᕕᖅᑕᐅᕙᓪᓕᐊᓐᖏᑦᑐᑦ. ᑭᕼᐃᐋᓂ ᐅᐱᕐᖔᖅ 

ᑕᐃᑲᓂ ᓂᐅᕕᐊᒃᕼᐊᖃᕈᒫᕐᒥᔪᑦ ᒥᖅᑯᓕᓗᒃᑖᑦ 

ᑲᑎᓪᓗᒋᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ 

ᑕᐃᒃᑯᐊ ᐊᐅᓪᓚᑎᑦᑎᖃᑦᑕᖅᓯᒪᔪᑦ ᐃᓚᖏᑦ 

ᑕᒪᕐᒥᐸᓗᓪᓗᑭᐊᖅ ᖃᐅᔨᒪᓪᓚᑦᑖᓐᖏᑕᕋᓗᐊᒃᑲ, 

ᐊᑭᓕᖅᑕᐅᑦᑕᐅᑎᒋᓲᖑᕐᒪᑕ ᑖᔅᓱᒧᖓ ᓇᓄᕋᕐᒧᑦ 

ᓂᐅᕕᐊᖑᑉᐸᑦ ᐃᓚᖓ 

ᐊᑭᓕᖅᑕᐅᔾᔪᑎᒋᔪᒫᕐᓂᐊᖅᑐᓂᐅᒃ, 

ᐊᐅᓪᓚᑎᑦᑎᓂᖓᓄᑦ. ᐃᓚᖏᑦ 

ᐊᑭᓕᖅᑕᐅᑦᑕᐅᑎᒋᓲᖑᒻᒪᑕ ᑖᐃᔅᓱᒪᓃᓛᒃ 

ᐊᑭᑐᔫᑎᓪᓗᒍ ᑕᐃᒪᐃᓚᐅᖅᑐᑦ ᐃᓚᖏᑦ. 

ᑕᐃᒪᓕᖃᐃ ᑕᐃᒃᑯᐊ 

ᓂᐅᕕᐊᖑᔪᓐᓇᐃᓪᓕᑦᑎᐊᖅᑲᑕ 

ᐅᑎᖅᑎᑕᐅᔭᕆᐊᖃᓕᖅᑲᑕᓘᓐᓃᑦ ᑕᕝᕗᖓ 

ᐃᓄᒋᔭᖏᓄᑦ ᐊᐅᓪᓚᑎᑦᑎᓯᒪᔪᓄᑦ, ᑕᐃᒃᑯᐊ 

ᓯᕗᓂᖓᒍᑦ ᑮᓇᐅᔭᓂᒃ ᐱᑎᑕᐅᑦᑕᐅᑎᒋᔪᒥᓃᑦ 

ᐊᑭᓕᔅᓴᓂᑐᐃᓐᓇᕋᔭᖅᑯᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. 

ᑕᐃᒃᑯᐊ ᓇᓄᕋᐅᑎᓖᑦ ᑖᒃᑯᐊ ᓇᓄᕋᐅᑎᖓ  

ᐅᑎᖅᑎᕈᐊᕐᓂᖅᐸᒍ, ᐄ, ᑕᐃᓐᓇ ᑮᓇᐅᔭᖅ 

ᐱᓚᐅᖅᕼᐃᒪᔮ ᐅᑎᖅᑎᒋᐊᖃᕋᔭᖅᑖ ᒐᕙᒪᒃᑯᓐᓄᑦ. 

ᑭᕼᐃᐊᓂ ᑖᓐᓇ ᓇᓄᕋᐅᑎᓕᒃ ᑐᒃᕼᐃᕋᓐᖏᑉᐸᒍ 

ᑕᐃᑲᓃᕋᐅᔭᒥᐊᕐᓂᐊᑦ ᒐᕙᒪᒃᑯᓐᓄᑦ 

ᐊᑮᑦᑐᖃᓐᖏᓪᓗᓂ. 

 

ᑖᓐᓇ ᓇᓄᕋᐅᑦ ᒐᕙᒪᒃᑯᑦ 

ᓂᐅᕕᖅᑑᓪᓗᐊᕋᔭᕋᓗᐊᕐᓂᕌ ᑖᓐᓇ 

ᐊᑭᒋᔭᐅᓚᐅᖅᑐᑦ ᓈᓪᓗᒍ, ᑖᓐᓇ 

ᓇᓄᕋᐅᑎᖃᖅᑐᖅ ᐊᖏᓂᖅᐹᑦ, ᑭᕼᐃᐊᓂ ᑖᒃᑯᐊ 

ᓇᓄᕋᐅᑎᓖᑦ ᓂᐅᕕᖅᑕᐅᕼᐃᒪᖏᑦᑐᓂᒃ 

ᐊᑮᑦᑐᖃᕋᔭᖏᑦᑐᑦ. ᑖᓐᓇ ᑐᒃᕼᐃᕋᓐᖏᑉᐸᒍ 

ᓇᓄᕋᖅ ᐅᑎᖅᑎᕈᐊᕐᓗᓂᐅᒃ, ᐃᓚᒃ, 

ᐅᑎᖅᑎᑕᐅᓗᓂ ᑖᓐᓇ ᐃᓄᐊᓄᑦ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, ᒥᔅ ᐹᑦ 

ᐊᕐᓇᒃᑲᖅ. 

 

ᐊᐱᖅᑯᑦ 701 - 4(3): ᓯᕗᓪᓕᐅᔾᔭᐅᓂᐊᖅᑐᑦ 

ᒐᕙᒪᒃᑯᑦ ᓄᖅᑲᓚᐅᓐᖏᓐᓂᖏᓐᓂ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᓯᕗᓕᖅᑎᒧᑦ ᑐᕌᖅᑎᓐᓂᐊᖅᑕᒃᑲ ᐊᐱᖅᑯᑎᒃᑲ. 

 

ᐅᖃᖅᑏ, ᑖᓐᓇ ᒪᓕᒐᓕᐅᕐᕕᐅᑉ ᐃᓱᓕᑦᑎᓂᐊᕐᒪᑦ 

ᑕᖅᑭᑦ 6 ᐅᖓᑖᓄᓱᖔᕐᔪᒃ ᒫᓐᓇᒥᑦ. ᓄᓇᕘᒥᐅᑦ 

ᐅᕙᑦᑎᓐᓂᒃ ᐃᖅᑲᖅᑐᐃᑎᑦᑎᓂᐊᕆᓪᓗᑎᒃ 

ᐱᓕᕆᓯᒪᓂᑦᑎᓐᓂᒃ. 

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᓯᕗᓪᓕᐅᑎᓐᓂᐊᕐᒪᖔᖅᐱᒋᑦ ᑕᖅᑭᓂᑦ 6-

ᖑᓂᐊᖅᑐᓄᑦ ᓂᕈᐊᖅᑕᐅᓯᒪᓂᑦᑎᓐᓂ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎᒻᒪᕆᒃ, 

ᒥᔅᑐ ᐲᑕ ᑕᑉᑐᓇ.  

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᕙᕋ ᑖᓐᓇ ᒪᓕᒐᓕᐅᖅᑎ 

ᐊᐱᕆᒻᒪᑦ. ᓯᕗᓪᓕᐅᔾᔨᔭᖃᕋᑦᑕ ᐅᓄᖅᑐᓂᒃ ᑭᓯᐊᓂ  

ᑲᑐᔾᔨᓗᑎᒃ ᑖᓐᓇ ᓯᕗᓪᓕᖅᐸᐅᑎᒃᑲᑦᑎᒍ ᓄᓇᕗᑦ 

ᑐᓐᖓᕕᒃᑯᑦ ᑎᒥᖓᑦ ᒫᓐᓇ ᒪᕐᕈᐊᑎᖅᑐᖓ 

ᑲᑎᖃᑎᒋᓯᒪᓕᕋᑦᑎᒍ ᐱᓕᒪᒃᓴᐃᓂᕐᒧᑦ ᑲᑎᒪᔩᑦ 

ᒪᓕᒐᒃᓴᖅ ᓯᕗᒧᐊᖁᓪᓗᒍ ᑖᓐᓇ ᓯᕗᓪᓕᐅᑎᑕᕗᑦ.  

 

ᐅᖃᖅᑏ, ᖃᐅᔨᒪᒐᕕᑦ ᑕᐃᒪ ᑲᑐᖓᔾᔨᐅᑎᖃᕋᑦᑕ 

ᐱᖓᓱᓂᒃ ᐃᑭᑦᑐᖃᓚᐅᕐᒪᑦ ᐊᐅᓚᐅᑎᖃᕐᕕᒻᒥ. 

ᑖᒃᑯᐊ ᑕᖅᑭ 6-ᓄᑦ ᓯᕗᓪᓕᐅᑎᓂᐊᖅᑕᑎᓐᓂ 

ᐊᓯᔾᔩᓯᒪᓂᐊᕐᒪᑕ ᐊᖏᖃᑎᒋᒍᑎᒋᓚᐅᖅᑕᓂ 

ᓄᓇᕗᒻᒥᐅᑦ ᐃᑲᔪᖅᑕᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐸ ᑭᓱᒥᒃ 

ᐅᑉᐱᕈᓱᒻᒪᖔᖅ ᒐᕙᒪᒃᑯᑦ ᐱᖓᓱᑦ ᐱᒻᒪᕆᐅᓛᖑᔪᑦ 

ᐱᔭᕇᖅᓯᒪᖏ ᐊᕐᕌᒍᓂ ᑎᓴᒪᐅᕋᑖᖅᑐᓂ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓕᖅᑎᐅᔪᖅ ᓄᓇᕗᒻᒧᑦ, 

ᒥᔅᑐ ᐲᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑲᓂᖅᐸᕋ ᐊᐱᖅᑯᖓᓄᑦ. 

ᐅᖃᖅᑏ, ᐅᓄᖅᑐᓂᑦ ᐱᔭᕇᖅᓯᒪᒐᑦᑕ 

ᒐᕙᒪᐅᓪᓗᑕ.. 

 

ᑕᐃᒪ ᐱᒋᐊᕐᓂᖓᓂ ᒪᓕᒐᓕᐅᕐᓂᒃᑯᑦ 

ᐃᓕᓐᓂᐊᖅᑐᓕᕆᓂᕐᒧᑦ ᕿᒥᕐᕈᖁᔭᐅᓚᐅᖅᓯᒪᒐᑦᑕ.  

ᑕᐃᒪ ᑲᑎᒪᔨᕋᓛᖑᑲᐃᓐᓇᖅᑐᓂᒃ 

ᓴᖅᑭᑦᑎᓚᐅᖅᓯᒪᒐᑦᑕ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᖅ. ᑖᓐᓇ ᓯᕗᓪᓕᐅᑎᓯᒪᒻᒪᕆᓚᐅᖅᑎᒍ. 

ᖃᐅᔨᒪᒐᔅᓯ ᑕᐃᒪ ᑖᓐᓇ ᐱᖁᔭᖅᑎᒍᑦ ᑎᓕᔾᔪᑎ 

ᐅᑭᐅᑦ ᑕᓪᓕᒪᑦ ᐊᓂᒍᕐᒪᑕ. ᑕᐃᒪ 

ᐱᔭᒃᓴᕆᓚᐅᕋᑦᑎᒍ ᐱᔭᕇᕋᓱᒃᑐᑎᒍᑦ  

ᑲᑎᒪᔨᕋᓛᖑᑲᐃᓐᓇᖅᑐᓄᑦ. ᓄᓇᓕᓐᓂ 

ᐅᓄᖅᑐᒻᒪᕆᓐᓂᒃ ᐅᖃᖃᑎᖃᕆᐊᖅᑐᓚᐅᕐᒪᑕ 

ᑎᑎᕋᖃᑦᑕᐅᑎᖃᑦᑕᖅᖢᑎᓪᓗ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᓄᓇᓕᓐᓂ 

ᓴᖅᑭᓚᐅᖅᑕᑎᓐᓂ ᕿᒥᕐᕈᐊᖅᑕᐅᓂᐊᕐᖓᑦ. ᑖᓐᓇ 

ᐱᔭᕇᖅᓯᒪᕐᔪᐊᒻᒪᕆᑦᑐᖅ. 

 

ᑕᐃᒪ ᒪᓕᒐᒃᓴᐃᑦ ᓱᓕ ᐅᓄᕐᒪᑕ. ᐅᖃᕈᓐᓇᖅᑐᖓ 

ᑭᓯᐊᓂ ᑕᐃᒃᑯᐊ ᐱᓕᕆᕖᑦ ᐅᓄᖅᑐᑦ ᐸᓐᓂᖅᑑᒥ 

ᐃᑯᒻᒪᖅᑯᑎᖓ ᐃᑭᑎᓪᓗᒍ, ᒥᓂᔅᑕᐃᑦ 

ᑲᑎᓚᐅᖅᓯᒪᒻᒪᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑖᓐᓇ 

ᐋᖅᑭᒐᓱᒍᒪᓪᓗᒍ. ᑕᐃᒪ ᑖᓐᓇ ᐅᑭᐅᒃᑯᑦ 

ᐃᑯᒻᒪᖅᑯᑎᖃᕐᓗᓂ ᐱᓕᕆᖃᑎᒌᓐᓂᒃᑯᑦ 

ᐃᑲᔪᖃᑎᒌᓐᓂᑯᓪᓗ ᓄᓇᑦᓯᐊᕐᒥ. ᐸᓐᓂᖅᑑᒥ 

ᑲᔪᓯᑎᑦᑎᔪᓐᓇᖅᑐᖅ ᐱᕐᕈᓗᐊᕿᔪᖃᕐᓂᖓᓂ 

ᐋᓐᓂᖅᑐᖃᕋᓂᓗ ᑐᖁᔪᖃᕋᓂᓗ. ᑖᓐᓇ ᐊᖏᔫᕗᖅ 

ᐱᔭᕇᖅᓯᒪᔪᓂᒃ. ᑖᓐᓇ ᐅᐱᒋᓯᒪᒻᒪᕆᒃᑲᒃᑯ. 

ᐱᓕᕆᕝᕖᑦ ᐅᓄᖅᑐᒻᒪᕇᑦ ᐱᓕᕆᔭᕆᐊᖃᓚᐅᕐᒪᑕ. 

 

ᐊᒻᒪᓗᒃᑲᓐᓂᖅ ᐃᓚᖓᑦ ᕿᒥᕐᕈᐊᓚᐅᖅᓯᒪᒻᒥᔭᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᒪᓕᒐᖓ ᐅᑭᐅᓂᑦ 

8-ᓂᑦ ᐱᔭᕇᕋᓱᓚᐅᖅᑐᖅ ᑲᔪᓯᓯᒪᓪᓚᕐᒥᓗ. 

ᐅᖃᖅᑏ, ᐅᓄᖅᑐᑲᕐᓂᒻᒪᕆᐅᒻᒪᑕ ᐱᔭᕇᖅᓯᒪᔭᕗᑦ 

ᒐᕙᒪᐅᓪᓗᑕ. ᖃᐅᔨᒪᔪᖓ ᐱᔭᒃᓴᐃᑦ ᓱᓕ ᐅᓄᕐᒪᑕ.  

ᑕᐃᒪ ᒐᕙᒪᒃᑯᑦ ᐃᓱᒪᒋᔭᑦ 100-ᑲᓂᖅ ᐅᑭᐅᓂᒃ 

ᐅᕙᓃᑦᑐᓐᓇᕋᑦᑕ ᐱᔭᕇᓐᖏᓪᓗᒋᑦ ᓱᓕ.  

ᐊᒻᒪᓗ, ᐅᖃᖅᑏ, ᐅᖃᒃᑲᓂᕐᓗᖓ, ᑭᓐᖓᕐᓂ 

ᐃᓕᓐᓂᐊᕐᕖᖅᓯᕋᑦᑕ ᑖᓐᓇ ᐱᕐᔪᐊᖑᓚᐅᕐᒪᑦ. 

ᒥᓂᔅᑕ ᐃᖅᑲᓇᐃᔭᖅᑏᓪᓗ ᑕᒪᑐᒥᖓ  

ᑲᒪᔪᓐᓇᓚᐅᕐᒪᑕ ᐃᓅᔪᓐᓃᖅᑐᖃᕋᓂ. ᑖᓐᓇ 

ᐊᒃᓱᕈᕐᓇᑐᒻᒪᕆᐅᓚᐅᕐᒪᑦ ᐱᔭᕆᐊᑐᔫᓪᓗᓂᓗ 

ᐱᓕᕆᕝᕕᓕᒫᓂᑦ. ᑮᓇᐅᔭᓕᕆᔨᒃᑯᓐᓂ, 

ᐃᓕᓐᓂᐊᖅᑐᓕᕆᔨᒃᑯᓐᓂ, ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᓂᒃ ᐊᒃᓱᕈᕐᓇᓚᐅᕐᒪᑦ 

ᑐᑭᒧᐊᒃᑎᑦᑎᐊᕋᓱᒃᖢᒍ ᑲᔪᓯᔭᕆᐊᓖᑦ 

ᑲᒪᒋᔭᐅᕆᐊᓖᑦ. ᑖᒃᑯᐊ ᐃᓄᐃᑦ ᐃᓕᓐᓂᐊᖅᑏᓪᓗ 

ᐱᔭᕆᐊᖃᖅᑕᖏᑦ. 

 

ᑰᒑᕐᔪᒥᑦᑕᐅᖅ ᐃᓕᓐᓂᐊᕐᕖᖅᓯᓚᐅᕐᒥᒻᒪᑕ. ᑕᐃᒪ 

ᐱᓇᓱᐊᕈᓯᖅ ᐊᑕᐅᓯᑐᐃᓐᓇᖅ ᐊᓂᒍᖅᑎᓪᓗᒍ 

ᐃᓕᓐᓂᐊᖅᑏᑦ ᒥᑭᓛᓂᒃ ᒍᕋᐃ 12-ᒧᑦ 

ᐅᑎᕇᓚᐅᖅᑐᑦ, ᑖᒃᑯᐊ ᐱᔭᕆᑐᓚᐅᖅᑐᑦ 

ᓯᓂᖏᑦᑐᒐᓚᐅᖃᑦᑕᓚᐅᖅᑐᔅᓴᐅᕗᑦ 

ᐃᖅᑲᓇᐃᔭᖅᑏᑦ ᑕᐃᒪᐃᓕᐅᕋᓱᒃᖢᑎᒃ. 

 

ᐅᖃᖅᑏ, ᑖᒃᑯᐊ ᒪᓕᒐᓕᐅᖅᑏᑦ ᖁᔭᓕᔪᒪᓪᓗᒋᑦ 

ᑐᓴᐅᒪᖃᑦᑕᐅᑎᑦᑎᐊᓐᓂᖏᓄᑦ ᒐᕙᒪᒃᑯᓪᓗ 

ᓄᓇᓖᓪᓗ ᒪᑐᐃᖓᖁᓪᓗᒋᑦ ᑖᒃᑯᐊ 

ᒪᓕᒐᓕᐅᖅᑎᑐᐃᓐᓇᐃᑦ ᐸᓐᓇᖅᑑᒥᓪᓗ ᑭᓐᖓᓐᓂ 

ᑰᒐᔾᔪᒻᒥᓪᓗ ᒪᓕᒐᓕᐅᖅᑎᖏ ᐃᒪᓐᓇ 

ᐊᒃᓱᕈᓐᓇᖅᑐᖅᑕᖃᖅᑎᓪᓗᒍ. ᖁᔭᓐᓇᒦᒃᑲᓐᓂᖅᐸᒃᑲ 

ᒪᓕᒐᓕᐅᖅᑏᑦ ᐃᑲᔪᓐᓂᕆᓚᐅᖅᑕᖏᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᓯᕗᓕᖅᑎ ᐅᖃᕋᑖᒻᒪᑦ ᐱᔭᒃᓴᖅᑕᖃᒻᒪᕆᒻᒪᔅᓱᓕ 

ᓄᓇᕗᒻᒥᐅᓄᑦ ᒐᕙᒪᒃᑯᑎᒍᑦ. ᑖᓐᓇ ᐃᖅᑲᐅᒪᓗᒍ, 

ᐊᒻᒪᓗ ᓯᕗᔪᑦ ᑕᐅᑐᒐᖃᓐᓂᒻᒧᑦ, ᖃᓄᓪᓕ 

ᐅᖃᕆᐊᕈᓐᓇᖅᐹ ᓯᕗᓕᖅᑎ 

ᒪᓕᒐᓕᐅᖅᑎᐅᓛᖅᑐᓄᑦ ᐃᓚᒋᔭᐅᒍᓗᐊᕈᓂ 

ᐃᓚᒋᔭᐅᖏᒃᑲᓗᐊᕈᓂᓘᓐᓃᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᕗᒻᒧᑦ ᓯᕗᓕᖅᑎᐅᔪᖅ, 

ᒥᔅᑐ ᐲᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓇᓚᐅᑦᑖᕈᑎᖃᓐᖏᓐᓇᒪ ᐊᑯᓐᓂᖅᓲᑎᒥᒃ 

ᓄᒃᑎᖅᑎᑉᐸᓪᓕᐊᓂᒻᒧᑦ ᐊᐅᓚᓂᖅᑕᖃᒻᒪᑦ 

ᒐᕙᒪᒃᑯᓐᓂ ᐃᒪᓐᓇ ᓂᕈᐊᓐᓇᐅᓚᐅᖅᑎᓪᓗᒍ 

ᓄᒃᑏᓂᐊᖅᑐᓂᒃ, ᒫᓐᓇ ᐱᓕᕆᐊᖑᕙᓪᓕᐊᔪᑦ 

ᐱᔪᓐᓇᓐᓂᖅᓴᐅᖁᓪᓗᒍ ᓄᑖᓄᑦ ᒐᕙᒪᒃᑯᓐᓄᑦ, 

ᑭᒃᑰᒐᓗᐊᖅᐸᑕ. ᖃᐅᔨᒪᓐᖏᓐᓇᒃᑯ ᑕᒪᓐᓇ ᐊᒻᒪᓗ 

ᐃᑉᐱᒋᔭᕆᐊᓕᕗ. 

 

ᑲᔪᓯᑎᑕᐅᓂᖓ ᒐᕙᒪᐅᓪᓗᑕ ᓄᒃᑎᖅᑎᕆᓂᒻᒧᑦ 

ᒐᕙᒪᐅᓛᖅᑐᓄᑦ ᐱᓕᕆᐊᕆᒐᑦᑎᒍᑦ. ᑖᓐᓇ ᑕᕝᕙ 

ᐃᓚᒋᒻᒪᒍ, ᐱᒋᐊᕇᖅᓯᒪᓕᖅᖢᑕ ᐅᓪᓗᒥ, 

ᑭᖑᓂᐊᒍᑦ ᓂᕈᓐᓂᐅᓂᐊᖅᑑᑉ ᒐᕙᒪᒃᑯᓪᓗ 

ᐊᖏᖅᑎᑕᐅᓚᐅᖅᑎᓪᓗᒋᑦ, ᑖᓐᓇ 

ᑐᓂᓯᕙᓪᓕᐊᓂᖅ ᐋᓐᓂᓐᓇᖁᓇᒍ, ᒫᓐᓇ 

ᐱᓕᕆᐊᖑᔪᑦ ᐅᓄᖅᑐᒻᒪᕇᐅᒻᒪᑕ ᐊᒻᒪ 

ᐱᔭᐅᔭᕆᐊᓖᑦ ᐅᓄᖅᑑᒻᒪᑕ ᑕᑯᔅᓴᐅᖏᑦᑐᓪᓗ. 

ᑕᐃᒪ ᐃᑲᔪᖅᑕᐅᓗᑕ ᐱᓕᕆᕕᓕᒫᓂᒃ, ᑕᒪᓐᓇ 

ᐊᓯᐊᓅᖅᑎᕆᕙᓪᓕᐊᓂᖅ ᐱᔭᓐᓂᖅᑑᖏᒻᒪᑦ. 

 

ᐅᖃᓪᓚᑦᑖᕈᓐᓇᖏᓐᓇᒪ 

ᑕᐃᑲᓃᑦᑐᐃᓐᓇᐅᓛᓐᓂᑦᑎᓐᓂᒃ, ᐅᕙᖓᓘᓐᓃᑦ 

ᖃᐅᔨᒪᖏᓐᓇᒃᑯ. ᑕᐃᒫᒃ ᐅᖃᖅᑲᐅᒐᒪ, ᐅᖃᖅᑏ, 

ᓇᓚᐅᑦᑖᕈᑎᖃᖏᓐᓇᒪ, ᑭᓯᐊᓂ 

ᐊᓯᐊᓄᐊᖅᐸᓪᓕᐊᓂᖅ ᐱᔪᓐᓇᓐᓂᖅᓴᐅᖁᓪᓗᒍ 

ᒐᕙᒪᓐᖑᓚᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑐ ᐃᒥᓕᐊᓐᓄᑦ 

ᕿᓐᖑᖅ. 

ᐊᐱᖅᑯᑦ 702 - 4(3): 

ᐃᓕᓐᓂᐊᕐᕕᐅᓂᐊᖅᑐᐃᑦ ᑰᒑᕐᕈᒻᒥ 

ᖃᓄᐃᓕᖓᓂᖏᑦ (ᕿᓐᖑᖅ) 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐃᓕᓐᓂᐊᖅᑐᓕᕆᓂᒻᒧᑦ 

ᒥᓂᔅᑕᒧᑦ.  

 

ᓯᕗᓪᓕᒻᒥ, ᐅᖃᖅᑏ, ᖁᔭᓐᓇᒦᓪᓗ 

ᐅᖃᐅᓯᕆᔪᒪᓪᓗᒍᓗ ᐃᑲᔪᖅᓱᐃᓂᖓ 

ᓄᓇᓕᑦᑎᓐᓄᑦ ᑯᒑᔾᔪᒻᒧᑦ, ᑕᕝᕙᓐᖓᑦ ᓄᓇᕘᑉ 

ᒐᕙᒪᒃᑯᖓᓃᓐᖔᖅᑐᓂᒃ. ᓄᓇᓕᓕᒫᓂᒃ 

ᓄᓇᕘᒻᒥᐅᓂᒃ ᑲᓇᑕᒥᐅᓕᒫᓄᓪᓗ 

ᖁᔭᓕᔭᔅᓴᖃᖅᐳᒍᑦ. 

 

ᐅᖃᖅᑏ, ᖃᐅᔨᒪᓕᕋᑦᑕ ᐃᓕᓐᓂᐊᖅᑏᑦ 

ᐃᓕᓐᓂᐊᕈᑎᑖᖅᐸᓪᓕᐊᒻᒪᑕ ᖁᔭᓐᓇᒦᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐊᖏᖅᓯᓚᐅᒻᒪᑕ 

ᐃᑉᐸᒃᓴᕋᑖᑦᑎᐊᖅ $10 ᒥᓕᐊᓂᒃ ᒐᕙᒪᒃᑯᓐᓂ 

ᐃᖏᕐᕋᓯᒋᐊᕈᑕᐅᓂᐊᖅᑐᓂᒃ ᐸᓐᓇᐃᓂᒃᑯᑦ.  

 

ᑕᐃᒃᑯᐊ ᑕᖅᑳᓂ ᓈᓚᒃᑐᑦ ᑯᒑᔾᔪᒻᒥᐅᓪᓗ 

ᑐᓴᓐᓂᐊᒻᒪᑕ, ᒥᓂᔅᑐ ᐅᖃᕆᐊᒃᑲᓐᓂᕈᓐᓇᖅᐹ 

ᐸᓐᓇᐅᑕᐅᓪᓚᑦᑖᖅᑐᓂᒃ ᓂᐅᕕᐊᖑᓂᖏᓐᓄᑦ 

ᐋᖅᑭᒃᓱᖅᑕᐅᓂᖏᓐᓄᓪᓗ ᐃᓕᓐᓂᐊᕖᑦ 

ᐅᓯᔭᐅᔪᓐᓇᖅᑐ ᑯᒑᔾᔪᒻᒧ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᒻᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᑐᑭᓯᒋᐊᒃᑲᓐᓂᕈᒪᒻᒪᑦ. ᐄ, ᖁᕕᐊᓱᑦᑎᐊᖅᑐᖓᐃᓛᒃ 

ᑕᒪᓐᓇ ᑲᔪᓯᔪᓐᓇᑦᑎᐊᓚᐅᒻᒪᑦ ᒫᓐᓇᑕᐃᒪ ᑖᒃᑯᐊ 

ᐱᓕᕆᒋᐊᖃᖅᑐᑦ ᓄᓇᓕᓐᓂ ᒐᕙᒪᓕᕆᔩᓪᓗ 

ᐱᔨᑦᑎᕋᖅᑏᓪᓗ. ᒫᓐᓇᑕᐃᒪ ᐱᓕᕆᕙᓪᓕᐊᓕᖅᑐᑦ 

ᓇᓗᓇᓐᖏᑦᑐᖅ. ᑖᒃᑯᐊ ᐱᓕᕆᔨᐅᖃᑦᑕᒻᒪᑕ 

ᑕᒪᒃᑯᓄᖓ ᐱᖁᑎᓪᓚᓐᓄᑦ. ᑕᐃᒪ ᑖᓐᓇ ᒫᓐᓇ 

ᓇᓂᓯᒋᐊᖃᒻᒪᑕ ᑕᐃᒪ, 

ᓇᓂᓯᓂᐊᑲᐅᑎᒋᔪᔅᓴᐅᓪᓗᑎᓪᓗ, ᑭᒃᑯᓐᓂᒃ ᑖᓐᓇ 

ᐃᓕᓐᓂᐊᕝᕕᔅᓴᖅ ᓴᓇᔭᐅᓚᒻᒪᖔᓐ, 

ᖃᓄᐃᓕᖓᓛᒻᒪᖔᑦ, ᑖᓐᓇ ᒫᓐᓇ 

ᑲᒪᒋᔭᐅᑲᐅᑎᒋᔪᖅ ᓇᓗᓇᓐᖏᑦᑐᖅ.  

 

ᐊᒻᒪᓗ ᐱᖃᑖ, ᑕᒪᒃᑯᐊ ᐃᒻᒥᒎᖅᑐᐃᑦ ᐃᒡᓗᔾᔪᐊᑦ 

ᐃᓕᓐᓂᐊᕝᕕᒻᒧᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᒫᓐᓇ 

ᐱᓕᔭᐅᓇᓱᑲᐅᑎᒋᔪᐃᑦ ᓇᓗᓇᖏᑦᑐᖅ 

ᐅᑭᐊᒃᓵᖑᓛᖅᑐᑦ ᑖᒃᑯᐊ ᑎᑭᑎᑦᑐᒪᒐᑦᑎᒍᑦ. ᑖᒃᑯᐊ 

6-ᓂᒃ ᒫᓐᓇ ᑕᐅᑐᒐᓱᒃᑐᑦ ᑕᐃᑯᖓ 

ᑰᒑᕐᔪᖕᒧᐊᕐᓂᐊᖅᑐᓄᑦ. ᒫᓐᓇ 

ᐅᖃᓪᓚᒃᑎᓪᓗᖓᓘᓐᓃᑦ ᐊᒡᓛᑦ ᐱᓕᕆᔪᑦ ᐊᒻᒪ 

ᖁᕕᐊᓱᑦᑎᐊᖅᑐᖓ ᑕᐃᑯᓐᖓᓛᕐᓂᐊᕐᓂᓐᓂᑦ ᒫᑦᓯ 

20-ᖑᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᔭᕋ ᑖᒃᑯᐊ ᐃᓇᖏᖅᑕᕗᑦ ᐃᓚᓐᓂᐊᕐᕕᖕᒧᑦ 

ᐊᓯᐅᓚᐅᖅᑐᒧᑦ ᐊᖏᔪᒻᒪᕆᐅᖕᒪᑦ ᐱᔭᒃᓴᖓ 

ᒐᕙᒪᒃᑯᓪᓗ ᐊᒃᓱᕈᖅᑐᒻᒪᕆᐅᓚᐅᖅᖢᑎᒃ 

ᕿᓚᒥᑯᓗᒃ ᑖᓐᓇ ᐋᖅᑭᒐᓱᒃᖢᒍ. ᒥᓂᔅᑐ 

ᑐᓴᐅᒪᑎᑦᑎᒃᑲᓐᓂᕈᓐᓇᖅᐹ ᑖᒃᑯᐊ ᑕᒫᓂᕐᕆᔪᑦ 

ᐅᓯᔭᐅᔪᓐᓇᖅᑐᑦ ᐃᓕᓐᓂᐊᕐᕖᑦ ᐅᓯᔭᐅᓂᐊᕐᒪᖔᑕ 

ᑰᒑᕐᔪᖕᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓲᖃᐃᒻᒪ ᑖᒃᑯᐊ ᐅᒥᐊᕐᔪᐊᒃᑯᑦ ᓄᓇᓕᓕᒫᐸᓗᐃᑦ 

ᑎᑭᑕᐅᓪᓗᑎ ᑭᓯᐊᓂ ᑕᒪᒃᑯᓂᖓ ᐊᖏᔫᑎᓂᒃ 

ᐊᒡᔭᖅᑐᕐᕕᐅᕙᖕᒪᑕ ᑕᐃᒪᓐᓇᑦᓴᐃᓇᖅ ᑕᐅᑐᒃᑕᕗᑦ 

ᐅᒥᐊᕐᔪᐊᒃᑯᑦ ᑖᒃᑯᐊ ᑕᑉᐱᑯᖓ 

ᑰᒑᕐᔪᖕᒧᓐᖓᐅᑎᑕᐅᓛᕐᓂᐊᕐᓂᖏᓐᓂᒃ 

ᓂᕆᐅᒋᔭᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᑕᐃᕕᑦ 

ᔪᐊᓇᓯ.  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 703 - 4(3): ᐃᓄᐃᑦ ᐅᖃᐅᓯᖓ 

ᓴᐳᒻᒥᔭᐅᓂᖓ ᒪᑭᒋᐊᖅᑎᑕᐅᓂᖓᓗ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᖃᐅᓯᓕᕆᔨᒃᑯᑦ ᒥᓂᔅᑐᖓ ᐊᐱᖅᓱᕈᒪᔭᕋ.  

 

ᑕᖅᑭᒋᔭᑦᑕ ᐱᒋᐊᕐᓂᖓᓂ 

ᓯᓚᑦᑐᓴᕐᕕᒡᔪᐊᒥᓐᖔᖅᓯᒪᔪᒥᒃ ᔪᐊᒃ-ᒥᑦ 

ᐅᓂᒃᑳᕆᐊᖅᑐᖃᓚᐅᕐᒪᑦ ᖃᐅᔨᓴᕈᑎ 

ᐱᔾᔪᑎᖃᖅᓱᑎ ᓄᓇᕗᒻᒥ ᐅᖃᐅᓯᓕᕆᓂᖅ 

ᐊᓯᐅᔨᕙᓪᓕᐊᓯᒪᓂᕆᔭᐅᔪᒥᑦ ᐊᒻᒪᓗ ᑖᓐᓇ 

ᓴᖅᑭᓐᓂᐊᕋᒃᑯ ᐅᓪᓗᒥ ᓯᐊᕈ ᐱᕙᖃᕐᓇᖅᓯᒃᐸᑦ. 

 

ᐅᖃᖅᑏ, ᑕᕝᕙᓂ ᖃᐅᔨᓴᕈᑎᒥᑦ ᐸᐃᑉᐹᒥᑦ ᑖᓐᓇ 

ᐅᓂᒃᑳᖅᑐᖅ ᑎᑎᕋᖅᑎᖓ ᒥᔅᑐ ᐄᐊᓐ ᒪᐅᑎᓐ 

ᑕᐅᑕᒃᑕᖓᒍᑦ ᓲᕐᓗ ᖃᓄᐃᓕᖓᒻᒪᖔᑦ ᑖᒃᑯᐊ 

ᐃᓄᐃᑦ ᐅᖃᐅᓯᖓ ᓄᓇᕗᒻᒥ ᐅᓂᒃᑳᖅᑐᑦ ᐊᒻᒪᓗ 

ᑕᕝᕙᓂ ᑎᑎᕋᖅᓯᒪᔭᖓᓂᒃ ᒥᔅᑐ ᒪᐅᑎᓐ ᐊᒥᓱᓂᒃ 

ᐊᑐᓕᖁᔨᓯᒪᔪᖅ ᒐᕙᒪᑐᖃᒃᑯᓐᓄᑦᒃ ᐊᒻᒪᓗ ᓄᓇᕗᑦ 

ᒐᕙᒪᒃᑯᖏᓐᓄᑦ.  

 

ᒥᓂᔅᑕ ᐊᐱᕆᔪᒪᔭᕋ ᑖᔅᓱᒥᖓ ᐅᖃᓕᒫᖅ ᐊᒻᒪᓗ 

ᐱᕕᖃᓚᐅᖅᐲᑦ ᑕᐃᒃᑯᐊ ᑕᐃᒍᖅᑕᖅ ᐃᓄᐃᑦ 

ᐅᖃᐅᓯᖏᓐᓂᒃ ᐊᓯᐅᔨᒪᓪᓕᐊᔪᖅ ᐃᓄᐃᑦ 

ᐅᖃᐅᓯᖓᓐᓂᒃ ᐊᓯᐅᔨᕙᓪᓕᐊᓂᐅᔪᖅ ᓄᓇᕗᒻᒥ. 

ᑖᓐᓇ ᕿᒥᕐᕈᓯᒪᓕᕐᒪᖔᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ. ᒪ’ᓈᖅᖢᒍᓗ ᐊᐱᖅᑯᑎᒋᔭᖓᓂᒃ. 

ᐅᖃᖅᑎᑦᓯᔩ ᑕᒪᓐᓇ ᐊᐱᖅᑯᑎᒋᔭᖓ 

ᖃᐅᔨᕼᐊᕐᓂᐅᔪᖅ ᒫᓐᓇ ᕼᐅᓕ ᑲᒪᒋᔭᐅ’ᒪᑦ 

ᑭᖑᕙᕼᐃᒐᔮᒃᑲᓗᐊᖅᑎᓪᓗ ᑭᓯᐊᓂ 

ᑲᔪᓯᑦᓯᐊᕐᓂᐊᖅᑐᖅ ᐊᒻᒪᓗ ᐅᓂᑉᑳᒥᒃ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᐅᑭᐊᒃᕼᐋᕐᒧᑦ ᑕᒪᓐᓇ 

ᓯᑎᐱᕆ ᑲᑎᒪᓂᕐᒥᒃ ᕼᐊᖅᑭᑦᑐᒫᖅᖢᒍ 

ᐱᐊᓂᖅᕼᐃᒪᓂᖅ ᒫᓐᓇ ᑭᕼᐃᐋᓂ 

ᐱᓕᕆᐊᕆᔭᐅᑎᓪᓗᒍ ᐅᕙᖓ ᕼᐅᓕ 

ᑕᑯᐊᓂᒃᕼᐃᒪᖏᓐᓇᒃᑯ.  

 

ᐊᐱᖅᑯᑎ ᐅᖃᐅᓯᕗᑦ 2 ᐱᔾᔪᑎᒋᓪᓗᒍ ᒪᑦᓇ 

ᐊᒥᕼᐅᓂᒃ ᐃᓗᓕᖃᕐᒪᑦ ᐊᐱᖅᑯᑎᖓᑕᓗ ᐃᓚᖏᑦ. 

ᑲᒪᒋᔭᐅᔪᖅ ᑭᖑᕙᕼᐃᒃᑲᓗᐊᖅᑎᓪᓗᑕ ᒫᓐᓇᐅᔪᖅ 

ᐅᖃᐅᑎᔪᓐᓇᒐᕋ ᑕᕝᕙᓂ phase 1, 2 ᐊᒻᒪᓗ 3 

ᑕᐃᑯᖓ 4-ᒧᑦ ᐊᕕᒃᑐᖅᕼᐃᒪᔪᑦ ᖃᓄᖅ 

ᐱᓕᕆᐊᕆᔭᐅᓂᐊᖅᑐᑦ ᖃᐅᔨᕼᐊᖅᑎᐅᓂᐊᖅᑐᓄᑦ 

ᑲᒪᒋᔭᐅᓂᖓ ᑕᕝᕙᓂ phase 3 ᐃᓗᓕᖃᕐᒪᑦ 

ᐊᒥᕼᐅᓂᒃ ᕼᐆᕐᓗ ᐊᕕᒃᑐᖅᕼᐃᒪᔪᓂᒃ  

ᑐᓐᖓᕕᒃᑯᓪᓗ ᐊᒻᒪᓗ ᑕᒪᒃᑯᐊ ᐃᓄᐃᑦ 

ᐊᕕᒃᑐᖅᕼᐃᒪᔪᑦ ᓄᓇᕗᒻᒥ ᐱᓕᕆᖃᑎᕗᖅ 

ᐸᕐᓇᒍᑎᕗᑦ ᑕᒪᓐᓇ ᐊᑐᐊᕐᓗᒍ 

ᐱᓕᕆᐊᕆᓂᐊᕋᑦᑎᒍᑦ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐄᑯᓗᒃ. ᐅᓇ 

ᓴᖅᑭᕐᓂᐊᖅᑕᕋᐅᒐᓗᐊᖅ ᐅᖃᐅᓯᕆᔭᕋ ᒥᓂᔅᑐ 

ᓵᖓᓃᓐᓂᐊᕐᒪᑦ. 

 

ᑭᓯᐊᓂ (ᑐᓵᔨᑎᒍᑦ) ᐅᖃᖅᑏ, ᑖᓐᓇᓕ 

ᐃᓗᓕᕋᓛᖓ 24(2)(a) ᐃᓄᐃᑦ ᐅᖃᐅᓯᖏᓐᓂ 

ᓴᐳᔾᔨᒍᑎᐅᔪᒥ ᐱᖁᔭᕐᒥ, ᐅᖃᖅᓯᒪᒻᒪᑦ ᒥᓂᔅᑑᔪᖅ 

ᐅᖃᐅᓯᓕᕆᓂᕐᒧᑦ ᒥᓂᔅᑑᔪᖅ ᓴᓇᒋᐊᓕᒃ 

ᐊᑐᐊᒐᐅᔪᓂᒃ ᐱᓕᕆᔾᔪᑎᐅᔪᓂᓪᓗ 

ᓴᖅᑭᔮᖅᑎᑦᑎᒍᑕᐅᓂᐊᖅᑐᓂᒃ 

ᐃᓕᖅᐹᓪᓕᕈᑕᐅᓂᐊᖅᑐᓂᒃ 

ᐊᔪᓐᖏᓕᕈᑕᐅᓂᐊᖅᑐᓂᑦ ᐃᓄᐃᑦ ᐅᖃᐅᓯᖏᓐᓂ 

ᐆᒻᒪᓕᖅᑭᑎᑕᐅᓂᖓᓂᓪᓗ ᑕᒪᐅᓇᓗ 

ᐱᒋᐊᖅᑎᑕᐅᔪᒃᑯᑦ ᓄᓇᓕᓐᓄᑦ ᑐᕌᖓᔪᓄᑦ 

ᐊᕐᕌᒍᖃᑎᒌᑦᑐᓄᓪᓗ ᑐᕌᖓᔪᓄᑦ ᐅᖃᐅᓰᑦ 

ᐊᓯᐅᔨᔭᐅᕙᓪᓕᐊᓂᖓ ᐱᔾᔪᑎᒋᓪᓗᒍ. 

 

ᒥᓂᔅᑕ ᐅᖃᐅᔾᔨᒍᓐᓇᖅᑳ ᖃᓄᐃᑦᑐᓂᒃ 

ᐱᓕᕆᔾᔪᑎᖃᖅᑭᓯ ᒐᕙᒪᒃᑰᓗᓯ ᓄᓇᕗᑦ 

ᓴᐳᔾᔨᒐᓱᐊᕐᓗᓯ ᐆᒻᒪᐹᓪᓕᑎᑦᑎᒐᓱᐊᕐᓗᓯᓗ ᐃᓄᐃᑦ 

ᐅᖃᐅᓯᖏᓐᓂᒃ? ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐅᖃᐅᓯᓕᕆᓂᕐᒧᑦ, ᒥᔅᑐ ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): 

ᒪ’ᓇᓗᐊᕕᒃ, ᐅᖃᖅᑎᑦᓯᔩ. ᑖᓐᓇᐃᓛᒃ ᐅᖃᐅᓯᕆᔭᕋ 

ᑭᐅᔾᔪᑎᒋᔭᕋ ᐅᕙᑦᓯᐊᖅ ᓯᕗᓪᓕᕐᒥ ᑕᒪᒃᑯᓂᖓ 

ᐃᓗᓕᖃᖅᑎᓪᓗᒍ ᕿᒥᕐᕈᔭᐅᓂᖓ ᐊᒻᒪᓗ 

ᐱᓕᕆᖃᑎᖃᕐᓗᑕ ᑖᒃᑯᓂᖓ ᑎᒥᐅᔪᓂᒃ  

ᐊᕕᒃᑐᖅᓯᒪᔪᓂᒃ ᓲᕐᓗ ᐃᓄᐃᑦ ᑲᑐᔾᔨᖃᑎᒌᖏᑦ, 

ᑐᓐᖓᕕᒃᑯᓪᓗ. ᑕᒪᓐᓇ ᑲᑐᔾᔨᖃᑎᒌᓪᓗᑕ 

ᑲᒪᒋᓂᐊᕋᑉᑎᒍ. ᒫᓐᓇ ᐅᖃᐅᓯᕆᓚᐅᒃᑲᓐᓂᑦ 

ᐅᖃᐅᓯᕆᔭᖓᑕ ᐃᓗᐊᓃᖃᑕᐅᒻᒪᑕ ᑕᒪᓐᓇ 

ᖃᐅᔨᓴᕐᓂᐅᓂᐊᖅᑐᖅ.  

 

ᖃᐅᔨᓴᕐᓂᐅᔪᖏᓛᖅ ᑕᕝᕙᓂ ᐱᐊᓂᒃᓯᒪᓕᖅᐸᑦ 

ᑭᓯᐊᓂ ᐅᑭᐊᔅᓵᖅ, ᐅᐱᕐᖔᖑᓂᐊᓚᐅᖅᑑᒐᓗᐊᖅ 

ᑭᓯᐊᓂ ᑭᖑᕙᓯᐊᕐᔪᒃᑲᑦᑕ. ᑭᓯᐊᓂᓕ 

ᓇᓗᓇᓐᖏᑦᑐᖅ ᑕᐃᑲᓂ ᐅᑭᐊᔅᓵᒥ ᑲᑎᒪᓂᕐᒥ 

ᑕᒪᓐᓇ ᐅᓂᒃᑳᓕᐊᖑᖅᓯᒪᓕᕐᓗᓂᓗ 

ᓴᖅᑭᑎᑦᑑᓪᓗᐊᕈᒫᕋᑉᑯ ᑕᕝᕙᓂ ᐃᒡᓗᒥ. 

ᒪ’ᓇᓗᐊᕕᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒥᓂᔅᑕ 

ᐊᐱᕆᔪᒪᔭᕋ ᐅᓪᓗᒥ ᖃᑦᓯᓂᒃ ᑮᓇᐅᔭᐃᑦ 

ᓴᓂᕝᕙᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᓐᓄᑦ ᑕᒪᒃᑯᓄᖓ 

ᐱᓕᕆᔾᔪᑎᓄᑦ ᑐᕌᖓᑎᓪᓗᒋᑦ 

ᐆᒻᒪᖅᑎᑕᐅᒐᓱᐊᕐᓂᖏᓐᓄᑦ ᐊᒻᒪᓗ 

ᓴᐳᒻᒥᔭᐅᔾᔪᑎᖓᓄᑦ ᐃᓄᐃᑦ ᐅᖃᐅᓯᖏᓐᓂ 

ᑕᕝᕙᓂ ᐊᕐᕌᒎᓂᐊᖅᑐᒥ 2017-2018? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓗᐊᕕᒃ, 

ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑕᐃᓐᓇ 

ᐊᐱᖅᑯᑎᒋᔭᖓ ᖃᑉᓯᓪᓚᕆᐅᒻᒪᖔᑦ 

ᓇᓗᓇᐃᕈᓐᓇᓐᖏᓐᓇᒃᑯ ᒫᓐᓇᐅᔪᖅ. ᑭᓯᐊᓂ 

ᐱᓕᕆᕕᒻᒥᒃ ᑐᒃᓯᕌᕆᓚᐅᕐᓗᒍ ᑐᓂᔭᐅᒍᒪ  

ᑖᓐᓇ ᖃᐅᔨᑎᑦᑑᓪᓗᐊᕐᓂᐊᖅᐸᕋ ᑮᓇᐅᔭᐅᑉ 

ᖃᑉᓯᓪᓚᕆᐅᓂᖓᓂᒃ ᐊᐱᖅᑯᑎᖓᓄᑦ. ᒪ’ᓇᓗᐊᕕᒃ, 

ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ 

ᒥᑭᓐᖑᐊᖅ.  

 

ᐊᐱᖅᑯᑦ 704 - 4(3): ᐃᑲᔫᑎᑦ ᐸᐃᕆᕕᓐᓂ 

ᐃᓂᒃᓴᖃᒃᑲᓐᓂᖁᓪᓗᒍ ᖃᒪᓂᑦᑐᐊᕐᒥ 

(ᒥᑭᓐᖑᐊᖅ) 

ᒥᑭᓐᖑᐊᖅ: ᒪ’ᓇᓗᐊᕕᒃ, ᐅᖃᖅᑎᑦᑎᔩ. 

ᐅᖃᖅᑎᑦᑎᔩ, ᐊᐱᖅᑯᑎᒃᑲ ᑐᕌᕐᓂᐊᖅᑐᑦ 

ᒥᓂᔅᑑᔪᒧᑦ ᐃᓕᓐᓂᐊᖅᑐᓕᕆᓂᕐᒧᑦ.  

 

ᐅᖃᖅᑎᑦᑎᔩ, ᐊᕐᕌᒍᓂ ᖄᖏᖅᑐᓂᒃ ᒥᓂᔅᑑᔪᖅ 

ᐃᓕᓐᓂᐊᖅᑐᓕᕆᓂᕐᒧᑦ ᐅᖃᑦᑕᖅᓯᒪᒻᒪᑦ 

ᐱᓕᕆᕕᒋᔭᖓ ᓄᑖᓂᑦ ᐃᓕᓐᓂᐊᕐᕕᓕᐅᓂᐊᕌᖓᒥ 

ᓄᓇᓕᓐᓂ ᑖᓐᓇ ᐃᓕᓐᓂᐊᕐᕕᒃ ᑖᓐᓇ 

ᓴᓇᔭᐅᓂᐊᖅᑐᖅ ᐃᓚᓕᐅᑎᖃᔪᒻᒪᑦ ᐸᐃᕆᕝᕕᒻᒥᒃ 

ᓄᑕᖅᑭᕆᕝᕕᒻᒥᒃ. ᐅᒡᒍᓇᖅᑑᒐᓗᐊᖅ ᑕᐃᒻᓇ 

ᐸᕐᓇᒃᓯᒪᓕᓚᐅᖅᑐᖅ ᐊᑯᓪᓕᖅᐹᖅ ᐃᓕᓐᓂᐊᕐᕕᒃ 

ᓴᓇᔭᐅᓂᐊᓚᐅᖅᑐᖅ ᖃᒪᓂᑦᑐᐊᕐᒥ 

ᓄᖅᑲᖅᑎᑕᐅᓕᓚᐅᕐᒪᑦ.  

 

ᑖᒻᓇᐅᒐᓗᐊᖅᑎᓪᓗᒍᓕ ᑭᓯᐊᓂᓕ ᑕᐃᒪ ᒥᓂᔅᑕ 

ᑐᓴᖅᑎᑦᑎᒋᐊᖅᑑᓪᓗᐊᖅᐸ ᖃᓄᒃᑲᓐᓂᖅ 

ᖃᒪᓂᑦᑐᐊᕐᒥᐅᑕᐃᑦ ᓴᖅᑭᑦᑎᔨᐅᓪᓗᐊᕋᔭᕐᒪᖔᑕ 

ᐸᐃᕆᕝᕕᒻᒥᒃ ᓄᑕᖅᑭᕆᕝᕕᒻᒥ ᓄᓇᓕᒻᒥ? 

ᒪ’ᓇᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᖁᔭᓐᓇᒦᒡᓗ ᑕᒪᑐᒥᖓ ᖃᐅᔨᒋᐊᑦᑎᐊᒃᑲᓐᓂᒻᒥᒻᒪᑦ 

ᒪᓕᒐᓕᐅᖅᑎᐅᖃᑎᒐ. ᑕᐃᒪ ᓇᓂᑐᐃᓐᓇᖅ 

ᓄᓇᓕᓐᓂ ᐸᐃᕆᕕᒃᑖᕈᓐᓇᖅᐸᒻᒪᑕ ᑖᒃᑯᐊᓕ 

ᓇᖕᒥᓂᖅ ᐸᐃᕆᕝᕕᒃᑖᕈᒪᔪᐃᑦ ᓇᖕᒥᓂᖅ 

ᐃᒡᓗᔾᔪᐊᒻᒥᒃ ᓇᓂᓯᓚᐅᖅᓪᓗᒋᑦ, ᐊᒻᒪᓗ ᓇᖕᒥᓂᖅ 

ᐃᓕᑕᕆᔭᐅᔾᔪᑎᒥᒃ society ststus 

ᐃᓕᑕᕆᔭᐅᔾᔪᑎᒥᒃ ᐱᑕᖃᖤᑐᐊᖅᐸᑕ, ᐅᕙᒍᓪᓕ 

ᑕᕝᕙ ᐃᓕᓐᓂᐊᖅᑐᓕᕆᔨᒃᑯᑦ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᒥᒃ ᐊᑐᐃᓐᓇᐅᑎᑦᑎᖃᑦᑕᖅᐳᒍᑦ 

ᐊᐅᓚᔾᔪᑎᒃᓴᖏᓂᓪᓗ ᑕᔅᓱᒧᖓ 

ᐸᐅᕆᕕᐅᓂᐊᖅᑐᒧᑦ. 
 

ᐃᓕᓐᓂᐊᖅᑐᓕᕆᔨᑦ ᓇᖕᒥᓂᖅ ᐃᒡᓗᔾᔪᐊᓪᓚᕆᒻᒥᒃ 

ᐸᐃᕆᕕᒻᒥ ᐱᕙᓐᖏᓐᓇᑦᑕ ᑭᓯᐊᓂ ᑖᓐᓇᓕ 

ᓄᓇᓕᓐᓂᖔᖅ ᐱᒋᐊᖅᑳᓚᐅᖅᑎᓪᓗᒍ ᑭᓯᐊᓂ, 

ᐊᒻᒪᓗ ᐃᓕᑕᕆᔭᐅᔾᔪᑎᖃᕈᓂ ᑕᐃᒪᓕ ᑮᓇᐅᔭᓂᒃ  

ᐊᑐᐃᓐᓇᐅᑎᑦᑎᖃᑦᑕᖅᐳᒍᑦ ᑕᒪᒃᑯᓄᖓ 

ᐸᐃᕆᕕᓐᓄᑦ.  
 

ᐊᔭᐅᖅᑐᑐᐃᓐᓇᖅᐸᒃᑲ ᖃᒪᓂᑦᑐᐊᒻᒥᐅᑦ 

ᐸᐃᕆᕝᕕᔅᓴᒥᒃ ᐃᒡᓗᔾᔪᐊᒻᒥᓘᓐᓃᑦ ᓇᓂᓯᔪᓐᓇᖅᐸᑕ, 

ᐊᒻᒪᓗ ᑕᐃᒃᑯᐊ society status-ᖃᖅᐸᑕ 

ᑲᔪᓯᑦᑎᐊᖁᑐᐃᓐᓇᖅᐸᒃᑲ, ᐅᕙᒍᓪᓕ 

ᐅᑕᖅᑭᖔᑐᐃᓐᓇᖃᑦᑕᖅᐳᒍᑦ 

ᐸᐃᕆᕝᕕᒃᓴᖃᖅᑐᖃᖅᐸᑦ ᐊᐅᓚᑦᑐᒪᑉᐸᔾᔪᒡᓗ. 

ᐅᕙᒍᓪᓕ ᐅᑕᖅᑭᖔᑐᐃᓐᓇᖃᑦᑕᖅᑐᖑᑦ ᑕᒪᑐᒥᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 
 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

ᐃᓕᑕᖅᕼᐃᕼᐃᒪᔪᖓ ᑐᑭᕼᐃᐅᒪᑉᓗᖓᓗ ᒐᕙᒪᑦ 

ᐃᕼᐅᒪᓕᐅᖅᕼᐃᒪᒻᒪᑕ, 

ᐃᕼᐅᒪᓕᐅᖅᕼᐃᒪᓕᓚᐅᒻᒪᑕ ᑖᓐᓇ 

ᐃᓕᓐᓂᐊᕕᒃᑖᕼᐋᒃᕼᐊᐅᓂᐊᓚᐅᖅᑐᖅ ᐊᑯᓪᓕᖅᐹᖅ 

ᐃᓕᓐᓂᐊᕝᕕᒃ ᖃᒪᓂᑦᑐᐊᒻᒥ 

ᕼᐊᓇᔭᐅᓐᖏᓕᓚᐅᒻᒪᑦ ᐱᔾᔪᑎᖃᓗᐊᖅᕼᐅᓂ 

ᐃᓕᓐᓂᐊᕆᐊᖅᑕᖏᓐᓂᖏᓐᓂᒃ. ᑭᕼᐃᐊᓂ ᒥᓂᔅᑐ 

ᓇᓗᓇᐃᔭᕝᕕᒋᒃᑲᓐᓂᖅᑑᓪᓗᐊᐸᕋ, ᓄᓇᓕᐅᔪᖅ 

ᖃᒪᓂᑦᑐᐊᒻᒥ ᑕᒪᑦᓱᒥᖓ 

ᐃᓕᓐᓂᐊᕆᐊᖅᓯᐊᓐᓂᒻᒥᒃ ᐊᒃᓱᕉᑎᖃᒻᒪᑕ, 

ᐱᓕᕆᐊᕆᑦᓯᐊᓐᓂᓗᒻᒫᖅᕼᐅᓂᔾᔪᒃ. 

ᓇᓗᓇᓐᖏᑦᑐᓪᓗ ᑖᒻᓇ ᑭᖑᓪᓕᖅᐹᖅ 

ᐃᓕᓐᓂᐊᕝᕕᒃ ᕼᐊᓇᔭᐅᓚᐅᖅᑐᖅ ᖃᒪᓂᑦᑐᐊᒻᒥ 

ᔫᓇ ᐊᒥᑦᓈᖅ ᐃᓕᓐᓂᐊᕝᕕᐊ ᕼᐊᓇᔭᐅᑎᓪᓗᒍ 

ᐸᐃᕆᕝᕕᖃᕆᐊᖃᓚᐅᖅᑑᒐᓗᐊᖅ 

ᓄᑕᖅᑭᕕᖃᕆᐊᖃᓚᐅᖅᑑᒐᓗᐊᖅ. ᑭᕼᐃᐋᓂ 

ᐱᖃᓐᖏᒻᒪᑦ. ᒥᓂᔅᑐ ᑐᑭᕼᐃᓐᓇᑦᓯᐊᖅᑐᒥᒃ ᐆᒥᖓ 

ᐊᐱᕆᓕᖅᐸᕋ, ᐃᓚᖏᑦ ᐃᓕᓐᓂᐊᕝᕖᑦ ᕼᐊᓇᔭᐅᔪᑦ 

ᐸᐃᕆᕝᕕᖃᖅᕼᐅᑎᒃ ᐊᒻᒪᓗ ᐃᓚᖏᑦ 

ᐸᐃᕆᕝᕕᖃᓐᖏᖢᑎᒃ. ᕼᐆᖑᒻᒪᖔᑦ ᑖᒻᓇ 

ᑐᑭᕼᐃᓐᓇᕆᐊᒃᑲᓐᓂᖅᑑᓪᓗᐊᖅᐸᒍ? ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᒻᒧᑦ 

ᒥᓂᔅᑑᔪᖅ, ᒥᔅᑐ ᐹᓪ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐃᓛᒃ, ᓱᓕᑦᑎᐊᖅᐳᑎᑦ ᑕᐃᒫᒃ, ᓱᓕ ᐊᒥᐊᓱᐃᑦ 

ᐃᓕᓐᓂᐊᕝᕕᖁᑎᒋᔭᕗᑦ ᒫᓐᓇ  

ᐸᐃᕆᕝᕕᖃᐅᓐᖏᑦᑐᑦ ᐃᓚᖏᑦ ᓄᑖᖑᔪᐃᑦ 

ᑕᒪᒃᑯᐊ ᓲᓪᓗ ᓇᐃᔮᓂᑦ ᐊᓯᖏᓐᓂᓪᓗ ᓄᑖᖑᔪᓂ 

ᐸᐃᕆᕝᕕᖃᐅᓕᒻᒪᑕ.  
 

ᑕᒪᓐᓇᐃᓛᒃ ᐸᐃᕆᕕᖃᖃᑦᑕᕈᓐᓇᓐᓂᖅ, ᐃᓛᒃ 

ᐸᐃᕆᕕᖃᖃᑦᑕᕆᐊᖃᓐᓂᖅ ᑕᒪᒃᑯᐊ ᓄᑖᑦ 

ᐃᓕᓐᓂᐊᕝᕖᑦ ᓴᓇᕙᓪᓕᐊᔭᕗᑦ  

ᐊᖏᓪᓕᕙᓪᓕᐊᔭᕗᓪᓘᓐᓃ ᑕᒪᓐᓇᓕ 

ᓴᖅᑭᑕᐃᓐᓇᓚᐅᒻᒪᑦ ᑭᖑᓂᖔᖓᓂ ᑖᓐᓇ ᔫᓇ 

ᐊᒥᑦᓈᖅ ᐃᓕᓐᓂᐊᕝᕕᖓ ᓴᓇᔭᐅᓚᐅᖅᑎᓪᓗᒍ. 

ᑕᐃᒪᓐᓇᐃᓕᖓᒻᒪᑦ.  

 

ᑕᐃᒪ ᓇᓗᓇᓐᖏᑦᑐᖅ ᐅᖃᒃᑲᓐᓂᖃᑦᑕᖅᖢᑕᓗ 

ᑕᒪᒃᑯᐊ ᓄᑖᓐ ᓴᓇᓂᐊᖅᑕᕗᑦ 

ᐊᖏᒡᓕᒋᐊᓐᓂᐊᖅᑕᕗᓪᓘᓐᓃᑦ ᑕᒪᒃᑯᐊ 

ᐸᐃᕆᕝᕕᖃᖃᑦᑕᕆᐊᖃᓕᒻᒪᑕ. ᑕᐃᒪᓐᓇ ᑕᕝᕙ 

ᐋᖅᑭᒃᓯᒪᒻᒪᑦ, ᐃᓚᖏᑦ ᓱᓕ ᐊᒥᓱᐃᑦ 

ᐃᓕᓐᓂᐊᕝᕖᑦ ᐸᐃᕆᕕᖃᓐᖏᑦᑐᑦ ᐱᔾᔪᑎᒋᓪᓗᒍ 

ᑖᓐᓇ ᐸᐃᕆᕕᖃᖃᑦᑕᕆᐊᖃᓐᓂᖅ 

ᐃᓱᒪᓕᐅᖅᑕᐅᓚᐅᖅᑳᖅᑎᓐᓇᒍ. ᓱᓕ 

ᓴᓇᔭᐅᕙᓚᐅᒻᒪᑕ ᔫᓇ ᐊᒥᑦᓈᖅ ᐃᓕᓐᓂᐊᕝᕕᖓ 

ᑕᐃᒪᓐᓇᑦᓴᐃᓐᓇᖅᑕᐅᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐱᖁᑎᔾᔪᐊᓄᑦ ᐸᓐᓇᐅᑎᓂᑦ 

ᐱᓕᕆᐊᖃᓚᐅᖅᕼᐃᒪᑎᓪᓗᑕ ᑭᕼᐃᐊᓂ ᑖᓐᓇ 

ᐊᑯᓪᓕᖅᐹᓄᑦ ᐃᓕᓐᓂᐊ-ᕕᒃᑕᕼᐋᒃᕼᐊᖅ 

ᖃᒪᓂᑦᑐᐊᒻᒧᑦ ᐃᓕᕼᐃᒪᓐᖏᒻᒪᑦ. ᑖᒻᓇᐅᑎᓪᓗᒍ 

ᑕᐃᒪ ᐸᐃᕆᕝᕕᒃᑲᓐᓂᐅᓇᔭᓚᐅᖅᑐᖅ 

ᐃᓕᓐᓂᐊᕝᕕᒃ ᕼᐊᓇᔭᐅᓇᔭᓚᐅᖅᐸᑦ 

ᑕᐃᒪᐅᓇᔭᓚᐅᒻᒪᑦ, ᓇᓗᓇᓐᖏᑦᑐᖅ.  

 

ᑭᕼᐃᐊᓂ ᒥᓂᔅᑐ ᐱᓕᕆᖃᑎᖃᖅᑑᓪᓗᐊᖅᐹ 

ᓄᓇᓕᒻᒥᒃ ᖃᒪᓂᑦᑐᐊᒻᒥᐅᑕᓐᓂᒃ ᐊᒻᒪᓗ ᑖᒃᑯᐊ 

ᐱᓕᕆᖃᑎᒋᓗᓂᒋᑦ ᖃᒪᓂᑦᑐᐊᒻᒥ 

ᐃᓕᓐᓂᐊᖅᑐᓕᕆᔩᑦ ᐊᒻᒪ ᐊᕼᐃᖏᑦ 

ᐱᓕᕆᕝᕕᐅᔪᐃᑦ ᓄᓇᓕᒻᒥ. ᑕᒪᑦᓱᒥᖓ 

ᐱᓕᕆᖃᑎᒌᓪᓗᑎᑦ ᐸᐃᕆᕝᕕᑦᑖᕆᐊᖃᒃᑲᓂᓂᕐᒥᒃ. 

ᑖᒻᓇ ᐸᐃᕆᕝᕕᒃᑖᕐᓂᖅ ᐱᒻᒪᕆᐅᒻᒪᑦ 

ᐱᔾᔪᑎᒋᓗᐊᖅᖢᒍ ᐸᐃᕆᕝᕕᓕᐅᖅᑕᖅᑐᑦ. 

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐃᓚᖏᑦ ᐃᓕᓐᓂᐊᕋᔭᖅᑑᒐᓗᐃᑦ 

ᐃᓕᓐᓂᐊᕆᐊᖅᑕᖏᒻᒪᑕ. ᑖᒻᓇ 

ᐸᐃᕆᕝᕕᑦᑖᕆᐊᖃᕐᓂᖅ ᓄᓇᓕᒋᔭᑉᑎᓐᓂ 

ᖃᒪᓂᑦᑐᐊᕐᒥ ᐱᒻᒪᕆᐅᒻᒪᑦ 

ᐃᓕᓐᓂᐊᕆᐊᑦᓯᐊᑕᕐᓂᐊᕐᒪᑕ ᐃᓕᓐᓂᐊᕆᐊᓖᑦ. 

ᒪ’ᓇᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑐᔪᖅ, ᒥᔅᑐ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐃᒪ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᓂᓛᒃ ᑕᐃᒪ 

ᐸᐃᕆᕝᕕᓕᕆᔨᓂᑦ Early Childhood Education, 

ᑕᐃᒪᓐᓇᐃᑦᑐᒥᒃ ᐱᓕᕆᔨᖃᐅᑦᑎᐊᖅᖤᕋᑦᑕ ᐊᒻᒪ 

ᑖᒃᑯᐊ ᐱᓕᕆᔨᒋᔭᕗᑦ ᓄᓇᓕᓐᓂ 

ᓴᓇᖃᑎᖃᕈᓐᓇᑦᑎᐊᓪᓚᕆᑦᑐᑦ ᓲᕐᓗ ᖃᒪᓂᑦᑐᐊᕐᒥ. 

ᐃᒻᒪᖃ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᓄᓇᓕᓐᓂ 

ᑲᑎᒪᔨᖏᑦ ᖃᐃᖁᔨᑉᐸᑕ ᑲᑎᒪᖃᑎᖃᕈᒻᒪᑉᐸᑕ 

ᐊᑐᐃᓐᓇᐅᓪᓚᕆᓐᓂᐊᖅᑐᐃᑦ ᑖᒃᑯᐊ 

ᐸᐃᕆᕕᓕᕆᔨᓂᑦ Early Childhood Division 

ᓲᕐᓗ ᑕᕝᕙᓂ ᑎᑎᕋᕐᕕᑦᑎᓐᓂ ᑕᒪᒃᑯᓄᖓ 

ᑐᕌᖓᓗᐊᖅᑐᓄᑦ ᑕᐃᒪ ᐱᑕᖃᕋᑦᑕ ᓴᓇᔨᖃᕋᑦᑕ.  

 

ᐊᒻᒪᓗ, ᑕᐃᒪ ᒪᓕᒐᓕᐅᖅᑎᐅᖃᑎᒐ 

ᖃᐅᔨᒪᖁᒋᕙᒋᑦᑕᐅᖅ ᑕᐃᒪ ᓄᑕᖅᑲᓄᑦ 

ᐸᐃᕆᕕᓕᕆᓂᕐᒧᑦ ᒪᓕᒐᖅ Childcare Act ᑖᓐᓇ 

ᑕᕝᕙ ᕿᒥᕐᕈᐊᖅᐸᓪᓕᐊᓂᐊᓕᕐᒥᒐᑦᑎᒍᑦ ᑕᒪᒃᑯᐊ 

ᖃᓄᖅ ᐸᐃᕆᕝᕕᓕᕆᓂᖅ ᖃᓄᖅ 

ᑎᒍᒃᑲᓐᓂᕈᓐᓇᖅᐱᑎᒍᑦ ᖃᓄᖅ 

ᑲᒪᒋᑦᑎᐊᑲᓐᓂᕈᓐᓇᖅᐱᑎᒍᑦ ᐱᔾᔪᑎᒋᓪᓗᒍ 

ᕿᒥᕐᕈᐊᑦᑎᐊᒃᑲᓐᓂᓛᕐᒥᒐᑦᑎᒍ ᑖᓐᓇ Child Care 

Act. ᑕᐃᑰᓇ ᓂᕆᐅᑦᑐᖓ. 

 

ᐊᒻᒪᓗ ᐅᖃᖅᑲᐅᑎᓪᓗᖓᐃᓛᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᓄᓇᓕᓐᓂ ᑲᑎᒪᔨᖏᑦ 

ᖃᒪᓂᑦᑐᐊᕐᒥ ᑐᒃᓯᕋᖁᑐᐃᓐᓇᐸᒃᑲ 

ᐃᑲᔪᖅᑕᐅᔪᒪᓐᓂᖅᐸᑕ ᖃᐅᔨᒋᐊᒃᑲᓐᓂᕈᒪᑉᐸᑕ 

ᖃᓄᖅ ᐸᐃᕆᕕᓐᓂᒃ ᒪᒃᐱᖅᓯᔪᓐᓇᕐᒪᖔᑕ ᑖᓐᓇ  

ᑲᔪᓯᔪᓐᓇᑎᐊᓪᓚᕆᑦᑐᖅ. ᖃᐅᔨᒪᖁᔨᕙᕋ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᔫ ᐃᓄᒃ.  

 

ᐊᐱᖅᑯᑦ 705 - 4(3): ᐱᓕᕆᕝᕕᓐᓂ 

ᐃᖅᑲᓇᐃᔮᒃᓴᐃᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᑯᑎᔅᓴᖃᕈᒪᔪᖓ ᐱᕙᓪᓕᐊᔪᓕᕆᓂᕐᒧᑦ 

ᐊᒻᒪᓗ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᓯᕙᑖᕐᕕᐅᑎᓪᓗᒍ ᐅᕙᓂ ᑲᑎᒪᑎᓪᓗᑕ 

ᒥᓂᔅᑕ ᐊᖏᓚᐅᖅᓯᒪᒻᒪᑦ ᐅᖃᐅᑎᓪᓗᓂᖓᓗ 

ᑕᐃᒃᑯᐊ ᐊᐱᖅᓲᑎᒋᔭᒪ ᐃᓚᖏᓐᓄᑦ 

ᐱᓕᕆᕝᕕᖓᑕ ᐃᖅᑲᓇᐃᔭᖅᑐᖁᑎᖏᓐᓂ 

ᒥᑦᑎᒪᑕᓕᒻᒥ ᐅᑎᕐᕕᒋᓂᐊᕐᓂᕋᓚᐅᖅᓯᒪᒻᒪᖓ ᐊᒻᒪ 

ᒫᓐᓇ ᖁᔭᓐᓇᒦᖅᖢᒍ ᐅᓪᓗᒥᒃᑲᓐᓂᖅ 

ᐅᑎᕐᕕᐅᖅᑲᐅᒐᒪ ᑖᒃᑯᐊ ᐃᓚᖓᓐᓂᒃ. ᑖᔅᓱᒥᖓ 

ᐱᓗᐊᖅᑐᒥ ᐃᖏᕐᕋᔪᓕᕆᓂᕐᒧᑦ ᐱᔨᑦᑎᓂᕐᒧᑦ 

ᑲᒪᔨᐅᔪᖅ, ᑖᓐᓇ ᒫᓐᓇᒎᖅ ᐃᖅᑲᓇᐃᔭᐃᓐᓇᖅᑐᒥᒃ 

ᐃᓂᒋᔭᐅᒻᒪᑦ.  

 

ᒫᓐᓇᓗ ᓇᓗᓇᓐᖏᖁᓪᓗᒍ ᐊᐱᕆᔪᒪᔪᖓ 

ᒥᓂᔅᑕᒧᑦ, ᑖᒃᑯᐊ ᐃᖅᑲᓇᐃᔮᔅᓴᓕᒫᑦ ᒥᓂᔅᑕ 

ᐱᓕᕆᕝᕕᑉᐱᑦ ᐃᓗᐊᓂ ᐃᖅᑲᓇᐃᔮᔅᓴᓕᒫᑦ, ᖃᔅᓯᑦ 

ᒫᓐᓇᐅᔪᑦ ᐃᓄᖃᖅᐸᑦ ᒥᑦᑎᒪᑕᓕᒻᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑐᔪᖅ, ᒥᔅ ᒫᓂᑲ ᐃᐊᓪ-

ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ. ᐄ. 

ᑖᒃᑯᐊᖏᓛᒃ ᓄᓇᕗᓕᒫᒧᑦ ᑐᕌᖓᔪᐃᑦ 

ᐱᓕᕆᕕᒋᔭᒃᑲ ᐱᓯᒪᔭᕋᓗᐊᒃᑲ ᑕᒫᓂ 136-

ᖑᒻᒪᑕᒎᖅ 97-ᖑᔪᐃᑦ ᑖᒃᑯᐊ, 97 ᐃᓂᒋᔭᐅᔪᑦ 

ᐊᒻᒪᓗ 35 ᑖᒃᑯᐊ ᒪᑐᐃᖔᖅᑐᑎᑦ.  

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕙᓂᓕ ᒥᑦᑎᒪᑕᓕᒻᒥ ᒫᓐᓇᐅᔪᖅ ᓄᓇᓕᖏᓐᓂ . 

. . ᑖᒃᑯᐊ ᒫᓐᓇᓕᓴᓪᓚᕆᐅᓐᖏᑦᑑᒐᓗᐊᑦ ᑕᒫᓂ 8-

ᖑᔪᐃᑦ ᐃᓂᒋᔭᐅᔪᐃᑦ 9-ᖑᑎᓪᓗᒋᑦ. ᐊᑕᐅᓯᕐᒥᒃ 

(ᑐᓵᔨᑎᒍᑦ) ᖁᓪᓕᐅᓂᖅᓴᓂᑦ ᑮᓇᐅᔭᓕᕆᔨᒃᑯᑦ 

ᑎᑎᕋᖅᑎᒃᑯᓪᓗ ᑎᑎᕋᕐᕕᐊᓂ (ᑐᓵᔨᑎᒎᕈᓐᓃᖅᑐᖅ) 

ᓂᕋᖅᑕᐅᔪᒥᒃ ᑕᒪᐅᖓ ᐅᑭᐅᖅᑕᖅᑐᒧᑦ 

ᒥᑦᑎᒪᑕᓕᒻᒦᓚᖅᑖᖅᑰᖏᑦᑑᒐᓗᐊᖅ ᑖᓐᓇ 

ᐅᒃᑯᐃᖔᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑐᖃᐃ 

ᐅᖃᐅᑎᔪᓐᓇᖅᐱᖓ ᑖᒃᑯᐊ 8-ᖑᒃᐸᑕ 

ᒥᑦᑎᒪᑕᓕᖕᒥᑦ ᐱᓕᕆᕝᕕᖕᓂᑦ ᐃᖅᑲᓇᐃᔮᕆᔭᐅᔪᑦ 

ᓇᓗᓇᐃᕈᓐᓇᖅᐱᐅᖃᐃ ᖃᔅᓯ 

ᐃᖅᑲᓇᐃᔭᐃᓐᓇᖅᑐᓄᑦ ᐃᖅᑲᓇᐃᔮᕆᔭᐅᖕᒪᖔᑕ 

ᖃᔅᓯᓪᓗ ᐃᓱᓕᕝᕕᓕᖕᒧᑦ ᐃᖅᑲᓇᐃᔮᕆᔭᐅᖕᒪᖔᑕ 

ᐊᒻᒪᓗ ᖃᔅᓯᑦ ᐃᖅᑲᓇᐃᔭᓚᐅᑲᑐᐃᓐᓇᖃᑦᑕᖅᑐᒧᑦ 

ᐃᓂᒋᔭᐅᖃᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᑑᔪᖅ, ᒥᔅ ᒫᓂᑲ 

ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᑖᓐᓇ 

ᐃᖅᑲᓇᐃᔭᐃᓐᓇᖅᑐᐃᑦ ᐃᓘᓐᓇᑎ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᑭᓯᐅᒪᑦᑎᐊᕐᓂᐊᕋᒪ ᓇᐃᓴᐅᑎᑦ 

ᑕᒻᒪᖅᓯᒪᔪᕕᓂᐅᖦᖤᕐᓂᐊᕋᒪ. ᒥᓂᔅᑐ 

ᐅᖃᐅᑎᒃᑲᓐᓂᕈᓐᓇᖅᐱᖓ ᖃᔅᓯᑦ ᒫᓐᓇ 

ᐱᓕᕝᕕᖕᓂᑦ ᐃᖅᑲᓇᐃᔮᒃᓴᐅᔪᑦ ᒥᑦᑎᒪᑕᓕᖕᒥ 

ᐃᓄᖃᓐᖏᓚᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᑑᔪᖅ, ᒥᔅ ᒫᓂᑲ 

ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᖅᓱᒍ ᒪᓕᒐᓕᐅᖅᑎ 

ᑕᒪᑐᒥᖓ ᐅᓂᒃᑳᕐᖓᑦ. ᑖᓐᓇ ᑎᑎᖅᑲᖅ 

ᑐᓂᖅᑲᐅᔭᕗᑦ ᐃᑦᓱᕙᐅᑕᔅᓯᓐᓄᑦ ᒪᓕᒐᓕᐅᕆᔨᓄᑦ 

ᑕᕝᕙᓂ ᐅᖃᖅᓯᒪᓪᓚᕆᖏᑦᑑᒐᓗᐊᑦ ᑭᓯᐊᓂ  

ᓇᓗᓇᐃᕐᕕᒋᓗᒍ ᒫᓐᓇᐅᔪᒃᑯᑦ 

ᒪᑐᐃᖓᔪᖅᑕᖃᖅᑑᔮᖏᑦᑐᖅ ᒥᑦᑎᒪᑕᓕᖕᒥᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑐᑦ ᐊᐱᖅᑯᑏᑦ. 

ᒪᓕᒐᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᐋᓚᓐ ᕋᒻᐴᑦ. 

 

ᐊᐱᖅᑯᑦ 706 - 4(3): ᑐᓴᒐᒃᓴᖅ 

ᐱᓕᕆᐊᖑᓂᐊᖅᑐᑦ ᐅᓪᓗᖅᓯᐅᑎᖓᓂᒃ 

ᓄᓕᐊᔪᒃ ᐅᒥᐊᕐᔪᐊᒧᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑲᑎᒪᔩᑦ 

ᐊᒻᒪ ᓴᓂᑭᓗᐊᕐᒥᐅᑕᐃᑦ.  

 

ᐅᖃᖅᑏ, ᐊᐱᖅᑯᑎᒋᓂᐊᖅᑕᒃᑲ ᐊᕙᑎᓕᕆᔨᒃᑯᑦ 

ᒥᓂᔅᑐᖓᓐᓄᑦ. 

 

ᒥᓂᔅᑕ ᐃᖅᑲᐅᒪᔪᒃᓴᐅᖕᒪᑦ ᐅᓄᑲᓪᓚᒃᑐᓂᑦ 

ᐊᐱᖅᑯᑎᖃᖃᑦᑕᓚᐅᕋᒪ ᐱᓕᕆᐊᕆᔭᐅᓚᐅᖅᑐᑦ 

ᑕᐃᒃᑯᐊ ᒐᕙᒪᒃᑯᑦ ᖃᐅᔨᓴᐃᓪᓗᑎᒃ 

ᐅᒥᐊᕐᔪᐊᖁᑎᖓᓂ ᐅᑭᐊᒃᓵᒃᑯᑦ. 

ᐊᐱᖅᑯᑎᒋᓚᐅᖅᓯᒪᒐᒃᑯ ᑭᐅᓚᐅᖅᓯᒪᖕᒪᑦ ᒥᓂᔅᑕ 

ᐱᓕᕆᕕᖓᒡᒎᖅ ᒫᓐᓇ ᐊᕐᕋᐅᒍᓄᑦ ᑕᓪᓕᒪᓄᑦ 

ᐸᕐᓇᐅᑎᖓᑦ ᐃᓱᓕᓚᐅᕐᒪᑦ ᖃᐅᔨᓴᕈᑎ ᐅᒥᐊᕐᔪᐊ 

2017-ᖑᓕᖅᐸᓪᓗ ᐸᕐᓇᐅᑎᓕᐅᕐᓗᑎᒃ ᑲᑎᒪᓛᕐᒪᑕ 

ᐅᒥᐊᕐᔪᐊᖅ ᐱᓪᓗᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᒐᕙᒪᒃᑯᑦ 

ᐋᖅᑭᒃᓯᖃᑦᑕᕐᒪᖔᑕ ᑕᐃᒃᑯᓂᖓ 

ᖃᐅᔨᓴᐃᔾᔪᑎᐅᖃᑦᑕᖅᑐᖅ ᐅᒥᐊᕐᔪᐊᖅ ᓇᒧᑦ 

ᐳᓛᕆᐊᕐᓂᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᔫ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓯᕗᓕᐅᔾᔭᐅᓯᒪᔪᑦ ᑕᐃᒃᑯᐊ 

ᖃᐅᔨᓴᖅᑏᑦ ᐅᒥᐊᕐᔪᐊᑦ ᑲᑎᒪᓚᐅᕐᓗᑎ ᑭᓯᐊᓂ 

ᖃᐅᔨᓴᖅᑏᑦ ᐋᖅᑭᒃᓱᐃᖃᑦᑕᕐᒪᑕ 

ᓇᒧᓐᖓᐅᓂᐊᕐᒪᖔᑕ ᐊᒻᒪᓗᑦᑕᐅᖅ ᑭᓱᓂᒃ 

ᐱᓕᕆᓂᐊᕐᒪᖔᑕ. ᖃᓄᐃᓕᐅᕈᒪᖕᒪᖔᑕ ᑕᐃᑲᓂ 

ᑎᑎᕋᖅᑕᐅᖃᓯᐅᔾᔭᐅᖃᑦᑕᖅᑐᑦ 

ᑮᓇᐅᔭᖅᑐᕈᑎᒃᓴᖏᓪᓗ ᓇᑭᓐᖔᕐᒪᖔᑕ 

ᒪᓕᒃᑕᐅᓪᓗᑎᒃ ᑕᐃᒃᑯᐊᓗ ᐅᒥᐊᕐᔪᐊᕐᒥᑦ 

ᐊᐅᓚᑦᑎᖃᑦᑕᖅᑐᑦ ᐊᕙᑎᓕᕆᔨᒃᑯᑦ  

ᖃᐅᔨᓴᐃᖃᑦᑕᖅᑐᓪᓗ ᑲᑎᒪᖃᑦᑕᖅᖢᑎᒃ. 

ᐸᕐᓇᐅᑎᓕᐅᖃᑦᑕᖅᑐᑦ ᓯᕗᓪᓕᐅᔾᔭᐅᓂᐊᖅᑐᓂᒡᓗ 

ᐋᖅᑭᒃᓱᐃᖃᑦᑕᖅᑐᑦ ᓇᓕᐊᒃ ᐱᓕᕆᐊᒃᓴᖅ 

ᖃᐅᔨᓴᖅᑕᐅᓂᐊᕐᒪᖔᑦ ᐊᕐᕋᐅᒍᒥ ᐊᒡᒋᖅᑐᒥᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᓚᐅᖅᓯᒪᖕᒥᔭᕋ ᒥᓂᔅᑐ 

ᖃᓄᐃᓕᐅᖃᑦᑕᕐᒪᖔᑦᑕ ᐅᒥᐊᕐᔪᐊᒥᒃ 

ᖃᐅᔨᓴᐃᓂᐊᖅᑎᓪᓗᒋᑦ ᐊᕐᕌᒍᒥ ᐊᒡᒋᖅᑐᒥ. 

ᑭᐅᓚᐅᖅᓯᒪᖕᒪᑦ ᑲᑎᒪᓂᐊᕐᒪᑕᒎᖅ ᔮᓐᓄᐊᕆ 

ᕖᕝᕗᐊᕆᒥ ᖃᐅᔨᒋᐊᕐᓗᑎᒃ 

ᖃᓄᐃᓕᐅᕐᓂᐊᕐᒪᖔᑕ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᓂ ᐅᒥᐊᕐᔪᐊᖅ 

ᑕᐃᓐᓇ ᖃᐅᔨᓴᖅᑎ ᓄᐊᑦᑎᓂᐊᕐᒪᖔᖅ ᑐᓴᒐᒃᓴᖅ 

2017 ᑭᓱᒧᑦ ᐊᑐᖅᑕᐅᓂᐊᕐᒪᖔᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑑᔪᖅ ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᐅᒥᐊᕐᔪᐊᑦ ᐊᑐᖅᑕᐅᓂᐊᖅᑐᑦ 

ᖃᐅᔨᓴᐃᒡᔪᑕᐅᓗᓂ ᓄᓇᕗᒻᒥ. ᐅᖃᖅᑏ 

ᑎᑎᕋᖅᓯᒪᔪᑦ ᑕᐃᒃᑯᐊ ᐅᑎᖅᑎᑕᐅᓚᐅᖏᒻᒪᑕ 

ᓱᓕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑕᓯᐅᔭᕐᔪᐊᖅ ᐊᖏᔪᐊᓘᖕᒪᑦ ᐃᒪᕐᒥᐅᑕᓪᓗ 

ᐅᓄᖅᑐᐊᓘᓪᓗᑎᒃ. ᒥᓂᔅᑕ ᐅᖃᕈᓐᓇᖅᐹ ᖃᖓᒃᑯᑦ 

ᐅᒥᐊᕐᔪᐊᖅ ᑕᐃᑲᓂ ᓄᐊᑦᑎᓛᕐᒪᖔᑦ ᓴᓂᑭᓗᐊᖅ 

ᖃᓂᒋᔮᓂ ᐅᒥᐊᕐᔪᐊᒃᑯᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᒻᒧᑦ ᒥᓂᔅᑑᔪᖅ, 

ᒥᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᒪᒥᐊᓇᖅᑑᒐᓗᐊᖅ 

ᐅᖃᐅᑎᔪᓐᓇᖏᓐᓇᒃᑯ ᒪᓕᒐᓕᐅᖅᑎ ᖃᖓ 

ᑕᐃᒪᓐᓇᐃᓕᐅᓐᓂᐊᒻᒪᖔᑕ, ᖃᐅᔨᓴᐃᔾᔪᑏᑦ 

ᐅᓄᖅᑐᒻᒪᕆᐊᓗᐃᑦ ᐱᓕᕆᐊᕆᔭᐅᖃᑦᑕᒻᒪᑕ 

ᓯᓚᑎᑦᑎᒍᑦ ᑮᓇᐅᔭᖅᑖᖅᑎᑕᐅᓪᓗᑎᒃ 

ᓯᓚᖅᑲᑎᑦᑎᓐᓂ. ᑮᓇᐅᔭᐃᑦ ᓄᓇᕘᒥ 

ᖃᐅᔨᓴᕈᑎᔅᓴᐃᑦ ᑭᒡᓕᖃᒻᒪᑕ, ᓱᓕ 

ᖃᐅᔨᓴᕈᑎᕕᓃᑦ ᐅᑎᖅᑎᑕᐅᓚᐅᓐᖏᒻᒪᑕ ᐅᕙᓐᓄᑦ 

ᓄᓇᕘᒥ ᑭᓱᓂᒃ ᖃᐅᔨᓴᐃᔪᒪᒻᒪᖔᑕ.  

 

ᑭᓯᐊᓂ ᕼᐋᒻᓚᒃᑯᑦ ᐊᖑᓇᓱᒃᑐᓕᕆᔨᒃᑯᓪᓗ 

ᑐᒃᓯᕋᐅᑎᓕᐅᕈᓐᓇᖅᑐᑦ ᖃᓄᐃᑦᑐᓂᒃ 

ᖃᐅᔨᓴᐃᖁᔨᒻᒪᖔᒻᒥᒃ. ᐱᓕᕆᔭᐅᓂᐊᓪᓗᓂ 

ᐅᖃᕈᓐᓇᖏᑦᑐᖓ ᑭᓯᐊᓂ ᕿᒥᕐᕈᓇᒃᑕᐅᔪᓐᓇᖅᑐᖅ 

ᖃᐅᔨᓴᐃᓚᐅᒻᒥᒻᒪᑕ ᐃᒡᓗᓕᒑᔾᔪᒻᒥ ᐊᒻᒪᓗ 

ᐅᒃᑯᓯᒃᓴᓕᐅᑉ ᐃᒪᖓᓂ ᐊᕐᕌᓂ. ᑕᐃᒪᓕ 

ᑮᓇᐅᔭᖅᑕᖃᖅᐸᑦ ᖃᐅᔨᕝᕕᒃᓴᖃᖅᐸᑕᓗ 

ᓴᓂᑭᓗᐊᑉ ᖃᓂᒋᔮᓂ, ᑕᐃᒪᓐᓇᑦᑕᐅᖅ 

ᐱᔪᓐᓇᖅᑐᒃᓴᐅᒻᒥᔫᒐᓗᐊᑦ.  

 

ᑲᑎᒪᓂᒻᒥᓄᑦ ᒪᓕᒃᓯᖃᑦᑕᓐᓂᐊᖅᑐᑦ 

ᓇᒧᓐᖓᐅᓂᐊᓐᓂᐊᒻᒥᓂᒃ ᑭᓯᐊᓂ ᓇᓂ 

ᖃᐅᔨᓴᐃᓂᐊᒻᒪᖔᑕ ᖃᐅᔨᒪᓐᖏᑦᑐᖓ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑐ ᐹᓪ ᐅᑲᓕᖅ. 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑦ 707 - 4(3): ᓄᓇᕘᑉ 

ᑐᖁᖓᔪᓕᕆᔨᖓᑕ ᐊᑐᓕᖁᔭᓕᐊᖏᑦ 

(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᓱᑲᐃᓐᓇᕈᒪᓕᒻᒥᔭᕋ ᐋᓐᓂᐊᖅᑕᐃᓕᕆᔨᒃᑯᓐᓂ 

ᒥᓂᔅᑑᔪᖅ.  

 

ᖃᐅᔨᒪᒐᑦᑕᐃᓛᒃ ᑖᒃᑯᐊ ᐱᔭᔅᓴᖏᑦ 

ᓄᐊᑉᐸᓪᓕᐊᒻᒪᑕ, ᐱᓗᐊᖅᑐᒥᒃ ᑭᒡᒐᖅᑐᖅᑕᑯᓗᒃᑲ 

ᑐᖁᖓᔪᓕᕆᔨᒃᑯᓐᓄ ᖃᐅᔨᓴᖅᑕᐅᔪᖃᓐᓂᓚᐅᕐᖓᑦ  

ᔮᓐᓄᐊᕆᒥᑦ ᑖᒃᑯᐊ ᐊᓚᒃᑲᖅᑎᑕᐅᓚᐅᖅᑐᑎᒃ. 

ᑖᒃᑯᐊᓗ ᖃᐅᔨᓴᖅᑎᔾᔪᐊᑦ ᑲᓇᑕᒥᑦ 

ᐅᓂᒃᑳᖅᑕᐅᓯᒪᔪᓂᒃ ᐊᓚᒃᑲᐃᓚᐅᕆᓪᓗᑎᒃ 

ᐱᔭᔅᓴᓂᒃ ᐋᖅᑭᒋᐊᕈᑎᔅᓴᓂᒃ 

ᐋᓐᓂᐊᕕᓕᐊᖅᐸᑦᑐᓄᑦ. ᑖᒃᑯᐊᖃᐃ 

ᑲᒪᒋᔭᐅᑦᑎᐊᓐᓂᐊᕋᓗᐊᖅᑲᑦ ᑖᒃᑯᐊ ᐊᒡᓚᒡᕕᖏᑦ 

ᑭᐅᑦᑎᐊᓐᓂᐊᖅᑑᒐᓗᐊᑦ ᑖᒃᑯᓂᖓ ᐊᓯᖏᓐᓄ 

ᓵᓗᐊᖏᓪᓗᑎᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᒻᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᑦᑎᐊᖅᐸᕋ ᑖᓐᓇ ᑲᑎᒪᔨ 

ᑭᒡᒐᖅᑐᐃᓪᓗᓂ ᐅᖃᓪᓚᒻᒪᑦ, ᑕᐃᒃᑯᐊ 

ᑐᖁᖓᔪᓕᕆᔨᒃᑯᑦ ᐅᓂᒃᑳᖓᓐ 

ᑕᐃᒪᓐᓇᐃᓕᓚᐅᖅᑎᓪᓗᒍ 

ᖃᓄᐃᑦᑐᖃᓚᐅᖅᑎᓪᓗᒍ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑖᒃᑯᐊ 

ᕿᒥᕐᕈᓇᑦᑎᐊᓕᖅᑐᑦ 

ᐊᑐᓕᖁᔭᓕᐊᕆᔭᐅᓚᐅᖅᑐᓂᒃ ᐅᓂᒃᑳᓂᒃ. 

 

ᑕᐃᒪᓕᓚᐅᖅᑎᓪᓗᖓ ᐅᓄᑲᓪᓚᑦᑐᓪᓗ 

ᐊᑐᓕᖁᔭᓕᐅᓚᐅᒻᒥᔪᑦ 

ᑕᒻᒪᖅᓯᒪᔪᖅᓯᐅᖅᑎᒃᑯᓐᓃᓐᖔᖅᑐᑦ. ᑖᒃᑯᐊ 

ᐸᔾᔭᓪᓗᔅᓯᒪᓚᐅᒻᒪᑕ ᑕᐃᒪᓐᓇ 

ᐱᕙᓪᓕᐊᓂᕆᓯᒪᔭᖏᑦ ᑕᒪᒃᑯᐊ ᐊᐅᓚᔾᔭᐃᔪᑎᓄᑦ 

ᐸᓐᓇᐅᑎᓄᑦ ᐱᓕᕆᔪᓐᓇᑦᑎᐊᓐᓂᐊᖅᑕᕗᑦ. 

ᑲᑎᒪᔨᓄᓪᓗ ᑐᓂᔭᐅᓂᐊᖅᖢᑎᒃ 

ᑎᑎᕋᕝᕕᖓᓃᓐᖔᖅᑐᖅ ᑕᒻᒪᖅᓯᒪᔪᖅᓯᐅᖅᑎᒃᑯᑦ 

ᓵᑦᑎᓐᓄᑦ ᑲᑎᒪᔨᕋᓛᑦ ᓵᖏᓐᓄᐊᓚᐅᖏᓐᓂᖓᓂ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐅᖃᓕᖅ. 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᖃᐅᔨᒪᔭᖓ ᐱᓕᕆᕕᓯ ᑖᓐᓇ ᐊᒃᓱᕉᓴᖃᑦᑕᒻᒪᑦ 

ᐋᓐᓂᐊᖃᓐᓇᖏᑦᑐᓕᕆᓂᒻᒧᑦ  

ᑲᒪᒋᔭᐅᓂᖏᑦ ᓄᓇᕘᒥᐅᑦ ᐃᓅᓕᓴᖅᑕᐅᓂᖏᑦ 

ᐊᒃᓱᐊᓗᒃ ᐱᒻᒪᕆᐅᒻᒪᑦ. ᐊᒃᓱᕈᖅᓴᒃᑲᓐᓂᖅᐳᖓ 

ᒥᓂᔅᑕ ᐃᔨᒋᒃᑲᓐᓂᖁᓪᓗᒍ ᐊᐅᓪᓗᔾᔨᖁᓪᓗᒍ 

ᑕᐃᒃᑯᓂᖓ ᐅᓂᒃᑳᓕᐅᓪᓗᓂᓗ 

ᖃᐅᔨᓴᐃᓚᐅᖅᑎᓪᓗᒋᑦ. ᑖᒃᑯᐊ ᐅᓂᒃᑳᑦ 

ᐃᓗᐊᓂᑦᑑᓐᓂᖏᓄᑦ, ᖃᖓᑭᐊᕐᖓᐃ ᒥᓂᔅᑐ 

ᐅᓂᒃᑳᓕᐅᕈᓐᓇᓛᖅᐸ ᑖᒃᑯᐊ ᒥᒃᓵᓄᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᒪᑎᑦᑎᓂᒻᒧᑦ ᒥᓂᔅᑑᔪᖅ, ᒥᔅᑐ  

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᒋᑦᑎᐊᖅᐸᕋ ᑲᑎᒪᔨ 

ᐃᓕᓴᖅᓯᓂᖓᓄᑦ ᑕᒪᑐᒧᖓ. 

ᐃᖅᑲᓇᐃᔭᓐᓂᕆᔭᐅᖃᑦᑕᖅᑐᓂᒃ 

ᐅᓂᒃᑳᓕᐅᖅᑐᖃᖅᑎᓪᓗᒍ ᑕᐃᒪᓐᓇᐃᑦᑐᓂᒃ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᓴᖅᑭᑦᑎᑎᓪᓗᒋᑦ.  

 

ᐃᒻᒪᖄ ᐅᖃᐅᓯᕆᔭᖓᑕ ᓯᓚᑖᒎᖅᑑᒐᓗᐊᖅ 

ᑭᓯᐊᓂ ᑖᓐᓇ ᐊᖅᑯᑎᒋᓂᐊᖅᑕᕋ ᒪᓕᒐᓕᐅᕝᕕᒃ 

ᑐᓴᐅᒪᑎᖃᑦᑕᓐᓂᐊᖅᑕᕋ ᐅᓂᒃᑳᑦ ᑕᒪᒃᑯᐊ 

ᓴᖅᑭᑕᐅᓯᒪᒻᒪᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓂ 

ᐊᖓᔪᖅᑳᖓᑕᓗ ᑕᐃᒃᑯᐊ ᑕᒻᒪᖅᓯᒪᔪᖅᓯᐅᖅᑎᒃᑯᑦ 

ᑐᖁᖓᔪᓕᕆᔨᒃᑯᓪᓗ ᐊᒻᒪᓗᑦᑕᐅᖅ 

ᑲᓐᖑᓇᖅᑐᓕᕆᓂᒻᒧᑦ ᐅᓂᒃᑳᑦ ᓴᖅᑭᓐᓂᐊᒻᒪᑕ. 

ᐱᓕᕆᕕᒐ ᑎᓕᓯᒪᔭᕋ ᑕᐃᒃᑯᐊ 

ᐊᑐᓕᖅᑎᑦᑎᖁᔭᖏᑦ ᐅᖃᐅᔾᔨᒋᐊᖅᑏᑦ 

ᑲᑎᒪᔨᐅᓂᐊᖅᑐᓂᒃ. 

 

ᑕᐃᒃᑯᐊ ᓄᓇᕗᒥᐅᑦ ᑕᐃᒪᓐᓇ ᓯᕗᓪᓕᐅᔾᔨᓯᒪᒐᑦᑕ 

ᑕᒪᑐᒥᖓ. ᑕᕝᕙ ᑖᒃᑯᐊ ᐊᐅᓚᔾᔭᒋᐊᖃᕋᑦᑎᒍᑦ 

ᑮᓇᐅᔭᑭᔅᓴᓐᓂᕐᕗᑦ ᐱᔾᔪᑎᒋᓪᓗ ᒫᓐᓇ ᑕᕝᕙ 

ᑎᓕᓚᐅᖅᑕᒃᑲ ᐱᓕᕆᕕᓐᓂ ᑭᖑᕙᕆᐊᖁᓪᓗᒋᑦ 

ᐊᑐᓕᖅᑎᑕᐅᖁᔭᐅᓯᒪᔪᑦ ᑕᐃᓐᓇ 

ᐃᖅᑲᓇᐃᖅᑕᐅᓇᓱᓐᓂᖓᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐅᑲᓕᖅ. 

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ 

ᖃᓄᐃᒋᖏᑦᑎᐊᖅᑕᒃᑲ ᐱᒻᒪᕆᐅᒻᒪᑕᐃᓛᒃ ᑕᒪᒃᑯᐊ 

ᓇᓕᐊᑐᐃᓐᓇᖅ ᑲᔪᓯᓐᓂᕋᐃᒻᒪᑦ ᑕᒪᒃᑯᐊ 

ᖃᖐᔭᕆᐊᖃᕐᖓᑕ ᐊᓯᖏᓐᓂᒃ. 

ᑖᒃᑯᐊᑭᐊᕐᖓᖑᐃᑦ ᐊᓚᒃᑲᖅᑕᐅᓯᒪᒍᔪᑦ ᖃᖓ 

ᑭᐅᔭᐅᓚᕐᒪᖔᑕ ᐊᓪᓚᕝᕕᖏᓐᓄᑦ, 

ᖃᐅᔨᒃᑲᓐᓂᕈᒪᒐᓗᖓᐊᖅᑐᖓ, ᖃᖓᓕ ᑖᒃᑯᐊ 

ᐋᖅᑭᓱᑦᑕᐅᓯᒪᔪᑦ ᑎᑎᖅᑲᒃᑯᑦ 

ᑭᐅᔭᐅᕙᓪᓕᐊᓐᓂᐊᖃᑭᐊᖓᐃᑦ, ᖁᔭᓐᓇᒥᒃ 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒥᒃ, 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑐᔪᖅ, ᒥᔅᑐ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐅᓪᓗᖓᓂ 

ᓇᓗᓇᐃᖅᓯᔪᓐᓇᖏᒃᑲᓗᐊᖅᑐᖓ 

ᐅᖃᐅᑎᔪᓐᓇᖅᑕᒃᑲ ᒪᓕᒐᓕᐅᖅᑎᓕᒪᑦ ᐅᓂᒃᑲᑦ 

ᑕᐃᒪᓐᓇᐃᑦᑐᐃᑦ ᐅᖃᐅᑕᐅᑎᓪᓗᒋᑦ 

ᐱᓕᕆᕕᖓᓗᐊᖅᑕᐅᔭᕋᖓᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᒪᓐᓇ 

ᐸᖅᑭᒃᖠᑦᑎᐊᕆᐊᖃᕐᓂᖅ ᐊᓐᓂᐊᖅᑐᓂᒃ 

ᓯᕗᓪᓕᐅᑎᓯᒪᔭᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᑯᓪᓗᑕ. 

ᑭᐅᑐᐃᓐᓇᖏᓪᓗᑕ ᐊᑐᓕᖁᔭᓕᐊᕆᔭᐅᔪᓄᑦ 

ᐊᑐᓕᖅᑎᑦᑎᑦᑎᐊᒻᒪᕆᒃᓗᑕᓗ ᐊᐅᓚᔾᔭᐃᒋᐊᕈᑎᓂᒃ 

ᑐᓄᐊᓂᑦᑐᓂᒃ ᐊᑐᓕᖁᔭᓕᐊᕆᔭᑦ ᐃᓗᐊᓂᑦᑐᓂᒃ. 

ᑕᐃᒪᓐᓇ ᐅᖃᐅᓯᕆᕋᑕᖅᑕᖓ ᒪᓕᒐᓕᐅᖅᑎᐅᑉ 

ᑕᐃᒪᐃᓕᒃᑲᓐᓂᖁᓇᒋᑦ. 

 

ᐱᓕᕆᕕᒃ ᐊᐅᓚᔾᔭᐃᒋᐊᖅᓯᒪᓕᕐᒪᑦ ᑕᒪᒃᑯᓂᖓ 

ᐱᓕᕆᐊᕆᔭᖏᓐᓂᑦ ᐸᖅᑭᒃᖠᓂᕐᒧᑦ ᐱᔨᑦᓯᕐᓂᕐᒧᑦ. 

ᓇᓗᓇᐃᖅᓯᓚᐅᕐᒥᔪᒍᑦ ᐃᖅᑲᓇᐃᔭᒃᓴᖓᑕ 

ᑭᓱᓕᕆᔨᐅᖃᑦᑕᕈᓐᓇᕐᒪᖓᑕ 

ᐸᖅᑭᒃᖠᕆᑦᑎᐊᖁᓪᓗᒋᑦ ᓄᓇᕗᒥᐅᓂᒃ 

ᐊᒻᒪᓗᑦᑕᐅᖅ ᐸᖅᑭᒃᖠᓂᖅ ᑲᒪᓂᕐᓗ ᑕᐃᒪᓐᓇ 

ᓂᕆᐅᒋᔭᐅᔪᓂᒃ ᐊᑐᑦᑎᐊᕐᓗᑎᒃ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑎᑦ, 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᖒ, ᒥᔅ ᐹᑦ 

ᐊᕐᓇᒃᑲᖅ.  

 

ᐊᐱᖅᑯᑦ 708 - 4(3): ᐊᖏᖃᑎᒌᒍᑕᐅᓂᖏᑦ 

ᓇᓪᓕᐅᒃᑯᒫᖃᓐᖏᑦᑐᓄᑦ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑐᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.  

 

ᐅᖃᖅᑏ, ᑲᑎᒪᕋᑖᖅᑎᓪᓗᑕ ᑲᑎᒪᔨᐅᖃᑎᒃᑲᑦ 

ᓴᖅᑭᑦᑎᖃᑦᑕᕋᑦᑕ ᐅᓄᑲᓪᓚᒃᑐᐊᓗᖕᓂᒃ 

ᑮᓇᐅᔭᖅᑐᕈᑎᒃᓴᖏᓐᓂᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᔨᑦᑎᕈᑎᓄᑦ, 

ᐱᔾᔪᑎᒋᓪᓗᒋᑦ ᐅᓄᑲᓪᓚᒃᑐᑦ ᐱᔾᔪᑎᑦ, ᐊᐅᓪᓚᐅᑎᑦ, 

ᑐᔪᕐᒥᕕᑦ, ᐅᒃᑑᑎᒋᓗᒋᑦ. ᒥᓂᔅᑕ ᐅᖃᐃᓐᓇᖃᑦᑕᕐᒪᑦ 

ᐊᑭᖃᕐᓂᕋᖅᖢᓂᐅᒃ ᑕᒪᒃᑯᐊ ᐱᔾᔪᑎᑦ 

ᐱᔨᑦᓯᕈᑎᕕᓂᐅᑉ ᐊᒃᑐᐊᖃᑎᒋᖕᒪᑕ  

ᐊᑭᓕᖅᑕᐅᖃᑦᑕᖅᑐᖅ ᓄᓇᖃᖅᑳᖅᓯᒪᔪᑦ 

ᐃᓅᓕᓴᖅᑕᐅᔾᔪᑎᖓᑕ ᐊᑭᓕᐅᑎᖏᓐᓄᑦ.  

 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐅᖃᕈᓐᓇᖅᐹ ᖃᓄᖅ ᐃᖏᕐᕋᓂᖃᓲᖑᖕᒪᖔᖅ 

ᑕᐃᒃᑯᐊ ᒪᓕᒃᑕᐅᖃᑦᑕᖅᑐᑦ ᐃᖅᑲᓇᐃᔭᕐᕕᖓᓂᓗ 

ᐋᔩᖃᑎᖃᕋᓱᖃᑦᑕᖅᑐᑦ ᖃᒃᑲᓐᓂᖃᒍᑦ ᑮᓇᐅᔭᑎᒍᑦ 

ᐃᑲᔪᖅᑐᖅᑕᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ 

ᐃᓅᓕᓴᐅᑎᖏᓐᓄᑦ ᓇᓪᓕᐅᒃᑯᒫᖃᖏᑦᑐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑐ ᔪᐊᔾ 

ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᑲᑎᒪᔨ ᒫᓐᓇ ᐊᒃᓱᓪᓛᓗᒃ 

ᓈᒻᒪᓈᖅᑐᖅ ᐊᖏᖃᑎᒋᒐᓱᓕᖅᑐᑦ 

ᐅᖃᓪᓚᖕᓂᑦᑎᓐᓂᑦ ᒫᓐᓇ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑲᓇᑕᒥ, 

ᓇᓪᓕᐅᑯᒫᖃᓐᖏᑦᑐᓄᑦ ᐃᓄᓐᓄᑦ ᐃᑲᔫᑎᒧᑦ ᓱᓕ 

ᐊᐅᓚᑦᑎᒻᒪᑕ ᐊᑭᒋᔭᐅᔪᓂᒃ ᐱᕙᑦᑕᑎᓐᓂᒃ 

ᐱᔨᑦᑎᓐᓂᑦᑎᓐᓄᑦ.  

 

ᐆᑦᑑᑎᒋᓗᒍ ᒪᓕᒃᑎᓂᒃ ᖃᖓᑦᑕᐅᑏᑦ 

ᐊᕙᑐᑕᐅᓐᖏᒻᒪᑕ ᑕᕝᕘᓇ, ᐅᕙᑦᑎᓐᓄᑦ 

ᐋᓐᓂᐊᖅᑐᓕᕆᔨᒃᑯᓐᓄᑦ ᐊᑭᓕᖅᑕᐅᖔᖅᐸᑦᑐᖅ. 

ᐅᖃᐅᓯᖃᖅᑎᓪᓗᑕ ᐃᓅᓕᓴᐅᑎᓂᒃ 

ᐊᓪᓚᖃᓯᐅᔾᔭᐅᓯᒪᔪᓂᒃ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖃᑎᒌᒍᑎᒋᕙᑦᑕᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᑲᓇᑕᒥ 

ᖃᓄᐃᑦᑐᓪᓗᐊᑕᐃᑦ ᐃᓅᓕᓴᐅᑏᑦ 

ᐊᕙᓗᔭᐅᒻᒪᖔᑕ. ᑲᑐᔾᔨᒍᑎᒋᔭᕋᓗᐊᕗᑦ, 

ᑭᓯᐊᓂᑦᑕᐅᖅ ᒐᕙᒪᑐᖃᒃᑯᓐᓄᑦ ᑭᒡᒐᑐᖅᑐᑎᒍ 

ᑲᒪᒋᕙᑦᑕᕗᑦ.  

 

ᐅᖃᖃᖅᑲᐅᓪᓗᖓᓗ 

ᐅᖃᖃᑎᒌᒍᑕᐅᖏᓐᓇᖃᑦᑕᖅᑐᑦ, ᑭᓯᐊᓂ ᐅᓪᓗᖅ 

ᐃᓱᓕᒐᐃᒻᒪᑦ ᑕᒪᓐᓇ ᑲᒪᒋᕙᑦᑕᕗᑦ 

ᒐᕙᒪᑐᖃᒃᑯᓐᓃᖔᖓᒻᒪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒥᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᔭᕋᓗᐊᕋ ᑕᒃᑯᐊ ᐊᓐᓂᐊᕕᓕᐊᖃᑦᑕᖅᑐᓄᑦ 

ᑐᔪᕐᒥᓱᑦ ᑕᒃᑯᓄᖓ ᓇᓪᓕᐅᒃᑯᒪᖃᖏᑦᑐᓄᑦ, ᑕᒃᑯᐊ 

ᓇᓪᓕᐅᒃᑯᒪᖃᓱᓄᑦ ᑭᒍᓯᕆᓂᕐᒧᑦ ᐱᕕᒃᓴᐅᒻᒪᑦ, 

ᐃᔭᒐᖅᑕᕐᓂᕐᒧᑦ ᐃᒡᒐᖅᑕᕐᓂᕐᒧᓪᓗ.  

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᐹ ᑭᒃᑯᑦ 

ᐋᖅᑭᒃᓱᐃᔨᐅᕙᑦ ᒪᑯᐊ ᑭᒍᓯᕆᓂᕐᒧᑦ 

ᐄᔭᒐᓕᕆᓂᕐᒧᓪᓗ ᐃᒡᒐᓕᕆᓂᕐᒧᓪᓗ ᑕᕝᕗᓇ 

ᓇᓪᓕᐅᒃᑯᒫᖃᖏᑦᑐᓄᑦ ᐊᒻᒪ ᑭᓇ ᐋᖅᑭᒃᓯᖃᑦᑕᖅᐸ 

ᖃᓄᑎᒋ ᐊᑭᓕᖅᓱᐃᑎᒋᓂᐊᕐᒪᖔᑦ ᐊᑐᓂᑦ 

ᑖᒃᑯᓄᖓ ᐱᔨᑦᑎᕋᖅᑕᐅᓂᕐᒧᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒥᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᔪᐊᔾ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐊᐱᖅᑯᑎᑦᑎᐊᕙᒻᒪᕆᒃ ᑖᓐᓇ ᑕᐃᒪ 

ᐋᔩᖃᑎᖃᓕᕋᖓᑦᑕ ᐊᖏᖃᑎᒋᒍᑎᓕᒫᑦᑎᓐᓄᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑲᓇᑕᒥ 

ᐱᓗᐊᖅᑐᒥᒃ ᓇᓪᓕᐅᒃᑯᒫᖃᖏᑦᑐᓄᑦ. ᓱᓕ 

ᐋᖅᑭᒃᓱᐃᔨᐅᖃᑦᑕᕐᒪᑕ ᖃᓄᑎᒋ 

ᐊᑭᓕᖅᓱᐃᓂᐊᕐᓂᕐᒥᓂᒃ ᐱᓕᕆᔾᔪᑎᑎᓪᓗᑕ 

ᑐᑭᓕᐅᑎᓗᒍ ᒪᓕᖃᑦᑕᖅᑐᓄᑦ ᑖᒃᑯᓄᖓ 

ᑮᓇᐅᔭᖃᖅᑎᑕᐅᖃᑦᑕᖏᒻᒪᑦ. ᑖᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᑮᓇᐅᔭᐃᔭᕈᑕᐅᕙᑦᑐᖅ.  

ᑕᐃᒪᓕ ᐄᔭᒐᕐᓂᑦ ᐅᖃᓪᓚᓕᕌᖓᑕ ᑭᓱᑦ 

ᑎᑎᕋᖅᑕᐅᓯᒪᔪᑦ ᑖᒃᑯᐊ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑲᓇᑕᒥ 

ᖃᓄᐃᑦᑐᓂᒃ ᐄᔭᒐᕐᓂᑦ 

ᐊᑭᓕᖅᓱᐃᖃᑦᑕᓂᐊᕐᒪᖔᑕ. ᑖᓐᓇ 

ᐱᓕᕆᖃᑎᒌᓐᓂᖅ ᖃᓄᖅᑑᖃᑎᒌᓐᓂᒃᑯᑦ 

ᐱᓕᕆᖃᑎᒌᓐᓂᖅ ᑖᓐᓇ ᒐᕙᒪᑐᖃᒃᑯᓐᓂ 

ᐱᓕᕆᐊᖑᔪᖅ ᐱᓕᕆᔾᔪᑎᖃᑦᑕᕋᑦᑎᒍ. 

ᐅᖃᖅᑲᐅᒐᒪ ᑕᐃᒪ ᐋᔩᖃᑎᒌᓐᓂᖅᑕᖃᖃᑦᑕᖅᑐᖅ 

ᑲᔪᓰᓐᓇᖅᑐᒥ. ᐃᓱᓕᑦᑎᓪᓗᒍᓕ ᒐᕙᒪᑐᖃᒃᑯᓐᓂ 

ᐱᓕᕆᐊᖑᒻᒪᑦ ᓄᓇᕗᑦ ᒐᕙᒪᒃᑯᑦ 

ᐱᓕᕆᔾᔪᔨᕙᒃᖢᑎᑦ ᒐᕙᒪᑐᖃᒃᑯᓐᓂ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᑖᓐᓇ ᓇᓪᓕᐅᒃᑯᒫᖃᓐᖏᑦᑐᓂᒃ ᐃᑲᔫᑎ 

ᑐᑭᒧᐊᒃᑎᑕᐅᖃᑦᑕᕐᖓᑦ ᒐᕙᒪᒃᑯᑦ 

ᓄᓇᖃᖅᑳᖅᑐᒥᓂᓐᓄᑦ ᐃᓄᓐᓄᓪᓗ 

ᐋᓐᓂᐊᖃᖅᑕᖏᓐᓄᑦ ᐅᖃᕋᑖᕐᒪᑦ. ᑖᒃᑯᐊᓕ 

ᐃᑲᔫᑕᐅᔪᑦ ᐊᔾᔨᒌᑐᐃᓐᓇᑦᑎᐊᖑᖅᑰᔨᒻᒪᑕ 

ᓄᓇᖅᑲᖅᑐᒥᓂᕐᓄᑦ ᐃᓄᓐᓄᓪᓗ. ᑭᓯᐊᓂᓕ, 

ᖃᐅᔨᒪᑦᑎᐊᕐᒪᑦ ᑖᒃᑯᐊ ᐊᑭᑐᔫᑕᐅᓂᖅᓴᒻᒪᕆᐅᒻᒪᑕ 

ᐱᖁᑏᑦ ᐱᔨᑦᑎᕋᕐᓂᕐᒧᑦ ᓄᓇᕗᒻᒥ ᖃᓪᓗᓈᓂ.  

 

ᒥᓂᔅᑕ ᐅᓂᒃᑳᕆᔪᓐᓇᖅᐸᐅᒃ ᖃᓄᖅ ᑖᒃᑯᐊ 

ᐃᑲᔫᑕᐅᓂᕐᒧᑦ ᐅᓄᕐᓂᖏᑦ 

ᓇᓪᓕᐅᒃᑯᒫᖃᓐᖏᑦᑐᓕᕆᔨᒃᑯᑦ ᖃᓄᖅ 

ᕿᒥᕐᕈᔭᐅᖃᑦᑕᖅᐸᑦ ᓈᓴᐅᓯᓱᓛᖃᑦᑕᖅᐸᓪᓗ ᑖᓐᓇ 

ᐊᑭᑐᓂᖅᓴᒻᒪᕆᐅᓂᖓ ᑖᒃᑯᓄᖓ 

ᐱᑕᖃᖅᑎᑦᑎᓇᓱᓪᓗᓂ ᓄᓇᕗᒻᒥ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑐᔪᖅ, ᒥᔅᑐ 

ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᖏᖃᑎᒋᑐᐃᓐᓇᖅᑕᕋ ᒪᓕᒐᓕᐅᖅᑎ. 

ᑕᐃᒪᐃᓕᖃᑦᑕᕋᓗᐊᖅᑐᖓ ᐱᓕᕆᕕᑦᑎᒍᑦ 

ᑕᐃᒃᑯᓄᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ  

ᑲᓇᑕᒥ ᐃᓕᓴᖅᓯᑎᓇᓱᐊᖅᑐᒋᑦ 

ᐊᑭᑐᓂᖅᓴᐅᔪᐊᓘᔪᓂᒃ ᐋᓐᓂᐊᖅᑐᓕᕆᓇᓱᓐᓂᕐᒥᒃ 

ᓄᓇᕗᒻᒥ, ᑖᒃᑯᑑᖏᒻᒪᑕ ᐊᓪᓚᓄᑦ ᐃᓄᓐᓄᓪᓗ 

ᑐᕌᖓᔪᐃᑦ. 

 

ᐊᖏᖃᑎᒌᒍᑎᖃᖅᑐᒍᑦ ᐊᓯᑦᑎᓐᓂᒃ 

ᒐᕙᒪᖃᕐᕕᐅᔪᓂ ᑕᐅᖅᓯᖃᑎᒌᖃᑦᑕᓂᕐᒥᒃ 

ᐊᑭᓕᕆᐊᓕᓐᓂᒃ ᑖᒃᑯᐊ ᐊᑭᒋᓂᐊᖅᑕᕗᑦ 

ᐊᖏᖃᑎᒌᒍᑎᒋᓪᓗᑎᒍ ᖃᓄᑦᑐᓂᓪᓗ 

ᐃᓕᖅᑯᓯᑕᖃᕐᓂᐊᕐᒪᖔᖅ. 

ᐅᖃᕈᓐᓇᖏᒃᑲᓗᐊᖅᑐᖓ ᐊᓪᓚᐃᑦ 

ᐃᑲᔫᓯᐊᖅᐸᑦᑕᖏᓐᓂᒃ. ᐅᓇᑐᐊᖅ ᖃᐅᔨᒪᔭᕋ 

ᐊᖏᖃᑎᒌᒍᑎᕗᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂ 

ᑲᓇᑕᒥ, ᐅᖃᖅᑲᐅᒐᒪᐃᓛᒃ, 

ᓇᓚᐅᒐᒃᓴᐅᖃᑦᑕᖏᒻᒪᑦ ᑕᒫᑦᑎᐊᖅ  

ᐃᓕᓐᓂᐊᖅᑎᑦᑕᕆᐊᖃᐃᓐᓇᖅᐸᒃᑲᑦᑎᒍ 

ᒐᕙᒪᑐᖃᒃᑯᒥᐅᑦ 

ᐱᔨᑦᑎᕋᐅᑎᒋᖃᑦᑕᕆᐊᖃᖅᑕᑦᑎᓐᓂᒃ ᓲᖃᐃᒻᒪ 

ᕿᓗᖅᑭᑖᖅᑎᑕᐅᓂᖃᕋᑦᑕ ᓄᓇᐸᐅᔭᐅᒦᓐᓂᑎᓐᓄᑦ 

ᐊᒻᒪ ᑮᓇᐅᔭᖃᓗᐊᓐᖏᓂᑦᑎᓐᓄᑦ. 

 

ᑕᒪᒃᑯᐊᓕᒫᑦ ᐅᖃᐅᓯᕆᖅᑭᓪᓚᑦᑖᖃᑦᑕᑕᒃᑲ 

ᒥᓂᔅᑕᐅᖃᑎᒋᔭᕐᓄᑦ ᑲᓇᑕᓕᒫᒥ 

ᒐᕙᒪᑐᖃᒃᑯᓂᒥᐅᑕᑑᓐᖏᑦᑐᖅ. 

ᐱᓕᕆᖃᑎᖃᕆᐊᖃᓲᖑᒐᑦᑕ ᓄᓇᑦᑎᐊᒥᐅᓂᒃ, 

ᐋᓪᐴᑕᒥᐅᓂᒃ, ᒫᓂᑑᐸᒥᐅᓂᒃ ᐋᓐᑎᐅᕆᐅᒥᐅᓂᓪᓗ 

ᓄᓇᒥᐅᖃᑎᕗᑦ ᐱᔨᑦᑎᖅᑕᐅᓂᐊᑎᓪᓗᒋᑦ 

ᑕᐃᒃᑯᓇᓂ ᓄᓇᓂ. ᐅᖃᖃᑎᖃᐃᓐᓇᐸᒃᑐᒍᑦ 

ᐊᒥᓱᓂᓪᓗ ᐃᑲᔪᖅᑐᐃᒍᑎᑖᖃᑦᑕᖅᓯᒪᓪᓗᑕ 

ᐅᖃᐅᓯᒃᑯᑦ ᑎᑎᖅᑲᑎᒍᓪᓗ. ᑕᒪᓐᓇᐃᓛᒃ 

ᐃᖏᕐᕋᐃᓇᖅᑐᖅ ᐊᑭᑐᔪᐊᓗᓐᓂᒃ 

ᑲᒪᖃᑦᑕᕆᐊᖃᕐᓂᑦᑎᓐᓂᒃ. 

 

ᑕᒪᒃᑯᐊ ᓈᓴᐅᑏᑦ ᑐᓴᕈᑏᓪᓗ ᑲᑎᑉᐸᓪᓕᐊᔭᕗᑦ 

ᓱᓕᔪᕐᓇᕈᑎᒋᒃᑲᓐᓂᖅᐸᑦᑕᕗᑦ 

ᐊᔭᐃᓐᓈᕈᑎᒋᕙᑦᑕᑎᓐᓂᒃ ᓈᒻᒪᓂᖅᓴᓂᒃ 

ᑮᓇᐅᔭᖃᕆᐊᖃᕋᓗᐊᕋᑦᑕ ᐋᓐᓂᐊᖅᑐᓕᕆᓂᕐᒧᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ,  

ᒥᔅᑐ ᒥᑭᓐᖑᐊᖅ.  

 

ᐱᒋᐊᖅᑎᑕᖅ 046 - 4(3): ᐃᓚᒋᐊᖅᑕᐅᓂᖓ 

ᐊᐱᖅᓱᕐᓇᐅᔪᖅ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᒪᓕᒐᖅ 39(7), 

ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᐅᖅᓱᖅᑑᕐᒧᑦ ᑖᓐᓇ 

ᐅᖃᐅᓯᒃᑯᑦ ᐊᐱᖅᑯᑏᑦ ᐱᕕᖃᕐᕕᖓ 

ᐃᓚᒋᐊᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᕐᒪᑦ ᓇᑎᕐᒥ, ᐊᐱᖅᓱᕐᓂᖅ 

ᑕᒃᖠᒋᐊᖁᓪᓗᒍ. ᐱᖁᔨᕗᖔᕈᑦ ᓈᒻᒪᒻᒪᑦ 

ᐊᐃᕙᔾᔪᑕᐅᔪᓐᓇᕐᓇᓂᓗ. ᓈᒻᒪᓴᖅᑐᑦ? ᖁᔭᓐᓇᒦᒃ. 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᔪᖅ 

ᐊᐱᖅᓱᓂᕐᓗ ᑕᒃᖠᒋᐊᖅᑕᐅᕗᑦ 30 ᒥᓂᔅᓯᑲᓐᓂᕐᒥᒃ.  

 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᑎᓕᒻᒧᑦ, 

ᒥᔅᑐ ᐃᒥᓕᐊᓐᓄ ᕿᓐᖑᖅ.  

 

ᐊᐱᖅᑯᑦ 709 - 4(3): 

ᐃᓄᑐᖃᒃᑯᕕᑦᑕᖃᒃᑲᓐᓂᕆᐊᖃᕐᓂᖓ 

ᓄᓇᕗᒥ (ᕿᓐᖑᖅ) 

 

ᕿᓐᖑᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᑦᑎᑕᒃᑲ ᒥᓂᔅᑐᒧᑦ 

ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ.  

 

ᐅᖃᖅᑏ, ᐅᑭᐊᒃᓵᖅ 

ᑲᑎᒪᓂᕐᔪᐊᕐᓂᕆᕋᑖᓚᐅᖅᑕᖏᑦ 

ᒪᓕᒐᓕᐅᖅᑎᐅᖃᑎᒐ ᐅᖅᓱᖅᑑᒧᑦ ᒪᓕᒐᓕᐅᖅᑎ 

ᓴᖅᑭᑦᑎᓚᐅᕐᒪᑦ ᐱᖁᔨᕗᖔᕈᑎᓂᒃ ᑕᕝᕙᓐᖓᑦ 

2016 ᐊᕐᕋᐅᒍᑕᒫᖅᓯᐅᒻᒥᑦ ᑲᑎᒪᓂᕐᒥᑦ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓂ. ᑕᐃᑲᓂ 

ᐱᖁᔨᕗᖔᕈᑎᒥᑦ ᐃᓐᓇᐃᑦ ᑭᒡᒐᖅᑐᖅᑎᖓ 

ᐅᖃᐅᓯᖃᓚᐅᕐᒪᑦ “ᑮᓇᐅᔭᖃᕆᐊᖃᕐᓂᕐᒥᓂᒃ 

ᐃᒡᓗᕐᔪᐊᖅᑖᕐᓂᕐᒧᑦ ᐊᐅᓚᔾᔪᑎᖏᓐᓄᑦ 

ᓴᓇᔭᐅᔾᔪᑎᖏᓐᓄᓪᓗ ᐃᓐᓇᐃᑦ ᐃᒡᓗᖁᑎᖏᓐᓂᑦ 

ᕿᑎᕐᒥᐅᓄᑦ.” 

ᐅᖃᖅᑏ, ᑕᒪᒃᑯᐊ ᐃᒡᓗᕐᔪᐊᑦ 

ᐃᓂᖃᖅᑎᑦᑎᓲᖑᖕᒪᑕ ᐃᓐᓇᕐᓂᒃ 

ᑲᑎᒪᖃᑎᖃᕈᓐᓇᕐᓗᑎᒃ ᓄᓇᖅᑲᑎᒥᓐᓂᒡᓗ 

ᐅᖃᐅᓯᖃᕐᓗᑎᒃ ᐱᒻᒪᕆᐅᔪᓂᒃ ᓲᕐᓗ ᐱᖅᑯᓯᐅᑉ 

ᐱᕙᓪᓕᐊᓂᖓᓂ ᐊᒻᒪᓗ ᐱᕋᔭᒃᑕᐃᓕᑎᑦᑎᓂᕐᒥᒃ 

ᐱᒋᐊᖅᑕᐅᔪᓂᒃ.  

 

ᐅᖃᖅᑏ, ᑖᒃᑯᓄᖓ 2016-19 ᐱᔭᒃᓴᐃᑦ 

ᐸᕐᓇᐅᑎᖏᓐᓄᑦ ᐱᖅᑯᓯᓕᕆᕕᒡᓗ 

ᐃᑦᑕᕐᓂᓴᓕᕆᒃᑯᓪᓗ ᓴᓂᕐᕙᐃᓯᒪᖕᒪᑕ $405,000-

ᓂᒃ ᐃᓐᓇᕐᓂᒃ ᐃᑲᔪᖅᓱᐃᓂᕐᒧᑦ 

“ᐃᑲᔪᖅᓱᐃᔾᔪᑕᐅᖃᑦᑕᖅᑐᑦ ᓄᓇᓕᖕᓂᑦ 

ᐱᒋᐊᖅᑎᑕᐅᔪᓂᒃ ᐃᓐᓇᕐᓂᒃ ᓄᓇᕗᓕᒫᒧᑦ.” 

 

ᒥᓂᔅᑐ ᓇᓗᓇᐃᖅᓯᔪᓐᓇᖅᐹ ᐱᓕᕆᕝᕕᖓᑦᑕ 

ᐃᓐᓇᕐᓄᑦ ᐃᑲᔪᖅᓱᐃᔾᔪᑎᖏᓐᓄᑦ ᐱᓕᕆᐊᖓᑦ 

ᑮᓇᐅᔭᖃᖅᑎᑦᑎᔪᓐᓇᕐᒪᖔᑕ ᓴᖅᑭᑕᐅᓂᖏᓐᓄᑦ 

ᒥᐊᓂᕆᔭᐅᓂᖏᓐᓄᑦ ᐃᓐᓇᐃᑦ ᐃᒡᓗᖁᑎᖏᓐᓂ 

ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖅᑯᓯᓕᕆᓂᕐᒧᑦ 

ᐃᓕᖅᑯᓯᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᓯᔩ, ᒫ’ᓈᖅᖢᒍᓗ ᒪᓕᒐᓕᐅᖅᑎᐅᖃᑎᒐ 

ᐊᐱᖅᑯᑎᖓᓂᒃ. ᐅᖃᖅᑎᑦᓯᔩ, ᓄᓇᓖᑦ ᐃᓗᐊᓂ 

ᑕᒪᒃᑯᓂᖓ ᐊᐱᖅᑯᑎᖓᑕ ᐊᔾᔨᖓᓂ 

ᐅᖃᖅᑐᓪᓗᐊᖅᑐᖓ ᕼᐅᓇᒥᒃ ᑕᒪᒃᑯᓂᖓ 

ᐃᓐᓇᖁᑎᒋᔭᑦᑎᓐᓄᒃ ᒪᒃᑯᒃᑐᖁᑎᒋᔭᑦᑎᓐᓄᓗ 

ᓄᓇᓕᖕᓂᑦ ᑕᐃᑲᓂ ᑲᑎᕝᕕᕋᓘᓇᔭᖅᑐᒥᒃ 

ᑐᑭᕼᐃᑦᑎᐊᒐᔭᖅ ᐊᐱᖅᑯᑎᒋᔭᖓ. ᑖᒃᑯᐊ ᓄᓇᓖᑦ 

ᑐᒃᕼᐃᕋᕈᓐᓇᑦᑎᐊᖅᑕᔪ’ᒪᑕ ᕼᐅᓇᒥᒃ ᐃᒡᓗᒥᒃ 

ᐊᑐᕈᐊᖅᑕᒥᓂᒃ ᓄᓇᓕᐅᑉ ᐃᓗᐊᓂ 

ᐃᒡᓗᕐᔪᐊᖅᑕᖃᕐᓂᖅᐸᑦ ᐋᖅᑭᒃᕼᐅᖅᑕᐅᔪᓂᑦ 

ᐅᖃᐅᕼᐃᕆᔭᖓᑐᑦ ᑲᑎᔾᔪᑕᐅᕙᒡᓗᓂ ᒪᒃᑯᒃᑐᓄᓪᓗ 

ᐃᓐᓇᐅᓂᖅᕼᐊᐅᔪᓄᓪᓗ ᑎᐊ’ᓇᐃᑦᑐᒧᑦ ᑐᕌᖓᔪᒥᒃ 

ᐱᔪᒪᔪᖃᖅᐸᑦ ᐅᕙᒍᑦ ᐃᓕᖅᑯᕼᐃᓕᕆᔨᒃᑯᑎᒍᑦ 

ᑮᓇᐅᔭᖃᖅᑎᑑᓪᓗᐊᒃᕼᐊᕗᑦ 

ᐋᖅᑭᒃᕼᐅᖅᑕᐅᓂᖓᒍᓪᓘᓐᓃᑦ 

ᓇᓗᓇᐃᖅᕼᐃᓇᔭᖅᐸᑦ ᑕᐃᓐᓇ ᓄᓇᓕᒃ 

ᐃᒡᓗᑕᖃᕐᓂᖅᐸᑦ ᐊᑐᖅᑕᐅᔫᓪᓗᐊᕋᔭᖅᑐᒥᒃ ᕼᐆᕐᓗ 

ᐊᐱᖅᑯᑎᒋᔭᖓᓄᑦ ᑕᕝᕗᓇ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᓯᖕᒥᒐᑉᑕ 

ᐋᖅᑭᒃᕼᐅᖅᑕᐅᔪᑎᒋᓇᔭᖅᑕᖓᓄᑦ ᐃᒡᓗᒧᑦ 

ᓄᓇᓕᖕᒥᑦ. ᒪ’ᓇᓪᓗᐊᕕᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᐊᐱᖅᑯᑎᒋᔭᒃᑲ ᑭᐅᕐᓚᒃᑲᓗᐊᖅᖢᓂᒋᑦ 

ᑭᐅᑦᑎᐊᒻᒪᕆᖏᒻᒪᒋᑦ. ᐊᐱᕆᕚᓪᓕᕐᓂᐊᖅᐸᕋ. 

 

(ᑐᓵᔨᑎᒍᑦ) ᐃᓐᓇᖁᑎᕗᑦ ᐃᓂᖃᕆᐊᖃᕐᒪᑕ 

ᑲᑎᖃᑎᖃᕈᓐᓇᕐᓗᑎᒃ ᒪᒃᑯᒃᑐᓂᒃ 

ᐱᕋᔭᒃᑕᐃᓕᒪᑎᑦᑎᓂᕐᒥᑦ ᐋᓐᓂᖅᓯᕆᖃᑦᑕᕐᓂᕐᒥᓪᓗ 

ᒥᒃᖠᕚᓪᓕᖅᑎᑦᑎᓗᑎᒃ ᓄᓇᓕᖕᓂ. ᒥᓂᔅᑕ 

ᐅᓂᒃᑳᑦᑎᐊᕈᓐᓇᖅᐹ ᐱᓕᕆᕝᕕᖓᑕ ᐃᓐᓇᕐᓂᒃ  

ᐃᑲᔪᖅᓱᐃᓂᕆᖃᑦᑕᖅᑕᖓ ᐃᓂᖃᕋᓗᐊᕐᒪᖔᑕ 

ᖃᐅᔨᒪᔪᓐᓇᕐᓗᓂ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᖅᑯᓯᓕᕆᓂᕐᒧᑦ ᐃᑦᑕᕐᓂᓴᓕᕆᓂᕐᒧᓪᓗ , ᒥᔅᑕ 

ᔪᐊᔾ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᐅᖃᐅᓯᑦᑕᖃᐃ 

ᐊᔾᔨᒌᖏᓐᓂᖏᓐᓄᑦ. 

 

ᐱᓕᕆᕝᕕᒃᐳᑦ ᑮᓇᐅᔭᓂᒃ ᐊᑐᐃᓐᓇᖃᖃᑦᑕᕐᒪᑕ 

ᓇᓕᐊᖕᓄᑐᐃᓐᓇᖅ ᓄᓇᓕᖕᓄᑦ 

ᓄᑖᓐᖑᖅᑎᒋᐊᕐᓂᕐᒥᒃ ᓴᓇᒋᐊᕈᒪᔪᒥᒡᓘᓐᓃᑦ 

ᐃᒡᓗᕐᔪᐊᕐᓂᑦ ᐊᑐᖅᑕᐅᓕᖅᑕᐅᓂᐊᖅᑐᓂᒃ 

ᐃᓐᓇᕐᓄᑦ ᒪᒃᑯᒃᑐᓄᓪᓗ ᖃᓄᐃᓕᐅᕈᒪᔭᖏᓐᓂᒃ 

ᑕᕝᕙᓂ ᓄᓇᓕᖕᓄᑦ. 

 

ᐅᖃᕈᓐᓇᖏᑦᑐᖓ ᓇᓕᐊᒃ ᓄᓇᓖᑦ 

ᐊᑐᖃᑦᑕᖏᒻᒪᖔᑕ ᑭᓯᐊᓂ ᓴᓇᔾᔪᑕᐅᔪᓐᓇ ᑕᐃᒪ 

ᒪᓕᒐᓕᐅᖅᑎᐅᖃᑎᒪ ᐃᓐᓇᐃᑦ ᒪᒃᑯᑦᑐᓪᓗ 

ᐊᑐᖅᑕᐅᖃᑦᑕᕐᓗᑎᑦ ᑲᑎᒪᕕᐅᕙᓪᓗᑎᑦ ᖃᓄᑭᐊᖅ. 

ᑕᐃᒪ ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ ᑮᓇᐅᔭᓂᑦ 

ᐊᑐᐃᓐᓇᖅᑕᖃᖅᑐᒍᑦ ᑕᒪᒃᑯᓄᖓ ᐃᒡᓗᕐᔪᐊᓄᑦ 

ᓄᑖᖑᖅᑎᒋᐊᕈᓐᓇ ᓴᓇᔭᐅᓗᓂ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑐᖅᑕᐅᔪᓐᓇᖅᓯᓂᐊᕐᒪᑦ ᐃᒡᓗᕐᔪᐊᖅ, ᑲᑎᒪᓂᕐᒥ 

ᖃᓄᑐᐃᓐᓇᖅ ᐊᑐᖅᑕᐅᔪᓐᓇᖅᑐᖅ ᓄᓇᓕᓐᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑭᐅᒻᒪᒍ 

ᐊᐱᖅᑯᑎᔅᓴᖃᕈᓐᓃᕋᒪ ᒫᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ ᓯᒥᐊᓐ 

ᒥᑭᓐᖑᐊᖅ.  

 

ᐊᐱᖅᑯᑦ 710 - 4(3): ᐊᖅᑯᑎᓂ ᐳᔪᓕᕆᓂᕐᒧᑦ 

ᐱᒋᐊᖅᑎᑕᐃᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐊᐱᖅᑯᑎᒃᑲ ᑐᕌᖅᑎᓂᐊᖅᑕᒃᑲ ᒥᓂᔅᑕᒧᑦ 

ᓄᓇᓕᓐᓂ ᒐᕙᒪᓂᓪᓗ ᐱᔨᑦᑎᕋᖅᑎᓄᑦ.  

 

ᑕᒫᓂ ᑲᑎᒪᕐᔪᐊᓕᕋᑖᖅᑎᓪᓗᑕ 

ᒪᓕᒐᓕᐅᖅᑎᐅᖃᑎᒐ ᑲᖏᖅᖠᓂᖅ ᐅᐊᓐᓇᖓᓄᑦ 

ᐃᒡᓗᓕᒑᕐᔪᒧᓪᓗ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᒥᒃ ᖃᑦᓯᑲᓪᓚᓐᓂᒃ 

ᐊᐱᖅᓱᓚᐅᕐᒪᑦ ᐱᔾᔪᑎᖃᖅᖢᓂ ᐳᔫᕐᒥ 

ᐊᐅᓚᑦᑎᓂᕐᒧᑦ ᓄᓇᕗᒻᒥ. ᑭᐅᔾᔪᑎᖓᓂ ᒥᓂᔅᑕ 

ᐅᖃᓚᐅᕐᒪᑦ $2.5 ᒥᓕᐊᓂᒡᒎᖅ ᐊᑐᕐᓂᐊᕐᒪᑕ 

ᐳᔫᖅᑕᐃᓕᑎᑦᑎᓂᕐᒧᑦ. ᑖᓐᓇ 

ᑲᔪᓯᔪᓐᓇᕋᓗᐊᕐᒪᖔᖅ ᖃᐅᔨᓴᕐᓂᐅᓂᐊᕐᒪᑦ 

ᐊᔾᔨᒌᓐᖏᑦᑐᓂᒃ ᐳᔫᔾᔭᐃᒡᒍᑎᓂᒃ ᐊᑐᕐᓂᐊᕋᑦᑕ.  

 

ᒥᓂᔅᑕ ᓄᓇᓕᓐᓂ ᒐᕙᒪᓂᓗ ᐱᔨᑦᑎᖅᑎᓂᒃ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕝᕕᖓ 

ᑲᒪᒋᔭᖃᕐᓂᐊᕐᒪᖔᑕ ᓱᓕ ᒪᑯᓂᖓ 

ᐳᔫᖅᑕᐃᓕᑎᑦᑎᓂᕐᒧᑦ ᐱᓕᕆᐊᖏᓐᓂᓪᓗ 

ᓄᓇᕗᒻᒥ ᓄᓇᓕᓐᓄᑦ? ᐄ, ᑕᐃᒪᓐᓇᐅᑉᐸᓪᓗ, 

ᓇᓗᓇᐃᖅᓯᔪᓐᓇᖅᐹ ᖃᓄᓪᓚᑦᑖᖅ ᐱᓕᕆᕝᕕᖓ 

ᑖᓐᓇ ᐱᓕᕆᖃᑎᖃᕐᓂᐊᕐᒪᖔᑕ ᑖᒃᑯᓂᖓ  

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

ᐱᓕᕆᕝᕕᖓᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᓇᓗᓇᐃᕆᐊᑐᐃᓐᓇᕐᓗᒍ 

ᓯᕗᓪᓕᕐᒥ ᐅᖃᓪᓚᒍᑎᔪᓐᓇᓐᖏᓐᓇᒃᑯ 

ᐱᕙᓪᓕᐊᔪᓕᕆᓂᕐᒧᓪᓗ ᐃᖏᕐᕋᔪᓕᕆᓂᕐᒧᓪᓗ 

ᑮᓇᐅᔭᖓ ᖃᓄᖅ ᐊᑐᖅᑕᐅᓂᐊᕐᒪᖔᖅ. ᑭᓯᐊᓂᓕ, 

ᐅᖃᐅᓯᕆᔪᓐᓇᖅᑕᕋ ᐳᔪᖃᖅᑕᐃᓕᑎᑦᑎᓂᕐᒧᑦ 

ᐱᓕᕆᕝᕕᓐᓂ. ᑮᓇᐅᔭᖃᖅᑎᑦᑎᓲᖑᔪᒍᑦ  

ᕼᐋᒻᓚᒃᑯᓐᓂ ᐳᔫᖅᑕᐃᓕᑎᑦᑎᓂᕐᒧᑦ. ᑖᓐᓇ 

ᑲᔪᓰᓐᓇᓂᐊᖅᑐᑕᓗ ᑕᐃᒪᓐᓇ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᒥᓂᔅᑕ ᖃᐅᔨᒪᒻᒪᑦ ᐅᖃᐅᓯᖃᖃᑦᑕᖅᓯᒪᒻᒪᑦ 

ᐃᓱᒫᓗᑕᐅᔪᓂᒃ ᐊᑑᑎᖃᑦᑎᐊᓂᖅᓴᐅᔪᓂᒃ 

ᐳᔫᖅᑎᑦᑕᐃᓕᓂᕐᒧᑦ ᖃᒪᓂᑦᑐᐊᕐᒥ ᑕᕝᕙᓂ 

ᒪᓕᒐᓕᐅᕐᕕᒻᒥ ᐊᒥᓱᐊᖅᑎᖅᖢᖓ.  

 

ᓄᓇᑦᑎᓐᓂ ᐃᒪᓐᓇ ᑕᕆᐅᒻᒥ ᑯᕕᓯᔪᓐᓇᖏᓐᓇᑦᑕ 

ᒥᕝᕕᓕᐊᕆᒧᑦ ᖃᓂᓗᐊᕐᓂᖓᓄᑦ ᒥᑦᑕᕕᒻᒧᑦ. 

ᐃᒪᓐᓇ ᐳᔫᖅᑐᕐᔪᐊᒻᒪᕆᐅᖃᑦᑕᕐᖓᑦ 

ᓄᓇᓕᑦᑎᒎᖅᐸᒃᖢᓂᓗ ᐊᐅᔭᒃᑯᑦ ᑕᖅᑭᖏᓐᓂ. 

ᐅᖃᖅᑏ, ᑖᓐᓇ ᐱᒻᒪᕆᐅᒻᒪᑦ ᓄᓇᖃᖅᑎᐅᔪᓄᑦ 

ᓄᓇᓕᑦᑎᓐᓂ ᐊᒻᒪᓗ ᓈᒻᒪᖏᑦᑐᒃᑯᑦ 

ᐊᒃᑐᖅᓯᖃᑦᑕᕐᒪᑦ ᐊᓂᖅᓵᖅᑐᕈᓐᓇᖅᑐᓂ ᐃᓄᓐᓄᑦ 

ᐊᓂᓵᖅᑐᓂᕐᒧᑦ ᐃᓗᐊᓐᖏᓕᐅᕈᑎᖃᖅᑐᑦ. 

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᐱᓕᕆᕝᕕᖓ 

ᖃᓄᑐᐃᓐᓇᖅ ᖃᐅᔨᓴᖅᓯᒪᒻᒪᖔᑕ ᐋᖅᑭᓯᓇᓱᒃ 

ᖃᓄᐃᑦᑐᑲᓂᕐᒥᒃ ᐳᔫᖅᑕᐃᓕᔾᔪᑎᓂᒃ 

ᐊᑐᖅᑕᐅᔪᓐᓇᕐᒪᖔᑕ ᖃᒪᓂᑦᑐᐊᕐᒥ 

ᒥᕝᕕᓕᐊᕆᐊᕐᒧᑦ ᐊᖅᑯᑎᖓ? ᖃᓄᐃᓐᖏᐸᓪᓗ, 

ᖃᓄᐃᒻᒪᑦ? ᖁᔭᓐᓇᒦᒃ, ᐅᖃᖅᑏ.  

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4162 

ᐅᖃᖅᑎᖅ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑐᔪᖅ, ᒥᔅᑐ ᔫ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᓐᓇ ᒪᓕᒐᓕᐅᖅᑎ ᓱᓕᑦᑎᐊᖅᑐᖅ 

ᑕᒪᒃᑯᐊ ᑕᕆᐅᓖᑦ ᓄᖑᔅᓴᐃᓲᖑᒻᒪᑕ ᓴᕕᕋᔭᓐᓂᑦ.  

 

ᐅᖃᖅᑏ, ᐊᕐᕌᓂ ᑕᐃᒪ ᐆᑦᑐᕋᐅᑎᖃᔪᒐᑦᑕ 

ᐊᔾᔨᒋᓐᖏᑕᖓᓂᒃ ᐳᔫᔾᔭᐃᒃᑯᑎᒥᒃ Dust Shop-ᒥ 

ᐊᑎᓕᒻᒥᒃ. ᑕᐃᒪ ᒪᓕᑦᑎᐊᕆᐊᖃᕐᒥᒐᑦᑕ ᑖᓐᓇ 

ᐊᑐᕐᓂᐊᕐᓗᒍ ᐊᐅᓚᑦᑎᐊᖅᑎᒐᓱᓐᓂᐊᕐᓗᒍ. 

ᑕᐃᔅᓱᒪᓂᓕ ᐃᖃᓗᓐᓂ ᐆᑦᑐᕋᖅᑕᐅᒐᓗᐊᕐᖓᑦ  

ᓇᓗᓇᔪᒻᒪᑕ ᐊᑑᑎᖃᕋᓗᐊᕐᒪᖔᖅ ᓯᓚ 

ᐱᔾᔪᑎᒋᓪᓗᒍ.  

 

ᐊᕝᕕᐊᒻᒥᓗ ᖁᔭᓈᑦᑎᐊᒪᕆᔪᔪᑦ 

ᓯᓚᓗᐃᓐᓇᖅᑐᐋᓘᔪᒻᒪᑦ ᐅᑭᐊᔅᓵᒃᑯᓪᓗ 

ᐃᑮᓇᓗᐊᖅᑐᓂᒃ. ᐊᐅᔭᒃᑯᑦ 

ᐆᑦᑐᕋᒃᑲᓐᓂᓐᓂᐊᖅᑑᒐᓗᐊᑦ ᑖᓐᓇ ᒥᕝᕕᒻᒧᑦ 

ᐊᑐᕆᐊᖓᒍᖅ ᐊᑐᕋᔅᓴᖅ, ᑕᐃᒪᓕ ᑖᓐᓇ 

ᐊᑐᕋᔅᓴᕐᔫᔭᖅᑲᑦ ᐊᑐᕋᓱᒃᑲᔭᖅᐸᓪᓕᐊᔭᕗᑦ 

ᓄᓇᓕᓐᓂ. ᖃᐅᔨᓚᐅᓪᓗᑕ ᑎᓴᒪᐃᕋᖅᑐᓂᒃ 

ᑕᓪᓕᒪᐃᕋᖅᑐᓂᓪᓗᑭᐊ ᑕᕆᐊᒻᒥ ᐊᑭᑐᓂᖅᓴᐅᔪᖅ. 

ᐊᑯᓂᐅᓂᖅᓴᖅ ᐳᔫᖅᑎᑦᑎᑕᐃᓪᓕᒪᒍᓐᓇᖅᑲᑦ 

ᐊᑐᕋᓱᒋᐊᖓ ᐃᓱᒪᒋᔪᓐᓇᖅᑕᕗᑦ. 

 

ᐊᒻᒪᓗ ᐊᓯᖏᓐᓂᑦᑕᐅᖅ ᓇᓂᓯᒍᓐᓇᕈᑦᑕ 

ᐳᔫᓗᐊᖅᑐᐊᓗᖃᑦᑕᖅᑐᓂ ᓱᒋᐊᕈᑎᔅᓴᐅᔪᓂᒃ. 

ᖃᒪᓂᑦᑐᐊᒻᒥ ᑕᐃᒪᐃᒻᒪᓂᓛᒃ, ᐃᓱᒫᓗᓇᓪᓚᕆᒻᒪᑦ 

ᓄᓇᓕᓕᒫᓂ. ᓇᓂᓯᒍᒪᒐᓗᐊᖅᑐᒍᑦ 

ᐊᖅᑭᒍᑎᔅᓴᖓᓂᒃ ᒫᓐᓇᓕ ᑕᕆᐅᓕᒻᒥ 

ᐊᑐᖃᑦᑕᖅᑐᒍᑦ, ᑕᕆᐅᓕᖅᓱᑕᐅᑦᑎᐊᑎᓪᓗᒋᑦ 

ᐳᔫᕈᓐᓃᖅᑎᑦᑎᓲᖑᒐᓗᐊᕐᖓᑕ, ᐊᑭᑭᓛᖑᓪᓗᓂᓗ 

ᐊᑐᕈᓐᓇᑕᑦᑎᓐᓂ ᒫᓐᓇ 

ᐋᖓᔮᕐᓇᖅᑐᖃᓗᐊᖅᑕᐃᓕᒪᖁᓪᓗᒍ ᓄᓇᕗᒥ . . . 

ᐳᔫᓕᕆᔾᔪᑎᒋᔪᓐᓇᖅᑕᑦᑎᓐᓂᖏᓛᒃ. ᖁᔭᓐᓇᒦᒃ, 

ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑐ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, 

ᐋᖅᑭᒍᑎᔅᓴᓪᓚᕆᐅᒐᔭᖅᑐᖅ ᐊᑐᕆᐊᑉ 

ᐳᔫᓐᓂᐊᓗᒋᕙᑦᑕᖏᓐᓄᑦ ᑕᒪᒻᒥᒃ 

ᖁᐊᖅᑎᑕᐅᑦᑎᐊᒻᓚᕆᓪᓗᑎᒃ ᐊᖅᑯᑎᖏᑦ, 

ᑭᓯᐊᓂᓕ ᖃᐅᔨᒪᒻᒥᒐᒪ ᓄᓇᕘᓕᒫᕋᓗᒻᒥ 

ᐊᑐᕆᐊᓕᒫᕌᓗᖏᑦ ᒫᓐᓇ 

ᖁᐊᖅᑕᖅᑐᓕᕋᔅᓴᐅᖏᒻᒪᑕ. ᑭᓯᐊᓂᓕ 

ᐊᓯᐊᓂᑦᑕᐅᖅ ᐅᑦᑐᕋᔅᓴᖅᑕᖃᒻᒥᔪᖅ, ᑕᒪᒃᑯᐊ 

ᑐᐊᐸᐃᑦ ᐊᑐᕆᐊᑦ ᖄᓕᖅᓱᖅᑕᐅᒃᑲᓐᓂᓪᓗᑎᒃ 

ᓂᐱᑎᑕᐅᓗᑎᒃ, ᑕᒪᓐᓇ ᐳᔪᖅ ᐊᒻᒪᓗ ᑐᐊᐸᒃ 

ᓂᐱᑎᑕᐅᓗᓂ ᑎᓯᑦᑎᑎᑕᐅᓗᓂ, ᑖᓐᓇ 

ᐊᑎᖃᖅᑎᑕᐅᓲᖅ ᓱᒃᑯᕈᓗᐃᑦ ᖁᐊᖅᑕᖅᑐᖓ. 

 

ᒥᓂᔅᑕ ᓇᓗᓇᐃᖅᓯᑦᑎᐊᕈᓐᓇᖅᑳ ᐱᓕᕆᕕᖓᑦ 

ᕿᒥᕐᕈᓯᒪᒻᒪᖔᑦ ᑕᐃᒪᐃᑦᑐᒥᒃ ᐊᑐᕆᐊᔅᓴᖅ 

ᓄᓇᕘᑉ ᐊᖅᑯᑎᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᓐᓂᒻᒧᑦ ᒥᓂᔅᑑᔪᖅ, ᒥᔅᑐ 

ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᕿᓃᓐᓇᕋᑦᑕᐃᓛᒃ ᐊᓯᖏᓐᓂᒃ 

ᐊᑐᕋᔅᓴᓂᒃ, ᐅᖃᓕᒫᖃᑦᑕᕈᓘᔭᖅᓯᒪᓪᓗᑕᓗ 

ᕿᓂᖅᑐᑕ ᐅᑦᑐᕋᓗᐊᖅᓯᒪᖏᒃᑲᓗᐊᖅᑐᒍᑦ 

ᐅᖃᓕᒪᖅᓯᒪᔪᒍᑦ ᐊᓯᖏᓐᓂᒃ. ᐊᑕᐅᓯᕐᒥᒃ 

ᐅᑦᑐᕋᖃᑦᑕᓐᓂᐊᕋᑦᑕ ᐳᔪᕈᔪᓐᓂᒃ 

ᓄᖅᑲᑎᑦᑎᒍᓐᓇᒻᒪᖔᖅ. ᓄᖅᑲᑎᑦᑎᒍᓐᓇᖅᑲᑦ 

ᑕᐃᒪᓕ ᐊᑐᕋᔭᖅᑲᕗᑦ ᓄᖅᑲᑎᑦᑎᒍᓐᓇᖅᑐᔮᖏᑉᐸᑦ 

ᐊᓯᖔᖓᓂᒃ ᖃᐅᔨᓴᕋᔭᒻᒥᔪᒍᑦ.  

 

ᑖᓐᓇ ᑐᓴᓐᓂᖅᑑᒐᓗᐊᖅ ᐅᖃᐅᓯᕆᕋᑖᖅᑕᕋ 

ᐱᐅᕙᓗᑦᑐᖅ, ᑭᓯᐊᓂ ᓯᓚᖓ ᓂᓪᓚᓱᓐᖏᑎᓪᓗᒍ 

ᐋᖅᑭᑦᑕᐅᒋᐊᓕᒃ ᐊᒻᒪᓗ 5 ᑎᒍᕇᓯᒥᒃ 

ᐆᓇᓐᓂᖃᕆᐊᖃᖅᑐᓂ ᓯᓚᖓ ᐊᒻᒪᓗ ᐊᑐᕆᐊᖅ 

ᐊᑐᕋᔅᓴᐅᖏᒃᑲᐃᓐᓇᕋᔭᖅᑐᖅ, 

ᖃᐅᔨᓴᕆᐊᕈᓐᓇᖅᑕᕗᑦ ᑖᓐᓇ 

ᐊᑕᐅᓯᐅᓈᖅᑎᖅᑐᒋᑦ ᖃᐅᔨᓴᕋᑦᑕ, ᑖᓐᓇ 

ᓇᒻᒪᓂᐊᖅᑑᔮᖏᒥᒻᒥᑉᐸᑦ ᐊᓯᖔᖓᓂᒃ 

ᐅᑦᑐᕋᓱᓛᒻᒥᔪᒍᑦ. ᑕᒪᒃᑯᐊᖏᓛᒃ ᐊᑐᕆᐊᑦ  

ᐳᔫᓐᓂᐊᓗᒋᖃᑦᑕᖅᑕᖏᑦ ᓄᖅᑲᖅᑎᒍᒪᔭᕋᓗᐊᕗᑦ,  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑮᓇᐅᔭᖅᑐᓗᐊᕌᓗᓐᖏᓪᓗᓂ 

ᑲᒪᒋᒍᒪᒐᑦᑎᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. ᓇᐄᓴᐅᑎᖃᖅᑐᖅ 

7, ᑎᑎᖅᑲᑎᒍᑦ ᐊᐱᖅᑯᑏᑦ. (ᑐᓵᔨᑎᒍᑦ) 

ᒪᓕᒐᓕᐅᖅᑎᐅᔪᖅ ᐅᖅᓱᖅᑑᒻᒧᑦ, ᒥᔅᑐ ᑑᓂ 

ᐋᖁᐊᖅ. ᒪᒥᐊᓇᖅ, ᒪᓕᒐᓕᐅᖅᑎᐅᔪᖅ 

ᖃᒪᓂᑦᑐᐊᒻᒧᑦ, ᒥᔅᑐ ᓯᒥᐅᓐ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑏᑦ 

 

ᑎᑎᖅᑲᒃᑯᑦ ᐊᐱᖅᑯᑦ 022 - 4(3): ᐊᕐᕌᒍᑕᒫᑦ 

ᐅᖅᓱᐊᓗᑦᑖᕈᑕᐅᔪᑦ ᓄᓇᕗᑦ 

ᒐᕙᒪᒃᑯᖓᓐᓄᑦ ᐊᒻᒪᓗ ᐅᖅᓱᐅᓗᖃᕐᕕᓐᓄᑦ 

ᑳᓐᑐᕌᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑎᑎᕋᖅᓯᒪᔪᑦ ᐊᐱᖅᑯᑎᒃᑲ ᑐᕌᖓᓂᐊᖅᑐᑦ 

ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᑯᓐᓄᑦ. ᑖᒃᑯᐊ 

ᐱᔾᔪᑎᖃᕐᖓᑕ ᐊᕐᕋᒍᑕᒫᓐ 

ᐅᖅᓱᐊᓗᑦᑖᓐᓂᐅᖃᑦᑕᖅᑐᓂᒃ ᓄᓇᕘᑉ 

ᒐᕙᒪᒃᑯᖏᓐᓄᑦ ᐊᒻᒪᓗᑦᑕᐅᖅ ᐅᖅᓱᐊᓗᓐᓂ 

ᑯᕕᑎᑦᑎᔨᐅᖃᑦᑕᖅᑐᑦ ᑳᓐᑐᕌᒃᑯᑦ. 

 

ᐅᖃᖅᑏ, ᑖᒃᑯᐊ ᐊᐱᖅᑯᑎᒃᑲ 

ᐃᓗᓕᖅᑐᔪᕕᔾᔪᐋᕌᓗᒻᒪᑕ ᑕᕝᕗᖓ 

ᐅᖃᓕᒫᖅᑕᐅᔪᒥᓂᖅᑎᑐᑦ ᒪᓕᒐᓕᐅᕝᕕᒻᒧᑦ 

ᑐᓂᔭᐅᖁᔭᒃᑲ.  

 

1. ᓇᓗᓇᐃᕐᓗᒋᑦ ᑐᓴᒐᒃᓴᑦ ᐊᔾᔨᖓᓂᒃ 

ᐋᖅᑭᒡᓱᖅᓯᖅᒪᓗᑎᒃ ᓄᓇᕗᑦ ᒐᕙᒪᒃᑯᖏᑕ 

ᑐᓂᓚᐅᖅᑕᖓᓐᓂᒃ ᑭᐅᔾᔪᑎᖃᖅᑎᓪᓗᒋᑦ 

ᑎᑎᖅᑲᑎᒍᑦ ᐊᐱᖅᑯᒻᒧᑦ 10-4(3), ᖃᓄᖅ 

ᐊᒃᑎᒋᔪᒥᒃ ᐅᖅᓱᐊᓗᖕᒥᒃ ᓂᐅᕕᓚᐅᖅᐸᑦ 

ᐊᒻᒪᓗ ᐅᖅᓴᒃᓴᐃᓚᐅᖅᐸᑦ 2016 ᐊᕐᕌᒍᐊᓂ? 

 

2. ᓇᓗᓇᐃᕐᓗᒋᑦ ᑐᓴᒐᒃᓴᑦ ᐊᔾᔨᖓᓂᒃ 

ᐋᖅᑭᒡᓱᖅᓯᖅᒪᓗᑎᒃ ᓄᓇᕗᑦ ᒐᕙᒪᒃᑯᖏᑕ 

ᑐᓂᓚᐅᖅᑕᖓᓐᓂᒃ ᑭᐅᔾᔪᑎᖃᖅᑎᓪᓗᒋᑦ 

ᑎᑎᖅᑲᑎᒍᑦ ᐊᐱᖅᑯᒻᒧᑦ 16-3(3), ᓇᓕᐊᖕᓂᒃ 

ᑎᒥᐅᔪᓂᒃ ᐅᖅᓱᐊᓗᓕᕆᓂᕐᒧᑦ  

ᐃᖅᑲᓇᐃᔭᕐᕕᖓᑕ ᐊᒡᒍᖅᑐᖅᓯᒪᔪᖁᑎᖓᓐᓂ 

ᐱᓕᕆᕕᖓᑦᑕ ᓄᓇᓕᖕᓄᑦ  

ᒐᕙᒪᒃᑯᓐᓄᓪᓗ ᐱᔨᑦᓯᖅᑎᒃᑯᑦ 

ᑳᓐᑐᕌᒃᓯᓚᐅᖅᐸᑦ ᐅᖅᓴᒃᓴᐃᔨᐅᓂᐊᖅᑐᓂᒃ 

ᓄᓇᓕᖕᓂ? 

 

3. ᖃᖓᓕ ᐱᒋᐊᕐᓂᐊᖅᐸᑦ ᐊᒻᒪᓗ 

ᐃᓱᓕᕝᕕᒃᓴᖃᖅᐸᑦ ᑳᓐᑐᕌᖑᔪᑦ ᐊᑐᓂ? 

 

4. ᐱᔾᔪᑎᒋᓪᓗᒋᑦ ᑳᓐᑐᕌᓄᑦ ᐱᔪᒪᓇᓱᒍᑎᑦ 

ᓴᖅᑭᑕᐅᓚᐅᖅᑐᑦ ᐊᑐᓂ ᑳᓐᑐᕌᒧᑦ, ᓇᓕᐊᒃ 

ᑎᒥᖁᑎᒋᔭᐅᔪᖅ ᐱᓇᓱᖃᑕᐅᔾᔪᑎᒥᖕᓂᒃ 

ᑐᓂᓯᓚᐅᖅᐸᑦ? 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᒻᒪᑦ ᑎᑎᕋᖅᓯᒪᔪᑦ ᐊᐱᖅᑯᑎᖏᑦ 

ᐅᖃᒫᖅᑕᐅᓯᒪᔪᔮᓪᓗᑎᒃ ᐃᓕᔭᐅᖁᔭᐅᒻᒪᑕ. 

ᐊᖏᖅᑭᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᐃᑦ. 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑐᓄᓂᕐᒧᑦ, ᒥᔅᑕ ᔫ ᐃᓄᒃ.  

 

ᑎᑎᖅᑲᒃᑯᑦ ᐊᐱᖅᑯᑦ 023 - 4(3): 

ᓯᕗᒧᐊᖅᓯᖃᑦᑕᕐᓂᕐᒧᑦ ᐋᖅᑭᒃᑕᐅᔪᐃᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᑉ 

ᑎᑎᕋᖅᓯᒪᓂᖓ 15 ᐊᑖᒍᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᑎᑎᖅᑲᑎᒍᑦ 

ᐊᐱᖅᑯᑎᔅᓴᖃᖅᑐᖓ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ ᑖᒃᑯᐊ ᐱᔾᔪᑎᖃᖅᑐᑦ 

ᐃᓕᓐᓂᐊᖅᑏᑦ 

ᖁᕝᕙᖅᑎᑕᐅᕙᓪᓕᐊᖃᑦᑕᕐᓂᖏᓐᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᒪᓕᒃᑐᒍ 

ᑎᑎᕋᖅᓯᒪᓂᖓ 15.  

 

ᐅᖃᖅᑏ, ᑖᒃᑯᐊ ᐊᐱᖅᑯᑎᒃᑲ 

ᐃᓗᓕᓕᓪᓚᕆᐊᓗᒻᒪᑕ ᐊᐱᕆᒐᓗᐊᖅᐳᖓ ᑖᓐᓇ 

ᐅᖃᓕᒫᖅᑕᐅᓯᒪᔪᑎᑐᑦ ᓴᖅᑭᑕᐅᖁᓪᓗᒍ.  

 

1. ᐊᑐᓃᖓᓗᒋᑦ ᓄᓇᓖᑦ ᐃᓕᓐᓂᐊᕐᕖᓪᓗ, 

ᖃᔅᓯᑦ ᐃᓕᓐᓂᐊᖅᑏᑦ ᐳᖅᑐᓂᓕᖕᓂ 9-ᒥᑦ 

12-ᒧᑦ ᖁᕝᕙᕆᐊᖅᑎᑕᐅᓚᐅᖅᐸᑦ ᑐᑭᖓᑕ 

ᐃᓗᐊᒍᑦ ᓈᓴᐅᑖ 15 ᑕᕝᕙᓂ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ ᐅᑯᐊ 

ᐃᓕᓐᓂᐊᕐᓂᕐᒧᑦ ᐊᕐᕌᒍᖏᑦ ᐊᑐᖅᑎᓪᓗᒋᑦ: 

a. 2014-15 

b. 2013-14 

c. 2012-13 

 

2. ᐊᑐᓃᖓᓗᒋᑦ ᓄᓇᓖᑦ ᐃᓕᓐᓂᐊᕐᕖᓪᓗ, 

ᖃᔅᓯᑦ ᐃᓕᓐᓂᐊᖅᑏᑦ ᐳᖅᑐᓂᓕᖕᓂ 9-ᒥᑦ 

12-ᒧᑦ ᖁᕝᕙᕆᐊᖅᑎᑕᐅᓚᐅᖖᒋᓚᑦ ᑐᑭᖓᑕ 

ᐃᓗᐊᒍᑦ ᓈᓴᐅᑖ 15 ᑕᕝᕙᓂ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ ᐅᑯᐊ 

ᐃᓕᓐᓂᐊᕐᓂᕐᒧᑦ ᐊᕐᕌᒍᖏᑦ ᐊᑐᖅᑎᓪᓗᒋᑦ: 

 

a. 2014-15 

b. 2013-14 

c. 2012-13 

 

3. ᐊᑐᓃᖓᓗᒋᑦ ᓄᓇᓖᑦ ᐃᓕᓐᓂᐊᕐᕖᓪᓗ, 

ᖃᔅᓯᑦ ᐃᓕᓐᓂᐊᖅᑏᑦ ᐳᖅᑐᓂᓕᖕᓂ 9-ᒥᑦ 

12-ᒧᑦ ᖁᕝᕙᕆᐊᖅᑎᑕᐅᓚᐅᖖᒋᓚᑦ ᑐᑭᖓᑕ 

ᐃᓗᐊᒍᑦ ᓈᓴᐅᑖ 15 ᑕᕝᕙᓂ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᒥ ᐸᐃᑉᐹᑎᒍᑦ 

ᐃᓕᓐᓂᐊᕐᓂᖓ ᐱᔾᔪᑎᒋᓪᓗᒍ ᐅᑯᐊ 

ᐃᓕᓐᓂᐊᕐᓂᕐᒧᑦ ᐊᕐᕌᒍᖏᑦ ᐊᑐᖅᑎᓪᓗᒋᑦ: 

 

a. 2014-15 

b. 2013-14 

c. 2012-13 

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᒻᒪᑦ ᑖᓐᓇ ᑎᑎᖅᑲᑎᒍᑦ ᐊᐱᖅᑯᑎᖓ 

ᐃᓕᔭᐅᖁᓪᓗᒍ ᐅᖃᓕᒫᖅᑕᐅᓯᒪᔪᖅᑎᑐᑦ. 

ᐊᖏᖅᑭᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. ᑎᑎᖅᑲᑎᒍᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅᑕ ᐹᓪ 

ᐅᑲᓕᖅ.  

 

ᑎᑎᖅᑲᒃᑯᑦ ᐊᐱᖅᑯᑦ 024 - 4(3): 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᕐᒧᑦ 

ᑎᓕᐅᕈᑎᒃ 206 ᒥᐊᓂᕆᔭᐅᓂᖓ: 

ᐃᓚᐃᓐᓈᖅᑐᒥᒃ ᑲᒪᖃᑦᑕᕐᓂᖅ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᑎᑎᕋᖅᓯᒪᔪᒥᑦᑕᐅᖅ ᐅᓪᓗᒥ ᐊᐱᖅᓱᕈᒪᓕᕐᒥᔪᖓ 

ᑖᔅᓱᒧᖓ ᒥᓂᔅᑑᔪᒧᑦ ᑮᓇᐅᔭᓕᕆᔨᒃᑯᓐᓄᑦ.  
 

ᑖᓐᓇ ᐊᐱᖅᑯᑎ ᑐᕌᖓᓗᐊᖅᑐᖅ ᑖᒃᑯᐊ 

ᐃᖅᑲᓇᐃᔭᖅᑎᓄᑦ ᐊᑐᕆᐊᓕᖏᓐᓄᑦ ᑐᕌᕈᑎ 

ᓈᓴᐅᑎᓕᒃ 206, ᑖᒃᑯᐊ ᖃᓄᖅ ᑖᒃᑯᐊ 

ᐃᖅᑲᓇᐃᔭᖅᑏᑦ ᓇᓕᐊᑐᐃᓐᓇᖅ 

ᐃᑲᔪᖅᑕᐅᓂᖅᓴᐅᕙᒻᒪᖔᑕ ᐃᓚᒌᑦᑐᓘᓐᓃᑦ 

ᐃᖅᑲᓇᐃᔭᖃᑎᒌᓚᐅᖅᐸᒻᒪᖔᑕ.  
 

ᐅᖃᖅᑎᑦᑎᔩ, ᑖᒃᑯᐊ ᐊᐱᖅᑯᑎᒋᔭᒃᑲ ᐃᒫᒃ  

ᐃᓗᓕᖏᑦ ᐃᑎᔪᑲᓪᓚᐅᒻᒪᑕ ᑖᒃᑯᐊ 

ᐅᖃᓕᒫᖅᑕᒥᓂᐅᖑᐊᖁᑐᐃᓐᓇᖃᒃᑲ ᑕᕝᕙᓂ 

ᑲᑎᒪᕕᑦᑎᓐᓂ.  
 

1. ᐊᒡᒍᖅᑐᖅᓯᒪᓗᒋᑦ ᐱᓕᕆᕕᒃᑎᒍᑦ, ᓄᓇᕗᓪᓗ 

ᑯᐊᐳᕇᓴᖁᑎᖏᑎᒍᑦ ᐊᒻᒪᓗ ᑎᒥᐅᔪᑦ 

ᐱᓕᕆᕕᖏᑎᒍᑦ, ᖃᔅᓯᐅᕙᑦ 

ᐊᖏᖅᑕᐅᓚᐅᖅᑐᑦ ᒪᓕᒡᓗᒍ ᑐᑭᖓ 

ᓈᓴᐅᑎᖓᓂ 6 ᐃᖅᑲᓇᐃᔭᖅᑐᓕᕆᓂᕐᒧᑦ 

ᐊᑐᖅᑕᐅᕙᒃᑐᓄᑦ ᒪᓕᒐᖓᓄᑦ ᑎᓕᓯᔾᔪᑎ 

206: ᓇᓗᓇᐃᖅᑕᐅᓯᒪᔪᑦ 

ᐃᓱᒪᒋᔭᐅᖅᑳᕆᐊᖃᖅᑐᑦ ᐱᓪᓗᒋᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ 2014-15, 

2015-16 ᐊᒻᒪᓗ 2016-17 (ᐅᓪᓗᒥᒧᑦ 

ᑎᑭᓪᓗᒍ)? 
 

2. ᐊᒡᒍᖅᑐᖅᓯᒪᓗᒋᑦ ᐱᓕᕆᕕᒃᑎᒍᑦ, ᓄᓇᕗᓪᓗ 

ᑯᐊᐳᕇᓴᖁᑎᖏᑎᒍᑦ ᐊᒻᒪᓗ ᑎᒥᐅᔪᑦ 

ᐱᓕᕆᕕᖏᑎᒍᑦ, ᖃᔅᓯᕙᑦ ᐊᖏᖅᑕᐅᓚᐅᖅᑐᑦ 

ᑐᑭᖓ ᒪᓕᒡᓗᒍ ᓈᓴᐅᑎᖓᑕ 7 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᖅᑕᐅᕙᒃᑐᓄᑦ 

ᒪᓕᒐᖓᓄᑦ ᑎᓕᓯᔾᔪᑎ 206: 

ᓇᓗᓇᐃᖅᑕᐅᓯᒪᔪᑦ ᐃᓱᒪᒋᔭᐅᖅᑳᕆᐊᖃᖅᑐᑦ 

ᐱᓪᓗᒋᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ 

2014-15, 2015-16 ᐊᒻᒪᓗ 2016-17 

(ᐅᓪᓗᒥᒧᑦ ᑎᑭᓪᓗᒍ)? 
 

3. ᐊᒡᒍᖅᑐᖅᓯᒪᓗᒋᑦ ᐱᓕᕆᕕᒃᑎᒍᑦ, ᓄᓇᕗᓪᓗ 

ᑯᐊᐳᕇᓴᖁᑎᖏᑎᒍᑦ ᐊᒻᒪᓗ ᑎᒥᐅᔪᑦ 

ᐱᓕᕆᕕᖏᑎᒍᑦ, ᖃᔅᓯᕙᑦ ᓴᖅᑭᑕᐅᓚᐅᖅᑐᑦ 

ᐊᑐᕐᓗᒍ ᑐᑭᖓ ᓈᓴᐅᑎᖓᑕ 8 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᖅᑕᐅᕙᒃᑐᓄᑦ 

ᒪᓕᒐᖓᓄᑦ ᑎᓕᓯᔾᔪᑎ 206: 

ᓇᓗᓇᐃᖅᑕᐅᓯᒪᔪᑦ ᐃᓱᒪᒋᔭᐅᖅᑳᕆᐊᖃᖅᑐᑦ 

ᐱᓪᓗᒋᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᖏᓐᓂ  

2014-15, 2015-16 ᐊᒻᒪᓗ 2016-17 

(ᐅᓪᓗᒥᒧᑦ ᑎᑭᓪᓗᒍ)? 
 

ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᒻᒪᑦ ᑎᑎᖅᑲᑎᒍᑦ ᐊᐱᖅᑯᑎᖓ 

ᐅᖃᓕᒫᖅᑕᐅᓯᒪᔪᖅᑎᑐᑦ ᐃᓕᔭᐅᖁᓪᓗᒍ. 

ᐊᖏᖅᑭᓯ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ: ᐊᖏᖅᑐᑦ. ᑎᑎᖅᑲᑎᒍᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᓱᖅᑑᒧᑦ, ᒥᔅᑕ ᑑᓂ ᐋᖁᐊᖅ.  

 

ᑎᑎᖅᑲᒃᑯᑦ ᐊᐱᖅᑯᑦ 025 - 4(3): 

ᐱᓪᓗᐊᑕᓂᒃ ᑮᓇᐅᔭᖃᖅᑎᑦᑎᓂᕐᒧᑦ 

ᐃᑲᔫᑎᑦ (ᐋᖁᐊᖅ) 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ. 

ᐊᐃᔅᓯᓵᕆᐊᖃᕋᑖᕋᒪ. ᖁᔭᓐᓇᒦᒃ 

ᐃᓕᓴᕆᒃᑲᓐᓂᕈᓐᓇᕈᓘᔭᕋᕕᓐᖓ.  

 

ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑎᒍᑦ ᐊᐱᖅᑯᑎᒃᑲ 

ᑐᕌᖓᓂᐊᖅᑐᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᒥᓂᔅᑕᐅᔪᒧᑦ 

ᐱᔾᔪᑎᖃᖅᑐᑎᑦ ᑖᔅᓱᒪ ᐱᓕᕆᕝᕕᐅᑉ ᑮᓇᐅᔭᓂᑦ 

ᐃᓕᐅᖅᑲᐃᒍᑎᒋᖃᑦᑕᖅᑕᖏᓐᓂᒃ.  

 

ᐅᖃᖅᑏ, ᑎᑎᖅᑲᑎᒍᑦ ᐊᐱᖅᑯᑎᒃᑲ 

ᐃᓗᓕᖅᑐᔪᕕᔾᔪᐊᕌᓘᒻᒪᑕ ᑕᐃᒫᒃ ᐃᓕᔭᐅᖁᔭᒃᑲ 

ᐅᖃᓕᒫᖅᑕᐅᓯᒪᔪᖅᑎᑐᑦ.  

 

1. ᐅᖃᐅᓯᕆᓗᒍ ᑐᓴᐅᒪᔾᔪᑏᑦ ᐊᔾᔨᑲᓴᖓᒍᑦ 

ᐋᖅᑭᒃᓯᒪᓂᖓ ᐱᑕᖃᖅᑎᑕᐅᓚᐅᖅᑐᑐᑦ 

ᑎᑎᖅᑲᑎᒍᑦ ᐊᐱᖅᑯᑕᐅᔪᒧᑦ ᑭᐅᔾᔪᑎᓂ 13-

4(3)-ᑐᑦ, ᑭᓲᓚᐅᖅᐸᑦ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐱᓕᕆᕝᕕᖓᑦᑕ 

ᖃᓄᐃᓕᐅᓚᐅᖅᑕᖏᑦ 

ᑮᓇᐅᔭᖅᑐᕐᓂᕆᓚᐅᖅᑕᖏᓪᓗ ᐊᑐᕐᑐᒍ 

ᑮᓇᐅᔭᖃᖅᑎᑦᑎᓂᒃᑯᑦ ᐱᓕᕆᐊᕐᒥ 2015-16 

ᐊᒻᒪ 2016-17 (ᐅᓪᓗᒥᒧᑦ) ᑮᓇᐅᔭᓕᕆᔾᔪᑏᑦ 

ᐊᕐᕌᒍᖏᓐᓂ? 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ  

ᐊᐱᕆᒻᒪᑦ ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑎᖏᑦ 

ᐃᓕᔭᐅᖁᓪᓗᒋᑦ ᐅᖃᓕᒫᖅᑕᐅᓯᒪᔪᖅᑎᑐᑦ. 

ᐊᖏᖅᑭᓰ?  

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᖏᖅᐳᑦ. ᑎᑎᖅᑲᑎᒍᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᑎᑎᖅᑲᒃᑯᑦ ᐊᐱᖅᑯᑦ 026 - 4(3): 

ᖃᓄᐃᓕᖓᓂᖓ ᓯᐊᒻᒪᖅᑎᕆᓂᖅ 

ᓄᓇᓕᓐᓄᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑎᒍᑦ ᐅᓪᓗᒥ 

ᐊᐱᖅᑯᑎᔅᓴᖃᕈᒪᔪᖓ ᑖᔅᓱᒧᖓ ᑐᕌᖓᓗᑎᑦ 

ᒥᓂᔅᑕᐅᔪᒧᑦ ᓯᕗᓕᖅᑎᓄᑦ ᐊᒻᒪᓗ 

ᒐᕙᒪᐅᖃᑎᒌᓐᓂᕐᒧᑦ ᐱᓕᕆᐊᖃᖅᑐᓄᑦ 

ᐱᔾᔪᑎᖃᖅᑐᑦ ᑖᒃᑯᐊ ᒐᕙᒪᐅᔪᑦ 

ᓯᐊᒻᒪᖅᑎᑕᐅᓯᒪᓂᕆᔭᖏᓐᓄᑦ.  

 

ᐅᖃᖅᑏ, ᑖᒃᑯᐊ ᑎᑎᖅᑲᑎᒍᑦ ᐊᐱᖅᓲᑎᒃᑲ 

ᐃᓗᓕᓕᓪᓚᕆᐊᓗᒻᒪᑕ. ᐊᐱᕆᕗᖓ ᑖᒃᑯᐊ 

ᐅᖃᓕᒫᖅᑕᐅᓯᒪᔪᕕᓂᖅᑎᑐᑦ ᓴᖅᑭᑕᐅᖁᓪᓗᒋᑦ.  

 

1) ᐅᖃᐅᓯᕆᓗᒍ ᑐᓴᐅᒪᔾᔪᑏᑦ ᐊᔾᔨᑲᓴᖓᒍᑦ 

ᐋᖅᑭᒃᓯᒪᓂᖓ ᐱᑕᖃᖅᑎᑕᐅᓚᐅᖅᑐᑐᑦ 

ᑎᑎᖅᑲᑎᒍᑦ ᐊᐱᖅᑯᑕᐅᔪᒧᑦ ᑭᐅᔾᔪᑎᓂ 12-

4(2)-ᑐᑦ, ᖃᓄᐃᓕᖓᓕᖅᐸ ᓄᓇᕗᑦ 

ᒐᕙᒪᖏᑦᑕ ᓯᐊᒻᒪᖅᑎᕆᓂᕐᒧᑦ 

ᐱᒋᐊᖅᑕᑎᑕᐅᓚᐅᕐᓯᒪᔪᖅ ᑎᑭᖢᒍ ᒫᔾᔨ 1, 

2017? 

 

2) ᑎᑭᖢᒍ ᒫᔾᔨ 1, 2017, ᖃᓄᐃᓕᖓᓕᖅᐸ 

ᐊᑐᓕᖅᑎᑕᐅᓂᖏᑦ ᐅᑯᐊ 

“ᖃᓄᐃᓕᐅᕈᑕᐅᓪᓗᐊᑕᖅᑐᑦ,” 

“ᐊᑐᓕᖁᔭᐅᓪᓗᐊᑕᖅᑐᑦ” ᐊᒻᒪ 

“ᖃᖓᒃᑰᕐᓂᐊᕐᓂᖏᑦ” ᐃᓗᐊᓃᑦᑐᑦ ᓄᓇᕗᑦ 

ᒐᕙᒪᖏᑦᑕ ᓯᐊᒻᒪᖅᑎᕆᓂᕐᒧᑦ 

ᖃᓄᐃᓕᐅᒐᒃᓴᐃᑦ ᐸᕐᓇᐅᑎᖏᑦ, 

ᓴᖅᑭᑕᐅᓚᐅᖅᑐᑦ ᑖᒃᑯᐊ ᒪᓕᒐᓕᐅᕐᕕᖕᒧᑦ ᔫᓂ 

5, 2012-ᖑᑎᓪᓗᒍ? 

 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒪᓕᒐᓕᐅᖅᑎ 

ᐊᐱᕆᒻᒪᑦ ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑎᖏᑦ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4166 

ᐃᓕᔭᐅᖁᓪᓗᓂᒋᑦ ᐅᖃᓕᒫᖅᑕᐅᓯᒪᔪᖅᑎᑐᑦ. 

ᐊᖏᖅᑭᓰ?  
 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 

ᐅᖃᖅᑎ (ᑐᓵᔨᑎᒍᑦ): ᐊᖏᖅᑐᑦ. 8. ᑭᐅᔾᔪᑏᑦ 

ᑎᑎᖅᓯᒪᔪᓂᒃ ᐊᐱᖅᑯᑎᓂᒃ. 9. ᑭᐅᔾᔪᑏᑦ 

ᒪᑐᐃᖅᓯᒍᑎᓄᑦ. 10. ᐊᑎᓕᐅᖃᑎᒌᑦᑐᑎᑦ 

ᐋᖅᑭᖃᑎᒌᒐᓱᐊᖅᑐᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᐅᓂᒃᑳᓕᐊᑦ  

ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ 

ᒪᓕᒐᒃᓴᐃᑦ ᐊᓯᖏᓪᓗ ᐱᓪᓗᒋᑦ. 13. 

(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᑦ ᓴᖅᑭᑕᐅᓂᖏᑦ. 

(ᑐᓵᔨᑎᒍᑦ) ᓄᓇᕗᑦ ᓯᕗᓕᖅᑎᖓ, ᒥᔅᑕ ᐲᑕ 

ᑕᑉᑑᓇ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 295 - 4(3): ᑎᑎᖅᑲᒃ 

ᑕᐃᕕᑦ ᔪᐊᓇᓯᒧᑦ, ᐃᒃᓯᕙᐅᑕᖅ 

ᑲᑎᒪᔨᕋᓛᓄᑦ ᒐᕙᒪᒃᑯᑦ 

ᒥᒃᓴᐅᓯᔭᖅᓯᒪᔭᖏᓐᓄᑦ ᐊᐅᓚᓂᖏᓐᓄᓪᓗ 

ᐱᔾᔪᑎᒋᓗᒍ ᐋᖅᑭᒋᐊᕆᓂᖅ 2017-2020 

ᐊᐅᓚᓂᕐᒧᑦ ᐸᕐᓇᐅᑎᐅᑉ ᐃᓗᓕᖏᓐᓂᒃ 

(ᑕᑉᑐᓇ) 

ᓴᖅᑭᑕᐅᔪᖅ ᑎᑎᖅᑲᒃ 296 - 4(3): ᐅᓂᒃᑳᖅ 

ᐱᔾᔪᑎᓕᒃ ᐃᑲᔫᓯᐊᑦ ᐊᑭᓕᖅᑕᐅᔪᑦ 

ᒥᓂᔅᑕᓄᑦ ᐱᔪᓂᒃ ᒥᓂᔅᑕᓄᑦ ᐃᑲᔫᓯᐊᕐᓂᕐᒧᑦ 

ᐊᑐᐊᒐᕐᓂᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᒧᑦ 

ᐃᓱᓕᑦᑐᖅ ᒫᑦᓯ 31, 2016 (ᑕᑉᑐᓇ) 

 

ᓴᖅᑭᑕᐅᔪᖅ ᑎᑎᖅᑲᒃ 297 - 4(3): ᑎᑎᖅᑲᒃ 

ᐊᒡᓃᑯ ᐄᒍᓪ ᐅᔭᕋᕐᓂᐊᖅᑎᓄᑦ ᐱᔾᔪᑎᓕᒃ 

ᐳᔪᐊᕿᓂᕐᒧᑦ ᑖᒃᓰᔭᐅᑕᐅᒐᔭᖅᑐᖅ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐱᖓᓱᓂᒃ ᑎᑎᖅᑲᓂᒃ 

ᓴᖅᑭᕋᔅᓴᖃᖅᑐᖓ. ᐅᓪᓗᒥ ᑕᐃᕕᑦ ᔪᐊᓇᓯᒧᑦ 

ᑎᑎᖅᑲᖅ ᑐᕌᖓᔪᖅ, ᐃᒃᓯᕙᐅᑕᐅᔪᖅ 

ᑲᑎᒪᔨᕋᓛᓄᑦ ᒐᕙᒪᒃᑯᑦ ᑮᓇᐅᔭᖅᑐᕈᔅᓴᖏᓐᓄᑦ 

ᐊᐅᓚᓂᖏᓄᓪᓗ ᐱᔾᔪᑎᖃᖅᑐᖅ 

ᐋᖅᑭᒋᐊᖅᑕᐅᓂᖓᓂ 2017-20 ᐱᓕᕆᐊᔅᓴᓄᑦ 

ᐸᕐᓇᐅᑎᖓᑕ ᐃᓗᓕᖏᑦ.  

 

ᐅᖃᖅᑏ, ᐅᓪᓗᒥ ᐅᓂᒃᑳᓕᐊᒥᓂᓐᓂᒃ ᓴᖅᑮᒻᒥᔪᖓ 

ᐱᔾᔪᑎᖃᖅᑐᓐ ᑮᓇᐅᔭᖅᑖᒥᓂᐅᔪᓂ ᒥᓂᔅᑕᐅᔪᓄᑦ, 

ᒥᓂᔅᑕᐅᑉ ᑮᓇᐅᔾᔭᒡᓵᖏᑕ  

ᐊᑐᐊᒐᖏᓐᓄᑦ ᒫᔾᔨ 31, 2016. 

 

ᐊᒻᒪᓗ, ᐅᖃᖅᑏ, ᖁᕕᐊᓱᒻᒥᔪᖓᑦᑕᐅᖅ ᐅᓪᓗᒥ 

ᓴᖅᑮᒋᐊᔅᓴᖅ ᑭᐅᔾᔪᑎᐅᔪᒥᒃ ᓘᐃ ᒍᕋᓐᑕᒻᒧᑦ, 

ᐊᖓᔪᖅᑳᑉ ᑐᖏᓕᖓ, ᐊᕙᑎᓕᕆᓂᒻᒧᑦ 

ᐱᕙᓪᓕᐊᔪᓕᕆᓂᒻᒧᑦ ᐃᓄᓕᕆᓂᒻᒧᓪᓗ, ᑕᒪᓃᒃ 

ᔪᕋᐅᑦᒧᓪᓗ, ᑖᓐᓇ ᑐᖏᓕᕆᔭᐅᒻᒥᔪᖅᑕᐅᖅ, 

ᓄᓇᕘᒥ ᐊᐅᓚᑦᑎᓂᐅᔪᓄᑦ ᐊᒡᓃᑯ ᐄᒍᒃᑯᓐᓂ, 

ᐱᔾᔪᑎᖃᖅᑐᖅ ᑲᓇᑕᐅᑉ ᒐᕙᒪᑐᖃᖏᑕ  

ᐳᔪᓪᓗᓐᓄᑦ ᑖᒃᓰᔭᐃᔭᖅᑎᑦᑎᓛᓐᓂᐊᓐᓂᖓ, 

ᖃᓄᓪᓗ ᐊᑦᑐᐊᓂᕆᓛᖅᑕᖏᓐᓂ ᓄᓇᕘᒥ 

ᐱᕈᖅᐸᓪᓕᐊᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᓂᒃ 

ᓴᖅᑮᓂᖅ, ᑮᓇᐅᔭᓕᕆᓂᒻᒧᑦ ᒥᓂᔅᑑᔪᖅ, ᒥᔅᑐ ᑮᑦ 

ᐲᑐᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 298 - 4(3): 

ᐅᖅᓱᐊᓗᓐᓄᑦ ᑖᒃᓰᔭᕐᓂᕐᒧᑦ ᐅᑎᖅᑎᒐᒃᓴᓂᒃ 

ᓇᐃᓈᖅᓯᒪᔪᑦ ᐅᓂᒃᑳᑦ 2014-15-ᒧᑦ 

ᐊᒻᒪᓗ 2015-16-ᒧᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑦ): ᖁᔭᓐᓇᒦᒃ, 

ᐅᖃᖅᑏ. ᐅᖅᓱᐊᓗᓐᓄᑦ ᑖᒃᓯᓄᑦ ᐅᑎᖅᑎᒍᑎᔅᓴᓂᒃ 

ᐅᓂᒃᑳᓕᐊᒥᓂᓐᓂᒃ 2014-15, 2015-16ᒥᓗ. 

ᓴᖅᑭᐸᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓴᔨᒃᑰᓕᖅᑐᖅ) 

ᑎᑎᖅᑲᓂᖅ ᓴᖅᑮᓂᖅ, ᒪᓕᒐᓕᕆᓂᒻᒧᑦ ᒥᓂᔅᑐᖓ, 

ᒥᔅᑕ ᑮᑦ ᐲᑐᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 299 - 4(3): 

ᒪᓕᒐᓕᕆᔨᒃᑯᑦ 2016-ᒥ ᒥᑭᓂᖅᐹᒥᒃ 

ᑮᓇᐅᔾᔭᒃᓵᖑᔪᓐᓇᖅᑐᓄᑦ ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓᑦ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 300 - 4(3): ᓄᓇᕗᒥ 

ᐱᕋᔭᑦᑕᒥᓂᕐᓄᑦ ᐱᔨᑦᑎᕋᖅᑎᒃᑯᑦ ᐊᕐᕌᒍᑕᒫᑦ 

ᐅᓂᒃᑳᖓ 2015-16 ᓄᓇᓕᓐᓂ 

ᒪᓕᒐᓕᕆᔨᒃᑯᓐᓂᑦ (ᐲᑕᓴᓐ) 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 301 - 4(3): ᓄᓇᕗᒥ 

ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᒃ 

ᑭᓪᓕᓯᓂᐊᖅᑏᑦ 2015-16 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖓ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 302 - 4(3): ᓄᓇᕗᒥ 

ᐱᕋᔭᑦᑕᐃᓕᒪᑎᑦᑎᓂᕐᒧᑦ ᐅᐸᓗᖓᐃᔭᐅᑎ 

ᒫᑦᓯ 2017 (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᒃᑦ): ᖁᔭᓐᓇᒦᒃ, 

ᐅᖃᖅᑏ. ᑎᓴᒪᓂᒃ ᒫᓐᓇ ᓴᖅᑭᒐᔅᓴᖃᕋᒪ, ᐊᑕᐅᓯᖅ 

ᒥᔅ ᐊᓐᓇᑲᒻᒧᑦ ᑐᕌᖓᔪᖅ, ᑖᒃᑯᐊ 2016  

ᒥᑭᓐᓂᖅᐹᖑᓪᓗᒍ ᑮᓇᐅᔭᔅᓵᖑᔪᓐᓇᖅᑐᓂᒃ 

ᐅᓂᒃᑳᖃᖅᑐᖅ. 

 

ᐅᖃᖅᑏ, ᓴᖅᑭᑦᑎᕗᖓ ᓄᓇᕘᒻᒥ 

ᐋᓐᓂᖅᑕᐅᓯᒪᔪᓂ ᐱᔨᑦᑎᕋᓐᓂᒻᒧᑦ ᐅᓂᒃᑳᓕᐊᒥᓂᖅ 

ᐊᕐᕌᒍᑕᒫᖅᓯᐅᑏᑦ 2015-16-ᒧᑦ. 

 

ᐅᖃᒻᑏ, ᓴᖅᑭᑦᑎᕗᖓ ᓄᓇᕗᒻᒥ ᑭᒃᑯᓕᒫᑦ 

ᐱᔪᓐᓇᐅᑎᖏᓐᓂᒃ ᐅᓂᒃᑳᑦ 2015-16. 

 

ᐅᖃᖅᑏ, ᑭᖑᓪᓕᖅᐹᖑᑎᓪᓗᒍ ᓴᖅᑭᑦᑎᕗᖓ 

ᓄᓇᕘᒥ ᐱᕋᔭᑦᑕᐃᓕᒪᑎᑦᑎᓂᒻᒧᑦ ᑕᓪᓕᒪᓄᑦ 

ᐊᕐᕌᒍᓄᑦ ᐸᓐᓇᐅᑎ ᒫᔾᔨ 2017. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᒥᓂᔅᑑᔪᖅ ᐅᖃᐅᓯᓕᕆᓂᒻᒧᑦ, ᒥᔅᑕ ᔪᐊᔾ ᖁᒃᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 303 - 4(3): 

ᐅᖃᐅᓯᓕᕆᓂᒻᒧᑦ ᒥᓂᔅᑕᐅᑉ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 2012-13 

(ᖁᒃᓱᒃ) 

ᓴᖅᑭᑕᐅᔪᖅ ᑎᑎᖅᑲᒃ 304 - 4(3): 

ᐅᖃᐅᓯᓕᕆᓂᒻᒧᑦ ᒥᓂᔅᑕᐅᑉ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ 2013-14 

(ᖁᒃᓱᒃ) 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. ᐅᑉᓗᒥ ᒪᕐᕈᐃᓂᒃ ᕼᐊᖅᑭᑎᑦᑎᒍᒪᒐᒪ 

ᑕᒃᕼᐅᒪ ᐃᒡᓘᑉ ᐃᓗᐊᓂᑦ. ᑖᒃᑯᐊ ᕼᐃᕗᓪᓕᖅ 

ᒥᓂᔅᑑᔪᖅ ᐅᖃᐅᕼᐃᓕᕆᓂᒻᒧᑦ ᐅᓂᒃᑳᓕᐊᖏᑦ 

ᐅᑭᐅᖅ 2012-13, ᐊᒻᒪᑦᑕᐅᖅ ᐱᖃᑖ,  

ᑖᒃᑯᐊᑦᓴᐃᓐᓇᐃᑦᑕᐅᖅ ᐅᓂᒃᑳᓕᐊᕆᔭᐅᕼᐃᒪᔪᑦ, 

ᒥᓂᔅᑑᑉ ᐅᖃᐅᕼᐃᓕᕆᓂᒻᒧᑦ ᐅᓂᑉᑳᖏᑦ, 2013 

ᐊᒻᒪᓗ 2014 ᑖᒃᑯᐊᖑᔪᑦ ᐅᑉᓗᒥ. ᒪ’ᓇᓪᓗᐊᕕᒃ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐱᖅᑯᓯᓕᕆᓂᒻᒧᑦ ᐊᒻᒪ ᐃᓕᖅᑯᓯᓕᕆᓂᒻᒧᑦ, 

ᒥᓂᔅᑑᔪᖅ ᒥᔅᑕ ᔪᐊᔾ ᖁᒃᓱᖅ. 

 

ᐄ, ᒪᒥᐊᓇᖅ, ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᓐᓄᑦ 

ᒥᓂᔅᑑᔪᖅ, ᒥᔅᑐ ᔪᐊᔾ ᖁᒃᓱᒃ. 

 

ᓴᖅᑭᑕᐅᔪᖅ ᑎᑎᖅᑲᒃ 305 - 4(3): ᓄᓇᕗᒥ 

ᐃᒡᓗᓕᕆᔨᔾᔪᐊᒃᑯᑦ ᑳᓐᑐᕌᒃᓯᒪᔭᖏᓄᑦ 

ᓂᐅᕕᖅᓯᒪᔭᖏᓐᓄᓪᓗ ᐅᓂᒃᑳᖓ ᒫᑦᓯ 31, 

2016 (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒃᑲᓐᓂᖅ 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᕕᐊᓱᑦᑐᖓ 

ᓴᖅᑮᒋᐊᔅᓴᖅ ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᑦ 

ᑳᓐᑐᕌᒃᓯᒪᔭᖏᓐᓂᑦ ᐅᓂᒃᑳᖃᖅᑐᖅ ᐊᕐᕌᒍᒧᑦ 

ᐃᓱᓕᑦᑐᒧᑦ ᒫᔾᔨ 31, 2016. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. 

ᐃᓕᓐᓂᐊᖅᑐᓕᕆᓂᒻᒧᑦ ᒥᓂᔅᑑᔪᖅ, ᒥᔅᑐ ᐹᓪ 

ᖁᐊᓴ. 

 

ᓴᖅᑭᑕᐅᔪᖅ ᑎᑎᖅᑲᒃ 306 - 4(3): 

ᐃᓕᓐᓂᐊᖅᑐᓕᕆᔨᒃᑯᑦ 2014-15-ᒥ 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᕕᐊᓱᒻᒥᔪᖓᐃᓛᒃ ᐅᓪᓗᒥ ᑖᓐᓇ 

ᑐᓂᔪᓐᓇᖅᓯᒻᒪᒐᒃᑯᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐅᓂᒃᑳᓕᐊᖓ 2014-15 ᐊᕐᕌᒍᑕᒫᖅᓯᐅᑎᑦ. 

ᖁᔭᓐᓇᒦᒃ, ᐅᖃᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑎᑕᐅᓂᖏᑦ. 

ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎᐅᔪᖅ, ᒥᔅᑕ 

ᑕᐃᕕᑦ ᔪᐊᓇᓯ. 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᖅᑭᑕᐅᔪᖅ ᑎᑎᖅᑲᒃ 307 - 4(3): ᐃᓄᐃᑦ 

ᐅᖃᐅᓯᖏᑦ ᐊᓯᐅᔨᔭᐅᓂᖏᓐᓄᑦ ᓄᓇᕗᒥ: 

ᖃᐅᔨᓴᖅᑕᐅᓯᒪᔪᑦ, ᓇᓚᐅᑦᑖᖅᑕᐅᓯᒪᔪᑦ, 

ᐊᒻᒪᓗ ᐊᑐᓕᖁᔭᓕᐊᖑᓯᒪᔪᑦ (ᔪᐊᓇᓯ) 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓴᖅᑮᒍᒪᔪᖓ ᖃᐅᔨᓴᕈᑎᒥᓂᐅᔪᒥᒃ 

ᓴᖅᑭᑕᐅᕋᑖᓚᐅᖅᑐᒥᒃ Ian Martin-ᒧᑦ, York 

ᓯᓚᒃᑐᓴᕝᕕᔾᔪᐊᖓᓂ ᐃᓄᐃᑦ ᐅᖃᐅᓯᖏᑕ 

ᐊᓯᐅᔨᔭᐅᓂᖏᑦ ᓄᓇᕗᒥᑦ. 

 

ᐅᖃᖅᑏ, ᑖᓐᓇ ᖃᐅᔨᓴᕈᑎᒥᓂᖅ ᓴᖅᑭᔮᖅᑎᑎᒻᒪᑦ 

ᖃᐅᔨᔭᒥᓂᐅᔪᓂᒃ ᒫᓐᓇ 

ᖃᓄᐃᓐᓂᕆᓕᖅᑕᖓᓂᓪᓗ ᐃᓄᐃᑦ ᐅᖃᐅᓯᖏᓄᑦ 

ᓄᓇᕘᑉ ᐃᓗᐊᓂ. ᒪᓕᒐᓕᐅᕝᕕᒻᒧᑦ ᓴᖅᑭᑉᐸᖃ 

ᐅᓪᓗᒥ ᐃᓄᐃᑦ ᐃᖅᑲᓇᐃᔭᓐᓂᖏᓐᓂᒃ 

ᐅᖃᐅᓯᖄᔾᔪᔅᓯᒻᒪᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᒻᒧᑦ 

ᐱᔾᔪᑎᖃᖅᑐᓂ. ᑕᖅᑲᒃᑯᓄᖓ ᑕᑯᔭᒍᓐᓇᓐᓂᐊᒻᒪᑦ 

ᒪᓕᒐᓕᐅᕝᕕᒻᒨᖅᑲᕋ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑎᑎᖅᑲᑦ 

ᓴᖅᑭᑕᐅᓂᖏᑦ, ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᖕᓇᖓᓄᑦ ᐃᒡᓗᓕᖔᔾᔪᒻᒧᓪᓗ, ᒥᔅᑕ ᑖᒻ 

ᓴᒻᒧᖅᑐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 308 - 4(3): 

ᐊᔾᔨᓕᐊᒥᓃᑦ ᖃᔭᓕᕆᓂᕐᒥᒃ ᐃᒡᓗᓕᒑᕐᔪᒻᒥ 

(ᓴᒻᒧᖅᑐᖅ, ᑖ) 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᖁᕕᐊᓱᑦᑐᖓ ᐃᒃᐸᔅᓴᖅ ᒪᓕᒐᓕᐅᕐᕕᒻᒥ 

ᐅᖃᓪᓚᒋᐊᔅᓴᖅ ᕕᕗᐊᕆ 2017-ᖑᑎᓪᓗᒍ 

ᖁᕕᐊᓱᓚᐅᖅᑐᖓ ᖃᔭᓕᐅᓚᐅᕐᒪᑕ ᐃᒡᓗᓕᒑᕐᔪᒻᒥ. 

ᖁᕕᐊᓱᑉᐳᖓᓗ ᓴᖅᑭᑦᑎᔭᕆᐊᔅᓴᖅ 

ᐊᔾᔨᓕᐅᖅᑕᐅᖃᑦᑕᖅᑐᕕᓂᕐᓂᑦ ᐃᓕᓐᓂᐊᖅᑏᑦ 

ᖃᔭᓕᐅᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑎᑎᖅᑲᑦ ᓴᖅᑭᑕᐅᓂᖏᑦ. 

ᓴᖅᑭᑕᔅᓴᖃᕐᒥᔪᖓ. 

 

ᓴᖅᑭᑕᐅᔪᖅ ᑎᑎᖅᑲᒃ 309 - 4(3): 

ᐅᖃᖅᑎᐅᑉ ᐱᖁᔭᑎᒍᑦ 

ᓴᖅᑭᑦᑕᕆᐊᓕᖁᑎᖏᑦ (ᐅᖃᖅᑎ) 

 

ᖁᔭᓐᓇᒦᒃ, ᑲᑎᒪᔩᑦ. ᐅᓪᓗᒥ ᓴᖅᑭᑦᑎᔪᒪᔪᖓ. 

ᐅᓪᓗᒥ ᓴᖅᑭᑕᐅᔭᕆᐊᓕᓐᓂᒃ ᐱᖁᔭᖅᑎᒍᑦ 

ᐅᓂᒃᑳᓕᐊᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

14. ᐱᖁᔨᕗᖔᕈᑎᒧᑦ ᖃᐅᔨᒃᑲᐅᑦ. (ᑐᓵᔨᑎᒍᑦ) 

15. ᖃᐅᔨᒃᑲᐅᑎ ᐱᖁᔨᕗᖔᕈᑎᒃᓴᓄᑦ ᒪᓕᒐᒃᓴᓄᑦ 

ᓯᕗᓪᓕᖅᐹᒥ  

ᐅᖃᓕᒫᖅᑕᐅᖁᓪᓗᒋᑦ. 16. ᐱᖁᔨᕗᖔᕈᑏᑦ. 17. 

ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 39 - ᐊᔾᔨᒌᓐᖏᑦᑐᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ, 2017 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᖓ ᐊᕐᕕᐊᑦ 

ᓂᒋᐊᓄᑦ, ᒪᓕᒐᒃᓴᖅ 39, ᐊᓯᖏᓐᓂ ᒪᓕᒐᓄᑦ 

ᐋᖅᑭᒋᐊᕈᑎ ᒪᓕᒐᖅ, 2017, ᓯᕗᓪᓕᖅᐹᒥ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᖁᔨᕗᖔᕈᒻᒧᑦ. ᓈᒻᒪᓴᖅᑐᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᔪᖅ.  

 

17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

18. ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ 

ᒪᓕᒐᓕᐅᕐᕕᒻᒥ ᐅᓪᓗᕐᒧᑦ ᐊᑕᐅᓯᕐᒧᑦ 

ᖃᐅᔨᒃᑲᐃᔾᔪᑎᐅᖃᑦᑕᕆᐊᓕᒃ ᑐᒡᓕᐊᓂ 

ᐅᖃᓕᒫᖅᑕᐅᖁᓪᓗᒍ ᒪᓕᒐᒃᓴᖅ 39, 

ᐊᔾᔨᒌᓐᖏᑦᑐᓂᒃ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᕐᓄᑦ ᐋᖅᑭᒋᐊᕈᑎᐅᓂᐊᖅᑐᖅ, 2017. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒐᓗᐊᕐᒪᑦ ᒪᓕᒐᒃᓴᖅ 

39, ᑐᒡᓕᐊᓂ ᐅᖃᓕᒫᖅᑕᐅᔪᓐᓇᓂᐊᕐᒪᑦ ᐅᓪᓗᒥ. 

ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᐊᑏ 

ᐱᒋᐊᓕᕆᑦ, ᒥᔅᑯ ᐲᑕᓴᓐ. 

 

ᒪᓕᒐᒃᓴᖅ 39 - ᐊᔾᔨᒌᓐᖏᑦᑐᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ, 2017 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓄᑦᑎᒋᐊᖅᐳᖓ, ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᖓᓄᑦ ᐊᕐᕕᐊᑦ ᓂᒋᐊᓄᑦ, ᒪᓕᒐᒃᓴᖅ 

39, ᐊᔾᔨᒌᓐᖏᑦᑐᓂᒃ ᒪᓕᒐᓄᑦ ᐋᖅᑭᒋᐊᕈᑎ 

ᒪᓕᒐᖅ, 2017, ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᖅ ᐋᖅᑭᒋᐊᖅᓯᔪᖅ 

ᐊᔾᔨᒌᓐᖏᓐᓂᐅᔪᓂᒃ ᑕᒻᒪᖅᓯᒪᔪᓂᒃ 

ᐅᐃᕖᑎᑑᖅᑐᓂᑦ ᓄᓇᕗᒻᒥ ᒪᓕᒐᖏᓐᓂ 

ᐊᔾᔨᒌᓕᖅᑎᑦᑎᓗᑎᑦ ᖃᓪᓗᓈᑎᑑᖅᑐᑦ 

ᐅᐃᕖᑎᑑᖅᑐᓪᓗ ᐃᓚᒌᓄᑦ ᑕᐃᒎᓯᐅᖃᑦᑕᖅᑐᓄᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᒻᒪᑦ. 

ᐱᔾᔪᑖᓄᑦ ᐱᖁᔨᕗᖔᕈᑎᐅᑉ. ᓈᒻᒪᓴᖅᑐᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 

39, ᑐᓂᔭᐅᓂᐊᖅᑐᖅ ᑲᑎᒪᔨᕋᓛᖏᓐᓄᑦ 

ᒪᓕᒐᒃᓴᓕᕆᓂᕐᒧᑦ.  

 

19. ᑲᑎᒪᑐᐃᓐᓇᕆᐊᓕᓐᓂ ᐱᖁᔭᒃᓴᓂᑦ 

ᐊᓯᖏᓐᓂᓗ ᑲᑎᒪᔾᔪᑎᖃᕐᓗᑎᑦ, ᒪᓕᒐᒃᓴᐃᑦ 26,  

27, 28, 30, 38, 41, 43-ᓗ, ᒥᔅᑕ ᐃᓄᒃ 

ᐃᒃᓯᕙᐅᑕᕆᔭᐅᓂᐊᕐᓗᓂ. 

 

ᒪᓕᓪᓗᒋᑦ ᑕᐃᒃᑯᐊ ᐱᔪᓐᓇᓂᖅᑖᕆᓯᒪᔭᒃᑲ 

ᐱᖁᔨᕗᖔᕈᑎᑦ 41 - 4(3) ᑲᑎᒪᑐᐃᓐᓇᓂᐊᖅᑐᑦ 

ᐱᔭᕇᕋᓱᓐᓂᕐᒥᓂᒃ ᐱᓕᕆᐊᒃᓴᖏᓐᓂᒃ.  

ᑲᑎᒪᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, 20 

ᒥᓂᔅᒥᒃ ᕿᑲᑲᐃᓐᓇᓂᐊᖅᐳᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ.  

 

>>ᓄᖅᑲᖓᑲᐃᓐᓇᖅᑐᑦ 15:49ᒥ 

ᑲᑎᒪᑐᐃᓐᓇᓂᕐᒧᓪᓗ ᑲᔪᓯᓪᓗᑎᒃ 16:17ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐃᒃᓄᒃ): ᐅᓐᓄᓴᒃᑯᑦ, 

ᑲᑎᒪᔨᐅᖃᑎᒃᑲ. ᐅᓐᓄᓴᒃᑯᑦ ᓄᓇᕗᒻᒥᐅᖑᖃᑎᕗᑦ 

ᑕᓚᕖᓴᒃᑯᑦ ᑕᐅᑐᑦᑐᑦ ᓈᓚᐅᑎᒃᑯᓪᓗ ᑐᓵᔪᑦ, 

ᑲᑎᒪᕕᖁᑎᔅᓯᓐᓄᑦ ᑐᓐᖓᓱᒋᑦᑎ.  

 

ᒫᓐᓇ ᑲᑎᒪᔨᑐᐃᓐᓇᐅᓂᐊᖅᑎᓪᓗᑕ 

ᐱᓕᕆᐊᒃᓴᖃᖅᑎᑕᐅᒐᑦᑕ ᐅᑯᓂᖓ ᐱᖁᔭᒃᓴᓂᑦ 

ᓈᓴᐅᑎᓖᑦ 26, 27, 28, 30, 38, 41 ᐊᒻᒪᓗ 43. 

ᑲᑎᒪᔩᑦ ᒫᓐᓇ ᖃᓄᐃᑦᑐᒪᕕᓯ? ᒥᔅᑐ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᑲᑎᒪᔩᑦ. ᐃᒃᓯᕙᐅᑖᖅ, ᓈᓴᐅᑎᖏᑎᒍᑦ 

ᕿᒥᕐᕈᓇᒍᒪᕗᒍᑦ ᐅᑯᓂᖓ ᒪᓕᒐᒃᓴᖅ 26, 28, 30, 

38, 41 ᐊᒻᒪᓗ 43. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐊᖏᖃᑎᒌᒍᓐᓇᖅᐱᑖ ᑖᓐᓇ ᐱᖁᔭᒃᓴᖅ 26 

ᐱᓕᕆᐊᕆᖅᑳᕈᒪᓪᓗᑎᒍ. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᒪᓕᒐᒃᓴᖅ 26 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᓕᕆᓂᕐᒧᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᒪᐃᒃ, ᑐᓐᖓᓱᒋᑦ. 

ᒫᓐᓇ ᐊᐱᕆᖅᑳᓚᐅᕐᓚᒋᑦ ᑕᕝᕙᓂ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓕᕆᔨᒃᑯᓐᓄᑦ ᐱᖁᔭᒃᓴᓕᕆᓂᐊᖅᑎᓪᓗᑕ 

ᑕᕝᕙᓂ ᐊᐱᖅᓱᖅᑕᐅᕕᒻᒦᖃᑎᕈᒪᒻᒪᖔᖅᐱᑦ? 

ᒥᓂᔅᑐ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᐄ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ. 

ᑲᑎᒪᔩᑦ, ᒥᓂᔅᑕ ᒪᐃᒃ ᑕᕝᕙᓂᒎᖅ  

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᑦ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᑲᐃᓐᓇᓚᐅᒃᑭᑦ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑐ ᒪᐃᒃ, ᑖᒃᑯᐊ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᒋᔮᒃᑭᒃ ᑭᒃᑰᒻᒪᖔᑎᒃ 

ᖃᐅᔨᑎᓚᐅᖅᑎᒍᑦ ᓇᓗᓇᐃᖅᓯᒪᓂᐊᕐᒪᑎᒃ. ᒥᓂᔅᑐ 

ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑕᓕᖅᐱᓃᑦᑐᖅ ᑐᖏᓕᕆᔭᕋ, ᕆᐸᑲ 

ᐅᐃᓕᐊᒻᔅ, ᐊᒻᒪ ᒪᓕᒐᓕᕆᓂᕐᒧᑦ ᐱᓕᕆᔨᐅᔪᖅ, 

ᑖᒪᔅ ᐃᐊᓪᕗᐊᔅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐅᐃᓕᐊᒻᔅ, ᒥᔅᑐ 

ᐊᐃᐅᓪᕗᐊᔅ, ᑐᓐᖓᓱᒋᑦᑎ ᑲᑎᒪᕕᐅᑉ ᐃᓗᐊᓄᑦ. 

ᒫᓐᓇ ᑲᔪᓯᔪᓐᓇᕋᑦᑕ. ᒥᓂᔅᑐ ᒪᐃᒃ, ᑖᔅᓱᒧᖓ 

ᐱᓕᕆᐊᕆᓂᐊᖅᑕᑎᓐᓄᑦ ᐅᖃᐅᓯᔅᓴᖃᕈᕕᑦ ᒫᓐᓇ 

ᐱᕕᖃᖅᑎᑉᐸᒋᑦ. ᒥᓂᔅᑐ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ 

ᐊᒻᒪᓗ ᑲᑎᒪᔩᑦ. ᐅᓪᓗᒥ ᐊᔅᓱᒍᓱᑦᑐᖓᐃᓛᒃ 

ᑕᕝᕙᓂ ᐃᓕᔅᓯ ᓵᖓᓃᒍᓐᓇᕋᒪ ᐅᖃᓪᓚᓪᓗᖓ  

ᐊᓯᔾᔨᕆᐊᕈᑕᐅᓂᐊᖅᑐᒥ ᑖᔅᓱᒧᖓ ᐃᓄᓕᕆᓂᕐᒧᑦ 

ᐱᖁᔭᐅᔪᒥᒃ.  

 

ᐊᓯᔾᔨᕆᐊᕈᑎᒋᓂᐊᖅᑐᖅ ᑖᓐᓇ ᐃᓄᓕᕆᓂᕐᒧᑦ 

ᐱᖁᔭᐅᔪᖅ, ᑖᓐᓇ ᐃᓄᓕᕆᔨᒃᑯᑦ 

ᐱᓕᕆᐊᕇᓐᓇᕐᒪᒍ ᑕᕝᕘᓇ ᕿᒥᕐᕈᓂᒃᑯᑦ 

ᐊᓯᔾᔨᒋᐊᕈᑎᑎᒍᓪᓗ ᐃᑲᔫᓯᐊᖑᕙᑦᑐᓄᑦ.  

 

ᑖᒃᑯᐊ ᐃᑲᔫᓯᐊᖑᕙᑦᑐᑦ ᐱᓕᕆᐊᔅᓴᐃᑦ ᑖᒃᑯᓂᖓ 

ᐃᑲᔫᑎᒋᖃᑦᑕᕐᖓᑕ ᑖᒃᑯᓄᖓ 

ᐃᑲᔪᖅᑕᐅᔭᕆᐊᓕᖅᐸᑦᑐᓄᑦ ᓄᓇᕗᒻᒥᐅᓄᑦ 

ᐱᒍᒪᔭᖏᓐᓂᒃ ᑭᓐᖒᒪᔭᖏᓐᓂᒃ ᐱᖁᓪᓗᒋᑦ ᐊᒻᒪᓗ 

ᑕᒪᒃᑯᐊ ᐃᑲᔪᖅᓯᑕᐅᖁᓪᓗᒋᑦ ᑭᒃᑯᑐᐃᓐᓇᐃᑦ 

ᑭᓇᒃᑯᑐᐃᓐᓇᐃᑦ ᐊᒻᒪ ᐃᓚᔮᕇᑦ ᑕᒪᓐᓇ ᓯᕗᒧᑦ 

ᐃᖏᕐᕋᖁᓪᓗᒍ ᓇᒻᒥᓂᖅᓱᕈᓐᓇᐸᓪᓕᐊᓂᕐᒧᑦ 

ᐊᒻᒪᓗ ᐃᒻᒥᓂᒃ ᑲᒪᔪᓐᓇᑎᐊᕐᓂᕐᒧᑦ 

ᒪᑭᒪᒍᓐᓇᑎᐊᕐᓂᕐᒧᑦ ᑖᒃᑯᑎᒎᓇ ᐊᔾᔨᒌᓐᖏᑦᑐᑎᒍᑦ 

ᐱᓕᕆᐊᔅᓴᑎᒍᑦ.  

 

 (ᑐᓵᔨᑎᒍᑦ) ᓯᕗᒧᑦ ᐊᑉᓗᖅᑕᒃᑯᓐᓂ, ᒐᕙᒪᒃᑯᑦ 

ᐊᖏᖅᓯᒪᑦᑎᐊᖅᑐᑦ ᐃᑲᔪᖅᑐᐃᔪᒪᓪᓗᑎᑦ 

ᓄᓇᕗᒻᒥᐅᓂᑦ ᒐᕙᒪᒃᑯᓐᓂ 

ᑐᓐᖓᕕᖃᓗᐊᕈᓐᓃᖁᓪᓗᒋᑦ. ᑕᐃᒪᐃᓕᐅᖁᓪᓗᒋᑦ 

ᐊᖏᖅᓯᒪᑦᑎᐊᖅᑐᒍᑦ ᕿᒥᕐᕈᓇᒍᒪᓪᓗᑕ 

ᐋᖅᑮᒋᐊᕈᒪᓪᓗᑕᓗ ᓂᖃᐃᓱᖃᑦᑕᓂᕐᒧᑦ 

ᐃᑲᔪᕈᑎᓄᑦ ᐱᓕᕆᔾᔪᑎᓂᒃ.  

 

ᖃᐅᔨᒪᔪᔅᓴᐅᒐᔅᓯ ᐊᕐᕌᒎᓚᐅᖅᑐᒥ ᐱᓕᕆᕕᕗᑦ 

ᐊᒻᒪ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᓂᕐᒧᓪᓗ 

ᐱᓕᕆᕕᖓᓐᓂ ᓄᓇᕗᒻᒥ ᓄᓇᕗᒻᒧᑦ 

ᐳᓚᕋᓚᐅᕐᒪᑕ ᓄᓇᕗᒥᐅᓂᒃ ᑐᓴᕆᐊᖅᖢᑎᒃ 

ᖃᓄᖅ ᐱᓕᕆᐊᕗᑦ ᐱᐅᓂᖅᓴᒃᑯᑦ 

ᐱᔨᑦᑎᕈᓐᓇᕐᒪᖔᑕ ᓄᓇᓕᓐᓂ. ᑐᓴᑦᑎᐊᓚᐅᖅᑐᒍᑦ 

ᐱᐅᓯᒋᐊᕆᐊᖃᕋᑦᑎᒍ ᒫᓐᓇ 

ᐊᐅᓚᑦᑎᔾᔪᑎᐅᖃᑦᑕᖅᑐᖅ ᐊᑐᖅᑕᐅᔪᖅ 

ᐃᑲᔪᑦᑎᐊᓂᖅᓴᐅᓂᐊᕐᒪᑕ ᓄᓇᕗᒻᒥᐅᓂᒃ 

ᑭᓐᖒᒪᔭᖏᓐᓂᒃ ᐱᖁᓪᓗᒋᑦ ᑎᓕᐅᕆᓪᓗᑎᓪᓗ 

ᓄᓇᕗᒻᒥᐅᓂᒃ ᐃᖅᑲᓇᐃᔭᖁᓪᓗᒋᑦ. ᔫᓂᐅᑎᓪᓗᒍ 

ᓴᖅᑭᓚᐅᖅᑕᕗᑦ ᑭᖑᓪᓕᖅᐹᖅᓯᐅᖅ ᐅᓂᒃᑳᖅ 

ᕿᒥᕐᕈᓇᑦᑕᐅᓂᖓᓂ ᐊᓯᔾᔨᕈᑕᐅᓂᐊᖅᑐᓪᓗ 

ᓂᖃᐃᓱᕈᑎᓂᒃ ᐃᑲᔪᕈᑏᑦ ᐊᒻᒪᓗᑦᑕᐅᖅ 

ᑮᓇᐅᔭᓕᐅᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ. ᑖᒃᑯᐊ 

ᓇᓗᓇᐃᖅᓯᓯᒪᔪᑦ ᐅᓄᑲᓪᓚᑦᑐᓂᒃ 

ᐋᖅᑭᒋᐊᕈᑕᐅᓂᐊᖅᑐᓂᒃ ᑖᓐᓇ 

ᐃᖅᑲᓇᐃᖅᑕᐅᖁᓪᓗᒍ ᑐᕌᒐᒃᓴᖅ. 

 

(ᑐᓵᔨᑎᒎᕈᓐᓃᖅᑐᖅ) ᐃᓚᖓᑦ ᑕᕝᕙᓂ 

ᐊᓯᔾᔨᕆᐊᖒᑕᐅᔪᖅ ᑖᔅᓱᒥᖓ ᐱᓗᐊᖅᑐᒥ 

ᓴᓐᖓᑦᑎᒋᐊᕈᑕᐅᓂᐊᖅᑐᖅ ᑕᕝᕙᓂ ᐊᐅᓚᑦᑎᕕᐅᑉ 

ᐃᓗᐊᓂ ᐊᒻᒪᓗ ᑖᓐᓇ ᐋᖅᑭᒋᐊᕈᑕᐅᓂᐊᖅᑐᖅ 

ᐅᓪᓗᒥᒧᑦ ᐋᖅᑭᒋᐊᕈᑕᐅᓂᐊᖅᑐᖅ ᐃᓄᓕᕆᓂᕐᒧᑦ 

ᐱᖁᔭᖅ. ᑖᓐᓇ ᐃᓄᓕᕆᓂᕐᒧᑦ ᐱᖁᔭᖅ ᑕᕝᕙᓂ  

ᒪᓕᒐᖅᑎᒍᑦ ᐱᔪᓐᓇᕐᓂᐅᒻᒪᑦ ᑖᔅᓱᒧᖓ 

ᐃᑲᔫᓯᐊᖃᑦᑕᕐᓂᐅᑉ ᐱᓕᕆᐊᖓᑕ. ᑕᐃᒪ ᑕᐃᑲᓂ 

ᕿᒥᕐᕈᕚᓪᓗᓐᓂᕆᔭᑦᑎᓐᓂ ᑖᔅᓱᒧᖓ ᐱᓕᕆᐊᔅᓴᒧᑦ, 

ᓇᓗᓇᐃᖅᓯᓚᐅᖅᑐᒍᑦ 

ᓇᓗᓇᐃᖅᓯᔪᓐᓇᖅᓯᓚᐅᖅᑐᒍᑦ ᑖᓐᓇ ᐱᖁᔭᖅ 

ᐱᕙᓪᓕᕋᔭᖅᑐᖅ ᐊᓯᔾᔨᕆᐊᒐᓛᑉᐸᑦ. ᐅᑯᐊ 

ᐱᔾᔪᑎᒋᓗᐊᕐᓗᒋᑦ: 

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 ᐊᓯᔾᔨᕐᓗᒋᑦ ᑭᖑᕝᕕᕐᓗᒋᑦ ᐅᖃᐅᓯᖅᑕᑐᖃᐃᑦ 

ᐊᒻᒪᓗ ᐋᖅᑭᒋᐊᕐᓗᒋᑦ ᐅᓪᓗᒥᒧᑦ 

ᐊᓐᖑᒻᒪᑎᑎᒋᐊᕐᓗᒋᑦ ᑖᔅᓱᒥᖓ ᐱᔾᔪᑎᖃᖅᑐᖅ 

ᑲᓐᖑᓇᖅᑐᓕᕆᓂᐅᑉ ᒪᓕᒐᖓᓄᑦ ᐱᖁᔭᖓᓄᑦ 

ᐊᒻᒪᓗ ᑕᕝᕙᓂ ᐋᖅᑭᓯᒋᐊᕐᓂᖅ ᐱᖁᔭᐅᔪᓂᒃ 

ᒪᓕᒐᐅᔪᓂᒃ. ᐱᓗᐊᖅᑐᒥᓪᓕ 

ᐊᓯᔾᔨᒋᐊᕈᑎᒋᓂᐊᖅᑐᖅ ᐃᓄᓕᕆᓂᕐᒧᑦ ᐱᖁᔭᖅ 

ᐅᑯᓂᖓ ᐱᔾᔪᑎᖃᖅᑐᖅ ᐊᓯᔾᔨᒋᐊᕈᑎᔅᓴᔭᓂᒃ, 

ᐊᓯᔾᔨᕆᐊᕐᓗᒍ ᐊᓯᔾᔨᕐᓗᒍ ᐊᑎᖓ ᐱᖁᔭᐅᑉ 

ᑕᕝᕙᓐᖓᑦ ᐃᓄᓕᕆᓂᕐᒧᑦ ᒪᓕᒐᐅᔪᒥᑦ ᑕᕝᕗᖓ 

ᐃᑲᔫᓯᐊᖃᑦᑕᓂᕐᒧᑦ ᒪᓕᒐᐅᔪᒥᒃ ᐱᖁᔭᐅᔪᒥᒃ. 

ᐃᑲᔫᓯᐊᖃᑦᑕᕐᓂᖅ ᑖᓐᓇ ᑐᑭᒧᐊᒍᑕᐅᖃᑦᑕᕐᖓᑦ 

ᑖᒃᑯᓄᖓ ᐱᓕᕆᐊᔅᓴᓄᑦ ᑖᒃᑯᓄᖓ 

ᐃᑲᔫᑕᐅᖃᑦᑕᖅᑐᓄᑦ 

ᐃᑲᔪᖅᑕᐅᔭᕆᐊᖃᓕᖅᐸᑦᑐᓄᑦ ᓄᓇᕗᒻᒥᐅᓄᑦ 

ᑭᓐᖒᒪᔭᖏᓐᓂᒃ ᐱᔪᓐᓇᖁᓪᓗᒋᑦ. ᑖᓐᓇ 

ᐃᓚᓕᐅᑎᔪᖅ ᐃᓄᓕᕆᓂᕐᒧᑦ ᐃᓄᓕᕆᓂᒃᑯᑦ 

ᐃᑲᔪᖅᑕᐅᓂᖅ ᐊᒻᒪᑦᑕᐅᖅ ᑕᒃᑯᓄᖓ 

ᐅᒃᑐᑎᒋᓗᒋᑦ ᐸᐃᕆᕕᖕᒥ ᐃᑲᔪᓯᐊᖑᖃᑦᑕᖅᑐᓄᑦ 

ᐊᒻᒪᓗ ᐃᓐᓇᕐᓄᑦ ᐅᖅᓱᐊᓗᒃᑎᒍᑦ 

ᐃᑲᔪᓯᐊᖑᖃᑦᑕᖅᑐᓄᑦ. ᑖᓐᓇ ᐊᓯᔾᔨᕆᐊᕈᑕᐅᔪᖅ 

ᐊᑎᖓᓂᑦ ᐃᓄᓕᕆᓂᕐᒧᑦ ᐱᖁᔭᕐᒥᑦ ᑖᓐᓇ 

ᐊᖅᑭᒋᐊᖅᓯᓂᐊᖅᑐᖅ 

ᓇᓗᓇᕈᓐᓂᖅᑎᑦᑎᒃᑲᓐᓂᕐᓗᓂᓴ ᐱᖁᔭᒥᒃ. 

 

 (ᑐᓵᔨᑎᒍᑦ) ᓄᑕᕈᕆᐊᕐᓗᒋᑦ ᐱᑐᖃᐅᔪᑦ 

ᑕᐃᒍᓯᖏᓐᓂᑦ ᐅᖃᐅᓯᖏᑦ ᐱᔾᔪᑎᒋᓪᓗᒋᑦ 

ᐊᔪᖅᓴᖅᑐᓕᕆᔨᐅᓂᕋᐃᔪᖅ ᐱᕐᓗᒍ 

ᖃᓪᓗᓈᑎᑑᖓᔪᖅ. 

 

 ᓴᖏᒃᑎᒋᐊᕐᓗᒍ ᑲᓐᖑᓇᖅᑐᓕᕆᓂᕐᒧᑦ ᒪᓕᒐᖅ 

ᒪᓕᒃᑕᐅᓂᐊᕐᒪᑦ ᓄᑕᓂᒃ ᐃᓗᓪᓕᖅᓱᖅᑕᐅᔪᖅ 

ᑕᒃᑯᐊ ᓇᓗᓇᐃᖅᓯᖢᑎᒃ ᖃᖓᒃᑯᑦ ᐱᓕᕆᕕᒃ 

ᓄᐊᑦᑎᔪᓐᓇᕐᓂᐊᕐᒪᖓᑦ ᐊᑐᕈᓐᓇᕐᓂᐊᕐᒪᖔᓪᓗ 

ᐃᒻᒥᒧᑦ ᑐᕌᖓᔪᓂᒃ ᑐᓴᒐᒃᓴᓂᑦ ᒪᓕᒃᓗᒋᓪᓗ. 

ᑕᐃᒃᑯᐊ ᒪᓕᒐᐃᑦ ᑎᒍᓯᓂᕐᒧᑦ ᑐᓴᒐᒃᓴᓂᑦ 

ᑲᓐᖑᓇᖅᑐᓪᓗ ᓴᐳᒻᒥᔭᐅᓂᖏᓐᓂᑦ ᐱᖁᔭᕐᔪᐊᖅ 

ᑖᓐᓇ ᐱᓗᐊᖅᑐᒥᒃ ᐱᒻᒪᕆᐅᔪᖅ ᒫᓐᓇ 

ᐃᓄᓕᕆᔨᒃᑯᓐᓄᑦ ᐃᑲᔪᓯᐊᖅ ᓴᓇᔭᐅᓯᒪᖕᒪᑦ 

ᓴᖅᑭᑕᐅᓚᐅᖅᑳᖏᑎᓪᓗᒍ ᑎᒍᓯᓂᕐᒧ ᑐᓴᒐᒃᓴᓂᑦ 

ᑲᓐᖑᓇᖅᑐᓂᒃᓗ ᐱᖁᔭᕐᔪᐊᖏᓐᓂᑦ. 

 

 ᐊᔾᔨᒋᓕᖅᑎᑕᐅᓗᑎᒃ ᑕᐃᒃᑯᐊ ᐊᔪᐃᓐᓇᕆᓂᕐᒧᑦ 

ᐱᕙᓪᓕᐊᔪᓯᑦ. ᑕᒪᓐᓇ ᐊᔪᐃᓐᓇᕆᓂᕐᒧᑦ 

ᐱᕙᓪᓕᐊᔾᔪᓯᖅ ᓱᕐᕋᔾᔭᖏᒃᑲᓗᐊᖅᑎᓪᓗᒍ 

ᐱᖁᔭᒃᓴᖅ ᑖᓐᓇ ᒪᓕᒐᒃᓴᖅ ᐊᖅᑯᑕᐅᓪᓗᓂ 

ᑐᒃᓯᕋᐅᑎᖃᖅᑐᖅ ᑕᒃᑯᐊ ᐊᔪᐃᓐᓇᕆᓂᕐᒧᑦ 

ᐱᕙᓪᓕᐊᔪᓯᑦ ᒪᓕᒐᕐᓄᑦ ᒪᓕᒃᓯᒪᓕᕐᓂᐊᕐᒪᑕ ᐊᒻᒪ 

ᓇᓕᕋᕐᕕᒃᓴᖃᕐᓂᖅᓴᐅᓗᑎᒃ ᑕᒪᓐᓇ 

ᐊᔪᐃᓐᓇᖃᕐᓂᖅ ᐱᔾᔪᑎᒋᓪᓗᒍ 

ᐊᓯᔾᔨᖅᑐᖃᕆᐊᖃᕋᖓ ᒪᓕᒐᓂᒃ ᐱᖁᔭᕐᔪᐊᑦ 

ᑕᒃᑯᐊ ᐊᖅᑭᒋᐊᖏᖓᕐᓗᒋᑦ ᐋᖅᑭᒋᐊᕐᔪᒪᖕᒥᔪᒍᑦ 

ᑕᐃᒃᑯᐊ ᐃᒻᒥᒃᑰᖅᑐᑦ ᐊᔪᐃᓐᓇᕆᓂᕐᒧᑦ ᑲᑎᒪᔨᑦ 

ᐃᒻᒥᒃᑯᓕᕐᓗᑎᒃ ᑐᑭᓯᓇᖅᓯᑎᑕᐅᒃᑲᓐᓂᕐᓗᑎᒃᓗ 

ᐃᓄᓕᕆᔨᒃᑯᑦ ᐃᖅᑲᓇᐃᔭᖅᑎᑦ ᑕᒃᑯᓄᖓ 

ᑲᑎᒪᔨᓄᑦ ᐃᓚᒋᔭᐅᐃᖃᑕᐅᔪᓐᓇᖏᓐᓂᖏᓐᓂᑦ.  
 

ᑖᒃᑯᐊ ᑲᑎᖢᒋᑦ ᑕᒃᑯᖃ ᒪᓕᒐᕐᒥ 

ᐋᖅᑭᒋᐊᖅᑕᐅᖁᔭᐅᔪᑦ ᑕᐃᒪᐃᔾᔪᑎᖃᖅᐳᑦ 

ᐱᐅᓯᕙᓪᓕᕐᓂᐊᕐᒪᑦ ᓂᖃᐃᓱᖃᑦᑕᕐᓂᕐᒧᑦ 

ᐊᐃᓚᑕᐅᓂᖏᑦ ᐱᐅᓯᒃᑲᓐᓂᕈᓐᓇᕐᓂᐊᕐᒪᑕ ᐊᒻᒪᓗ 

ᑐᑭᓯᓇᒃᑲᓐᓂᕐᓗᑎᒃ ᖃᓄᖅ ᐊᖅᑭᒃᓯᒪᖓᒪᖓᑦ ᐊᒻᒪᓗ 

ᐱᖁᔭᕐᔪᐊᑉ ᐃᓗᓕᖏᑦ ᐅᖃᖅᓯᒪᓪᓗᑎᒃ 

ᑲᓐᖑᓇᖅᑐᑎᑕᐅᖃᑦᑕᕆᐊᖃᕐᓂᖏᑦ ᑕᐃᒃᑯᐊ 

ᑎᒍᔭᐅᔪᑦ ᑐᓴᐅᒪᔾᔪᑎᑦ. 
 

ᒪᓕᒐᐃᑦ ᐅᔾᔨᕆᓚᐅᕆᔅᓯ ᑕᒃᑯᐊ ᓂᖃᐃᓱᑎᓕᕆᓂᕐᒧᑦ 

ᕿᒥᕐᕈᓇᒃᑕᐅᔪᑦ ᐊᖅᑭᒋᐊᖅᑕᐅᖏᓐᓇᖃᖅᑕᑦᑐᑦ 

ᑕᐃᒪᓐᖓᓕᒪᑦ ᐱᖁᔭᕐᔪᐊᖅᑎᒍᖏᖓᕐᖢᑎᒃ ᐊᒻᒪᓗ 

ᑕᐃᒪᓐᓇ ᐊᖅᑭᒋᐊᖅᓯᔪᒪᔪᒍᑦ 

ᐊᑐᓕᖅᑎᑕᐅᕙᓪᓕᐊᔪᓐᓇᕐᓂᐊᕐᒪᑕ ᑕᒪᒃᑯᐊ ᒪᓕᒐᐃᑦ 

ᐊᓯᔾᔨᖅᑕᐅᖏᒃᑲᓗᐊᖅᑎᓪᓗᒋᑦ.  
 

(ᑐᓴᔨᑎᒎᕈᓐᓃᖅᑐᖅ) ᐊᖅᑭᒋᐊᕈᑕᐅᓂᐊᖅᑐᓂᒃ 

ᓇᓗᓇᐃᖅᓯᒪᔪᑦ ᑕᕝᕙᓂ ᑭᖑᓪᓕᖅᐸᖅᓯᐅᒥ 

ᐅᓂᒃᑲᓕᐅᕆᓯᒪᔪᖅ ᕿᒥᕐᕈᓂᖅ 

ᐊᓯᔾᔨᕆᐊᕈᑕᐅᓂᐊᖅᑐᓪᓗ ᑭᓇᐅᔭᒃᓴᓂᕐᒧᑦ 

ᐃᑲᔪᓯᐊᖑᖃᑦᑕᓂᐊᖅᑐᓄᑦ ᐊᒻᒪ 

ᐱᕙᓪᓕᐊᔪᓕᕆᓂᕐᒧᑦ ᓄᓇᕗᒻᒥᐅᑦ ᑕᕝᕙᓂ 

ᐃᓚᐅᑎᑕᐅᓂᖏᑦ ᐃᓚᐅᑎᑕᐅᒍᓐᓇᖅᓯᓂᖏᑦ 

ᑕᔅᓱᒧᖓ ᐃᑲᔪᓯᐊᖑᖃᑦᑕᓂᐅᑉ 

ᐃᑲᔪᓯᐊᖑᖃᑦᑕᕐᓂᕐᒧᑦ ᑕᔅᓱᒧᖓ 

ᑕᑯᓐᓇᕐᓂᖅᓴᐅᓂᐊᖅᑐᖅ ᑕᒃᑯᐊ ᓴᓐᖏᓂᖏᓐᓂᑦ 

ᐊᒻᒪ ᐱᔪᓐᓇᕐᓂᖏᓐᓂᑦ. ᑕᐃᒃᑯᐊ ᑭᖑᒪᑦᑎᔪᑦ 

ᐃᑲᔪᖅᑕᐅᔪᒪᓂᕐᒥᒃ ᐃᑲᔪᖅᑕᐅᓂᐊᖅᑐᑦ ᐊᒻᒪᓗ 

ᑕᒪᓐᓇ ᓴᖏᓂᖅᓴᓂᒃ ᐃᑲᔪᑎᖃᕈᓐᓇᕐᓂᖅ 

ᑕᒃᑯᓄᖓ ᓄᓇᕗᒻᒥᐅᓄᑦ ᑕᕝᕗᓇ ᐱᓕᒻᒪᒃᓴᓂᒃᑯᑦ 

ᐃᖅᑲᓇᐃᔭᕐᓂᕐᓗ ᑭᓇᐅᔭᒃᓴᓂᒃᒥ 

ᐃᖅᑲᓇᐃᔭᖃᕐᓂᕐᓗ ᑭᓇᐅᔭᒃᓴᖃᕐᓂᕐᒥ ᐊᒻᒪᓗ 

ᑕᒪᐅᓇ ᐃᓕᖅᑯᓯᑐᖃᖅᑎᒍᑦ ᐃᓄᓕᕆᔭᐅᔪᓂᑦ.  
 

(ᑐᓴᔨᑎᒍᑦ) ᓱᓕᓚᒃ ᐃᖅᑲᓇᐃᔭᒃᓴᖃᕈᓗᔭᖅᐳᑐᒍᑦ 

ᑕᒃᑯᐊ ᐊᖅᑭᒋᐊᖅᑕᐅᔪᓐᓇᕐᓂᐊᕐᒪᑕ ᐊᒻᒪ 

ᐊᓯᔾᔨᓪᓚᕆᓕᕐᓗᑎᒃᓗ. (ᑐᓵᔨᑎᒎᕈᓐᓃᖅᑐᖅ) 

ᓂᕆᐅᒋᔭᖃᖅᑯᖓ ᑐᓴᖅᑎᑦᑎᖃᑦᑕᐃᓐᓇᕐᓂᐊᕋᑦᑕ 

ᑲᑎᒪᔨᐅᔪᓂᑦ ᑕᒪᔅᓱᒪ ᐱᕙᓪᓕᐊᓂᖓᓂᑦ ᑕᒃᑯᓄᖓ 

ᐃᓚᒃᑯᕐᓗᒋᑦ ᐊᓯᔾᔨᕙᓪᓕᐊᓂᐅᔪᑦ. ᖁᔭᓐᓇᒥᖅᐸᓯ 

ᐃᑲᔪᖅᓱᐃᖃᑦᑕᕋᔅᓯ ᑕᒪᓐᓇ ᐱᒻᒪᕆᐅᐃᔪᖅ 

ᐃᖅᑲᓇᐃᔮᖅ ᓯᕗᒧᑦ ᐃᖏᕐᕋᔪᓐᓇᖁᓪᓗᒍ. 

ᖁᔭᓐᓇᒦᒃ, ᐃᔅᓯᕙᐅᑖᖅ.  

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᒪᐃᒃ. ᑖᒃᑯᐊ 

ᐱᖁᔭᒃᓴᓄᑦ ᕿᒥᕐᕈᔩᑦ ᐃᒃᓯᕙᐅᑕᖓᑦ 

ᑭᐅᔾᔪᑎᔅᓴᖃᖅᐲᑦ? ᒥᔅᑐ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᖁᔭᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐃᒃᓯᕙᐅᑕᕆᔭᐅᓪᓗᖓ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᑲᐃᓐᓇᕈᒪᔪᖓ ᑲᑎᒪᑐᐃᓐᓇᕐᓂᖅ 

ᐃᓱᒪᔅᓴᖅᓯᐅᕈᑎᖃᖅᐸᓪᓕᐊᓕᖅᑎᓪᓗᒍ ᒪᓕᒐᒃᓴᖅ 

26, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐃᑲᔫᓯᐊᖃᑦᑕᖅᑐᑦ ᒪᓕᒐᖓᓂᒃ.  

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᑖᓐᓇ ᒪᓕᒐᒃᓴᖅ 26 

ᓴᖅᑭᑕᐅᓚᐅᖅᓯᒪᒻᒪᑦ ᐅᖃᐅᓯᖅᑕᖏᑦ 

ᓄᑖᖑᕆᐊᖅᑎᑕᐅᓂᐊᕐᒪᑕ ᐊᔪᐃᓐᓈᖃᕐᓂᒧᓪᓗ 

ᐱᕙᓪᓕᐊᔾᔪᓰᑦ ᐱᐅᓯᒃᑲᓂᕐᓂᐊᕐᒪᑕ ᒪᓕᒐᕐᓄᑦ 

ᐊᑐᖅᑎᑕᐅᑎᓪᓗᒋᑦ ᑕᐃᒃᑯᐊ ᑐᓴᐅᒪᔾᔪᑏᑦ 

ᐃᒻᒥᒨᖓᔪᑦ.  

 

ᑖᒃᑯᐊ ᒪᓕᒐᒃᓴᐃᑦ ᐋᖅᑭᒋᐊᖅᑕᐅᓚᐅᖅᐳᑦ 

ᐊᑐᓕᖁᔭᐅᓕᕐᒪᑕ ᒐᕙᒪᒃᑯᑦ 

ᐅᓂᒃᑳᓕᐅᖅᓯᒪᑎᓪᓗᒋᑦ ᕿᒥᕐᕈᓇᓚᐅᖅᑎᓪᓗᒋᓪᓗ 

ᓂᖃᐃᓲᑎᓕᕆᓂᕐᒥᒃ ᐱᕙᓪᓕᐊᔪᓕᕆᓂᒧᓪᓗ 

ᐊᒻᒪᓗ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓚᐅᖅᓯᒪᓪᓗᑎᑦ 

ᔫᓂ 2016-ᖑᑎᓪᓗᒍ. ᑲᑎᒪᔨᕋᓛᑦ ᖁᔭᓕᒻᒥᔪᑦ 

ᐊᓯᖏᑦ ᐊᑐᓕᖁᔭᐃᑦ ᐅᓂᒃᑳᑦ ᐃᓗᓕᖏᓐᓃᑦᑐᑦ 

ᐊᓯᔾᔨᓯᔾᔪᑕᐅᓂᐊᕐᒪᑕ ᒪᓕᒐᓂᒃ ᐊᑐᐊᒐᓂᓪᓗ 

ᐊᒻᒪᓗ ᒥᓂᔅᑕᒥᒃ ᐃᖅᑲᓇᐃᔭᖅᑎᖏᓂᓪᓗ 

ᐊᔭᐅᖅᑐᐃᕗᒍᑦ ᑕᒪᒃᑯᐊ ᑐᓴᐅᒪᔾᔪᑏᑦ ᐱᔾᔪᑎᓖᑦ 

ᐋᖅᑭᒋᐊᖅᓯᓂᐊᕐᓂᕐᒧᑦ ᓄᑖᓪᓗ ᒪᓕᒐᒃᓴᐃᑦ 

ᓴᖅᑭᑕᐅᔪᓐᓇᖅᓯᓚᐅᕐᒪᑕ ᐱᔪᓐᓇᖅᓯᑐᐊᕋᒥᒃ.  

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ 

ᐊᑕᐅᓯᐅᓐᖏᑦᑐᓂᒃ ᐋᖅᑭᒋᐊᕈᑎᓂᒃ 

ᐊᖏᖅᓯᒪᒐᓗᐊᖅᑎᓪᓗᒍ ᐊᒻᒪᓗ 

ᐱᕚᓪᓕᐅᑎᒋᔭᐅᓂᐊᕋᓗᐊᖅᑎᓪᓗᒋᑦ 

ᐊᔪᐃᓐᓈᕆᓂᐅᑉ ᐱᕙᓪᓕᐊᔾᔪᔅᓯᖓᓂᒃ. ᓱᓖᓛᒃ 

ᐃᓱᒫᓘᑎᖃᓚᐅᖅᑐᒍᑦ ᐊᑯᓂᐊᓗᒃ  

ᑕᒪᒃᑯᐊ ᐱᓕᕆᐊᕆᔭᐅᓇᓱᖃᑦᑕᕐᒪᑕ 

ᐱᒋᐊᕐᓂᖓᓂᑦ ᐃᓱᐊᓄᑦ. ᐊᖏᖅᑕᐅᖃᑦᑕᖏᑦᑐᓪᓗ 

ᒪᑯᐊ ᓂᖃᐃᓲᑎᑖᕋᓱᑦᑐᕕᓂᐅᒐᓗᐊᑦ 30-ᓄᑦ 

ᐅᓪᓗᓄᑦ ᐅᑕᖅᑭᖃᑦᑕᕆᐊᓖᑦ 

ᐊᔪᐃᓐᓈᕈᑎᒋᓚᐅᖅᑕᖏᑦ 

ᐃᓱᒪᔅᓴᖅᓯᐅᕈᑕᐅᑎᓪᓗᒍ. ᑕᒪᓐᓇ 

ᐊᑯᓂᐅᓗᐊᕆᔭᕗᑦ ᓂᕿᑦᓴᑦᑖᕆᐊᖃᖅᑎᓪᓗᒋᑦ 

ᑕᐃᒃᑯᐊ ᐃᓚᔮᕇᑦ ᐊᒻᒪᓗ ᐊᑐᓕᖁᔭᓕᐅᕈᒪᕗᒍᑦ 

ᓯᕗᓂᔅᓴᑎᓐᓂ ᐋᖅᑭᒋᐊᖅᑕᐅᓛᕐᓂᐊᕐᓂᖏᑦ 

ᒪᓕᒐᐃᑦ.  

 

ᐃᒃᓯᕙᐅᑖᖅ, ᐱᕕᖃᕐᓂᓐᓂ ᖁᔭᓐᓇᒦᕈᒪᔪᖓ 

ᓄᓇᕗᒻᒥᐅᑦ ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᒧᓪᓗ ᑲᒥᓴᓇ 

ᓂᓪᓕᐅᑎᖃᕈᓐᓇᓚᐅᖅᓯᒪᒻᒪᑦ ᑲᑎᒪᔨᕋᓛᑦ 

ᕿᒥᕐᕈᓇᑦᑎᓪᓗᒋᑦ ᒪᓕᒐᒃᓴᖅ 26-ᒥᒃ. ᐅᖃᐅᓯᖏᑦ 

ᐅᔾᔨᕆᓚᐅᖅᑕᖏᓪᓗ ᐊᑐᐃᓐᓇᖃᕐᓂᕐᒧᑦ ᐊᑐᕐᓂᕐᒧᑦ 

ᓴᖅᑭᑦᑎᓂᕐᒧᓪᓗ ᐃᒻᒥᒨᖓᔪᓂᒃ 

ᐊᒃᓱᕉᑎᒋᔭᐅᒃᑲᓐᓂᓕᓚᐅᖅᐳᑦ. ᑖᓐᓇᓗ ᐱᖁᔭᒃᓴᖅ 

ᓴᓐᖏᑦᑎᓴᖅᑕᐅᔭᕆᐊᖃᖅᑎᓪᓗᒍ ᑕᐃᒃᑯᐊ 

ᐱᓗᐊᕐᓗᒋᑦ ᓂᖃᐃᓲᑎᑖᕋᓱᑦᑐᓅᖓᔪᑦ ᑎᑎᖅᑲᑦ.  

 

ᑕᐃᒪᐃᓐᓂᖓᓄᑦ, ᐃᑲᔪᖅᓯᑎᐊᖅᐳᒍᑦ ᓈᓴᐅᑎᓕᒃ 

13, ᒪᓕᒐᒃᓴᖅ 26-ᒦᑦᑐᑦ ᐋᖅᑭᒋᐊᖅᑕᐅᖁᓪᓗᒍ 

ᑐᑭᓯᓇᖅᓯᑦᑎᐊᒃᑲᓐᓂᓂᐊᕐᒪᑕ ᐃᓗᓕᖏᑦ ᑭᓱᓄᓪᓗ 

ᐊᑐᕐᓂᐊᕐᒪᖔᑦ ᐊᒻᒪᓗ ᑐᓴᐅᒪᔾᔪᑎᓂᒃ 

ᐊᒥᖅᑳᖃᑦᑕᓂᕐᒧᑦ ᐊᖏᕈᑏᑦ 

ᑭᓪᓕᓕᐅᖅᑕᐅᓯᒪᓗᑎᑦ ᐃᒻᒥᒨᖓᔪᑦ ᑕᒪᒃᑯᐊ 

ᓴᖅᑭᑕᐅᓂᐅᓴᔾᔮᖏᒻᒪᑕ ᑕᖅᑲᐅᖓ. 

 

ᒪᓕᒐᒃᓴᐅᑉ ᐃᓗᐊᓂ ᐋᖅᑭᒋᐊᖅᑕᐅᓂᐊᕐᒥᔪᖅ 

ᓈᓴᐅᑎᓕᒃ 12-ᑎᒍᑦ, ᓇᓗᓇᐃᖅᓯᑲᓐᓂᖅᐳᖅ  

ᑖᒃᓰᔭᐃᓂᕐᒧᑦ ᒪᓕᒐᓂᑦ ᐱᓗᐊᕐᓗᒍ ᐃᓐᑲᒻ 

ᑖᒃᓯᓕᕆᓂᕐᒧᑦ ᒪᓕᒐᖅ ᐊᒻᒪᓗ ᐃᓐᑲᒻ 

ᑖᒃᓯᓕᕆᓂᕐᒧᑦ ᐱᖁᔭᕐᔪᐊᖅ ᑲᓇᑕᒥ.  

 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᑐᓐᖓᓱᑦᑎᑦᑎᕗᑦ 

ᐃᖅᑲᓇᐃᔭᖃᑎᖃᕈᓐᓇᓚᐅᕋᒥ ᒥᓂᔅᑕᒥᒃ 

ᐱᐅᓯᒋᐊᖅᑕᐅᓇᓱᒃᑎᓪᓗᒍ  

ᒪᓕᒐᒃᓴᖅ 26, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᓂᖃᐃᓲᑏᑦ ᐱᖁᔭᕐᔪᐊᖓᓂ. ᐊᑐᓕᖁᔭᓕᐅᖅᐳᑦ 

ᑖᒃᑯᐊ ᑲᑎᒪᔨᕋᓛᑦ ᒪᓕᒐᒃᓴᖅ 26 

ᐊᓂᒍᖅᑎᑕᐅᖁᓪᓗᒍ.  

 

ᑕᕝᕙ ᒪᑐᐃᖅᓯᔾᔪᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᒻᒧᖅᑐᖅ. 

ᑖᒃᑯᓄᖓ ᐅᖃᐅᓯᐅᕋᑖᖅᑐᓄᑦ, ᒥᓂᔅᑐ ᒪᐃᒃ 

ᐊᒻᒪᓗ ᒥᔅᑕ ᓴᒻᒧᖅᑐᖅ ᐅᖃᐅᓯᕆᕋᑖᖅᑕᖏᓐᓄᑦ, 

ᐅᖃᐅᓯᔅᓴᑐᐃᓐᓇᕐᓂᑦ ᒫᓐᓇ ᐱᑕᖃᖅᐸ? 

ᐱᑕᖃᓐᖏᑉᐸᑦ ᑖᓐᓇ ᐱᖁᔭᒃᓴᖅ ᓇᓂᓚᐅᖅᓯᐅᒃ 

ᑕᕝᕙᓂ ᓄᐊᑦᑎᕕᔅᓯᓐᓃᑦᑐᖅ ᒪᓕᒐᒃᓴᓄᑦ 

ᓄᐊᑦᑎᕕᔅᓯᓐᓃᑦᑐᖅ ᓈᓴᐅᑎᓕᒃ 26 ᑖᓐᓇ 

ᐃᒻᒥᒃᑯᑦ ᐱᓕᕆᐊᕆᓂᐊᕋᑦᑎᒍ ᐊᒻᒪ 

ᐱᓕᕆᐊᕆᕙᓪᓕᐊᑎᓪᓗᑎᒍ 

ᐊᐱᖅᑯᑎᔅᓴᖃᖅᑐᖃᕈᒪᖃᕈᔅᓯ 

ᓇᓗᓇᐃᖅᓯᑦᑎᐊᖃᑦᑕᓂᐊᖅᐳᓯ ᐃᒻᒥᒃᑯᑦ 

ᐱᓕᕆᐊᕆᕙᓪᓕᐊᑎᓪᓗᒍ.  

 

ᒫᓐᓇ ᑲᔪᓯᒋᐊᕐᓂᐊᕋᒪ. ᖃᓪᓗᓈᑎᑑᖅᑐᓂᒃ 

ᐱᓯᒪᒐᒪ. ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑐᖓ. 

ᐃᒪᐃᓕᖓᔪᑦ. (ᑐᓵᔨᑎᒍᑦ) ᒪᓕᒐᒃᓴᖅ 26, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᑲᔫᓯᐊᑦ 

ᒪᓕᒐᖓᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᖓ 1. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ: ᓈᓴᐅᑎᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 6. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 8. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 10. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 11. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 12. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 13. ᐊᖏᖅᐱᓯᐅᒃ? ᒥᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᐊᐱᕆᔪᒪᔭᕋ ᑲᑎᖅᓱᐃᓂᖅ 

ᐃᒻᒥᒨᖓᔪᓂᒃ ᑐᓴᐅᒪᔾᔪᑎᓂᒃ. ᖃᓄᖅ 

ᑕᐃᒪᐃᓕᖓᔪᓐᓇᓂᐊᖅᐱᓯᐅᒃ ᑕᐃᓐᓇ 

ᐱᔨᑦᑎᕈᑎᓂᒃ ᐊᑐᖅᑐᖅ ᐊᖏᖅᑳᕆᐊᖃᖅᐹ 

ᐊᑎᓕᐅᖅᓯᒪᔪᒃᑯᑦ ᐊᖏᖅᑳᕆᐊᖃᕐᓂᐊᖅᐹ? 

ᑐᑭᓯᐅᒪᑦᑎᐊᕋᓗᐊᖅᐲᓚᓯᒪᑉᐸᑕ ᐊᑎᓕᐅᕐᓗᒍ  

ᐊᖏᕆᐊᖃᖅᐸᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. 

ᖁᔭᓐᓇᒦᓪᓗ ᑲᑎᒪᔨ ᑖᔅᓱᒥᖓ ᐊᐱᕆᒻᒪᑦ. ᐄ, 

ᑖᓐᓇᐅᓇ ᑕᐃᔅᓱᒪᓂ ᐃᓄᓕᕆᓂᕐᒧᑦ ᐱᖁᔭᐅᔪᖅ 

ᓴᖅᑭᑕᐅᓯᒪᓕᖅᑎᓪᓗᒍ ᐊᐅᓚᓕᖅᑎᓪᓗᒍ ᑖᓐᓇ 

ᐱᖁᔭᖅ ᑲᓐᖑᓇᖅᑐᓕᕆᓂᕐᒧᑦ ᓴᖅᑭᓐᓂᑰᒻᒪᑦ. 

ᓴᖅᑭᓂᑰᓂᖓ ᐱᔾᔪᑎᒋᓪᓗᒍ ᑕᒪᓐᓇ 

ᑲᓐᖑᓇᖅᑐᓕᕆᓂᖅ ᑕᐃᒪ ᑖᓐᓇ ᑕᕝᕗᖓ 

ᐱᖁᔭᕐᒧᑦ ᐊᓯᔾᔨᕆᐊᕈᑎᒋᖃᓯᐅᑎᒻᒪᑦ. ᑖᓐᓇ 

ᑐᑭᓯᐅᒪᔭᐅᖁᓪᓗᒍ ᑕᖅᑲᒃᑯᓄᖓ ᓈᓚᑦᑐᓄᑦ. 

ᑕᐃᒪ ᑖᓐᓇ ᑕᐃᒪᐃᓕᖓᑎᓪᓗᒍ ᑕᒪᒃᑯᐊ 

ᐊᓯᔾᔨᕈᑎᒋᒻᒪᒋᑦ.  

 

ᑕᐃᒪ ᑖᓐᓇ ᐃᓄᓕᕆᔨᒃᑯᓐᓄᑦ 

ᐃᑲᔪᖅᑕᐅᖃᑦᑕᖅᑐᖅ ᑕᐃᒪ 

ᐱᓕᕆᖃᑕᐅᑦᑎᐊᕐᓗᓂ ᑖᔅᓱᒧᖓ ᑖᒃᑯᓄᖓ 

ᐃᓄᓕᕆᔨᒃᑯᓐᓄᑦ ᑕᐃᒪ ᐊᑎᓕᐅᖃᑕᐅᑦᑎᐊᕐᓗᓂᓗ 

ᑕᒪᒃᑯᐊ ᐱᔾᔪᑎᒋᓪᓗᒋᑦ ᐃᓅᓯᖓᑕ ᒥᔅᓵᓄᖓᔪᑦ 

ᓲᖃᐃᒻᒪ ᓄᐊᑎᖅᑕᐅᓂᐊᕐᖓᑕ ᐊᒻᒪᓗ 

ᑐᓴᖅᑎᑦᑎᒍᓐᓇᓂᐊᕐᖓᑦ ᑖᓐᓇ ᐃᓄᓕᕆᔨ 

ᐱᓗᐊᖅᑐᒥ ᑖᒃᑯᓄᖓ 

ᐱᓕᕆᖃᑎᒋᒋᐊᖃᖅᑕᖏᓐᓄᑦ ᑖᔅᓱᒪ 

ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᖃᑦᑕᖅᑐᖅ. ᑕᕝᕘᓇ 

ᑭᓯᐊᓂ ᐊᖏᖃᑕᐅᑦᑎᐊᕐᓗᓂ ᐃᒫᒃ 

ᑲᓐᖑᓇᖅᑑᓂᖓᓂᓪᓗ ᑐᑭᓯᖃᑎᒋᑦᑎᐊᕐᓗᒍ. 

ᑕᒪᐅᓇ ᐊᖅᑯᑎᖃᕐᓂᐊᖅᑐᖅ. 

 

ᑖᓐᓇ ᒪᓕᒐᖅ ᐱᔾᔭᐃᖅᓯᓯᒪᓂᕐᒥᒃ 

ᓴᐳᒻᒥᑦᑎᐊᕆᐊᖃᕐᓂᒥᓪᓗ ᐃᓄᓕᕆᔨᒃᑯᑦ 

ᐱᔭᕆᐊᖃᕐᖓᑕ ᑖᓐᓇ ᑲᓐᖑᓇᖅᑐᓕᕆᓂᕐᒧᑦ 

ᐱᖁᔭᐅᔪᖅ ᐱᔾᔪᑎᒋᓪᓗᒍ. ᑖᓐᓇ 

ᑲᒪᒋᔭᐅᑦᑎᐊᖃᑦᑕᕋᔭᖅᑐᖅ ᑕᒪᒃᑯᐊ ᒪᓕᒐᐃᓪᓗ 

ᒪᓕᓪᓗᒋᑦ. ᖁᔭᓐᓇᒦᒃ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. ᑕᐃᒫ? 

ᐱᓕᕆᐊᖃᖅᑐᒍᑦ ᐱᖁᔭᒃᓴᖅ 26. 

ᓄᖅᑲᕐᕕᒋᖅᑲᐅᔭᓐᓂᒃ ᑲᔪᓯᒋᐊᑐᐃᓐᓇᓂᐊᖅᑐᖓ. 

ᓈᓴᐅᑎᖓ 13. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 14. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 15. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 16. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 17. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 18. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 19, ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 20. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 21. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᓈᓴᐅᑎᖓ 22. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 23. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 24. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 25. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 26. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᑖᓐᓇ 

ᐱᖁᔭᒃᓴᖅ 26 ᐃᓗᐃᑦᑑᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᐊᑐᐊᒐᖅ 

ᓈᓴᐅᑎᓕᒃ 62(2) ᒪᓕᒃᖢᒍ, ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ 26 ᒫᓐᓇᑲᐅᑎᒋ ᐱᖓᔪᐊᓐᓂ  

ᐅᖃᓕᒫᖅᑕᐅᔪᓐᓇᕐᓂᕋᓕᖅᖢᓯᐅᒃ? ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᒪᐃᒃ, ᑖᔅᓱᒧᖓ 

ᐱᔭᕇᕈᑎᒥᒃ ᐅᖃᐅᓯᖃᕈᒪᒍᕕᑦ ᐱᕕᖃᖅᑎᑉᐸᒋᑦ. 

ᒥᓂᔅᑐ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ.  

ᐄᓛᒃ ᑖᒃᑯᐊ ᑕᕝᕙᓃᖃᑏᒃᑲ ᐃᓄᓕᕆᔨᒃᑯᓄᓪᓗ 

ᐃᖅᑲᓇᐃᔭᖅᑏᑦ ᑕᕝᕙᖔ ᐊᓪᓚᕝᕕᖓᓂᒃ 

ᖁᑦᑎᓂᖅᐹᒥᒃ ᓄᓇᓕᓐᓄᑦ ᑎᑭᓪᓗᒍ. 

 

ᐊᒻᒪ ᑕᖅᑲᒃᑯᐊ ᑭᒃᑯᑐᐃᓐᓇᐃᑦ ᓄᓇᕗᒻᒥᐅᑦ ᑖᓐᓇ 

ᒪᓕᒐᒃᓴᖅ ᐊᐅᓚᔾᔭᓛᕐᓂᐊᑎᓪᓗᒍ, ᐊᓯᔾᔨᕆᐊᕐᓂᖓ 

ᐊᐅᓪᓚᔾᔭᓛᕐᓂᐊᑎᓪᓗᒍ ᐱᖁᔭᐅᑉ. ᑕᐃᒪ 

ᑐᓴᕆᐊᕐᕕᐅᒐᒥ ᐅᖃᕆᐊᑦᑎᐊᓚᐅᖅᓯᒪᒻᒪᑕ 

ᓄᓇᕗᒻᒥᐅᑦ ᕿᒥᕐᕈᐊᖅᑎᑕᐅᑎᓪᓗᒋᑦ ᐊᒻᒪᓗ 

ᐃᓱᒪᔅᓴᖅᓯᐅᑎᑕᐅᑎᓪᓗᒋᑦ ᖃᓄᖅ 

ᐋᖅᑭᒋᐊᕈᓐᓇᕐᒪᖔᖅ. ᐄ, ᑖᒃᑯᐊ ᑐᓴᖅᓯᒪᒐᑦᑎᒍ 

ᑕᐃᒫᒃ ᐋᖅᑭᒋᐊᕈᑎᖃᕐᖓᑦ ᐱᖁᔭᖅ 

ᐃᓄᓕᕆᓂᕐᒧᑦ ᑕᒪᒃᑯᐊ ᓄᓇᕗᒻᒥᐅᑦ 

ᐃᓱᒪᒋᓯᒪᔭᖓᑦ ᒪᓕᑦᑐᒍ. ᖁᔭᓐᓇᒦᖅᑲᒃᑲ 

ᑕᖅᑲᒃᑯᐊ ᐊᒻᒪᓗ ᑖᒃᑯᐊ ᐱᓕᕆᖃᑎᒋᖃᑦᑕᑕᒃᑲ 

ᓄᓇᕗᑦ ᒐᕙᒪᒃᑯᓐᓂ ᐊᒡᒍᑐᖅᓯᒪᔪᑦ ᑖᔅᓱᒧᖓ 

ᐊᑦᑐᐊᔪᒥᒃ ᐱᓕᕆᖃᑕᐅᕙᑦᑐᑦ ᐊᒻᒪ ᐃᓕᔅᓯ 

ᑲᑎᒪᔩᑦ ᖁᔭᓐᓇᒦᖅᑲᔅᓯ. ᑕᐃᒪ. ᖁᔭᓐᓇᒦᒃ, 

ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᒪᐃᒃ. 

ᑲᔪᓯᕙᓪᓕᐊᓂᐊᕋᑦᑕ. ᑲᔪᓯᒋᐊᓐᖏᓂᑦᑎᓐᓂ, 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ ᑲᑎᒪᕕᒻᒥᑦ 

ᐊᓂᑎᑲᐃᓐᓇᒃᑭᒃ.  

 

ᐊᒻᒪ ᑲᔪᓯᕙᓪᓕᐊᓗᑕ ᐱᖁᔭᒃᓴᖅ 28 

ᐱᓕᕆᐊᕆᓂᐊᖅᑕᕗᑦ. ᐊᑐᐃᓐᓇᕈᐃᔪᒪᒍᔅᓯ 

ᐱᖁᔭᒃᓴᖅ 28 ᐱᓕᕆᐊᕆᓂᐊᖅᑕᕗᑦ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᓴᕕᑲᑖᖅ. ᐱᖁᔭᒃᓴᖅ 

28-ᒧᑦ ᐱᓕᕆᐊᖃᑎᒋᓂᐊᖅᑎᒋᑦ. 

ᐊᐱᕆᖅᑳᕈᒪᔪᖓ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᖅᐱᑦ 

ᐃᖅᑲᓇᐃᔭᖅᑎᓐᓂᒃ? ᒥᓂᔅᑐ ᓴᕕᑲᑖᖅ.  

 

ᒪᓕᒐᒃᓴᖅ 28 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᐃᑦ ᐱᔾᔪᑎᓖᑦ ᐊᑐᐊᖅᑕᐅᔭᕆᐊᓕᓐᓂᒃ 

ᐊᔾᔨᒌᓕᖓᑎᑕᐅᔪᓂᓪᓗ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ, 

ᑕᕝᕙᓂ ᐊᐱᖅᓱᖅᑕᐅᕕᒻᒦᖃᑎᖃᕈᒪᑎᓪᓗᒍ, 

ᑲᑎᒪᔩᑦ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᒃ ᑲᑎᒪᕕᐅᑉ ᐃᓯᖅᑎᓚᐅᒃᑭᒃ 

ᑲᑎᒪᕕᐅᑉ ᐃᓗᐊᓄᑦ.  

 

ᖁᔭᓐᓇᒦᒃ, ᐃᖅᓱᒃᑏ. ᒥᓂᔅᑕ ᓴᕕᑲᑖᖅ, 

ᓇᓗᓇᐃᖅᓯᒪᓂᐊᕐᒪᑦ ᑖᒃᑯᐊ 

ᑕᕝᕙᓃᖃᑎᒋᓕᖅᑖᒃᑭᒃ ᑭᒃᑰᒪᖔᑎᒃ 

ᐅᖃᐅᑎᓚᐅᖅᑎᒍᑦ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ, ᒥᔅ ᓗᐊᕆ ᑭᒻᐳᓪ, 

ᑐᖏᓕᕋ, ᐊᒻᒪᓗ ᓴᐅᒥᓐᓂ, ᑎᐅᕆᓐ ᑎᐊᕗᕈ, 

ᑐᖏᓕᕐᒪ ᐃᑲᔪᖅᑎᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᑭᒻᐳᓪ, ᒥᔅᑐ ᑎᐊᕗᕉ, 

ᑐᓐᖓᓱᓚᐅᕆᑦᑎᒃ ᑲᑎᒪᕕᐅᑉ ᐃᓗᐊᓄᑦ. ᒥᓂᔅᑐ 

ᓴᕕᑲᑖᖅ, ᒫᓐᓇ ᑖᔅᓱᒧᖓ ᐱᖁᔭᒃᓴᒧᑦ 28-ᒧᑦ 

ᐅᖃᐅᓯᔅᓴᖃᕈᕕᑦ ᐱᕕᖃᖅᑎᑉᐸᒋᑦ. ᒥᓂᔅᑐ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᓯᔾᔨᕆᐊᕈᑕᐅᔪᑦ 

ᑕᒪᒃᑯᓄᖓ ᓴᓇᓯᒪᓂᖏᓐᓄᑦ 

ᐊᑦᑕᓇᓐᖏᑦᑐᓕᕆᓂᕐᒧᑦ ᒪᓕᒐᖅ ᐃᒡᓗᓕᐅᖅᑕᐅᔪᑦ 

ᒪᓕᒐᓂᒃ. ᑖᒃᑯᐊ ᒪᕐᕉᒃ ᒪᓕᒐᐅᖃᑎᖏᑦ 

ᐊᔾᔨᒌᒃᑲᓗᐊᕐᒪᖔᑕ ᐊᑦᑕᓇᖅᑕᐃᓕᒪᓂᕐᒧᑦ 

ᑎᑎᕋᐅᔭᖅᓯᒪᓂᖏᓐᓄᑦ ᓇᑉᐸᖅᑎᑕᐅᓂᖏᓐᓄᑦ 

ᐊᒻᒪᓗ ᐊᐅᓚᑕᐅᓂᖏᓐᓄᑦ ᐃᒡᓗᐃᑦ ᐱᖁᑎᕐᔪᐊᑦ 

ᐃᖅᑲᓇᐃᔭᐅᑎᓪᓗ.  

 

ᑖᒃᑯᐊ ᐊᓯᔾᔨᕈᑕᐅᔪᑦ ᒪᓕᒐᕐᒧᑦ ᐱᖃᓯᐅᑎᒻᒪᑕ: 

 

 ᐊᖏᓪᓕᒋᐊᕐᓗᒍ ᑖᒃᑯᐊ ᐃᒡᓗᓕᐅᕐᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᑖᒃᑯᐊ 

ᑎᑎᕋᐅᔭᖅᑏᑦ, ᓇᑉᐸᖅᑎᕆᔩᑦ, ᐊᓯᖏᓪᓗ 

ᐱᔪᓐᓇᐅᑎᑖᕋᓱᖃᑦᑕᖅᑐᑦ 

ᐊᖏᖅᑕᐅᓇᓱᖃᑦᑕᖅᑐᑦ ᑕᒪᕐᒥᓄ ᐱᖁᔭᖅᑎᒍᑦ 

ᐊᔾᔨᒌᒥᒃ ᐊᑐᐃᓐᓇᖃᕐᓂᐊᕐᒪᑕ 

ᐋᖅᑭᒋᐊᖅᓯᓗᑎᑦ ᒪᑯᓄᖓ ᒪᓕᒐᕋᓛᑎᒍᑦ  

ᐃᖅᑲᓇᐃᔭᖅᑐᑦ ᐋᖅᑭᖃᑦᑕᖅᑕᖏᑦ ᐊᒻᒪᓗ 

ᑐᓴᖅᑎᑎᓗᑎᑦ ᐊᑐᓃᖓᔪᒥ 

ᐅᖃᐅᔾᔨᒋᐊᕈᓐᓇᕐᓗᑎᑦ ᒥᓂᔅᑕᒥᒃ.  

 

 ᐊᒻᒪᓗ ᑕᕝᕙᓂ ᐊᔾᔨᒌᓐᖏᓐᓂᖅ ᑕᐃᒪ 

ᒪᓕᒐᕋᓛᓕᕆᓂᕐᒧᑦ ᐱᓕᕆᓂᕐᒧᑦ ᖃᐅᔨᓴᕐᓂᕐᒥᒃ 

ᑕᑯᓇᓐᓂᕐᒥᓪᓗ. 

 

 ᑕᕝᕙᓂ ᕼᐋᒻᓚᒃᑯᑦ ᐱᖁᔭᖏᑎᒍᑦ 

ᐲᔭᐃᔨᐅᓪᓗᑎᑦ ᒪᓕᒐᕋᓛᑦ ᐱᔪᓐᓇᐅᑎᖏᓐᓂᒃ 

ᐊᑐᓕᖅᑎᑦᑎᖔᕐᓗᒋᑦ ᐃᒡᓗᓕᐅᓂᕐᒧᑦ 

ᒪᓕᒐᖏᓐᓂ ᑲᓇᑕᒥ.  

 

 ᐊᓯᔾᔨᒋᐊᕐᓗᒋᑦ ᐸᐃᑉᐹᓕᕆᓂᒃᑯᑦ 

ᐊᑭᓖᑎᑕᐅᔪᓐᓇᕐᓂᖏᑦ ᐸᓯᔭᔅᓴᐅᔪᓐᓇᕐᓂᖏᑦ. 

 

ᖁᔭᓐᓇᒦᕈᒪᕙᔅᓯ, ᐃᒃᓯᕙᐅᑖᖅ, 

ᒪᓕᒐᓕᐅᖅᑎᐅᖃᑎᒃᑲᓗ ᕿᒥᕐᕈᔪᓐᓇᕋᑦᑎᒍ 

ᐊᓯᔾᔨᕆᐊᖅᑕᐅᔪᑦ. ᐊᐱᖅᑯᑎᔅᓴᖃᕈᔅᓯ 

ᑭᐅᓇᓱᒍᓐᓇᓂᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑐ ᓴᕕᑲᑖᖅ. ᑖᒃᑯᐊ 

ᒪᓕᒐᒃᓴᓂᑦ ᕿᒥᕐᕈᔩᑦ ᐃᒃᓯᕙᐅᑕᖓ 

ᑭᐅᔾᔪᑎᔅᓴᖃᖅᐲᑦ? ᒥᔅᑐ ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᓂ 

ᒪᓕᒐᓕᕆᓂᕐᒧᑦ ᒪᑐᐃᕈᑎᓂᒃ ᐅᖃᐅᓯᖃᕈᒪᕗᖓ 

ᑲᑎᒪᑐᐃᓐᓇᓂᒃᑯᑦ ᐃᓱᒪᔅᓴᖅᓯᐅᕈᑕᐅᓕᖅᑎᓪᓗᒍ 

ᒪᓕᒐᒃᓴᖅ 28, ᒪᓕᒐᕐᓂ ᐊᓯᔾᔨᒋᐊᕈᑎ ᒪᑯᓄᖓ 

ᒪᓕᒋᐊᓕᓐᓄᑦ ᐊᔾᔨᒌᑎᑕᐅᔭᕆᐊᓕᓐᓄᓪᓗ. ᑕᐃᒪ 

ᒪᓕᒐᓕᐅᖅᑏᑦ ᐃᖅᑲᐅᒪᓂᐊᕐᒪᑕ ᒪᓕᒐᒃᓴᖅ 28 

ᑐᒡᓕᐊᓂ ᐅᖃᓕᒫᖅᑕᐅᓚᐅᕐᒪᑦ ᐊᒃᑐᕝᕙ 25, 

2016-ᖑᑎᓪᓗᒍ, ᑐᓂᔭᐅᓚᐅᖅᑐᓂᓗ 

ᒪᓕᒐᓕᕆᓂᕐᒧᑦ ᑲᑎᒪᔨᕋᓛᖏᓐᓄᑦ 

ᐃᓱᒪᔅᓴᖅᓯᐅᕈᑕᐅᖁᓪᓗᒍ.  

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐃᑲᔪᖅᓰᕗᑦ ᐊᑐᕋᓱᑦᑕᖏᓐᓂᒃ 

ᒪᓕᒐᒃᓴᖅ 28, ᒪᓕᒐᖅ ᐊᓯᔾᔩᔪᑕᐅᓇᓱᖅᑐᖅ 

ᐱᖁᔭᕐᓂᑦ ᒪᑯᓄᖓ ᒪᓕᒋᐊᓕᓐᓄᑦ 

ᐊᔾᔨᒌᑎᑕᐅᔪᓂᒃ.  

 

ᒥᓂᔅᑕ ᓵᖓᓐᓃᑎᓪᓗᒍ ᑲᑎᒪᔨᕋᓛᑦ 

ᓈᓴᐅᑎᖏᑦᑎᒍᑦ ᐃᓱᒪᔅᓴᖅᓯᐅᕈᑕᐅᑎᓪᓗᒍ 

ᒪᓕᒐᒃᓴᖅ 28, ᑕᓪᓕᒪᓂᒃ ᐱᖁᔨᕗᖔᕈᑎᓂᒃ 

ᐱᒋᐊᖅᑎᑦᑎᔪᖃᓚᐅᕐᒪᑦ ᐊᓯᔾᔨᒋᐊᕈᑎᒥᒃ 

ᒪᓕᒐᒃᓴᒧᑦ ᐃᑲᔫᑎᒋᓂᐊᕐᒪᒋᑦ ᓄᓇᕗᒻᒥᐅᓄᑦ 

ᓈᓚᑉᐸᓪᓕᐊᔪᓄᑦ ᑲᑎᒪᓂᑦᑎᓐᓄᑦ ᐅᓪᓗᒥ. ᑕᐃᒪ 

ᑖᒃᑯᐊ ᓴᖅᑭᒋᐊᕈᒪᒐᒃᑭᑦ 

ᐊᓯᔾᔨᕆᐊᖁᑕᐅᖁᔭᐅᔪᒻᒪᕇᑦ ᒪᓕᒐᒃᓴᖅ 28-ᒥ.  

 

ᓈᓴᐅᑎᖓ 7, ᒪᓕᒐᒃᓴᖅ 28, 

ᐊᓯᔾᔨᕆᐊᖅᑕᐅᓯᒪᕗᖅ ᑕᒪᒃᑯᐊ ᐃᒡᓗᓕᐅᓐᓂᕐᒧᑦ 

ᐃᖅᑲᓇᐃᔭᖅᑏᑦ ᓄᐊᑦᑎᔪᓐᓇᕐᓂᖏᑦ 

ᑐᓴᐅᒪᔾᔪᑎᓂᒃ ᖃᐅᔨᓴᕐᓂᒃᑯᑦ ᑕᑯᓇᓐᓂᑯᓘᓐᓃᑦ 

ᐃᒡᓗᒥᒃ ᐊᑐᖅᑕᐅᔪᓐᓇᖁᓪᓗᒋᑦ ᐱᔾᔪᑎᖃᕐᓗᑎᑦ 

ᑭᓯᐊᓂ ᐃᖅᑲᓇᐃᔮᖏᓐᓂᒃ ᐱᓕᕆᓗᓂ ᑕᕝᕙᓂ 

ᐃᒡᓗᓕᕆᓂᕐᒧᑦ ᒪᓕᒐᖏᑕ ᐱᖁᔭᖏᓐᓂᒃ 

ᐅᕝᕙᓘᓐᓃᑦ ᑎᓪᓕᒋᐊᕈᑎᒃᑯᑦ 

ᐱᔪᓐᓇᑎᖅᑕᐅᑎᓪᓗᒋᑦ.  

 

ᑕᐃᒪᓐᓇᑲᓴᓪᓗ ᓄᑖᒥᒃ ᓈᓴᐅᒻᒥᒃ ᐃᓚᔭᐅᒻᒥᔪᖅ 

ᒪᓕᒐᒃᓴᖅ 28, ᑕᒪᒃᑯᐊ ᑕᑯᓇᑦᑎᐅᑉ ᐱᔪᓐᓇᕐᓂᖏᑦ 

ᓄᐊᑦᑎᔪᓐᓇᓂᕐᒥᒃ ᐅᖃᐅᓯᖃᕈᓐᓇᕐᓂᖏᓪᓗ 

ᑐᓴᐅᒪᔾᔪᑎᓂᒃ ᖃᐅᔨᓴᕐᓂᕐᒥᒃ ᑕᑯᓇᓐᓂᕐᒥᓘᓐᓃᑦ 

ᐃᖅᑲᓇᐃᔭᐅᑎᓂᒃ. ᐊᑐᖅᑕᐅᔪᓐᓇᖁᓪᓗᒍ 

ᐱᔭᕆᐊᖃᖅᑐᓄᑦ ᑭᓯᐊᓂ ᐃᖅᑲᓇᐃᔮᒥᓄᑦ 

ᐃᖅᑲᓇᐃᔭᖅᑎᓪᓗᒋᑦ ᑖᒃᑯᐊ ᓴᓐᓇᖏᓐᓄᑦ  

ᐊᔾᔨᒋᑎᑕᐅᔪᑦ ᐊᑦᑕᓇᖅᑐᓕᕆᓂᕐᒧᑦ ᒪᓕᒐᕐᒥ 

ᑎᓕᓯᔾᔪᑕᐅᔪᒃᑯᓪᓘᓐᓃᑦ ᐱᔪᓐᓇᖅᑎᑕᐅᓪᓗᑎᑦ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᓴᖅᑭᑦᑎᓚᐅᕐᒪᑕ 

ᓄᐊᑦᑎᓂᕐᒧᑦ ᐅᖃᐅᓯᖃᕐᓂᕐᒧᓪᓗ ᑐᓴᐅᒪᔾᔪᑎᓂᒃ 

ᒫᓐᓇ ᒪᓕᒐᐅᕙᒌᖅᑐᓂᒃ. ᑲᑎᒪᔨᕋᓛᑦ 

ᐊᔭᐅᖅᑐᐃᕗᑦ ᒐᕙᒪᒃᑯᖏᑦ ᑕᒪᒃᑯᐊ ᓄᐊᑕᐅᓂᖏᑦ 

ᐅᖃᐅᓯᐅᖃᑦᑕᕐᓂᖏᓪᓗ ᑐᓴᐅᒪᔾᔪᑏᑦ ᐊᑐᖅᖢᒋᑦ 

ᐃᒡᓗᓕᐅᓂᕐᒧᑦ ᒪᓕᒐᕋᓛᖏᑦ ᒪᓕᒐᖏᑦ ᐊᒻᒪᓗ 

ᓴᓐᓇᖏ ᐊᔾᔨᒌᑦᑎᐊ ᐊᑦᑕᓇᖅᑐᒧᓪᓗ ᒪᓕᒐᖏᑦ 

ᑕᒪᒃᑯᐊ  

ᐊᑐᓕᖅᑎᑕᐅᓂᖏᑎᒍᑦ ᑭᓯᐊᓂ ᒪᓕᒐᐃᑦ.  

 

ᐃᒃᓯᕙᐅᑖᖅ, ᑖᒃᑯᐊ ᑕᕝᕙ ᐃᓱᓕᑉᐳᑦ 

ᒪᑐᐃᖅᓯᔾᔪᑎᒪ. ᑕᐃᒪ ᐊᑐᓕᖁᔭᕗᑦ ᑲᑎᒪᔨᕋᓛᑦ 

ᖄᖏᖅᑎᑕᐅᖁᓪᓗᒍ ᒪᓕᒐᒃᓴᖅ 28 

ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. 

ᑖᒃᑯᓄᖓ ᐅᖃᐅᓯᐅᕋᑖᖅᑐᓄᑦ 

ᐅᖃᐅᓯᔅᓴᑐᐃᓐᓇᕐᒥᒃ ᒫᓐᓇ ᐱᑕᖃᖅᐸ? 

ᐱᑕᖃᓐᖏᑉᐸᑦ ᑖᓐᓇ ᒪᓕᒐᒃᓴᖅ ᑕᑯᓚᐅᖅᓯᐅᒃ 

ᓈᓴᐅᑎᖃᖅᑐᖑᓇ 28, ᑕᐃᑲᓂ 

ᓄᐊᑦᑎᕕᔅᓯᓃᑦᑐᖅ ᒪᓕᒐᒃᓴᓄᑦ. ᖃᖓᑐᐃᓐᓇᖅ 

ᓂᓪᓕᕐᕕᖃᕈᒪᒍᔅᓯ ᐃᓵᖃᑦᑕᓂᐊᖅᐳᓯ 

ᓇᓗᓇᐃᑦᑎᐊᕐᓗᓯᓗ. ᐃᒻᒥᒃᑯᑦ 

ᐱᓕᕆᐊᕆᓚᐅᕐᓚᕗᑦ. ᐱᒋᐊᕐᓗᖓ. 

ᖃᓪᓗᓈᑎᑑᖓᔪᓂᒃ ᐱᓯᒪᒐᒪ, ᖃᓪᓗᓈᑎᑐᑦ 

ᐅᖃᓕᒫᕐᓂᐊᖅᑐᖓ. (ᑐᓵᔨᑎᒍᑦ) ᒪᓕᒐᒃᓴᖅ 28, 

ᑎᑎᕋᖅᑕᐅᑲᓐᓂᖅᓯᒪᓕᖅᑎᓪᓗᒍ ᐊᓯᔾᔨᒋᐊᕈᑕᐅᔪᖅ 

ᒪᑯᓄᖓ ᐱᖁᔭᓄᑦ ᒪᓕᒐᖏᓐᓄᑦ 

ᐊᔾᔨᒌᑎᑕᐅᓂᖏᓐᓄᑦ ᐊᑐᐊᒐᕐᓄᑦ. 

(ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᖓ 1. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 2. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᓈᓴᐅᑎᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 11. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 13. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 14. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 15. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 16. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 17. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 18. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 19. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 20. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 21. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 22. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 23. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᓈᓴᐅᑎᖓ 24. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 25. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 26. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 27. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 28. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 29. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 30. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 31. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 32. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 33. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 34. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 35. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 36. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 37. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 38. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 39. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 40. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 41. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᓈᓴᐅᑎᖓ 42. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 43. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 44. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 45. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 46. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 47. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 48. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 49. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓈᓴᐅᑎᖓ 50. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᑖᓐᓇ 

ᐱᖁᔭᒃᓴᖅ 28 ᐃᓗᐃᑦᑑᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑐᐊᒐᖅ ᓈᓴᐅᑎᖓ 

62(2) ᐊᑐᖅᖢᒍ, ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ 28, ᒫᓐᓇᑲᐅᑎᒋ ᐱᖓᔪᐊᓐᓂ 

ᐅᖃᓕᒫᖅᑕᐅᔪᓐᓇᖁᓕᖅᖢᒍ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᖑᔪᓯ. ᒥᓂᔅᑐ ᓴᕕᑲᑖᖅ, 

ᑖᔅᓱᒧᖓ ᑭᖑᓪᓕᖅᐹᒥ ᐅᖃᐅᓯᔅᓴᖃᕈᒪᒍᕕᑦ 

ᐱᕕᖃᖅᑎᑉᐸᒋᑦ. ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᕈᒪᕙᒃᑲ 

ᐃᖅᑲᓇᐃᔭᖅᑎᓕᒫᒃᑲ ᐅᕙᓃᑦᑐᑦ ᐊᒻᒪᓗ ᑖᒃᑯᐊ 

ᐊᒃᓱᕈᖅᑐᒻᒪᕆᐅᓚᐅᖅᑐᑦ ᒪᓕᒐᒃᓴᒥᒃ 

ᐱᔭᕇᕋᓱᒃᑐᑎᑦ ᐊᒻᒪᓗ ᓈᒻᒥᒋᓕᖅᑕᐅᑎᓪᓗᒍ 

ᒪᓕᒐᓕᐅᖅᑎᓄᑦ ᖄᖏᖅᑎᑕᐅᔪᓐᓇᖅᓯᓪᓗᓂ.  

 

ᒪᓕᒐᓕᐅᖅᑏᓪᓗ ᖁᔭᓐᓇᒦᖅᐸᒃᑲ ᑖᒃᑯᐊ 

ᐅᖃᓕᒫᕋᕐᓂᑎᐊᓐᖏᒻᒪᑕ. ᖁᔭᓐᓇᒦᓪᓗ ᓄᓇᕗᑦ 

ᐊᑦᑕᓇᓐᖏᓂᖅᓴᐅᓕᕐᒪᑦ ᓄᓇᒋᓗᒍ 

ᐃᖅᑲᓇᐃᔭᕐᕕᒋᓗᒍᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᑦᑕᐅᖅ, ᒥᔅᑐ ᓴᕕᑲᑖᖅ. 

ᒫᓐᓇ ᑲᔪᓯᕙᓪᓕᐊᓂᐊᕋᑦᑕ. ᐱᖁᔭᒃᓴᖅ 30. ᒥᓂᔅᑕ 

ᓴᕕᑲᑖᖅ, ᑖᔅᓱᒧᖓ ᐱᓕᕆᖃᑎᒋᓂᐊᕋᑦᑎᒋᑦ  

ᐊᐱᕆᔪᒪᒋᒃᑭᑦ ᑖᒃᑯᓂᖓ ᓱᓕ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᖅᐱᑦ ᐅᕝᕙᓘᓐᓃᑦ 

ᐊᓯᖏᓐᓂᑦ? ᒥᓂᔅᑐ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᓂᖓᔅᓴᐃᓐᓇᖅ 

ᐃᖅᑲᓇᐃᔭᖅᑎᖃᕐᓂᐊᖅᑐᖓ. ᖁᔭᓐᓇᒦᒃ.  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 30 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᑯᐊᓪᓚᑦᑕᐃᓕᑎᑦᑎᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒫᓐᓇ ᑖᔅᓱᒧᖓ 

ᐱᖁᔭᒃᓴᒧᑦ 30, ᐱᒋᐊᖅᑎᑎᔾᔪᑎᒥᒃ 

ᐅᖃᐅᓯᔅᓴᖃᕈᕕᑦ, ᒥᓂᔅᑐ ᓴᕕᑲᑖᖅ, ᒫᓐᓇ 

ᐱᕕᖃᖅᑎᑉᐸᒋᑦ. ᒥᓂᔅᑐ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᑯᐊ ᐊᓯᔾᔨᕆᐊᕈᑏᑦ 

ᐃᑯᐊᓪᓚᑦᑕᐃᓕᑎᑦᑎᓂᕐᒧᑦ ᒪᓕᒐᖅ 

ᐋᖅᑭᓯᔾᔪᑕᐅᒻᒪᑦᑕ ᐊᔾᔨᒌᓐᖏᓐᓂᖏᓐᓂᒃ ᒫᓐᓇ 

ᑖᒃᑯᓄᖓ. ᐃᒃᓯᕙᐅᑖᖅ, ᑖᒃᑯᐊ ᐋᖅᑭᒋᐊᕈᑎᑦ 

ᐃᑯᐊᓪᓚᑦᑕᐃᓕᑎᑦᑎᓂᕐᒧᑦ ᒪᓕᒐᕐᒧᑦ ᑐᕌᖓᕗᖅ 

ᐋᖅᑭᒋᐊᖅᑕᐅᖁᓪᓗᒋᑦ ᑐᑭᓕᐊᑦᑎᐊᖏᓐᓂᐅᔪᓂᒃ 

ᑕᒪᑐᒪᐅᑉ ᐃᑯᐊᓪᓚᑦᑕᐃᓕᑎᑦᑎᓂᕐᒧᑦ ᒪᓕᒐᖅ 

ᐃᓗᐊᓂ ᐊᒻᒪ ᑕᐃᓐᓇ ᓄᑖᖅ ᐃᒡᓗᓄᑦ 

ᒪᓕᑦᑕᐅᔭᕆᐊᓕᓐᓄᑦ ᒪᓕᒐᖅ. 

 

ᒪᓕᒐᒃᓴᒥ ᐊᓯᔾᔨᓗᐊᓐᖑᐊᕈᑕᐅᕗᖅ ᑖᒃᑯᓇᓂ 

ᐱᖃᓯᐅᑎᕗᖅ: 

 

 ᑕᐃᔭᐃᓂᖓ ᐃᑭᓐᓂᕐᒧᑦ ᐊᒻᒪ 

ᐃᑭᑦᑕᐃᓕᑎᑦᑎᓂᕐᒧ ᒪᓕᒐᖅ ᐅᓇᖔᖑᓕᖅᑐᓂ 

ᐃᑯᒪᒥᒃ ᐊᑦᑕᓇᖅᑕᐃᓕᓂᕐᒧᑦ ᒪᓕᒐᖅ, 

 

 ᑕᐃᓐᓇ ᐃᑭᓐᓂᕐᒧᑦ ᐊᒻᒪ ᐃᑭᑦᑕᐃᓕᑎᑦᑎᓂᕐᒧᑦ 

ᒪᓕᒐᖅ ᐊᕙᓗᐃᓂᖅᓴᐅᖁᓪᓗᒍ 

ᐃᑯᐊᓪᓚᑦᑕᐃᓕᑎᑦᑎᓂᖅ ᐊᒻᒪ ᐃᑯᒪᒥᒃ 

ᓴᐳᔾᔨᓂᐅᔪᖅ, 

 

 ᓄᓇᓖᑦ ᕼᐋᒻᓚᖏᑦ ᐋᖅᑭᔅᓱᐃᖁᓪᓗᒋᑦᐃᑯᒪᒥᒃ 

ᓴᐳᔾᔨᓂᕐᒧᑦ ᐸᕐᓇᐅᑎᒥᒃ ᑐᑭᓕᐊᒐᔭᖅᑐᒥᒃ 

ᓄᓇᕘᓕᒫᒥ ᑕᒪᑐᒧᖓ ᐃᑯᒪᒥᒃ ᓴᐳᔾᔨᓂᕐᒥᒃ, 

 

 ᐋᖅᑭᒋᐊᕈᑕᐅᓗᓂ ᐃᑯᒪᒥᒃ ᓴᐳᔾᔨᓂᕐᒧᑦ 

ᒪᓕᒐᖅ ᐃᓕᓴᕆᔭᐅᓗᑎᒃ ᐃᒡᓗᓄᑦ 

ᒪᓕᑦᑕᐅᔭᕆᐊᓕᓐᓄᑦ ᒪᓕᒐᐅᑉ ᐃᓗᓕᖏᓐᓂᒃ, 

ᐊᒻᒪᓗ 

 

 ᐃᒡᓗᓂᒃ ᖃᐅᔨᒪᔭᑕᕆᔭᐃᑦ ᑲᑎᒪᔨᕋᓛᑦ 

ᐱᓕᕆᓂᖓᑦ ᐃᓚᔭᐅᓗᓂ ᐱᖃᓯᐅᔾᔭᐅᓕᕐᓗᑎᒃ 

ᐃᑯᒪᒥᒃ ᐊᑦᑕᓇᖅᑕᐃᓕᓂᕐᒧᑦ ᒪᓕᒐᕐᒥᒃ. 

 

ᖁᔭᓐᓇᒦᕈᒪᕙᒋᑦ, ᐃᒃᓯᕙᐅᑖᖅ ᑲᑎᒪᔨᐅᖃᑎᒃᑲᓗ, 

ᐱᕕᖃᖅᑎᑕᐅᒐᒪ ᓇᓗᓇᐃᔨᓂᕐᒥᒃ 

ᐊᓯᔾᔨᖅᑕᐅᖁᔭᑦᑎᓐᓂᒃ ᑕᕝᕙᓂ ᒪᓕᒐᒃᓴᒥ. 

ᑭᐅᔪᒪᑦᑎᐊᕐᓂᐊᖅᑐᖓ ᖃᓄᓕᒫᖅ 

ᐊᐱᖅᑯᑎᒋᔪᒪᔭᑦᑎᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑑ. ᑖᒃᑯᐊ 

ᑲᑎᒪᔨᕋᓛᑦ ᒪᓕᒐᔅᓴᒧᑦ ᑕᑯᓇᓐᓂᕐᒧᑦ 

ᐃᒃᓯᕙᐅᑕᖓᑦ ᑭᐅᔾᔪᑎᒃᓴᖃᖅᐲᑦ? ᒥᔅᑐ ᓴᒻᒧᖅᑐᖅ. 

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᐃᒃᓯᕙᐅᑕᐅᓪᓗᖓ, ᖁᕕᐊᓱᒃᑐᖓ 

ᑲᑎᒪᑐᐃᓐᓇᕐᓂᕐᒥ ᒪᑐᐃᖅᓯᔾᔪᑎᓂᒃ 

ᐅᖃᐅᓯᖃᕈᓐᓇᕋᒪ ᐃᓱᒪᒃᓴᖅᓯᐅᕈᑕᐅᑎᓪᓗᒍ 

ᒪᓕᒐᒃᓴᖅ 30, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐃᑭᑦᑕᐃᓕᑎᑦᑎᓂᕐᒧᑦ ᒪᓕᒐᖅ. ᒪᓕᒐᓕᐅᖅᑏᑦ 

ᐃᖅᑲᐅᒪᔪᒃᓴᐅᕗᑦ ᒪᓕᒐᖅ 30 ᑐᒡᓕᐊᓂ 

ᐅᖃᓕᒫᖅᑕᐅᓚᐅᕐᓂᖓᓂᒃ ᓄᕕᐱᕆ 8, 2016−ᒥ, 

ᐊᒻᒪ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᓄᑦ 

ᑐᓐᓂᖅᑯᑕᐅᓚᐅᖅᖢᓂ ᐃᓱᒪᒃᓴᖅᓯᐅᕈᑕᐅᓂᐊᕐᒪᑦ. 

 

ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᒪᓕᒐᒃᓴᖅ 30, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᑭᑦᑕᐃᓕᑎᑦᑎᓂᕐᒧᑦ 

ᒪᓕᒐᐅᑉ ᑐᑭᐊᓂᒃ. 

 

ᒥᓂᔅᑕ ᒫᓐᓇᕈᓘᓚᐅᖅᑐᖅ ᑲᑎᒪᔨᕋᓛᑦ 

ᓵᖓᓐᓃᖢᓂ ᒪᓕᒐᒃᓴᖅ 30, ᒪᓕᒐᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᑭᑦᑕᐃᓕᑎᑦᑎᓂᕐᒧᑦ 

ᒪᓕᒐᕐᒥᒃ ᓈᓴᐅᑎᖏᑦᑎᒍᑦ ᕿᒥᕐᕈᓇᒃᑕᐅᑎᓪᓗᒍ, 

ᐊᒻᒪ ᒪᕐᕉᖕᓂᒃ ᐱᖁᔨᕗᖔᓕᐅᓚᐅᖅᖢᑎᒃ 

ᒪᓕᒐᒃᓴᖅ ᐋᖅᑭᒋᐊᖅᑕᐅᓂᐊᕐᒪᑦ. 

 

ᐊᑕᐅᓯᖅ ᐋᖅᑭᒋᐊᖅᑕᐅᔪᒪᔪᖅ ᐱᔾᔪᑎᖃᖅᐳᖅ 

ᑕᖅᑲᒃᑯᐊ ᐊᑐᐃᓐᓇᖃᖅᑎᑕᐅᔪᓐᓇᕐᓗᑎᒃ 

ᓄᓇᓕᖕᓂ ᐃᑭᑦᑕᐃᓕᑎᑦᑎᓂᕐᒧᑦ ᐸᕐᓇᐅᑏᑦ,  

ᑕᐃᒫᑐᐃᓐᓇᖅ ᓴᖅᑭᔮᖅᑎᑕᐅᔪᓐᓇᖅᑐᑎᑐᑦ 

ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ, ᐊᒻᒪ ᑕᖅᑲᒃᑯᓄᖓ 

ᐊᑐᐃᓐᓇᕈᖅᑎᑕᐅᖃᑦᑕᖅᖢᑎᒃ ᓄᓇᓕᖕᓂ 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᔾᔪᑏᑦ. 

 

ᐊᓯᐊ ᐋᖅᑭᒋᐊᖅᑕᐅᔪᒪᖕᒥᔪᖅ 

ᑐᑭᓯᓇᖅᓯᑎᒃᑲᓐᓂᕐᓗᒍ ᒪᓕᒐᒃᓴᖅ 30−ᒦᑦᑐᖅ 

ᐱᔾᔪᑎᓕᒃ ᐃᒡᓗᓕᐅᕐᓂᐅᑉ ᒪᓕᒐᖏᑦᑕ ᒪᓕᒐᖓᑦ. 

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 30, ᒪᓕᒐᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᐃᑭᑦᑕᐃᓕᑎᑦᑎᓂᕐᒧᑦ ᒪᓕᒐᖅ, ᓴᖅᑭᑦᑎᕗᖅ 

ᐊᑕᐅᓯᐅᓐᖏᑦᑐᓂᒃ ᓄᑖᓂᒃ ᐱᔭᒃᓴᖅᑖᕆᔭᐅᔪᓂᒃ 

ᓄᓇᓕᖕᓄᑦ ᐊᒻᒪ ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ 

ᑎᑎᕋᕐᕕᐊ. ᑲᑎᒪᔨᕋᓛᑦ ᓂᕆᐅᒃᐳᑦ ᓯᕗᓂᒃᓴᒥ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓕᐅᖃᑦᑕᕐᓂᐊᕐᓂᖓ 

ᖃᑦᑎᕆᔨᒃᑯᑦ ᐊᖓᔪᖅᑳᖓᑦᑕ 

ᐱᓕᕆᐊᕆᖃᑦᑕᖅᓯᒪᔭᕕᓂᖏᑦ, ᖃᓄᕐᓗ ᑕᒪᒃᑯᐊ 

ᐱᔭᒃᓴᖅᑖᕆᔭᐅᓯᒪᔪᑦ 

ᐊᑐᓕᖅᑎᑕᐅᕙᓪᓕᐊᖕᒪᖔᖏᑦ, ᐃᓚᓕᐅᓪᓗᒍ 

ᓄᓇᓕᖕᓂ ᐃᑭᑦᑕᐃᓕᑎᑦᑎᓂᕐᒧᑦ 

ᓴᐳᒻᒥᐅᓯᖅᓯᓯᒪᓂᕐᒧᑦ ᐸᕐᓇᐅᑏᑦ. 

 

ᑲᑎᒪᔨᕋᓛᑦ ᐅᔾᔨᕈᓱᖕᒥᖕᒪᑕ ᓈᓴᐅᑖ 23(3)(d) 

ᑕᕝᕙᓂ ᐃᒡᓗᓕᐅᕐᓂᐅᑦ ᒪᓕᒐᖏᓐᓄᑦ ᒪᓕᒐᖅ 

ᐱᔪᓐᓇᖅᑎᑦᑎᖕᒪᑦ ᑭᒡᒐᖅᑐᐃᔨᖃᕈᓐᓇᖅᑎᑕᐅᓪᓗᓂ 

ᖃᑦᑎᕆᔨᒃᑯᑦ ᐊᖏᔪᖅᑳᖓᑦᑕ ᑎᑎᕋᕐᕕᖓ 

ᐃᒃᓯᕚᖃᑕᐅᒐᔭᖅᑐᒥᒃ ᓄᓇᕗᒻᒥ ᐃᒡᓗᓕᐅᕐᓂᕐᒧᑦ 

ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂ. 

ᑲᑎᒪᔨᕋᓛᖅᐳᑦ ᓂᕆᐅᒃᐳᑦ ᓴᖅᑭᑕᐅᓛᕐᓂᖓᓂᒃ 

ᓯᕗᓪᓗᖅᐹᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖓᑦ 

ᖃᓄᐃᓕᐅᕐᓂᕆᓯᒪᔭᖏᓐᓄᑦ ᑖᔅᓱᒪ ᑎᒥᐅᔫᑦ. 

 

ᑕᒪᓐᓇ ᐊᑐᖅᐸᓪᓕᐊᓂᖓ ᓴᓇᔭᐅᕙᓪᓕᐊᓂᖓᑕ 

ᕼᐋᒻᓚᐃᑦ ᐃᑯᒻᒪᒃᑕᐃᓕᑎᑦᑎᓂᕐᒧᑦ ᐸᕐᓇᐅᑎᖏᑦᑕ 

ᐱᔪᓐᓇᖅᑎᑕᐅᔪᖅ ᑕᕝᕙᓂ ᒪᓕᒐᒃᓴᖅ 30, ᒪᓕᒐᖅ 

ᐊᓯᔾᔨᕆᐊᕈᑎ ᐃᑯᐊᓪᓚᒃᑕᐃᓕᑎᑦᑎᓂᕐᒧᑦ 

ᒪᓕᒐᕐᒥᒃ, ᐊᔾᔨᑲᓴᒋᖕᒪᒍ ᐱᔪᓐᓇᖅᑎᑕᐅᔫᑦ ᐃᓚᖓ 

6-ᒥ ᐅᕙᓂ ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ 

ᐱᔾᔪᑎᓕᒃ ᓴᓇᔭᐅᓂᖏᓐᓂᒃ ᕼᐋᒻᓚᓂ 

ᑐᐊᕕᕐᓇᖅᑐᓂᒃ ᐊᐅᓚᑦᑎᓂᕐᒧᑦ ᐱᓕᕆᐊᒃᓴᓂ. 

 

ᑭᓯᐊᓂ ᑖᓐᓇ ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ 

ᐱᖖᒍᖅᑎᑕᐅᓚᐅᕋᓗᐊᖅᑎᓪᓗᒍ ᓄᕕᐱᕆ 8, 

2007-ᒥ, ᐃᓚᖏᑦ 5-ᒥᑦ 9-ᒧᑦ ᒪᓕᒐᕐᒥ 

ᐊᑐᓕᖅᑎᑕᐅᓚᐅᖏᒻᒪᑕ ᓱᓕ, ᐅᑭᐅᑦ ᖁᓕᑲᓴᐃᑦ 

ᒪᓕᒐᖅ ᐊᑐᓕᖅᑎᑕᐅᓚᐅᖅᑎᓪᓗᒍ ᑐᒡᓕᐊᓂ  

ᒪᓕᒐᓕᐅᖅᑎᓂᑦ. ᑕᐃᑲᖖᒐᑦ ᐅᖃᖃᑎᖃᕐᓂᒃᑯᑦ 

ᒥᓂᔅᑕᒥᒃ, ᑲᑎᒪᔨᕋᓛᑦ ᐅᖃᐅᔾᔭᐅᒋᐊᓚᐅᕐᒪᑕ 

ᒐᕙᒪᒃᑯᒡᒎᖅ ᐃᓱᒪᔫᒐᓗᐊᑦ ᐱᔭᕇᖅᓯᒪᔪᒪᓪᓗᑎᒃ 

ᑕᒪᑐᒥᖓ ᑕᖅᑭᑦ 18 ᐊᓂᒍᓚᐅᖅᑎᓐᓇᒋᑦ.  

 

ᑲᑎᒪᔨᕋᓛᑦ ᐅᖃᐅᔾᔭᐅᒋᐊᖅᓯᒪᖕᒥᖕᒪᑕ 

ᒐᕙᒪᒃᑯᒡᒎᖅ ᑕᒃᑯᓂᖓ ᐱᔪᓐᓇᐅᑕᐅᔪᓂᒃ 

ᒪᓕᒐᒃᓴᖅ 30-ᒥ ᐱᔾᔪᑎᖃᖅᑐᓂᒃ “ᕼᐋᒻᓚᓂ 

ᐃᑯᐊᓪᓚᒃᑕᐃᓕᑎᑦᑎᓂᕐᒧᑦ  

ᐸᕐᓇᐅᑎᓂᒃ” ᐊᑐᓕᖅᑎᑦᑎᔪᒪᓪᓗᑎᒃ “ᔫᓂ 2018 

ᐅᖓᑖᓂᐅᖏᑦᑐᖅ.” ᑕᐃᒫᖑᖕᒪᓪᓗ, ᕼᐋᒻᓚᐃᑦ 

ᐱᕕᖃᕋᔭᖅᐳᑦ ᑕᖅᑭᓂᒃ 6-ᓂᒃ ᓴᓇᔪᓐᓇᕐᓗᑎᒃ 

ᑐᓂᓯᓗᑎᒡᓗ ᐃᑯᐊᓪᓚᒃᑕᐃᓕᑎᑦᑎᓂᕐᒧᑦ 

ᐸᕐᓇᐅᑎᓂᒃ ᔮᓐᓄᐊᕆ 2019-ᖑᕋᓱᖕᓂᖓᓂ. 

ᑲᑎᒪᔨᕋᓛᑦ ᑐᑭᓯᔫᒐᓗᐊᑦ ᐱᓕᕆᕝᕕᐅᑦ 

ᐱᓕᕆᓂᐊᕐᓂᕋᕐᓂᖏᓐᓂᒃ 

ᐱᓕᕆᖃᑎᖃᑦᑎᐊᕐᓂᕐᒥᒃ ᓄᓇᕗᒻᒥ ᕼᐋᒻᓚᐃᑦ 

ᑲᑐᔾᔨᖃᑎᒌᖏᓐᓂᒃ ᐊᒻᒪᓗ ᓄᓇᕗᒻᒥ ᕼᐋᒻᓚᐃᑦ 

ᑎᑎᕋᖅᑎᖏᑦᑕ ᑲᑐᔾᔨᖃᑎᒌᖏᓐᓂᒃ ᐱᓪᓗᒍ 

ᕼᐋᒻᓚᐃᑦ ᒪᓕᓕᖅᑎᑕᐅᓂᖏᑦ ᑕᒪᑐᒥᖓ. 

 

ᐃᓚᖓ 1.1 ᑕᕝᕙᓂ ᒫᓐᓇᐅᔪᖅ 

ᐃᑯᐊᓪᓚᒃᑕᐃᓕᑎᑦᑎᓂᕐᒧᑦ ᒪᓕᒐᕐᒥ 

ᐱᔭᕆᐊᖃᖅᑎᑦᑎᖕᒪᑦ ᒪᓕᒋᐊᖃᖅᑎᑕᐅᓪᓗᑎᒃ 

ᓄᓇᕗᑦ ᒐᕙᒪᖏᑦ. ᑭᓯᐊᓂ, ᖃᓄᑎᒋᒃ 

ᖃᑦᑎᕆᔨᒃᑯᑦ ᐊᖏᔪᖅᑳᖓᑦᑕ ᑎᑎᕋᕐᕕᖓ 

ᐱᔪᓐᓇᕐᓂᖃᖅᑎᒋᖕᒪᖔᑦ ᖃᐅᔨᓴᕈᓐᓇᕐᓂᕐᒥᒃ 

ᐋᖅᑭᒃᓯᔾᔪᑎᖃᕈᓐᓇᕐᓂᕐᒥᒃ ᐊᒻᒪ 

ᑎᓕᔾᔪᑎᖃᕈᓐᓇᕐᓂᖓ ᐱᓪᓗᒋᑦ ᐃᒡᓗᐃᑦ 

ᐊᓯᖏᓪᓗ ᓇᑉᐸᖅᑕᐅᓯᒪᔪᑦ ᐊᐅᓚᑕᐅᓪᓗᑎᒃ 

ᒐᕙᒪᑐᖃᒃᑯᓐᓂᑦ ᓄᓇᕗᑦ ᐃᓗᐊᓂ 

ᓇᓗᓇᐃᖅᓯᒪᑦᑎᐊᖏᒻᒪᑦ. ᑲᑎᒪᔨᕋᓛᑦ ᑐᑭᓯᓯᒪᕗᑦ 

ᐱᔪᓐᓇᕐᕕᖃᕐᓂᐅᑦ ᐱᔭᕆᐊᑐᓂᖏᓐᓂᒃ ᑕᒪᑐᒨᓇ. 

 

ᐃᒃᓯᕙᐅᑖᖅ, ᐃᓱᓕᑉᐳᑦ ᒪᑐᐃᕈᑎᓄᑦ ᐅᖃᐅᓯᒃᑲ. 

ᑲᑎᒪᔨᕋᓛᑦ ᐊᖏᖅᑕᐅᖁᔨᕗᑦ ᒪᓕᒐᒃᓴᖅ 30-ᒥᒃ, 

ᐊᓯᔾᔨᖅᓯᒪᑎᓪᓗᒍ 

ᑎᑎᕋᖅᑕᐅᒃᑲᓐᓂᖅᓯᒪᓕᖅᑎᓪᓗᒍᓗ, 

ᒪᓕᒐᓕᐅᖅᑎᓕᒫᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓ 

ᐱᒋᐊᕈᑕᐅᔪᓄᑦ ᐅᖃᐅᓯᔅᓴᑐᐃᓐᓇᕐᓄᑦ ᒫᓐᓇ  

ᐱᑕᖃᖅᐸ? ᐱᑕᖃᓐᖏᑉᐸᑦ, ᑖᓐᓇ ᑕᑯᓚᐅᖅᓯᐅᒃ, 

ᐱᖁᔭᒃᓴᖅ ᓇᐃᓴᐅᑎᓕᒃ 30. ᑕᕝᕙᓃᑦᑐᖅ 

ᓄᐊᑦᑎᕕᑦᑎᓐᓃᑦᑐᖅ ᐱᖁᔭᒃᓴᓄᑦ. 

ᐃᒻᒥᒃᑰᓕᖓᓂᖏᑦ ᐱᓕᕆᐊᕆᓂᐊᕋᑦᑎᒍ. 

ᖃᓪᓗᓇᐅᔭᖓᔪᓂᒃ ᐱᓯᒪᒐᒪ ᖃᓪᓗᓈᑎᑐᑦ 

ᐅᖃᓕᒫᕐᓂᐊᖅᑐᖓ. ᓇᓗᓇᐃᑦᑎᐊᖃᑦᑕᕆᑦᑎ 

ᐊᐱᖅᑯᑎᔅᓴᖃᕈᑦᑎ ᐅᖃᐅᓯᒃᓴᖃᕈᑦᑎᓘᓐᓃᑦ. 

ᐱᒋᐊᕐᓗᖓ. (ᑐᓵᔨᑎᒍᑦ) ᒪᓕᒐᒃᓴᖅ 30, 

ᓇᕿᑦᑕᖅᑕᐅᒃᑲᓐᓂᕐᓂᖓ, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᐃᑯᐊᓪᓚᑦᑕᐃᓕᑎᑦᑎᓂᕐᒧᑦ 

ᒪᓕᒐᖅ. (ᑐᓵᔨᑎᒎᕈᓐᓃᖅᑐᖅ) ᓇᐃᓴᐅᑎᖓ 1. 

ᐊᖏᖅᐱᓯᐅᒃ? 

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 5. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᖅ ᐊᐱᖅᑯᑎᒐ ᑕᕝᕙᓂ ᕼᐋᒻᓚᐃᑦ 

ᐸᕐᓇᐅᑎᖃᕆᐊᖃᕐᓂᖏᓐᓂᒃ 

ᐃᑭᑦᑐᖃᖅᑕᐃᓕᓂᕐᒧᑦ. ᒥᓂᔅᑕᖃ ᐅᖃᕈᓐᓇᖅᐸ 

ᖃᓄᖅ ᕼᐋᒻᓚᐃᑦ ᖃᐅᔨᒪᑎᒋᒻᒪᖔᑕ ᑕᒪᑐᒪᐅᑉ 

ᐋᖅᑭᒋᐊᕈᑎᖓᓂᒃ, ᐊᒻᒪᓗ ᖃᓄᖅ 

ᐅᐸᓗᖓᐃᖅᓯᒪᑎᒋᒻᒪᖔᑕ. ᐃᒻᒪᖃᓗ 

ᑐᑭᓯᒋᐊᒃᑲᓐᓂᖅᑎᑦᑎᒍᓐᓇᕐᒪᖔᑦᑎᒍ ᓄᓇᓖᑦ 

ᖃᓄᐃᓕᖓᓕᕐᒪᖔᑕ ᐅᓪᓗᒥ 

ᐃᑭᑦᑐᖃᖅᑕᐃᓕᓂᕐᒧᑦ ᐸᕐᓇᐅᑎᓕᕆᓂᑎᒍᑦ, 

ᐸᕐᓇᐅᑎᑕᖃᖅᐸᑕᐃᓛᒃ ᑕᐃᒪᐃᑦᑐᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᕼᐋᒻᓚᐃᑦ ᑐᓴᖅᑎᑕᐅᓚᐅᖅᑐᑦ 

ᒪᕐᕈᑎᖅᑐᒍ ᓈᒻᒧᑦ ᑲᑎᒪᓂᖏᑎᒍᑦ. 

ᐃᑭᑦᑐᖃᖅᑕᐃᓕᓂᕐᒧᑦ ᐸᕐᓇᐅᑎᒃ 

ᑕᑕᑎᕆᐊᓕᑐᐃᓐᓇᐅᓂᐊᖅᐳᖅ ᕼᐋᒻᓚᒃᑯᓐᓄᑦ 

ᒪᑯᓄᖓ ᐱᖁᑎᒋᔭᕇᖅᑕᒥᓐᓂᒃ ᐋᖅᑭᒋᐊᕐᔫᒥᓗᒍᓗ 

ᓄᓇᖁᑎᖓᓄᑦ. ᐃᑲᔪᕐᓂᐊᖅᐸᕗᑦ  

ᑕᒪᑐᒨᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᑎᕐᓗᑕ ᐱᖁᔭᒃᓴᖅ 

ᓇᐃᓴᐅᑎᓕᒃ 30. ᓄᖅᑲᕐᕕᒋᖅᑲᐅᔭᑦᑎᓐᓄᑦ 

ᑲᔪᓯᓂᐊᖅᑐᖓ. ᓇᐃᓴᐅᑎᓕᒃ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᓕᒃ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᓕᒃ 7. ᐊᖏᖅᐱᓯᐅᒃ? 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. ᐅᓇ 

ᐃᑲᔪᖅᑕᕐᓂᐊᖅᑐᖅ ᐃᑯᐊᓪᓚᑦᑐᓕᓂᕐᔪᐊᕐᒥ 

ᖃᐅᔨᓴᖅᑎᐅᔪᒥᒃ ᓄᓇᓕᓐᓃᑦᑐᖅ, ᓄᓇᓕᓐᓂ 

ᐅᕙᓂ ᑎᑎᕋᖅᓯᒪᒻᒪᑦ, “ᓄᓇᓕᒻᒥᐅᑕᖅ 

ᐃᑲᔪᖅᑕᕐᓂᐊᖅᑐᖅ ᐃᑯᐊᓪᓚᑦᑐᓕᕆᔨᕐᔪᐊᕐᒥᒃ 

ᖃᐅᔨᓴᖅᑎᐅᔪᒥᒃ.” ᑭᓇᓪᓚᕆᐅᓂᐊᖅᐸ ᓄᓇᓖᑦ 

ᐊᒥᓲᒻᒪᑕ, ᓄᓇᓖᑦ ᐃᓗᐊᓂ ᓇᓗᓇᐃᑦᑕᕐᓗᒍ 

ᐅᖃᐅᓯᕆᔫᓪᓗᐊᖅᐸᒍ? ᒪ’ᓇᓪᓗᐊᕕᒃ, 

ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐊᑦᑎᐊᓐᖏᓇᒃᑯ ᐊᐱᖅᑯᑎᒋᔭᖓ, 

ᐅᖃᒃᑲᓐᓂᕈᓐᓇᕈᓂᐅᒃ ᐊᔪᕐᓇᖏᑉᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᕐᓗ, 

ᑐᑭᓯᓇᖅᑎᑦᑎᐊᕈᓐᓇᖅᐱᐅᒃ?. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᖃᖅᑐᖓ ᓄᓇᓕᓐᓂ ᐃᑲᔪᖅᑎᐅᒐᔭᖅᑐᒥᒃ. 

ᑖᓐᓇ ᑭᓇᐅᒐᔭᖅᐸ, ᓄᓇᓖᑦ 25-ᖑᒻᒪᑕ ᓄᓇᕘᒥ? 

ᓇᓗᓇᐃᕈᓐᓇᖅᐸᐅᒃ ᑭᓇᐅᒻᒪᖔᖅ ᑕᐃᓐᓇ 

ᓄᓇᓕᓐᓂ ᐃᑲᔪᖅᑎ ᐊᒻᒪ ᑭᓱᓂᒃ 

ᐱᔭᒃᓴᖃᕋᔭᕐᒪᖔᖅ ᓴᓐᖏᓂᖃᕐᓗᓂᓗ ᐊᒻᒪᓗ 

ᖃᓄᑎᒋ  

ᑖᒃᑯᓂᖓ ᐱᓯᒪᒐᔭᕐᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ, 

ᑐᑭᓯᕖᑦ? 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑲᑎᒪᔨ ᖁᔭᒋᕙᕋ 

ᓱᖅᑯᐃᓇᖅᑎᑦᑎᒋᐊᕐᒪᑦ. ᑕᒪᓐᓇᓕ 

ᐊᑐᕋᔪᓗᐊᔾᔮᖏᑦᑐᖅ. ᐊᔾᔨᐅᖏᑦᑐᖅᑕᖃᓕᕈᓂ 

ᑭᓯᐊᓂᒋᐊᖃᕋᔭᖅᑐᖅ, ᖃᑦᑎᕆᔨᒃᑯᑦ 

ᐊᖓᔪᖅᑳᒻᒪᕆᖓᑦ ᐃᑲᔪᖅᑕᐅᔪᒪᒍᓐᓇᕋᔭᖅᑐᖅ 

ᖃᐅᔨᓴᐃᓂᖃᖅᑎᓪᓗᒍ ᐊᓯᖏᓐᓂᓘᓐᓃᑦ. 

ᒫᓐᓇᑲᐅᑎᒋᒧᓪᓕ ᑕᐃᑲᓃᖅᑐᖃᓐᖏᑉᐸᑦ ᐊᒻᒪᓗ 

ᐱᔾᔪᑎᖃᑐᐃᓐᓇᖅᐸᑦ ᐱᓕᕆᐊᕆᔭᒥᓄᑦ ᑕᐃᑲᓂ 

ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓄᓇᓕᓐᓂ ᐃᑲᔪᖅᑎᐅᒐᔭᖅᑐᖅ 

ᓇᓗᓇᐃᖅᑕᐃᑦ ᑎᑎᖅᑲᒥ, ᑭᓇᐅᒐᔭᖅᐸ? 

ᖃᓄᐃᑦᑐᒥᒃ ᐃᖅᑲᓇᐃᔮᖃᕋᔭᖅᐸ, ᑭᓇᐅᒐᔭᖅᐸ, 

ᒪᓕᒐᕋᓛᓕᕆᔨ, ᐋᖅᑭᐅᒪᑎᑦᑎᔨ 

ᕼᐋᒻᓚᓕᕆᔨᒃᑯᓐᓂᒃ? ᓇᓗᓇᐃᕈᓐᓇᖅᐸᐅᒃ 

ᑭᓇᐅᒐᔭᕐᒪᖔᖅ ᐃᑲᔪᖅᑎᐅᒐᔭᖅᑐᖅ ᓄᓇᓕᓐᓂ 

ᐊᑐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᑦᑎᕆᔨᒃᑯᑦ ᐊᖓᔪᖅᑳᖓᑦ 

ᐃᑲᔪᖅᑎᖃᕋᔭᖅᐳᖅ ᑭᓇᑐᐃᓐᓇᖅ 

ᐃᑲᔪᕈᓐᓇᕋᓱᒋᔭᓂ. 

ᒪᓕᒐᕋᓛᓕᕆᔨᐅᑐᐃᓐᓇᕆᐊᓕᒃ. ᓄᓇᓕᓐᓂ 

ᖃᑦᑎᕆᔨᒃᑯᑦ ᐊᖏᔪᖅᑳᖑᑐᐃᓐᓇᕆᐊᓕᒃ. 

ᑭᓇᑐᐃᓐᓇᐅᒍᓐᓇᖅᑐᖅ ᖃᑦᑎᕆᔨᒃᑯᓐᓂ. 

ᑭᓇᑐᐃᓐᓇᐅᒐᔭᖅᐳᖅ ᖃᑦᑎᕆᔨᒃᑯᑦ 

ᐊᖓᔪᖅᑳᒻᒪᕆᖓᑕ 

ᐃᑲᔪᖅᑎᑦᑎᐊᕙᐅᓇᓱᒋᒐᔭᖅᑕᖓᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕙᓂ ᐱᖁᔭᒃᓴᒥ 

ᓇᐃᓴᐅᑎᓕᒃ 30. ᓄᖅᑲᕐᕕᒋᖅᑲᐅᔭᑦᑎᓐᓂᒃ 

ᑲᔪᓯᒋᐊᕐᓂᐊᖅᑐᖓ. ᓇᐃᓴᐅᑎᖓ 7. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 9. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 10. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 11. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 12. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 13. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 14. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 15. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑲᑎᒪᔩᑦ ᑖᓐᓇ ᐱᖁᔭᒃᓴᖅ 

ᓇᐃᓴᐅᑎᓕᒃ 30, ᐃᓗᐃᑦᑑᓪᓗᒍ ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᑐᐊᒐᖅ ᓇᐃᓴᐅᑎᓕᒃ 

62(2) ᑐᓐᖓᕕᒋᓪᓗᒍ, ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ ᓇᐃᓴᐅᑎᓕᒃ 30 ᒫᓐᓇᑲᐅᑎᒋ 

ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᕐᓇᕋᓕᖅᑭᓯᐅᒃ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᓴᕕᑲᑖᖅ, 

ᑖᔅᓱᒧᖓ ᐱᔭᕇᕈᑎᒥᒃ ᐅᖃᐅᓯᔅᓴᖃᕈᕕᑦ, 

ᐱᕕᖃᖅᑎᑉᐸᒋᑦ. ᒥᓂᔅᑐ ᓴᕕᑲᑖᖅ. 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑲᓐᓂᕈᒪᕙᒃᑯ 

ᐃᖅᑲᓇᐃᔭᖅᑎᓕᒫᒃᑲ ᐱᓕᕆᓚᐅᕐᓂᖏᓐᓄᑦ 

ᑖᔅᓱᒥᖓ ᒪᓕᒐᒃᓴᒥᒃ. ᑲᑎᒪᔨᓕᒫᑦ, ᐊᒻᒪᐃᓛᒃ, 

ᐃᓗᓕᓕᒫᖏᓐᓂᒃ ᐅᖃᓕᒫᖅᑐᒥᓂᐅᒐᔅᓯ 

ᖁᔭᓐᓇᒦᒃ. ᐃᒪᐃᒍᓐᓇᖅᓯᔪᒍᑦ, ᐅᖃᖅᑲᐅᒐᒪᐃᓛᒃ, 

ᐱᐅᓂᖅᓴᒥᒃ ᐊᑦᑕᓇᓐᖏᓂᖅᓴᒥᓪᓗ 

ᐃᓅᓯᖃᕈᓐᓇᖅᓯᕗᒍᑦ ᐃᖅᑲᓇᐃᔭᕐᕕᖃᕐᓗᑕᓗ 

ᓄᓇᕗᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ. 

ᑲᔪᓯᕙᓪᓂᐊᓂᐊᕋᑦᑕ. ᐃᖅᓱᖅᑏ, ᐅᑯᐊ 

ᐃᖅᑲᓇᐃᔭᖅᑎᖏᑦ ᑕᕝᕙᓐᖓᑦ ᑲᑎᒪᕕᐅᑉ ᐃᓗᐊᓂ 

ᐊᓂᑎᑲᐃᓐᓇᕈᕕᒋᑦ.  

 

ᑲᔪᓯᓂᐊᕋᑦᑕ ᑖᔅᓱᒧᖓ ᐱᖁᔭᒃᓴᒧᑦ ᓇᐃᓴᐅᑎᓕᒃ 

38. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑐᖓᑦ ᑖᔅᓱᒥᖓ ᐱᓕᕆᖃᑎᒋᓂᐊᖅᑕᕗᑦ. 

ᐊᑐᐃᓐᓇᕈᖅᐸᒌᕈᓐᓇᕈᔅᓯᐅᒃ ᐱᖁᔭᔅᓴᖅ 

ᓇᐃᓴᐅᑎᓕᒃ 38. 

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑐ ᐃᐊᓪ-ᑲᓇᔪᖅ, 

ᑐᓐᖓᓱᒋᑦ. ᐊᐱᕆᖅᑳᓚᐅᕐᓚᒋᑦ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᖅᐱᑦ. ᒥᓂᔅᑐ 

ᐃᐊᓪ-ᑲᓇᔪᖅ. 

 

ᒪᓕᒐᒃᓴᖅ 38 - ᓄᓇᕗᒻᒥ ᓇᒻᒥᓂᖃᖅᑐᓂᒃ 

ᐃᑲᔫᑎᒥᒃ ᐊᑐᓕᖅᑎᑦᑎᓂᕐᒧᑦ ᒪᓕᒐᖅ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, 

ᐃᑦᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ, 

ᑕᕝᕙᓂ ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᑦ 

ᐃᖅᑲᓇᐃᔭᖅᑎᒥᓂᒃ. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ 

ᐃᓯᖅᑎᑲᐃᓐᓇᒃᑭᑦ. 

 

ᖁᔭᓐᓇᒦᒃ, ᐃᖅᓱᖅᑏ. ᒥᓂᔅᑐ ᐃᐊᓪ-ᑲᓇᔪᖅ, 

ᓇᓗᓇᐃᖅᓯᒪᓂᐊᕐᒪᑦ ᑖᒃᑯᐊ ᑭᒃᑰᒻᒪᖔᑎᒃ 

ᐅᖃᐅᑎᓚᐅᖅᑎᒍᑦ ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᒋᔮᒃᑭᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᓕᖅᐱᓐᓃᖅᑐᖅ ᐊᖓᔪᖅᑳᕆᔭᐅᔪᖅ 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᑎᑎᕋᕐᕕᒻᒥᒃ, 

ᓴᐅᒥᓐᓃᑦᑐᓂ ᒪᓕᒐᓕᕆᔨ ᑖᒪᔅ ᐃᐅᓪᕗᐊᔅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᐃᐊᓪᕗᐊᔅ, 

ᐃᐊᓪᕗᐊ? ᐃᐊᓪᕗᐊᔅ. ᑐᓐᖓᓱᒋᑦ. ᒥᓂᔅᑐ ᐃᐊᓪ-

ᑲᓇᔪᖅ, ᑭᓇᐅᕙᒎᖅ ᑖᓐ ᐊᖓᔪᖅᑳᖑᕗᖅ 

ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎᓕᕆᔨᒃᑯᓐᓄᑦ? 

ᐊᑎᖓ ᑕᐃᖃᑖᓐᖏᓐᓇᕕᐅᒃ. ᒥᓂᔅᑐ ᐃᐊᓪ-

ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ. 

ᒪᒥᐊᓇᖅ, ᑕᐃᓯᕇᖃᑖᕋᒃᑯ ᐅᕌᓐ ᑑᐊ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑑ. ᒥᔅᑐ ᑑᐊ, 

ᑐᓐᖓᓱᒋᑦ ᑲᑎᒪᕕᐅᑉ ᐃᓗᐊᓄᑦ, ᑐᓐᖓᓱᒋᑦᑎᒃ. 

ᒫᓐᓇ ᑲᔪᓯᔪᓐᓇᕋᑦᑕ ᑖᔅᓱᒥᖓ 

ᐱᓕᕆᐊᖃᖅᐸᓪᓕᐊᓂᐊᖅᑎᓪᓗᑕ ᐱᖁᔭᒃᓴᖅ 

ᓇᐃᓴᐅᑎᓕᒃ 38. ᒥᓂᔅᑐ ᐃᐊᓪ-ᑲᓇᔪᖅ,  

4186 

ᐱᒋᐊᕈᑎᓂᒃ ᐅᓂᒃᑳᒐᔅᓴᖃᕈᕕᑦ 

ᐱᕕᖃᖅᑎᑦᑐᒪᕙᒋᑦ. ᒥᓂᔅᑐ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᑕᕝᕙᓂ ᕕᑉᐳᕆᐅᕆ 21, 2017 

ᐱᖁᔭᖅ38, ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑎ 

ᑲᔪᓯᒋᕐᓂᖓ ᐱᖁᔭᖅ, ᓯᕗᓪᓕᖅᐹᒥᒃ 

ᐅᖃᓕᒫᑕᐅᓂᖃᓚᐅᖅᓯᒪᒻᒪᑦ. ᖁᕕᐊᑦᑎᐊᖅᐳᖓ 

ᑖᓐᓇ ᕿᒥᕐᕈᓇᒃᑕᐅᒍᓐᓇᓚᐅᕐᒪᑦ ᑲᑎᒪᔨᕋᓛᓄᑦ 

ᒪᓕᒐᓕᕆᓂᕐᒧᑦ ᒫᑦᓯ 9, 2017-ᖑᑎᓪᓗᒍ. 

 

(ᑐᓵᔨᑎᒍᑦ) ᑖᓐᓇ ᒪᓕᒐᒃᓴᖅ 

ᐃᑲᔪᖅᑐᐃᔾᔪᑎᖃᖅᐳᖅ ᓄᑖᒥᒃ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᐊᑐᐊᒐᕐᒥᒃ ᒪᓕᒐᑎᒍᑦ 

ᐱᔪᓐᓇᑎᑦᑎᓂᒃᑯᑦ ᐃᓗᓕᓪᓗᐊᑕᖏᓐᓂ, 

ᐊᑐᐊᒐᓕᐅᕈᓐᓇᓂᕐᒧᑦ ᑕᒪᓐᓇ ᓇᒻᒥᓂᖃᖅᑐᓄᑦ 

ᐃᑲᔫᑎᒧᑦ ᐊᑐᐊᒐᖅ ᒪᓕᑦᑕᐅᒋᐊᖃᓕᕐᓗᓂ ᐊᒻᒪᓗ 

ᓱᖅᑯᐃᓇᖅᓯᒋᐊᖅᑕᐅᓪᓗᑎᒃ ᒪᐅᓇ 

ᐊᐳᕈᑎᖃᖅᑐᓂᒃ ᐊᓯᖏᓐᓂᒃ ᓄᓇᕗᑦ ᒐᕙᒪᒃᑯᑦ 

ᒪᓕᒐᖁᑎᖏᓐᓂᒃ. 

 

ᑖᓐᓇᓗ ᒪᓕᒐᒃᓴᖅ ᐃᓕᓴᖅᓯᕗᖅ 

ᐱᔪᓐᓇᑎᑦᑎᓪᓗᓂᓗ ᑎᒥᓐᖑᖅᑎᑕᐅᔪᓄᑦ ᑕᕝᕘᓇ 

ᐊᑐᐊᒐᖅᑎᒍᑦ, ᑕᐃᒃᑯᐊ ᐋᖅᑮᔩᑦ ᐊᒻᒪ 

ᕿᒥᕐᕈᓇᒃᑏᒃ ᑲᑎᒪᔨᕋᓛᑦ. 

 

ᑲᑎᒪᔨᐅᖃᑎᒃᑲ ᖃᐅᓯᒪᔪᒃᓴᐅᕗᑦ, 

ᐃᓱᒫᓘᑎᑕᖃᖃᑦᑕᖅᓯᒪᒻᒪᑦ ᑕᒪᒃᑯᐊ 

ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᐋᖅᑮᔩᑦ 

ᐊᑐᓕᖁᔭᖏᑕ ᒪᓕᑦᑕᐅᔭᕆᐊᖃᕈᓐᓇᕐᓂᖏᓐᓂᒃ 

ᑖᒃᓱᒪᐅᑉ ᓄᑖᒥ ᓇᒻᒥᓂᖃᖅᑐᓄᑦ ᐃᑲᔫᑎᒧᑦ 

ᐊᑐᐊᒐᖓᑕ ᐊᑖᓂ. 

 

ᑕᒪᓐᓇᓗ ᒪᓕᒐᒃᓴᖅ ᐱᔪᓐᓇᐅᑎᑖᖅᑎᑦᑎᕗᖅ 

ᓇᒻᒥᓂᖃᖅᑐᓄᑦ ᐃᑲᔫᑎᒧᒃ ᐋᖅᑮᔨᓂᒃ,  

ᒪᓕᖁᔨᒃᑲᓐᓂᖅᑎᑦᑎᒍᑕᐅᓂᐊᖅᑐᓂᒃ ᑕᒪᒃᑯᓄᖓ 

ᒐᕙᒪᒃᑯᓐᓄᑦ ᑳᓐᑐᕌᒃᑎᑦᑎᔨᐅᔪᓄᑦ. ᑕᒪᓐᓇ 

ᒪᓕᒐᒃᓴᖅ ᐱᔭᕆᐊᖃᓪᓚᕆᑉᐳᖅ ᓲᖃᐃᒻᒪ 

ᓇᓗᓇᐃᖅᓯᓯᒪᒐᑦᑕ ᓄᑖᒥ ᓇᒻᒥᓂᖃᖅᑐᓄᑦ 

ᐃᑲᔫᑎᒧᑦ ᐊᑐᐊᒐᖅ ᓄᑖᖅ ᐃᓗᓕᖃᕐᒪᑦ 

ᐃᑲᔪᖅᑐᖅᑕᐅᔭᕆᐊᓕᓐᓂᒃ ᒪᓕᒐᑎᒍᑦ, 

ᐊᑐᐊᒐᓕᐅᕐᓂᑐᐃᓐᓇᐅᖏᑦᑐᒃᑯᑦ ᐅᕝᕙᓘᓐᓃᑦ 

ᐊᓯᔾᔩᓂᑐᐃᓐᓇᕐᓂᒃᑯᑦ ᒪᓕᒐᓕᐅᖑᓯᒪᔪᓂ 

ᑮᓇᐅᔭᓕᕆᓂᕐᒧᑦ ᒪᓕᒐᐅᑉ ᐊᑖᒍᑦ. 

 

ᒪᑯᐊᓗ ᐊᖑᒻᒪᑎᔭᕆᐊᖃᖅᑕᕗᑦ ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᕈᑎᐅᑉ ᐊᑖᒍᑦ, ᓇᒻᒥᓂᖃᖅᑐᓄᑦ 

ᐃᑲᔫᑎᒧᑦ ᐊᑐᐊᒐᖅ ᓄᑖᖅ ᐋᖅᑭᓱᖅᑕᐅᓚᐅᖅᐳᖅ 

ᑲᑐᔾᔨᖃᑎᒋᓪᓗᒋᑦ ᓄᓇᕗᑦ ᑐᓐᖓᕕᒃᑯᑦ. ᑕᒪᑐᒨᓇ 

ᑲᑐᔾᔨᓂᒃᑯᑦ ᐱᓕᕆᔪᓐᓇᓚᐅᖅᐳᑦ 

ᐃᓱᒫᓘᑕᐅᓗᐊᓐᖑᐊᖅᑐᓂᒃ ᐃᑲᔫᑎᒧᑦ ᐊᑐᐊᒐᕐᒧᑦ 

ᐊᒻᒪ ᐃᑲᔫᑎᒋᓇᓱᒃᑕᖏᓐᓄᑦ. 

ᐅᖃᖃᑎᖃᖅᓯᒪᒻᒥᔪᒍᑦᑕᐅᖅ ᓄᓇᕗᑦ 

ᑐᓐᖓᕕᒃᑯᓐᓂᒃ ᑕᒪᑐᒪᐅᑉ ᒪᓕᒐᒃᓴᓕᐅᕐᓂᑎᒍᑦ 

ᑕᒪᓐᓇ ᐱᓇᒃᑕᕗᑦ ᑐᑭᓯᐊᔭᐅᑦᑎᐊᖁᓪᓗᒍ. 

 

ᒪᓕᒐᒃᓴᖅ ᑖᓐᓇ ᑕᑯᑎᑦᑎᕗᖅ ᓄᓇᕗᒻᒥᐅᓄᑦ 

ᓇᒻᒥᓂᖃᖅᑎᐅᔪᓄᓪᓗ ᒐᕙᒪᑦᑕ 

ᐱᔪᒪᓪᓚᕆᓐᓂᖓᓂᒃ ᐊᑐᓕᖅᑎᑦᑎᓂᕐᒥᒃ 

ᐅᖃᓕᒫᕐᕕᒃ 24-ᒥ ᓄᓇᑖᕈᑎᐅᑉ ᐊᖏᕈᑎᖓᓂ 

ᑕᐃᒫᑦᑎᐊᖅ ᐊᑕᖏᖅᑐᒥᓪᓗ ᑲᔪᓯᑎᑕᐅᖁᓪᓗᒍ 

ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᐊᑐᐊᒐᖅ ᓄᑖᖅ. 

 

ᓇᓗᓇᐃᖅᑕᐅᑦᑎᐊᖁᔨᕗᒍᑦ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔪᑎᒧᑦ ᐊᑐᓕᖅᑎᑦᑎᓂᕐᒧᑦ 

ᐊᑐᐊᒐᖅ ᓴᖅᑭᑎᑦᑎᖏᒻᒪᑦ ᓄᑖᒥ ᓇᒻᒥᓂᖃᖅᑐᓄᑦ 

ᐃᑲᔫᑎᒧᑦ ᐊᑐᐊᒐᕐᒦᑦᑕᕇᓐᖏᑦᑐᓂᒃ. 

 

ᑲᑎᒪᔩᑦ ᐃᖅᑲᐅᒪᔪᒃᓴᐅᕗᑦ, ᓄᑖᖅ 

ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᐊᑐᐊᒐᖅ 

ᐊᑐᓕᖅᑕᐅᕕᒃᓴᖃᕐᒪᑦ ᐄᐳᕈ 1, 2017-ᖑᓕᖅᐸᑦ. 

ᓂᕆᐅᑉᐳᒍᑦ ᒪᓕᒐᒃᓴᖅ 38 ᑲᔪᓯᑎᑕᐅᓐᓇᓂᐊᖅᑐᖅ 

ᑕᐃᓐᓇ ᓄᑖᖅ ᓇᒻᒥᓂᖃᖅᑐᓄᑦ ᐃᑲᔫᑎᒧᑦ 

ᐊᑐᐊᒐᖅ ᐊᑐᓕᖅᑎᑕᐅᓚᐅᓐᖏᓐᓂᖓᓂ ᑖᔅᓱᓚᐅᑉ 

ᐊᑐᐊᒐᐅᑉ ᐃᓗᓕᖏᑦ ᒪᓕᒐᑎᒍᑦ 

ᐱᔪᓐᓇᕐᓂᖅᑕᖃᖁᓪᓗᒋᑦ. 

 

ᖃᐃᖁᓯᒪᕙᒃᑲ ᐱᓕᕆᕕᓐᓃᖔᖅᑐᑦ ᐊᒻᒪᓗ 

ᒪᓕᒐᓕᕆᔨᒃᑯᓐᓃᖔᖅᑐᑦ ᐃᑲᔪᖅᑎᒋᓂᐊᕐᓗᒋᑦ 

ᐅᓪᓗᒥ. ᓂᕆᐅᑦᑎᐊᖅᐳᖓ ᑲᑎᒪᔩᑦ 

ᐊᐱᖅᑯᑎᒋᓂᐊᖅᑕᖏᓐᓄᑦ ᐅᖃᐅᓯᒃᓴᖏᓐᓄᓪᓗ  

ᐱᔾᔪᑎᒋᓗᒍ ᒪᓕᒐᒃᓴᖅ 38, ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑎᒧᑦ ᐊᑐᓕᖅᑎᑦᑎᓂᕐᒧᑦ 

ᒪᓕᒐᖅ. (ᑐᓵᔨᑎᒎᕈᓐᓃᖅᑐᖅ) ᓇᑯᕐᒦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᐊ ᐱᖁᔭᒃᓴᓄᑦ 

ᑲᑎᒪᔨᕋᓛᑦ ᐃᒃᓯᕙᐅᑕᖓ ᑭᐅᔾᔪᑎᔅᓴᖃᖅᐱᑦ? ᒥᔅᑕ 

ᓴᒻᒧᖅᑐᖅ.  

 

ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ.  

(ᑐᓵᔨᑎᒍᑦ) ᐃᒃᓯᕙᐅᑕᐅᔭᕆᔭᐅᓪᓗᖓ 

ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ 

ᖁᕕᐊᓱᑦᑐᖓ ᒪᑐᐃᕈᑎᓂᒃ ᓇᐃᑦᑑᒐᓗᐊᓂᒃ 

ᑲᑎᒪᑐᐃᓐᓇᑎᓪᓗᑕ ᑲᑎᒪᔾᔪᑎᖃᕆᐊᓕᖅᑎᓪᓗᑕ 

ᒪᓕᒐᒃᓴᖅ 38-ᒥ, ᑖᒃᑯᐊ ᓄᓇᕗᒻᒥ 

ᓇᒻᒥᓂᖃᖅᑐᐃᑦ ᐃᑲᔪᖅᑏᑦ ᐊᑐᓕᖅᑎᑕᐅᓂᖏᓐᓄᑦ 

ᒪᓕᒐᖓᓐᓄᑦ.  

 

ᑲᑎᒪᔩᑦ ᐃᖅᑲᐅᒪᔪᔅᓴᐅᒻᒪᑕ ᒪᓕᒐᒃᓴᖅ 38 

ᑐᒡᓕᐊᓂ ᐅᖃᓕᒫᖅᑕᐅᓚᐅᖅᑐᖅ ᕕᕗᐊᕆ 22, 

2017-ᖑᑎᓪᓗᒍ ᐊᒻᒪᓗ ᑐᓂᔭᐅᓚᐅᖅᑐᖅ 

ᑲᑎᒪᔨᕋᓛᖏᓐᓄᑦ ᐱᖁᔭᒃᓴᓕᕆᓂᕐᒧᑦ 

ᑲᑎᒪᔾᔪᑕᐅᓂᐊᕐᒪᑦ.  

 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᑖᒃᑯᐊ ᓄᑖᑦ ᐊᑐᐊᒐᐃᑦ 

ᐊᖏᕈᑕᐅᓚᐅᕐᒪᑕ ᑕᒪᒃᑮᓐᓄᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᑐᓐᖓᕕᒃᑯᓪᓗ ᓄᓇᕗᒻᒥ ᐊᒻᒪ 

ᐸᕐᓇᒃᑕᐅᓯᒪᓗᓐᓂ ᐊᑐᓕᖅᑎᑕᐅᓂᐊᕐᒪᑦ ᐊᐃᐳᕈᓪ 

1, 2017-ᒥ. ᑲᑎᒪᔨᕋᓛᑦ ᐃᓕᓴᖅᓯᕗᑦ ᒪᓕᒐᒃᓴᖅ 

38 ᐊᓯᔾᔩᓗᐊᓐᖏᑦᑐᖅ ᐃᓗᓕᕆᔭᖏᓐᓂᒃ ᓄᑖᑦ 

ᓇᒻᒥᓂᖅ ᓇᒻᒥᓂᖃᖅᑐᑦ ᐊᑐᐊᒐᐅᑉ ᐃᓗᐊᓂ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᕈᑎᒃᑲ 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᑖᒃᑯᐊ 

ᐊᓂᒍᖅᑎᑕᐅᖁᓪᓗᒋᑦ ᒪᓕᒐᒃᓴᖅ 38. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓ ᐱᒋᐊᕈᑎᓄᑦ 

ᐅᖃᐅᓯᐅᕋᑖᖅᑐᓄᑦ ᐅᖃᐅᓯᔅᓴᖃᖅᑐᖃᖅᐸ? 

ᐅᖃᐅᓯᔅᓴᖃᖅᑐᖃᓐᖏᑉᐸᑦ, ᑖᓐᓇ ᑕᑯᓚᐅᖅᓯᐅᒃ 

ᐱᖁᔭᒃᓴᖅ 38 ᑕᐃᑲᓂ ᐱᖁᔭᒃᓴᓄᑦ 

ᓄᐊᑦᑎᕕᒻᒦᑦᑐᖅ. ᖃᓪᓗᓈᑎᑑᖓᔪᓂᒃ ᐱᓯᒪᒐᒪ. 

ᖃᓪᓗᓈᑎᑐᑦ ᐅᖃᓕᒫᕐᓂᐊᖅᑐᖓ.  

 

(ᑐᓵᔨᑎᒍᑦ) ᒪᓕᒐᒃᓴᖅ 38, ᓄᓇᕗᒻᒥ 

ᓇᒻᒥᓂᖃᖅᑐᓂᒃ ᐃᑲᔫᑏᑦ ᐊᑐᓕᖅᑎᑕᐅᓂᖓᓄᑦ 

ᒪᓕᒐᖅ. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᖓ 1. ᒥᔅᑐ 

ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᕋᒪ. ᖃᐅᔨᒪᑦᑎᐊᖅᖢᖓ 

ᐅᓄᑲᓪᓚᑦᑐᐃᑦ ᑳᓐᑐᕌᑕᐅᖃᑦᑕᖅᑐᑦ ᒫᓐᓇ 

ᑳᓐᑐᕌᑕᐅᓯᒪᔪᑦ  

ᐊᕐᕌᒍᓄᑦ ᐅᓄᖅᑐᓄᑦ ᑳᓐᑐᕌᒋᔭᐅᔪᑦ. ᑖᒃᑯᐊ 

ᐊᑦᑐᖅᑕᐅᓂᐊᖅᐹᑦ? ᑖᒃᑯᐊ ᐱᖁᔭᐃᑦ 

ᐊᓂᒍᖅᑎᑕᐅᑉᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐊᒃᑐᐃᔾᔮᖏᑦᑐᑦ 

ᑳᓐᑐᕌᒋᔭᐅᔪᓄᑦ ᒫᓐᓇ ᐊᖏᖅᑕᐅᓯᒪᓕᕇᖅᑐᓂᒃ. 

ᓄᑖᓄᑦ ᑭᓯᐊᓂ ᑳᓐᑐᕌᓄᑦ ᐊᑐᖅᑕᐅᓂᐊᖅᑐᖅ 

ᐊᐃᐳᕈᓪ 1 ᐊᓂᒍᖅᓯᒪᓕᖅᐸᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᑕᕝᕙ ᓇᒻᒥᓂᖃᖅᑐᑦ ᑕᐃᒃᑯᐊ ᓄᓇᕗᑦ 

ᐃᓗᐊᓃᑦᑐᑦ ᒫᓐᓇᐅᔪᖅ ᑎᒍᒥᐊᖅᑐᑦ ᑳᓐᑐᕌᒥ, 

ᑐᓴᖅᑎᑕᐅᓂᐊᖅᐹᑦ ᐋᖅᑭᒋᐊᖅᑕᐅᓯᒪᓕᕐᓂᖓᓂ 

ᑕᒪᓐᓇ ᐅᕝᕙᓘᓐᓃᑦ ᐊᖏᖃᑎᒌᒐᓱᐊᕈᑕᐅᓂᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑭᒋᐊᖅᑐᖃᔾᔮᖏᑦᑐᖅ 

ᒫᓐᓇ ᑳᓐᑐᕌᒋᔭᐅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑕᕝᕗᖓ 

ᐱᒋᐊᕈᑎᒋᖅᑲᐅᔭᓐᓄᑦ ᐅᑎᓚᐅᕐᓚᖓ. (ᑐᓵᔨᑎᒍᑦ) 

ᒪᓕᒐᒃᓴᖅ 38. (ᑐᓵᔨᑎᒎᕈᓐᓃᖅᑐᖅ) ᓈᓴᐅᑎᖓ 1. 

ᒥᓂᔅᑐ ᐃᐊᓪ-ᑲᓇᔪᖅ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔨᕗᖔᖅᑕᖃᕋᒪ 

ᓅᑦᑎᒋᐊᕐᓗᖓ ᒥᑭᑦᑐᕈᓘᒐᓗᐊᖅ 

ᐋᖅᑭᒋᐊᕈᑎᐅᓂᐊᖅᑐᖅ. ᑖᒃᑯᐊ 

ᑎᑎᕋᖅᑕᐅᓯᒪᑎᓪᓗᒍ ᑕᒻᒪᖅᑕᐅᔪᕕᓂᖅ 

ᐱᓗᐊᖅᑐᒥ ᑕᒻᒪᖅᓯᒪᔪᖃᕐᒪᑦ ᑕᐃᓯᓯᒪᔪᖅ 

ᑎᑎᕋᖅᓯᒪᔪᓂᒃ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᔪᑦ 

ᐱᖁᔭᕐᔪᐊᖏᑦ ᑖᓐᓇ ᑕᒻᒪᖅᓯᒪᔪᖅ ᐋᖅᑭᑦᑕᐅᔪᒪᔪᖅ 

ᓇᓗᓇᐃᖅᓯᔪᒪᔪᖓ ᐃᓗᓕᖏᓐᓂᒃ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᓯᔾᔩᖏᑦᑎᐊᒻᒪᕆᑦᑐᖅ. ᑖᓐᓇ 

ᒪᓕᒐᓕᐅᖅᑎᐅᖃᑎᒃᑲ ᑐᑭᓯᒻᒪᑕ. ᖁᔭᓐᓇᒦᖅᐸᒃᑲ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᖁᔭᓐᓇᒦᒃ, 

ᒥᓂᔅᑕ ᐃᐊᓪ-ᑲᓇᔪᖅ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ 

ᐱᖁᔨᕗᖔᕈᑦ ᓈᒻᒪᒻᒪᑦ. ᑲᑎᒪᔩᑦ ᑖᓐᓇ 

ᐱᖁᔨᕗᖔᕈᑦ ᑕᐃᒃᑯᓄᖓ ᐱᖁᔨᕗᖔᕈᑎᓄᑦ 

ᓄᐊᔅᓯᒪᔭᔅᓯᓃᑦᑐᖅ. ᑖᔅᓱᒧᖓ ᐱᖁᔨᕗᖔᕈᒻᒧᑦ. 

ᓈᖕᒪᒃᓴᖅᑐᑦ.  

 

ᒪᒥᐊᓇᖅ, ᒥᓂᔅᑐ ᐃᐊᓪ-ᑲᓇᔪᖅ ᐊᒻᒪᓗ ᒪᒥᐊᓇᖅ 

ᑲᑎᒪᔨᐅᖃᑎᒃᑲ. ᐅᑎᖅᑎᓚᐅᑲᓪᓚᓯᐊᐃᑦ. ᓲᖃᐃᒻᒪ 

ᐃᒃᓯᕙᐅᑕᐅᒐᒪ ᐱᔪᓐᓇᕐᓂᖃᕋᒪ. ᒥᓂᔅᑐ ᐃᐊᓪ-

ᑲᓇᔪᖅ, ᑕᐃᓐᓇ ᐱᖁᔨᕗᖔᕈᑏᑦ 

ᐅᖃᓕᒫᒻᒪᕆᓚᐅᑲᒎᒃ ᑕᐃᓐᓇ ᐱᖁᔨᕗᖔᕈᑦ. 

ᒥᓂᔅᑐ ᐃᐊᓪ-ᑲᓇᔪᖅ. 

 

ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 016 - 4(3): 

ᒪᓕᒐᒃᓴᖅ 38, ᓄᓇᕗᒻᒥ ᓇᒻᒥᓂᖃᖅᑐᓂᒃ 

ᐃᑲᔫᑎᒥᒃ ᐊᑐᓕᖅᑎᑦᑎᓂᕐᒧᑦ ᒪᓕᒐᖅ, 

ᑎᑎᕋᖅᓯᒪᓂᖓ 1 ᐋᖅᑭᒋᐊᖅᑕᐅᓂᖓ 

(ᐃᐊᓪ-ᑲᓇᔪᖅ) 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓅᑦᑎᒋᐊᖅᐳᖓ 

ᑎᑎᕋᖅᓯᒪᓂᖓ 1(b) ᐋᖅᑭᒋᐊᖅᑕᐅᖁᓪᓗᒍ 

ᐲᕐᓗᒍ “107(f)” ᐊᒻᒪᓗ ᐃᓕᖔᕐᓗᒍ “107(1)(f).” 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐃᐊᓪ-ᑲᓇᔪᖅ. 

ᐊᑏᑦᑎᐊᓕᓵᕐᖓᐃᑦ. ᖁᔭᓐᓇᒦᒃ. ᑖᓐᓇ 

ᐱᖁᔨᕗᖔᕈᑦ ᓈᒻᒪᖕᒪᑦ. ᑲᑎᒪᔩᑦ, ᑖᓐᓇ 

ᐱᖁᔨᕗᖔᕈᑦ ᑕᑯᔪᓐᓇᖅᑕᓯ ᐱᖁᔨᕗᖔᕈᑎᓂᑦ 

ᓄᐊᑦᑎᕕᔅᓯᓐᓂᑦ. ᑖᔅᓱᒧᖓ ᐱᖁᔨᕗᖔᕈᒻᒧᑦ.  

ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. ᓈᒻᒪᒃᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ.  

 

ᓇᐃᓴᐅᑎᖓ 1, ᐋᖅᑭᒋᐊᖅᓯᒪᓕᖅᑎᓪᓗᒍ. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᔪᓯᓚᐅᕐᓚᖓ. 

ᓇᐃᓴᐅᑎᖓ 2. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒋᐊᕈᒪᓪᓗᖓ ᒥᓂᔅᑕ ᐅᖃᕈᓐᓇᕐᒪᖔᑦ 

ᑖᒃᑯᓄᖓ ᐊᑯᓐᓇᖏᖅᓯᔪᐃᑦ ᑲᑎᒪᔨᖏᓐᓄᑦ 

ᑎᑭᑦᑕᕌᖓᑕ, ᑖᒃᑯᐊ ᑲᑎᒪᔩᑦ 

ᑎᒃᑯᐊᖅᑕᐅᓂᐊᓕᕌᖓᑕ ᐊᑯᓐᓇᖏᖅᓯᔪᐃᑦ 

ᑲᑎᒪᔨᖏᓐᓄᑦ ᑲᑎᒪᔨᕋᓛᖅᑕᖃᕐᓂᐊᕐᒪᖔᑦ 

ᐱᔅᓂᓯᖃᖅᑐᑦ ᑕᒪᒃᑯᐊ ᑭᒡᒐᖅᑐᐃᔪᑦ ᐱᔅᓂᓯᒥᒃ 

ᓄᓇᕗᒥ ᐃᓱᒪᒋᔭᐅᓂᐊᕐᒪᖔᑕ ᑕᐃᑲᓐᖓᑦ 

ᓇᖕᒥᓂᖃᖅᑐᓂᒃ ᐱᔅᓂᓯᖃᖅᑐᓂᒃ 

ᑲᑎᒪᔨᐅᖃᑕᐅᔪᓐᓇᕐᓂᐊᕐᒪᑕ ᐊᑯᓐᓇᖏᖅᓯᔪᐃᑦ 

ᑲᑎᒪᔨᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᓄᓇᕗᒻᒥ 

ᓇᖕᒥᓂᖃᖅᑐᓂᒃ ᐃᑲᔫᑏᑦ ᑲᑎᒪᔨᖏᑦ 

ᐊᑯᓐᓇᖏᖅᓯᔪᐃᑦ ᑕᓪᓕᒪᐅᓂᐊᖅᑐᑦ ᑲᑎᒪᔨᖏᑦ 

ᐊᒻᒪ ᑎᒃᑯᐊᖅᓯᖃᑦᑕᕐᓂᐊᖅᑐᑦ ᒪᕐᕉᖕᓂᒃ ᑕᓪᓕᒪᓂᒃ 

ᐅᓄᕐᓂᖃᕐᓂᐊᖅᑑᔪᑦ ᑕᕝᕙᓂ ᐊᒻᒪ ᐱᖓᓱᐃᑦ 

ᑎᒃᑯᐊᖅᑕᐅᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᓄᓇᕗᑦ ᒐᕙᒪᒃᑯᖏᑦ ᑐᓐᖓᕕᒃᑯᓪᓗ. ᑕᐃᒃᑯᐊ 

ᓂᕈᐊᕈᓐᓇᕐᓂᐊᖅᑐᑦ ᑭᓇᐅᓂᐊᕐᒪᖔᑦ ᑕᐃᓐᓇ 

ᑲᑎᒪᔨᐅᖃᑕᐅᓂᐊᖅᑐᖅ ᓇᖕᒥᓂᖃᕐᓗᓂ 

ᐱᔅᓂᓯᖃᓕᒪᓗᓂ ᐊᒻᒪᓗᑦᑕᐅᖅ ᖃᐅᔨᒪᓗᓂ 

ᑮᓇᐅᔭᓕᐅᕋᓱᐊᕐᓂᕐᒧᑦ ᖃᓄᐃᒻᒪᖔᑦ ᓄᓇᕗᒥ 

ᐃᓕᓐᓂᐊᖅᑎᑦᑎᖃᑦᑕᕐᓗᓂ ᐊᒻᒪᓗᑦᑕᐅᖅ 

ᒪᓕᒐᖏᓐᓂᒃ ᒐᕙᒪᒃᑯᓐᓂᑦ ᑳᓐᑐᕌᒃᒥᒃ ᐱᔭᕌᖓᑕ. 

ᑭᒡᒍᓯᕋ ᐊᖏᖅᐳᖅ ᑖᔅᓱᒧᖓ ᐊᐱᖅᑯᑎᐊᓄᑦ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᒻᒪᓗ ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑖᒃᑯᐊ ᑎᒃᑯᐊᖅᑕᐅᕼᐃᒪᓂᐊᖅᑐᑦ ᑕᓪᓕᒪᑦ ᖃᓄᖅ 

ᐊᑯᓂ ᑎᒃᑯᐊᖅᑕᐅᕼᐃᒪᓂᐊᖅᐸᑦ? ᒪ’ᓇ, 

ᐃᒃᓯᕙᐅᑕᖃᖅᑑᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᑦᓯᕙᐅᑖᖅ. ᐊᕐᕌᒍᓂᒃ ᐱᖓᓱᓂᒃ ᑕᕝᕙᓂ 

ᑭᓪᓕᓯᓂᐊᖅᑎᐅᖃᑦᑕᕐᓂᐊᖅᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑖᒃᑯᐊ ᐱᖓᕼᐅᓄᑦ ᐊᕐᕌᒍᓄᑦ ᐊᑕᓚᐅᒐᓂᒃᑐᑦ 

ᐆᒃᑐᒃᑲᓐᓂᕈᐊᕋᔭᕈᒥᒃ, ᑕᒡᕙᓂᑦᓴᐃᓐᓇᖅ 

ᐆᒃᑐᒃᑲᓐᓂᕈᐊᕋᔭᕈᒥᒃ ᐆᒃᑐᒃᑲᓐᓂᖅᑑᓪᓗᐊᕋᔭᖅᐹᑦ? 

ᒪ’ᓇ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

ᑕᐃᒃᑯᐊᓗ ᑎᒃᑯᐊᖅᑕᐅᓂᐊᖅᑐᑦ ᓄᓇᕘᓗᒃᑖᒥᒃ 

ᑭᒡᒐᖅᑐᕐᓂᐊᖅᑐᑦ ᑕᒪᑦᓱᒥᖓ ᓄᓇᕗᑦᒥ 

ᓇᖕᒥᓂᖃᖅᑐᓂᒃ ᐃᑲᔫᑏᑦ ᕿᐱᓗᒃᑐᖃᔭᕋᕐᓂᖅᐹᑦ? 

ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᒪᒥᐊᓇᖅ,  

ᐃᑦᓯᕙᐅᑖᖅ. ᖃᓄᖅ ᕿᐱᓗᒃᑐᖃᕋᔭᕐᒪᖔᑦ? 

ᐃᑦᓯᕙᐅᑕᐅᒍᒪᓗᓃ? ᖃᓄᑭᐊᖅ. 

ᑐᑭᓯᑦᓯᐊᖅᑰᓐᖏᓐᓇᒪ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑐ ᒥᑭᓐᖑᐊᖅ, 

ᑐᑭᓯᓇᖅᓯᑎᒋᐊᓚᐅᕈᒃ ᐊᐱᖅᑯᑏᑦ. 

 

ᒥᑭᓐᖑᐊᖅ: ᐄ. ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᐄᑯᓗᓪᓗᐊᕕᒃ. ᐱᒡᒎᑕᒃᓴᒥᒃ ᕼᐋᒻᓚᐅᓚᐅᕐᓂᕈᒥᒃ 

ᑕᐃᓐᓇ ᓇᖕᒥᓂᖃᖅᑎᐅᔪᖅ, ᑕᐃᒃᑯᐊ 

ᑎᒃᑯᐊᖅᑕᐅᕼᐃᒪᔪᑦ ᓄᓇᕘᓗᒃᑖᒥᒃ ᐱᒡᒎᑕᒃᓴᓂᒃ 

ᐱᓕᕆᐊᖃᖅᑕᕐᓂᐊᕐᒪᑕ ᑖᒃᑯᐊ.  

 

ᑐᑭᕼᐃᑦᓯᐊᕐᓂᕈᒪ ᓄᓇᕗᑦᒥ ᓇᖕᒥᓂᖃᖅᑐᓂᒃ 

ᐃᑲᔫᑏᓂᒃ ᐃᒃᕼᐃᕙᔨᐅᓂᐊᖅᑐᑦ ᓄᓇᕘᓗᒃᑖᒥ 

ᐱᒡᒎᑕᒃᓴᓗᒃᑖᓂᑦ ᐅᐃᒪᔭᖅᑎᐅᑕᕐᓂᐊᖅᐸᑦ, 

ᓇᖕᒥᓂᖃᖅᑎᐅᔪᖅ ᑭᓇᑭᐊᖅ ᕼᐋᒻᓚᐅᓇᔭᕐᓂᕈᒥ, 

ᐊᕕᒃᑐᖅᕼᐃᒪᔪᑦᑕᐅᑦ ᒐᕙᒪᓂ ᐊᒥᕼᐆᒥᖕᒪᑕ 

ᐱᒡᒎᑕᒃᓴᐃᑦ ᕼᐊᖅᑭᒃᐸᒃᑐᑦ ᐊᒥᕼᐆᖕᒪᑕ, 

ᑕᒪᒃᑭᖕᓂᓗᒃᑖᖅ ᑲᒪᒋᔭᖃᖅᑕᕐᓂᐊᖅᐸᑦ ᑖᒃᑯᐊ 

ᑲᑎᒪᔨᐅᓂᐊᖅᑐᑦ ᑎᒃᑯᐊᖅᑕᐅᕼᐃᒪᓂᐊᖅᑐᑦ? 

ᒪ’ᓇᓪᓗᐊᕕᒃ, ᐃᒃᓯᕙᐅᑕᖃᖅᑑᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᐄ, ᑖᒃᑯᐊ 

ᓄᓇᕗᓕᒫᒧᑦ ᐱᓕᕆᔨᐅᓂᐊᖅᑐᑦ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᔪᒪᑐᐃᓐᓇᖅᑐᖓ ᑖᓐᓇ ᒥᓂᔅᑕᕆᔭᐅᔪᖅ 

ᓇᓗᓇᐃᖅᓯᒃᑲᓐᓂᕈᓐᓇᕐᒪᖔᑦ ᑖᒃᑯᐊ ᓄᓇᕗᑦ 

ᒐᕙᒪᒃᑯᑦ ᖃᑦᓯᓂᒃ ᑎᒃᑯᐊᖅᓯᖃᑦᑕᕐᓂᐊᕐᒪᖔᑦ, 

ᖃᑦᓯᓂᒡᓗ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

4190 

ᑲᓇᑕᐅᑉ ᒐᕙᒪᒃᑯᖏᑦ ᑎᒃᑯᐊᖅᓯᖃᑦᑕᕐᓂᐊᕐᒪᖔᑦ, 

ᐊᒻᒪᓗ ᑐᓐᖓᕕᒃᑯᑦ. ᑐᑭᓯᑦᑎᐊᖅᑲᐅᓐᖏᓐᓇᒃᑯ 

ᑖᓐᓇᖃᐃ ᓇᓗᓇᐃᒃᑲᓐᓂᕈᖕᓂ ᖃᔅᓯᑦ, ᑭᒃᑯᑦ 

ᑎᒃᑯᐊᖅᓯᖃᑦᑕᕐᓂᐊᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ, 

ᓇᓗᓇᐃᕆᐊᒃᑲᓐᓂᕈᓐᓇᖅᐱᐅᒃ? 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᕐᕉᒃ 

ᑎᒃᑯᐊᖅᑕᐅᓂᐊᖅᑑᒃ ᓄᓇᕗᑦ ᑐᓐᖓᕕᒃᑯᓐᓄᑦ 

ᐊᒻᒪᓗ ᐱᖓᓱᑦ ᑎᒃᑯᐊᖅᑕᐅᓂᐊᖅᑐᑦ ᓄᓇᕗᑦ 

ᒐᕙᒪᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ ᓇᓗᓇᐃᕆᐊᕋᕕᐅᒃ 

ᑖᓐᓇ. ᑕᕝᕗᖓ ᐅᑎᕐᕕᒋᓂᐊᕋᒃᑯ. ᐅᕙᓃᑦᑐᒍᑦ 

ᐱᖁᔭᒃᓴᖅ 38. ᓄᖅᑲᕐᕕᒋᖅᑲᐅᔭᓐᓂ 

ᑲᔪᓯᓂᐊᖅᑐᖓ. ᓇᐃᓴᐅᑎᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 5. ᒥᔅᑐ ᐋᖁᐊᖅ. 

 

ᐋᖁᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓈᓴᐅᑎᓕᒃ 5(d) ᐊᒻᒪᓗ 5(e) 

ᐅᖃᐅᓯᖅᑕᑯᓗᖏᓐᓇ ᓇᓗᓇᐃᖅᑕᐅᓯᒪᔪᑦ ᑕᐃᒃᑯᐊ  

ᓂᕈᐊᖅᑕᐅᖃᑦᑕᕐᓂᐊᖅᑐᑦ. ᖃᓄᖅ ᑖᓐᓇ 

ᑐᑭᖃᕐᒪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑐ ᐃᐊᓪ-ᑲᓇᔪᖅ. 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᕌᓐ ᑑᕙᒧᑦ 

ᑭᐅᑎᑲᐃᓐᓇᕐᓂᐊᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊᑦᑎᐊᕈᐊᐃ, 

ᐅᑕᖅᑭᑲᐃᓐᓇᕆᑦ. ᒥᔅᑐ ᑑᕙ, ᐊᑏ. 

 

ᑑᕙ (ᑐᓵᔨᑎᒍᑦ): ᖁᔭᓐᓇᒦᒃ. 

ᐋᖅᑭᒋᐊᕈᑕᐅᓂᐊᖅᑐᖅ ᐊᑐᐊᒐᐅᑉ ᐃᓗᐊᓄᓪᓗ 

ᐃᓕᓴᐅᓯᒪᓪᓗᑎᒃ ᓯᕗᓪᓕᐅᔾᔭᐅᖃᑦᑕᕐᓂᐊᕐᒪᑕ 

ᐃᓄᐃᑦ ᑎᒥᖁᑎᖏᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᓄᖅᑲᕐᕕᒋᖅᑲᐅᔭᓐᓂᑦ 

ᐱᒋᐊᓕᖅᑭᓐᓂᐊᖅᑐᖓ. ᐱᖁᔭᒃᓴᖅ 38. 

ᓇᐃᓴᐅᑎᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 7. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐃᓴᐅᑎᖓ 8. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᑖᓐᓇ 

ᐱᖁᔭᒃᓴᖅ 38, ᐃᓗᐃᑦᑑᓪᓗᒍ 

ᐋᖅᑭᒋᐊᖅᓯᒪᓕᖅᑎᓪᓗᒍ ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑲᑎᒪᔩᑦ, ᐊᑐᐊᒐᖅ 62(2) 

ᑐᓐᖓᕕᒋᓪᓗᒍ, ᑲᑎᒪᔩᑦ ᐊᖏᖅᐱᓰ ᑖᓐᓇ 

ᐱᖁᔭᒃᓴᖅ 38 ᐋᖅᑭᒋᐊᖅᓯᒪᓕᖅᑎᓪᓗᒍ 

ᐅᖃᓕᒫᖅᑕᐅᖁᓕᖅᑐᓯᐅᒃ ᐱᖓᔪᐊᓐᓂ? 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᐃᐊᓪ-ᑲᓇᔪᖅ, 

ᑖᔅᓱᒧᖓ ᐱᔭᕇᕈᑎᒥᒃ ᐅᖃᐅᓯᔅᓴᖃᕈᕕᑦ 

ᐱᕕᖃᖅᑎᑉᐸᒋᑦ. ᒥᓂᔅᑐ.  

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖁᔭᓐᓇᒦᕈᒪᔭᒃᑲ ᑕᐃᒃᑯᐊ 

ᓄᓇᕗᒻᒥ ᓇᒻᒥᓂᖃᖅᑐᓂᑦ ᐃᑲᔫᑏᑦ 

ᐱᓕᕆᔨᐅᖃᑦᑕᖅᑐᑦ ᕌᓐ ᑐᐊᕗ ᐊᒻᒪᓗ ᐋᓚᓐ 

ᑕᒫᓂᖃᑎᒋᔭᕗᑦ, ᐊᖏᔪᖅᑳᕗᕆᔭᐅᑲᐃᓐᓇᕐᒪᑦ 

ᑕᐃᑲᓂ. ᐊᒃᓱᕉᑎᒋᓯᒪᓪᓗᓂᒋᓪᓗ ᑖᒃᑯᐊ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑏᑦ ᐊᒻᒪᓗ 

ᐊᑐᓕᖅᑎᑕᐅᔾᔪᑎᖏᑦᑕ ᐱᖁᔭᕐᔪᐊᖓᑦ ᐊᒻᒪᓗ 

ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᐃᑲᔪᓪᓚᕆᓚᐅᕐᒪᑕ ᑖᒃᑯᐊ 

ᑎᑎᕋᖅᑕᐅᖓᖅᐸᓪᓕᐊᓕᖅᑎᓪᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑐ ᐃᐊᓪ-ᑲᓇᔪᖅ. 

ᑲᔪᓯᒋᐊᓐᖏᓂᑦᑎᓐᓂ ᒫᓐᓇ 15 ᒥᓂᔅᓯᒥᒃ 

ᓄᖅᑲᖓᓚᐅᑲᓐᓂᐊᖅᑐᒍᑦ. ᓄᖅᑲᖓᓐᖏᓂᑦᑎᓐᓂ, 

ᐃᖅᓱᒃᑏ, ᑖᒃᑯᐊ ᐃᖅᑲᓇᐃᔭᖅᑎᖏᑦ 

ᐊᓂᑎᑲᐃᓐᓇᕈᓐᓇᖅᐱᒋᒃ? 15 ᒥᓂᔅᓯᒥᒃ 

ᓄᖅᑲᖓᑲᐃᓐᓇᓂᐊᖅᑐᒍᑦ.  

 

>>ᓄᖅᑲᖓᑲᐃᓐᓇᖅᑐᑦ 17:32ᒥ ᑲᔪᓯᒃᑲᓂᖅᑐᑎᓪᓗ 

17:47ᒥ 

 

ᒪᓕᒐᒃᓴᖅ 41 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐃᓚᖏᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᐊᕐᕌᒍᑕᒫᑦ ᐅᓂᒃᑳᓕᐊᓂᒃ 

ᐅᖃᖅᑎᒧᐊᖅᑕᐅᕙᑦᑐᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ: ᒫᓐᓇ ᐱᒋᐊᕈᓐᓇᓯᒻᒥᒐᑦᑕ. ᒫᓐᓇ 

ᐱᓕᕆᐊᖃᕐᓂᐊᖅᑐᒍᑦ ᐊᒻᒪ 

ᐱᓕᕆᖃᑎᒋᓂᐊᖅᑕᕗᑦ ᑖᓐᓇ ᒪᓕᒐᓕᐅᕐᕕᒻᒥ 

ᐅᖃᖅᑎᑦᑎᔨ. ᓯᕗᓪᓕᖅᐹᒥ ᐊᐱᕆᔪᒪᓪᓗᒍ, 

ᐅᖃᖅᑎᑦᑎᔨ, ᑕᕝᕙᓂ 

ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᖔᖅᐱᑦ? 

ᐅᖃᖅᑎᑦᑎᔩ.  

 

ᐅᖃᖅᑎ: ᐄ, ᐱᖃᑎᖃᕈᒪᔪᖓ ᑕᒫᓂ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎᑦᑎᔨᒎᖅ 

ᑕᕝᕙᓂ ᐊᐱᖅᓱᖅᑕᐅᕕᒻᒦᖃᑎᖃᕈᒪᒻᒪᑦ  

ᐃᖅᑲᓇᐃᔭᖅᑎᒥᓂᒃ. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐃᓯᖅᑎᓚᐅᒃᑭᒃ ᑲᑎᒪᕕᐅᑉ 

ᐃᓗᐊᓄᑦ.  

 

ᖁᔭᓐᓇᒦᒃ. ᐅᖃᖅᑎᑦᑎᔩ, ᑖᔅᓱᒥᖓ 

ᐱᓕᕆᐊᖃᕐᓂᐊᑎᓪᓗᑕ. ᒪᒥᐊᓇᖅ. ᐅᖃᖅᑎᑦᑎᔩ, 

ᑖᔅᓱᒥᖓ ᐱᓕᕆᐊᖃᕐᓂᐊᑎᓪᓗᑕ ᐱᖁᔭᒃᓴᖅ 41, 

ᑖᔅᓱᒧᖓ ᐱᒋᐊᕈᑎᒥᒃ ᐅᓂᒃᑳᔅᓴᖃᕈᕕᑦ ᒫᓐᓇ 

ᐱᕕᖃᖅᑎᑉᐸᒋᑦ. ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᖃᓪᓗᓇᐅᔭᕐᓂᐊᕋᒪ ᑖᒃᑯᐊ 

ᖃᓪᓗᓇᐅᔭᖅᓯᒪᔪᑦ ᑎᑎᕋᖅᓯᒪᒻᒪᑕ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᑦᑐᖓ 

ᐱᕕᖃᖅᑎᑕᐅᖑᐊᑕᔅᓯᕐᓇᕋᒪ ᓵᔅᓯᓐᓃᒃᖢᖓ 

ᑲᑎᒪᑐᐃᓐᓇᖅᑎᓪᓗᓯ ᐃᓱᒪᔅᓴᖅᓯᐅᕈᑕᐅᑎᓪᓗᒍ 

ᒪᓕᒐᒃᓴᖅ 41, ᒪᓕᒐᖅ ᐃᓚᖏᓐᓂᒃ ᒪᓕᒐᕐᓂᒃ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐱᔾᔪᑎᒋᔭᐅᑎᓪᓗᒋᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐅᖃᖅᑎᒧᑦ 

ᑐᓐᓂᖅᑯᑕᐅᖃᑦᑕᖅᑐᑦ. 

 

ᒪᓕᒐᓕᐅᖅᑏᑦ ᖃᐅᔨᒪᔪᔅᓴᐅᕗᑦ ᒪᓕᒐᓕᐅᖅᑏᑦ 

ᐊᑐᓕᖁᔭᓕᐅᓚᐅᖅᓯᒪᒻᒪᑕ ᑎᒃᑯᐊᖅᑕᐅᖁᓪᓗᒋᑦ 

ᑕᓪᓕᒪᑦ ᐃᒻᒥᒃᑰᖅᑐᑦ ᑲᒪᔩᑦ ᓂᕈᐊᖅᑐᓕᕆᔨ 

ᓄᓇᕗᒻᒥ, ᑐᓴᐅᒪᔾᔪᑎᓕᕆᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ, ᓱᓕᑦᑎᐊᓂᕐᒧᑦ 

ᑲᒥᓴᓇ, ᐅᖃᐅᓯᓕᕆᓂᕐᒧᑦ ᑲᒥᓴᓇ ᐊᒻᒪᓗ 

ᑭᒡᒐᖅᑐᐃᔨ ᓱᕈᓯᕐᓄᑦ ᒪᒃᑯᑦᑐᓄᓪᓗ.  

 

ᑖᒃᑯᐊ ᐃᓘᓐᓇᖏᑦ ᑲᒪᔨᐅᔪᑦ ᒪᓕᒐᓕᐅᕐᕕᒻᒧᑦ 

ᐅᓂᒃᑳᓕᐅᖃᑦᑕᖅᑐᑦ ᐊᒻᒪᓗ ᐊᑐᓂ ᑲᒪᔨᐅᔪᑦ 

ᒪᓕᒐᑎᒍᑦ ᐱᔪᓐᓇᓂᖅᑖᖅᑎᑕᐅᓯᒪᓪᓗᑎᑦ  

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᐅᓂᒃᑳᓕᐅᖃᑦᑕᕆᐊᖃᖅᑐᑦ ᐊᒻᒪᓗ 

ᑐᓐᓂᖅᑯᑕᐅᓗᑎᑦ ᒪᓕᒐᓕᕐᕕᒻᒧᑦ ᒪᓕᒐᓕᐅᕐᕕᒻᒥ 

ᓴᖅᑭᑕᐅᔪᓐᓇᓂᐊᕐᒪᑕ. ᐊᒻᒪᓗ ᖃᐅᔨᒪᑦᑎᐊᕐᒥᔪᓯ 

ᑕᐃᒃᑯᐊ ᐅᓂᒃᑳᑦ ᐃᓚᖏᑦ ᑕᓚᕖᓴᒃᑯᑦ 

ᓴᖅᑭᔮᑲᐅᑎᒋᓪᓗᑎᑦ ᐊᕐᕌᒍᑕᒫᖅ ᑕᑯᔅᓴᐅᖃᑦᑕᖅᑐᑦ 

ᑲᑎᒪᔨᕋᓛᑦ ᐃᓱᒪᔅᓴᖅᓯᐅᕈᑎᖃᖅᑎᓪᓗᒋᑦ 

ᐊᕐᕌᒍᑕᒫᖅᓯᐅᑎ ᐅᓂᒃᑳᖏᓐᓂᒃ.  

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᐅᔪᖅ ᐊᔾᔨᒌᓐᖏᓗᐊᖅᑐᐊᓘᒻᒪᑕ ᑕᐃᒃᑯᐊ 

ᐱᖁᔭᕐᔪᐊᑎᒍᑦ ᐅᓂᒃᑳᓕᐅᖃᑦᑕᕆᐊᖃᕐᓂᖏᑦᑕ 

ᐃᓱᓕᑦᑕᕐᕕᖏᑦ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ 

ᐱᔾᔪᑎᒋᓪᓗᒋᑦ. ᐆᒃᑐᑎᒋᓪᓗᒋᑦ ᓈᓴᐅᑎᓕᒃ 68 

ᐊᑐᐃᓐᓇᖃᕐᓂᕐᒧᑦ ᑐᓴᐅᒪᔾᔪᑎᓂᒃ ᐃᒻᒥᒨᖓᔪᓪᓗ 

ᓴᐳᒻᒥᐅᓯᖅᑕᐅᓯᒪᓂᖏᓐᓂ ᐱᖁᔭᕐᔪᐊᖅ 

ᐅᖃᖅᓯᒪᕗᖅ ᑖᓐᓇ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ 

ᐊᕐᕌᒍᑕᒫᖅᓯᐅᑎ ᐅᓂᒃᑳᖏᓐᓂ ᔪᓚᐃ 1-ᒥ 

ᑐᓂᓯᖃᑦᑕᕐᓗᑎᑦ 90 ᐅᓪᓗᑦ ᐊᓂᒍᓵᓚᐅᖅᑎᓪᓗᒋᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ. ᐊᒻᒪᓗ, ᓈᓴᐅᑎᓕᒃ 

24, ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᒪᓕᒐᖓᖅ 

ᐅᖃᖅᓯᒪᕗᑦ ᐅᖃᐅᓯᓕᕆᓂᕐᒧᑦ ᑲᒥᓴᓇ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᒃ 

ᓴᖅᑭᑦᑎᖃᑦᑕᖁᓪᓗᒍ” 12 ᑕᖅᑭᑦ ᐊᓂᒍᕌᖓᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ.” 

 

ᑖᓐᓇ ᒪᓕᒐᒃᓴᖅ 41, ᓴᖅᑭᑕᐅᕗᖅ 

ᐊᔾᔨᒌᓕᕐᔫᒥᓂᐊᕐᒪᑕ ᑕᐃᒃᑯᐊ ᐃᓱᓕᑦᑕᕐᕕᖏᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᑕᐃᒪᐃᑦᑑᒻᒪᑦ 

ᐊᔾᔨᒌᓐᓂᖅᓴᐅᓂᐊᓕᖅᑐᖅ ᖃᖓᓗ 

ᖃᐃᑕᐅᓂᐊᕐᒪᖔᑦ ᓇᓗᓇᓐᖏᓂᖅᓴᐅᓗᓂ.  

 

ᐃᓘᓐᓇᖏᑦ ᐃᒻᒥᒃᑰᖅᑐᑦ ᑲᒪᔨᐅᔪᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᒥᓐᓂᒃ 

ᑎᑎᕋᕐᕕᓐᓄᐊᖅᓯᖃᑦᑕᕆᐊᓖᑦ ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊ ᐃᓱᓕᓚᐅᖅᑎᓪᓗᒍ 6 ᑕᖅᑭᑦ. ᑕᒪᓐᓇ 

ᐱᕕᖃᖅᑎᑎᑦᑎᐊᖅᑐᖅ ᐊᒻᒪᓗ ᐃᓗᐃᒃᑲᓂᒃ 

ᐃᓗᓕᖃᐅᑦᑎᐊᖅᑐᓂᒃ ᐊᕐᕌᒍᑕᒫᖅᓯᐅᑎᓂᑦ 

ᐅᓂᒃᑳᓂᑦ ᖃᐃᑦᑎᖃᑦᑕᕈᓐᓇᖅᖢᑎᒃ ᐊᒻᒪᓗ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᑕᒪᕐᒥᒃ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᖃᑦᑕᕈᓐᓇᖅᓯᓂᐊᓕᖅᑐᑦ 

ᐅᑭᐊᔅᓵᒃᑯᑦ ᑲᑎᒪᕐᔪᐊᑎᓪᓗᑕ. ᐊᒻᒪ, ᑖᒃᑯᐊ 

ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ ᐃᑲᔪᕋᓱᑦᑐᑦ 

ᑕᒪᑐᒥᖓ ᐸᕐᓈᕆᔭᐅᖃᑦᑕᓂᐊᕐᒪᑕ 

ᑐᓐᓂᖅᑯᑕᐅᖃᑦᑕᓂᐊᕐᒪᑕᓗ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᑦ ᐃᓘᓐᓇᖏᓐᓄᑦ ᐊᒻᒪᓗ ᑲᑎᒪᔩᑦ  

ᐱᕐᔪᐊᖑᓂᕋᐃᕗᑦ ᑕᒪᒃᑯᓂᖓ ᐃᓗᓕᖏᓐᓂᒃ 

ᐅᓂᒃᑳᑦ ᐅᓂᒃᑳᓕᐊᑦ ᑮᓇᐅᔭᖅᑐᓗᐊᕐᔮᕋᑎᓪᓗ 

ᐱᔾᔪᑎᒋᓪᓗᒋᑦ ᑕᒪᒃᑯᐊ ᓴᓇᔭᐅᓂᖏᑦ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ 

ᐃᓗᓕᖃᐅᑦᑎᐊᕐᓗᑎᑦ.  

 

ᒪᓕᒐᒃᓴᖅ 41, ᐃᓗᓕᖃᐅᒃᑲᓐᓂᕆᕗᖅ 

ᐱᔾᔪᑎᓕᓐᓂᒃ ᓄᓇᕗᒻᒥ ᓂᕈᐊᖅᑐᓕᕆᔨᐅᑉ  

ᐅᓂᒃᑳᓕᐊᕆᖃᑦᑕᖅᑕᖏᑦ 

ᓂᕈᐊᕐᓂᕐᔪᐊᑕᖃᓚᐅᖅᑎᓪᓗᒍ ᒪᐅᓇᑐᐃᓐᓇᖅ 

ᓂᕈᐊᕐᓂᖅᑕᖃᖅᑎᓪᓗᒍ ᐃᓱᒪᓯᐅᓐᓂᒥᓪᓗ 

ᐱᔾᔪᑎᖃᕐᓗᑎᑦ ᓂᕈᐊᕐᔪᐊᖅᑎᓪᓗᒋᑦ.  

 

ᓈᓴᐅᑎᓕᒃ 23, ᐃᓄᐃᑦ ᐅᖃᐅᓯᖏᑦᑕ 

ᓴᐳᒻᒥᐅᓯᖅᑕᐅᓯᒪᓂᖏᓐᓂ ᒪᓕᒐᖅ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᕆᔭᐅᖃᑦᑕᖅᑐᑦ 

ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎ 

ᑐᓐᓂᖅᑯᑕᐅᖃᑦᑕᕐᓗᑎᑦ ᐅᖃᐅᓯᓕᕆᓂᕐᒧᑦ 

ᒥᓂᔅᑕᒧᑦ ᐊᒻᒪᓗ ᒪᓕᒐᓕᐅᕐᕕᒻᒧᑦ ᐊᒻᒪ ᐅᖃᖅᑎ 

ᓴᖅᑭᑕᐅᔪᓐᓇᓂᐊᕐᒪᑦ ᒪᓕᒐᓕᐅᕐᕕᒻᒧᑦ. ᐃᓄᐃᑦ 

ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑎᒃᑯᐊᖅᑕᐅᕙᑉᐳᑦ 

ᒪᓕᒃᖢᓂᔾᔪᑦ ᒥᓂᔅᑕᐅᑉ ᐊᑐᓕᖁᔭᖏᑦ ᐊᒻᒪᓗ 

ᓈᒻᒪᓂᖅᓴᐅᓂᐊᖅᑐᖅ ᑖᓐᓇ ᒥᓂᔅᑕ 

ᓵᑕᔅᓴᔾᔪᐊᖑᓗᓂ ᑎᒍᓯᔨᐅᒐᒥ 

ᐊᕐᕌᒍᑕᒫᖅᓯᐅᑎᓂᓪᓗ ᒪᓕᒐᓕᐅᕐᕕᒻᒧᑦ 

ᓴᖅᑭᑦᑎᖃᑦᑕᕐᓗᓂ. ᒪᓕᒐᒃᓴᖅ 41, ᑖᔅᓱᒥᖓ 

ᐋᖅᑭᒋᐊᖅᓯᒪᕗᖅ ᑐᑭᓯᓇᑦᑎᐊᓂᐊᕐᒪᑦ ᑮᓇ 

ᓵᑕᔅᓴᐅᓂᐊᕐᒪᖔᖓ. 

 

ᐊᒻᒪ ᐅᖃᒃᑲᓐᓂᕈᒪᒻᒥᔪᖓ ᒪᓕᒐᒃᓴᖅ 41, 

ᐊᒃᑐᐃᓂᖃᔾᔮᖏᑦᑐᑦ ᐃᒻᒥᒨᖓᔪᑦ ᑲᒪᔩᑦ 

ᒪᐅᓇᑐᐃᓐᓇᖅ ᐅᓂᒃᑳᓂᒃ ᓴᖅᑭᑦᑎᖃᑦᑕᕐᓂᖏᑦ 

ᐃᓱᒫᓘᑎᒋᔭᒥᓐᓂᒃ ᐱᔾᔪᑎᓕᓐᓂᒃ ᒪᓕᒐᓕᐅᕐᕕᒻᒧᑦ. 

ᐆᒃᑑᑎᒋᓪᓗᒍ ᐃᖅᑲᐅᒪᔪᔅᓴᐅᕗᓯ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓴᓇ ᒪᐅᓇᑐᐃᓐᓇᖅ ᐅᓂᒃᑳᓂᒃ 

ᓴᖅᑭᑦᑎᓚᐅᖅᓯᒪᔪᖅ ᕿᑭᖅᑕᓂ ᐋᓐᓂᐊᕕᒃ ᑕᐃᓐᓇ 

ᑕᒻᒪᖅᓯᒪᔪᖅᓯᐅᑕᐅᓚᐅᖅᑎᓪᓗᒍ ᐊᒻᒪᓗ ᑖᒃᑯᐊ 

ᐅᓂᒃᑳᑦ ᒪᓕᒐᓕᐅᕐᕕᒻᒧᑦ ᓴᖅᑭᓚᐅᖅᓯᒪᓪᓗᒋᑦ 

ᓅᕖᕝᕙ 8, 2016-ᒥ.  

 

ᐃᒃᓯᕙᐅᑖᖅ, ᑕᒪᔾᔭ ᒪᑐᐃᖅᓯᔾᔪᑎᒃᑲ. ᓂᕆᐅᑉᐳᖓ 

ᓂᓪᓕᐅᑎᔅᓴᖃᑐᐊᕈᔅᓯ 

ᐊᐱᖅᑯᑎᔅᓴᖃᑐᐊᕈᔅᓯᓘᓐᓃᑦ ᑕᒪᑐᒪ ᒥᔅᓵᓄᑦ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒧᖓ 

ᐅᖃᐅᓯᐅᕋᑖᖅᑐᒧᑦ ᐅᖃᐅᓯᔅᓴᑐᐃᓐᓇᕐᒥᒃ 

ᐅᖃᐅᓯᔅᓴᖃᖅᑐᖃᖅᐸ? ᐱᑕᖃᓐᖏᑉᐸᑦ, 

ᐊᐱᖅᑯᑎᔅᓴᖃᖅᑐᖃᖅᐸ ᑖᔅᓱᒧᖓ 

ᐅᖃᐅᓯᐅᕋᑖᖅᑐᓄᑦ? ᐱᑕᖃᓐᖏᑉᐸᑦ, ᑖᓐᓇ 

ᒪᓕᒐᔅᓴᖅ 41 ᑕᐃᑲᓂ ᒪᓕᒐᔅᓴᓂᒃ 

ᓄᐊᑦᑎᕕᔅᓯᓐᓃᒻᒪᑦ, ᐱᓚᐅᖅᓯᐅᒃ. ᑕᑯᓚᐅᖅᓯᐅᒃ, 

ᐃᒻᒥᒃᑯᑦ ᐱᓕᕆᐊᕆᓂᐊᕋᑦᑎᒍ. 

 



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓯᒪᖅᑰᓕᕋᔅᓯᐅᒃ, ᖃᓪᓗᓇᐅᔨᖓᔪᓂᒃ ᐱᓯᒪᒐᒪ 

ᖃᓪᓗᓇᑎᑐᑦ ᐅᖃᓕᒫᓐᓂᐊᖅᑐᖓ. (ᑐᓵᔨᑎᒍᑦ) 

ᒪᓕᒐᔅᓴᖅ 41, ᒪᓕᒐᔾᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓚᖏᓐᓂᒃ 

ᒪᓕᒐᔾᔪᐊᓐᓂᒃ ᐱᔾᔪᑎᒋᔭᐅᑎᓪᓗᒍ 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᑦ ᐅᖃᖅᑎᒧᑦ 

ᑐᓐᓂᖅᑯᑕᐅᖃᑦᑕᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᓇᐄᓴᐅᑎᓕᒃ 1, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐄᓴᐅᑎᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐄᓴᐅᑎᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐄᓴᐅᑎᖓ 4. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐄᓴᐅᑎᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐄᓴᐅᑎᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐄᓴᐅᑎᖓ 7.ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑲᑎᒪᔩᑦ, ᑖᓐᓇ 

ᒪᓕᒐᔅᓴᖅ ᓇᐄᓴᐅᑎᓕᒃ 41, ᐃᓗᐃᑦᑑᓪᓗᒍ 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑐᓐᖓᕕᒋᓪᓗᒍ ᐊᑐᐊᒐᖅ 

ᓇᐄᓴᐅᑎᓕᒃ 62 (2), ᑲᑎᒪᔩᑦ ᐊᖏᖅᐱᓰ ᑖᓐᓇ 

ᒪᓕᒐᔅᓴᖅ ᓇᐄᓴᐅᑎᓕᒃ 41 ᒫᓐᓇᑲᐅᑎᒋ 

ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖁᓕᖅᖢᒍ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎᑦᑎᔩ, ᑖᔅᓱᒧᖓ 

ᐱᔭᕇᕈᑎᒥᒃ ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. 

ᐅᖃᖅᑎᑦᑎᔩ. 

 

ᐅᖃᖅᑎ: ᐄ, ᖁᔭᓐᓇᒦᑦᑎᐊᖅᐳᖓ ᐃᓕᔅᓯᓐᓂᒃ, 

ᑕᒪᑐᒥᖓ ᐊᖏᑦᑎᐊᖅᑐᐊᐃᓐᓅᒐᔅᓯ ᐊᒻᒪ ᑖᒃᑯᐊ 

ᐃᖅᑲᓇᐃᔭᖅᑎᒋᔭᕗᑦ ᑕᒪᒻᒥᒃ ᑕᕝᕙᓂ 

ᒪᓕᒐᓕᐅᕝᕕᐅᑉ ᐃᓗᐊᓂ 

ᐱᓕᕆᑦᑎᐊᖅᓯᒪᓂᖏᓄᓪᓗ 

ᖁᔭᓐᓇᒦᑦᑎᐊᑐᐃᓐᓇᖅᐳᖓ ᐊᒻᒪ 

ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᑦᑎᐊᖅᐸᔅᓯ 

ᐃᓘᓐᓇᓯ. 

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᐅᖃᖅᑎᑦᑎᔩ, 

ᒫᓐᓇ ᒪᓕᒐᔅᓴᖅ ᓇᐄᓴᐅᑎᓕᒃ 43 

ᐱᓕᕆᐊᕆᔪᒪᒐᑦᑎᒍ, ᐊᒻᒪ ᑖᔅᓱᒥᖓ 

ᐱᓕᕆᖃᑎᒋᓂᐊᕋᑦᑎᒋᑦ ᑖᔅᓱᒧᖓ 43-ᒧᑦ 

ᐱᒋᐊᖅᑎᑦᑎᔾᔪᑎᒥᒃ ᐅᖃᐅᓯᒃᓴᖃᕈᕕᑦ ᒫᓐᓇ 

ᐱᕕᖃᖅᑎᓕᖅᐸᒋᑦ. ᐅᖃᖅᑎᑦᑎᔩ. 

 

ᐅᖃᖅᑎ: ᐅᖃᖅᑎᑦᑎᔩ, ᖁᔭᓐᓇᒦᒃ, ᒪᒥᐊᓇᖅ. 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

>>ᐃᓪᓚᖅᑐᑦ 

 

ᒪᓕᒃᓴᑐᐃᓐᓇᒻᒥᒐᒪ.  

 

(ᑐᓵᔨᑎᒍᑦ) ᖁᕕᐊᓱᒃᑐᖓ 

ᐱᕕᖃᖅᑎᑕᐅᓐᖑᐊᑕᖅᓯᓐᓇᕋᒪ ᓇᐄᑦᑐᓂᒃ 

ᒪᑐᐃᖅᓯᔾᔪᑎᖃᕈᒪᓪᓗᖓ ᒪᓕᒐᔅᓴᖅ 43, 

ᒪᓕᒐᔾᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᑎᔩᑦ ᑲᑎᒪᔨᖏᑦᑕ 

ᒪᓕᒐᔾᔪᐊᖓᓐᓂᒃ. 

 

ᒪᓕᒐᔅᓴᖅ 43, ᐋᖅᑭᒋᐊᖅᓯᕗᖅ ᐅᐃᒍᖓᓂᒃ ᓯ, 

ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᑎᔩᑦ ᑲᑎᒪᔨᖏᑦᑕ 

ᒪᓕᒐᔾᔪᐊᖓᓐᓂᒃ, ᑮᓇᐅᔾᔭᒃᓵᖏᑦ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔫᓯᐊᕆᔭᐅᖃᑦᑕᖅᑐᓪᓗ ᐅᓄᓐᓂᖏᑦ 

ᐊᓯᔾᔨᖅᑕᐅᔪᓐᓇᓐᓂᐊᒻᒪᑕ. ᑖᒃᑯᐊ ᐊᓯᔾᔨᖅᑕᐅᕗᑦ 

ᒫᓐᓇᕈᓘᓚᐅᖅᑐᖅ ᓄᓇᕗᑦ ᒐᕙᒪᒃᑯᑦ ᐊᒻᒪᓗ 

ᓄᓇᕗᒻᒥ ᐃᖅᑲᓇᐃᔭᖅᑎᑦ ᑲᑐᔾᔨᖃᑎᒌᖏᑦ 

ᓄᑖᓂᒃ ᐊᖏᕈᑎᓂᒃ ᐊᑎᓕᐅᕆᓚᐅᖅᓯᒪᓂᖏᑦ 

ᐱᔾᔪᑎᒋᓪᓗᒍ. ᒪᓕᒐᓕᐅᕝᕕᒻᒧᑦ ᒪᓕᒐᓕᐅᖅᑏᑦ 

ᑮᓇᐅᔾᔭᒃᓵᖏᑦ ᐅᓄᖅᓯᒋᐊᖅᑕᐅᓂᐊᖅᑐᑦ 

ᒪᓕᑐᐃᓐᓇᓪᓗᒋᑦ ᐳᓴᓐᑎᖏᑦ ᑕᐃᒃᑯᐊ 

ᐊᖏᕈᑕᐅᓚᐅᖅᑐᑦ ᑖᒃᑯᓄᖓ ᓄᓇᕗᒻᒥ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓄᑦ.  

 

ᐃᒃᓯᕙᐅᑖᖅ, ᑕᕝᕙ ᒪᑐᐃᖅᓯᔾᔪᑎᒃᑲ ᓂᕆᐅᑉᐳᖓ 

ᐅᖃᐅᓯᒃᓴᖃᑐᐊᕈᔅᓯ ᐊᐱᖅᑯᑎᒃᓴᖃᑐᐊᕈᔅᓯᓗ 

ᑕᒪᔅᓱᒧᖓ ᒥᒃᓵᓄᑦ ᒪᑐᐃᖓᓂᐊᖅᐳᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ ᐅᖃᖅᑎᑦᑎᔩ, 

ᑖᔅᓱᒧᖓ ᐅᖃᐅᓯᐅᔪᒧᑦ 

ᐅᖃᐅᓯᒃᓴᑐᐃᓐᓇᖅᑕᖃᖅᐹ ᐅᕝᕙᓘᓐᓃᑦ 

ᐊᐱᖅᑯᑎᒃᓴᖅᑕᖃᖅᐸ? ᐱᑕᖃᓐᖏᑉᐸᑦ, ᑖᓐᓇ 

ᒪᓕᒐᔅᓴᓂᒃ ᓄᐊᑦᑎᕕᔅᓯᓐᓂ ᑎᒍᓚᐅᖅᓯᐅᒃ, 

ᓇᐄᓴᐅᑎᓕᒃ 43, ᐱᓯᒪᔭᐃᓐᓇᕆᖅᑰᓕᕋᑦᑎᒍ. 

ᖃᓪᓗᓇᐅᔨᖓᔪᓂᒃ ᑎᑎᕋᖅᓯᒪᔪᓂᒃ ᐱᓯᒪᒐᒪ 

ᖃᓪᓗᓈᑎᑐᑦ ᐅᖃᓕᒫᓐᓂᐊᖅᑕᕋ. (ᑐᓵᔨᑎᒍᑦ) 

ᒪᓕᒐᔅᓴᖅ 43, ᒪᓕᒐᔾᔪᐊᖅ 

ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᒪᓕᒐᓕᐅᖅᑏᑦ ᐊᒻᒪ 

ᐊᐅᓚᑦᑎᔩᑦ ᑲᑎᒪᔨᖏᑦᑕ ᒪᓕᒐᔾᔪᐊᖓᑦ. 

(ᑐᓵᔨᑎᒎᕈᓐᓃᖅᑐᖅ) ᓇᐄᓴᐅᑎᖓ 1, 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐄᓴᐅᑎᖓ 2. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᓇᐄᓴᐅᑎᖓ 3. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔩᑦ ᑖᓐᓇ 

ᒪᓕᒐᔅᓴᖅ ᓇᐄᓴᐅᑎᓕᒃ 43-ᒥᒃ ᐃᓗᐃᑦᑑᓪᓗᒍ 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᑐᓐᖓᕕᒋᓪᓗᒍ ᐊᑐᐊᒐᖅ 

ᓇᐄᓴᐅᑎᓕᒃ 62(2), ᑲᑎᒪᔩᑦ ᐊᖏᖅᐱᓰ ᑖᓐᓇ 

ᒪᓕᒐᔅᓴᖅ ᓇᐄᓴᐅᑎᓕᒃ 43-ᒥᒃ ᒫᓐᓇᑲᐅᑎᒋ 

ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᖁᓕᖅᖢᒍ? 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᖅᑎᑦᑎᔩ, ᑖᔅᓱᒧᖓ 

ᐱᔭᕇᕈᑎᒥᒃ ᐅᖃᐅᓯᒃᓴᖃᕈᕕᑦ ᐱᕕᖃᖅᑎᑉᐸᒋᑦ. 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑐᐃᓐᓇᑦᑎᐊᓕᖅᐳᖓ ᑖᒃᑯᐊ 

ᐃᖅᑲᓇᐃᔭᖅᑎᕗᑦ ᐱᓕᕆᑦᑎᐊᕐᒪᑕ ᑕᒪᑐᒥᖓ 

ᐊᒻᒪᓗ ᑕᒪᑐᒥᖓ ᐊᓂᒍᐃᑎᑦᑎᔪᓐᓇᕋᔅᓯ 

ᖁᔭᓐᓇᒦᑦᑎᐊᖅᑕᔅᓯ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᖅᓱᖅᑏ, ᑖᓐᓇ 

ᐃᖅᑲᓇᐃᔭᖅᑎᖓ ᑕᕝᕙᓐᖓᑦ ᑲᑎᒪᕕᒻᒥᑦ 

ᐊᓂᑎᑲᐃᓐᓇᕈᓐᓇᖅᐱᐅᒃ. 

 

ᖁᔭᓐᓇᒦᒃ. ᑲᑎᒪᔩᑦ, ᖃᓄᐃᓕᐅᕈᒪᓕᖅᐱᓯ? ᒥᔅᑕ 

ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᑯᑖᕌᓘᖕᒪᑦ ᐃᓚᐃᑎᒍᑦ, ᑕᐃᒪᐃᑦᑑᒻᒪᑦ 

ᐱᔭᕇᖅᐸᓪᓕᐊᔪᒪᓕᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᐄᓛᒃ. ᖁᔭᓐᓇᒦᒃ. 

ᐱᖁᔨᕗᖔᕈᑎᑕᖃᕐᒪᑦ ᐅᓂᒃᑳᖁᓕᖅᖢᖓ 

ᐱᖁᔨᕗᖔᕈᓪᓗ ᓂᓪᓕᐅᑎᒋᔪᓐᓇᕋᓯᐅᒃ. 

ᐱᖁᔨᕗᖔᕈᑎᒧᑦ ᓈᒻᒪᒃᓴᖅᑐᑦ ᐃᓵᒡᓕᑦ. ᖁᔭᓐᓇᒦᒃ. 

ᓈᒻᒪᒃᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 

ᓂᑯᕕᓐᓂᐊᖅᐳᖓ ᐅᖃᖅᑎᒧᓪᓗ ᐅᓂᒃᑳᕐᓗᖓ.  

 

ᐅᖃᖅᑎ: ᖁᔭᓐᓇᒦᒃ. ᓈᓴᐅᑎᖃᖅᑐᖅ 20. 

ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ.  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᔅᑕ ᐃᓄᒃ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐃᓄᒃ: ᐅᖃᖅᑏ, ᑲᑎᒪᔨᖁᑎᑎᑦ ᐱᖁᔭᒃᓴᓂᒃ 

ᐱᓕᕆᐊᖃᖅᑲᐅᖕᒪᑕ ᓇᐃᓴᐅᑎᓕᖕᓂᒃ 26, 28, 

30, 38, 41, ᐊᒻᒪᓗ 43 ᐊᒻᒪᓗ ᐅᓂᒃᑳᕈᒪᓪᓗᑕ 

ᑖᒃᑯᐊ ᐱᖁᔭᒃᓴᑦ ᓇᐃᓴᐅᑎᓖᑦ 26, 28, 30, 41, 

ᐊᒻᒪᓗ 43 ᒫᓐᓇᑲᐅᑎᒋ ᐱᖓᔪᐊᓐᓂᒃ 

ᐅᖃᓕᒫᖅᑕᐅᖁᓕᖅᖢᑎᒍ ᐊᒻᒪᓗ ᐱᖁᔭᒃᓴᖅ 

ᓇᐃᓴᐅᑎᓕᒃ 38 ᒫᓐᓇᑲᐅᑎᒋ 

ᐅᖃᓕᒫᖅᑕᐅᖁᓪᓗᑎᒍ ᐋᖅᑭᒋᐊᖅᓯᒪᓕᖅᑎᓪᓗᒍ, 

ᐊᒻᒪᑦᑕᐅᖅ ᑲᑎᒪᔨᖁᑎᑎᑦ ᐊᑕᐅᓯᕐᒥᒃ 

ᐱᖁᔨᕗᖔᕈᑎᒥᒃ ᐊᑐᓕᖅᑎᑦᑎᖅᑲᐅᔪᑦ. ᐊᒻᒪᓗ, 

ᐅᖃᖅᑏ, ᐱᖁᔨᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖓᑦ ᓈᒻᒪᒋᔭᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔨᕗᖔᕈᒻᒥᒃ ᓇᑎᕐᒦᑦᑐᖃᕐᒪᑦ. 

ᐊᐃᑉᐱᖅᑕᐅᕙ? ᒥᔅᑕ ᐋᖁᐊᖅ. ᐱᖁᔨᕗᖔᕈᑦ 

ᓈᒻᒪᖕᒪᑦ. ᓈᒻᒪᒃᓴᖅᑐᑦ. ᖁᔭᓐᓇᒦᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑕᐃᒪ 

ᒪᓕᒐᓕᐅᕐᕕᒃ ᑐᓴᖅᑎᑦᑐᒪᒐᒃᑯ ᑎᑎᕋᖅᓯᒪᔪᒥᒃ 

ᐊᑐᖅᖢᒍ ᒪᓕᒐᖅ 20(2) ᑖᓐᓇ ᒪᓕᒐᓕᐅᖅᑎ 

ᐃᖃᓗᒃᑑᑦᑎᐊᕐᒧᑦ ᓇᒻᒥᓂᖅ ᐱᔪᓐᓇᐅᑎᒥᓂᒃ 

ᐊᑐᕐᓗᓂ ᑕᕝᕘᓇ ᒪᓕᒐᒃᑯᑦ ᓴᖅᑭᑦᑎᒻᒪᑦ 

ᐃᓕᓴᕆᕙᕋ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, 

ᒥᔅᑕ ᐲᑕᓴᓐ, ᑲᔪᓯᒋᐊᕆᑦ. 

 

ᐱᔪᓐᓇᐅᑎᑎᒎᖅᑐᖅ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᒪᓕᒐᖅ 

20(1) ᓇᒻᒥᓂᖅ ᑐᓴᐅᑎᒃᑯᑦ ᐸᓯᔭᐅᓚᐅᕋᒪ.  

 

ᒥᓂᔅᑕᐅᓪᓗᑕ ᓇᐅᑦᑎᓱᖅᑕᐅᑦᑎᐊᕋᑦᑕ ᑐᓴᐅᑎᑎᒍᑦ 

ᐱᕙᓪᓕᐊᑎᓪᓗ ᑕᐃᒫᒃ  

ᓂᖓᑦᑕᐃᓕᒪᔪᓐᓇᓲᖑᒐᑦᑕ ᒪᓕᑐᐃᓐᓇᖅᑐᑕᓗ 

ᑖᒃᑯᐊ ᐱᔨᑦᑎᕋᖅᑐᒋᑦ ᓄᓇᕗᒻᒥ. ᑭᓯᐊᓂ, 

ᐃᓛᓐᓂᒃᑯᑦ ᐱᓗᐊᓕᖃᑦᑕᕐᒪᑦ. 

 

ᐅᖃᖅᑏ, ᑕᒪᒃᑯᐊ ᑐᓴᐅᑏᑦ ᓴᖅᑭᑦᑎᖃᑦᑕᕐᒪᑕ 

ᒥᓂᔅᑕᐅᓪᓗᖓ ᐱᓕᕆᖃᑦᑕᖅᑐ 

ᐅᓄᖅᑐᓯᓂᖅᓴᐅᓪᓗᖓ 

ᐊᖏᖃᑎᒋᖃᑦᑕᖅᑕᕋᓗᐊᕋ. 

 

ᐅᖃᓚᐅᕋᓗᐊᕐᓗ ᑭᐊᓐᑦ ᑐᕆᔅᑯ, APTN-ᒥ 

ᑲᓇᑕᓕᒫᒥ ᑐᓴᐅᑎᖏᑎᒍᑦ ᖃᕋᓴᐅᔭᒃᑯᑦ ᒫᑦᓯ 9-

ᖑᑎᓪᓗᒍ ᑕᐃᔭᐅᔪᖅ, “ᓄᓇᕗᒻᒥ 

ᓯᕗᓕᖅᑎᐅᓚᐅᖅᑐᖅ ᐸᓖᓯᒃᑯᑦ ᐅᓂᒃᑳᓕᐊᖓ 

ᖃᓄᐃᒻᒪᑦ ᑲᓐᖑᓇᖅᑐ.”  

 

ᑕᐃᒪ ᑭᐅᓚᐅᓐᖏᒻᒪᑕ ᐱᖓᓱᑦ ᑕᐃᒫᒃ 

ᑐᓴᖅᑎᓂᓪᓗᑐᐃᓐᓇᕋᒃᑭᑦ.  

 

ᑕᐃᒪ ᑏᕖᒃᑯᑦ ᒥᔅᑕ ᑐᕈᔅᑯ ᐅᖃᓕ ᓄᓇᕗᑦ ᒐᕙᒪᑦ 

ᐅᓂᒃᑳᒥᒃ ᐅᓂᒃᑳᖁᔨᓚᐅᕐᒪᑕ ᐸᓖᓯᒃᑯᑦ 

ᖃᐅᔨᓴᖅᑕᐅᓂᖏᓐᓂᒃ.  

 

ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᓇᒥᓂᕐᓘᓐᓃᑦ 

ᐅᓂᒃᑳᓕᐅᖁᔨᓚᐅᖅᓯᒪᓐᖏᓐᓇᑦᑕ ᐸᓖᓯᒃᑯᓐᓂ.  

 

ᐅᖃᑦᑎᐊᖅᑰᓚᐅᕋᓗᐊᕋᒪ ᐊᒃᑐᕝᕙ 18, 2016 

ᐊᒻᒪᓗ ᒫᑦᓯ 2017 ᑲᑎᒪᔾᔪᑎᒥᓃᑦ ᑖᒃᑯᐊ 

ᒪᓕᒐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ 

ᖃᓄᐃᓕᐅᖃᑦᑕᕐᒪᖔᑕᓕ ᑲᓇᑕᓕᒫᒥ 

ᓇᐅᑦᑎᓱᖅᑕᐅᓂᕐᒧᑦ ᐸᓖᓯᒃᑯᓐᓂ.  

 

ᑕᐃᒪ ᓇᐅᓈᖅᓯᒪᔪᒥᒃ APTN-ᑯᑦ ᖃᕋᓴᐅᔭᖏᑎᒍᑦ 

ᒥᔅᑕ ᑐᕆᔅᑯ ᐅᖃᖅᓯᒻᒪᔪᖅ ᑖᒃᑯᐊ 

ᐸᓖᓯᐅᓐᖏᑦᑐᓂᒃ ᖃᐅᔨᓴᖅᑕᐅᓚᐅᕐᒪᑕ ᐸᓖᓯᒃᑯᑦ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᓕᒫᒥ ᓄᓇᕗᑦ ᐱᓕᕆᓂᖅ.” 

 

ᐊᒻᒪᓗ ᐅᓂᒃᑳᖅᑎᖃᓐᖏᑦᑐᖅ, ᐅᖃᖅᑏ ᐊᒻᒪᓗ 

ᖃᐅᔨᓴᕐᓂᖃᓚᐅᓐᖏᑦᑐᒍᑦ ᐸᓖᓯᒃᑯᓐᓂ. ᒥᔅᑕ 

ᑐᕆᔅᑯ ᐸᓖᓯᒃᑯᓐᓂ ᑕᑯᔅᓴᐅᑎᑕᐅ. 

 

ᑕᐃᒪ ᕿᒥᕐᕈᖁᓚᐅᕋᒃᑭᑦ ᐊᕕᒃᑐᖅᓯᒪᔪᓂᒃ 

ᖃᓄᐃᓕᐅᖃᑦᑕᕐᒪᖔᑕᓕ ᐸᓖᓯᒃᑯᓐᓂ 

ᖃᐅᔨᓴᕐᓂᖅ. ᑖᓐᓇ ᑲᑎᒪᔾᔪᑎᕕᓂᖅ 

ᑎᑎᕋᖅᓯᒪᑦᑎᐊᖅᑐᖅ. 

 

ᑐᑭᓯᓂᕐᓗᑦᑐᕕᓂᐅᑐᐃᓐᓇᕆᐊᖃᕐᒪᑦ ᑭᐅᓪᓗᖓ, 

ᒫᑦᓯ 2-ᖑᑎᓪᓗᒍ, ᑖᓐᓇ ᒐᕙᒪᒃᑯᑦ ᐃᓗᐊᓃᒻᒪᑦ 

ᐅᓂᒃᑳᖅ.  

 

ᐅᖃᖅᑏ, ᑕᐃᒪ ᐅᖃᖃᑎᒋᓪᓗᒍ ᐃᖅᑲᓇᐃᔭᖅᑎᒃᑲ 

ᓄᐊᑦᑎᖁᓚᐅᕋᒃᑭᑦ ᐅᕙᓐᓄᑦ ᐊᓯᖏᓪᓕ 

ᐊᕕᒃᑐᖅᓯᒪᔪᑦ ᑲᓇᑕᒥ ᖃᓄᐃᓕᐅᖃᑦᑕᕐᒪᖔᑕ 

ᐸᓖᓯᒃᑯᑦ ᖃᐅᔨᓴᖅᑕᐅᓂᖏᑦ. 

ᑕᐃᒪᓐᓇᑑᓚᐅᖅᑐᖅ. ᑖᒃᑯᐊ ᐊᕕᒃᑐᖅᓯᒪᔪᒃᑲᓐᓃᑦ 

ᐅᖃᓪᓚᖃᑎᒋ ᑕᐃᒪ ᖃᐅᔨᓴᕐᓂᕐᒧᑦ.  

 

ᐊᒻᒪᓗᒃᑲᓐᓂᖅ, ᒥᔅᑕ ᑐᕆᔅᑯ ᐅᖃᕐᒥᒻᒪᑦ “ᐅᑲᓕᖅ 

ᑖᒃᑯᓂᖓ ᕿᒥᕐᕈᖁᔨᓚᐅᕐᒪᑦ ᖃᐅᔨᓴᖅᑕᐅᓂᖏᑦ  

ᓄᓇᑖ 2016 ᐃᖃᓗᓐᓂ ᐃᖃᓗᐃᑦ ᓂᒋᐊᓂ 

ᐱᓕᕆᔪᖃᓚᐅᖅᑎᓪᓗᒍ.” 

 

ᐅᖃᖅᑏ, ᒥᔅᑕ ᐅᑲᓕᖅ ᐊᒃᑐᕝᕙ 18, 2016, 

ᐊᐱᖅᑯᑎᖓ ᑕᐃᒪᓐᓇ ᑐᒃᓯᕋᓚᐅᓐᖏᒻᒪᑦ ᐸᓖᓯᒃᑯᑦ 

ᖃᐅᔨᓴᖅᑕᐅᔭᕆᐊ ᐊᐱᕆᔫᒐᓗᐊᖅ ᐃᒪᓐᓇ, 

ᐃᑲᔪᖅᑐᐃᕗᖓ ᑕᕝᕙᓂ ᐸᓖᓯᐅᓐᖏᑦᑐᓄᑦ 

ᓇᐅᑦᑎᓱᖅᑎᑕᖃᕐᓂᐊᕐᒪᑦ.  

 

ᑕᐃᒪ ᓇᓗᓇᓐᖏᑎᐊᕐᒪᑦ ᐅᖃᖃᑎᒋᓪᓗᒋᑦ ᑖᒃᑯᐊ 

ᐃᖅᑲᓇᐃᔭᖅᑏᑦ ᒪᓕᒐᓕᕆᓂᕐᒧᑦ ᐊᓯᖏᓐᓄᑦ 

ᐊᕕᒃᑐᖅᓯᒪᔪᓂᒃ ᖃᓄᐃᓕᐅᖃᑦᑕᕐᒪᖔᑕ ᐸᓖᓯᒃᑯᑦ 

ᓇᐅᑦᑎᓱᖅᑕᐅᓂᖏᓐᓄᑦ.  

 

ᐊᒻᒪᓗᒃᑲᓐᓂᖅ, ᒥᔅᑕ ᐅᑲᓕᖅ ᐅᖃᐅᓯᖃᓚᐅᕐᖓᑦ 

ᐸᓖᓯᐅᓐᖏᑦᑐᓂᒃ ᓇᐅᑦᑎᓱᖅᑎᖃᕐᓗᑎᑦ ᐋᑐᕚ 

ᐸᓖᓯᒃᑯᑦ ᐱᓕᕆᐊᖏᓐᓂᒃ ᐊᒻᒪᓗ ᑕᐃᒫᒃ 

ᐸᓖᓯᒃᑯᓂᐅᓐᖏᑦᑐᖅ.  

 

ᐃᓱᒫᓘᑎᒋᒐᒃᑯ, ᐅᖃᖅᑎ, ᑖᓐᓇ ᓄᓴᐅᑎᓕᕆᔨ 

ᑖᔅᓱᒥᖓ ᓇᐅᑦᑎᓱᖅᑎᑖᖁᔨᖅᑰᔭ ᑖᓐᓇ 

ᓱᓕᓐᖏᒻᒪᑦ ᖃᐅᔨᓴᕈᕕᐅᒃ ᑲᑎᒪᔾᔪᑎᕕᓃᑦ.  

 

ᑕᐃᒪ ᐸᓖᓯᒃᑯᑦ ᐅᖃᐅᑎᑦᑎᐊᕈᒪᕙᒃᑲ ᓄᓇᕗᑦ 

ᒐᕙᒪᒃᑯᖏᓐᓂᒃ ᖁᔭᓕᖃᑦᑕᕐᒪᑕ ᐸᓖᓯᒃᑯᑦ 

ᐊᑦᑕᓇᖅᑐᒦᑦᑐᑎᑦ ᓴᐳᒻᒥᓯᓇᓱᒃᑐᑎᑦ ᓄᓇᖃᖅᑐᓂᒃ 

ᓄᓇᕗᑦ ᐃᓗᐊᓂ.  

 

ᐅᖃᖅᑏ, ᑖᓐᓇ ᐸᓖᓯᐅᓐᖏᑦᑐᓂᒃ 

ᓇᐅᑦᑎᓱᖅᑎᖃᕐᓂᖅ ᐊᒻᒪᓗ ᖃᐅᔨᓴᕐᓂᖅ 

ᐱᒻᒪᕆᐅᔪᓂᒃ ᐸᓖᓯᒃᑯᑦ ᐱᓕᕆᐊᖏᓐᓂᒃ ᓄᓇᕗᒻᒥ 

ᐱᔭᕆᑐᔫᒻᒪᑦ. ᐅᐱᕐᖔᖑᓚᐅ 

ᐱᓕᕆᔭᕆᐊᖃᖅᑐᒻᒪᕆᐅᔪᑦ ᓱᓕ. 

 

ᐊᒻᒪᓗ ᑖᒃᑯᐊ ᐅᖃᖃᑎᒋᓪᓗᒋᑦ 

ᑐᓴᖅᑎᑦᑎᖃᑎᒋᓪᓗᒋᑦ ᐸᓖᓯᒃᑯᑦ ᓅᕕᕝᕙ 2016-ᒥ  

ᓴᖅᑭᑕᐅᓚᐅᖅᑐᑦ ᒪᓕᒐᓕᐅᕐᕕᒻᒧᑦ 

ᐅᖃᖅᓯᒪᔪᐃᓐᓇᐅᓚᐅᕋᑦᑕ ᑕᒪᒃᑯᐊ 

ᐋᖅᑭᒍᑎᔪᒪᓪᓗᒋᑦ “ᓄᓇᕗᑦ ᒐᕙᒪᒃᑯᖏᑦ 

ᐸᓖᓯᒃᑯᓪᓗ ᐊᖏᖃᑎᒌᒃᐳᑦ ᑕᒪᒃᑯᐊ ᐸᓯᔭᐅᓂᖏᑦ 

ᐸᓖᓯᒃᑯᑦ ᐱᒻᒪᕆᐅᓗᒋᑦ 

ᖃᓄᐃᓕᔭᐅᒋᐊᑲᐅᑎᒋᖃᑦᑕᓪᓗᑎᒃ.” 

 

ᐅᖃᖅᑏ, ᒪᑐᔪᒪᓪᓗᒍ ᑖᒃᑯᐊ ᐸᓖᓯᒃᑯᓐᓃᑦᑐᑦ 

ᐃᓱᒪᒋᑦᑎᐊᕋᒃᑭᑦ ᓄᓇᑦᑎᓐᓂ ᓴᐳᒻᒥᒃᓯᖃᑦᑕᒻᒪᑕ  



ᐊᐃᑉᐱᖅ, ᒫᑦᓯ 14, 2017 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᖃᖃᑕᐅᔪᑦ ᕿᑐᓐᖓᖏᓪᓗ 

ᐃᓕᓐᓂᐊᖃᑎᖃᖃᑦᑕᖅᑐ 

ᖃᓄᐃᓕᐅᑯᓘᔭᓐᓂᖏᓪᓗ ᑮᓇᐅᔾᔭᔅᓴᓇᑎᒃ 

ᐱᓕᕆᖃᑦᑕᖅᑐᖅ ᖁᔭᓐᓇᒦᖅᐸᒃᑲ. 

 

ᓇᓗᓇᐃᖅᓯᔪᒃᓴᐅᒐᓗᐊᖅᐳᖅ ᑖᔅᓱᒥᖓ 

ᑐᑭᓯᓂᓪᓗᑦᑕᐅᓯᒪᓂᐅᔪᒥᒃ ᓴᖅᑭᓚᐅᖅᑐᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᒪᓕᒐᖅ 

20 ᖃᓄᐃᓕᐅᕆᐊᖃᖅᑕᑦᑎᓐᓂᒃ ᐃᒃᓯᕙᐅᑕᒻᒥᒃ 

ᒪᓕᒐᓕᐅᕝᕕᒻᒥᓪᓘᓐᓃᑦ ᑖᓐᓇ ᒪᑐᔪᖅ, ᐊᒻᒪᓗ 

ᑲᔪᓂᐊᖅᐳᒍᑦ ᑲᑎᒪᔾᔪᑎᒃᓴᓄᑦ ᑭᖑᓪᓕᒻᒧᑦ.  

 

21. ᐱᖓᔪᐊᓐᓂ ᐅᖃᓕᒪᖅᑕᐅᓂᖏᑦ ᒪᓕᒐᔅᓴᐃᑦ. 

ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᓂᔅᑐ ᔮᓂ ᒪᐃᒃ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 26 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ, 

ᐱᖁᔨᕗᖔᖅᑐᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎ ᐊᕝᕕᐊᑦ, ᑎᑭᕌᔾᔪᒃ ᐅᐊᓐᓇᖅ, ᑖᓐᓇ 

ᐱᔾᔪᑎᒋᓪᓗᒍ ᒪᓕᒐᖅ 26, ᒪᓕᒐᖅ ᐊᓯᔾᔨᕆᐊᕈᑎ 

ᐃᓄᓕᕆᓂᒻᒧᑦ ᒪᓕᒐᖅ ᐅᖃᓕᒫᖅᑕᐅᖁᓪᓗᒍ 

ᐱᖓᔪᐊᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᐱᖁᔨᕗᖔᕈᑎᑦ 

ᓈᒻᒪᒻᒪᑦ, ᓈᒻᒪᒃᓴᖅᑐᖅ? (ᑐᓵᔨᒃᑰᕈᓐᓃᖅᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ.  

 

ᒥᓂᔅᑑᔪᖅ ᓄᓇᓕᓐᓂ ᒐᕙᒃᑲᓐᓂᓪᓗ ᐱᔨᑦᑎᖅᑎᓄᑦ, 

ᒥᔅᑐ ᔫ ᓴᕕᑲᑖᖅ. 

 

ᒪᓕᒐᒃᓴᖅ 28 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᐃᑦ ᐱᔾᔪᑎᓖᑦ ᐊᑐᐊᖅᑕᐅᔭᕆᐊᓕᓐᓂᒃ 

ᐊᔾᔨᒌᓕᖓᑎᑕᐅᔪᓂᓪᓗ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐊᓄᑦ ᐃᖃᓗᒃᑑᑦᑎᐊᑉ ᑖᓐᓇ 

ᒪᓕᒐᔅᓴᖅ 28, ᒪᓕᒐᔅᓴᖅ ᐊᓯᔾᔨᕆᐊᕈᑎ ᒪᑯᓄᖓ 

ᒪᓕᒋᐊᓕᓐᓄᑦ ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᐱᖁᔨᕗᖔᕈᑎᑦ ᓈᒻᒪᒻᒪᑦ, ᓈᒻᒪᒃᓴᖅᑐᖅ? 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᖅ. 

ᒥᓂᔅᑐᒋᔭᐅᔪᖅ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᖅᑎᓄᑦ, ᒥᓂᔅᑕ ᔫ ᓴᕕᑲᑖᖅ. 

 

ᒪᓕᒐᒃᓴᖅ 30 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᑯᐊᓪᓚᑦᑕᐃᓕᑎᑦᑎᓂᕐᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐊᓄᑦ ᐃᖃᓗᒃᑑᑦᑎᐊᑉ ᑖᓐᓇ 

ᒪᓕᒐᔅᓴᖅ 30, ᒪᓕᒐᔅᓴᖅ ᑖᒃᑯᓂᖓ 

ᐃᑯᐊᓪᓚᑦᑕᐃᓕᑎᑦᑎᓂᒻᒧᑦ ᒪᓕᒐᖅ ᐱᖓᔪᐊᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᑦ ᓈᒻᒪᒻᒪᑦ, 

ᓈᒻᒪᒃᓴᖅᑐᖅ? ᖁᔭᓐᓇᒦᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ.  

 

(ᑐᓵᔨᑎᒍᑦ) ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᔅᓴᑦ. ᒥᓂᔅᑑᔪᖅ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ ᒥᓂᔅᑕᕆᔭᖅ, ᒥᓂᔅᑐ 

ᒫᓂᑲ ᐃᐊᓪ-ᑲᓇᔪᖅ. 

ᒪᓕᒐᒃᓴᖅ 38 - ᓄᓇᕗᒻᒥ ᓇᒻᒥᓂᖃᖅᑐᓂᒃ 

ᐃᑲᔫᑎᒥᒃ ᐊᑐᓕᖅᑎᑦᑎᓂᕐᒧᑦ ᒪᓕᒐᖅ - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ-ᑲᓇᔪᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᐊᓄᑦ ᐊᒡᒍᒧᑦ 

ᑖᓐᓇ ᒪᓕᒐᔅᓴᖅ 38, ᒪᓕᒐᔅᓴᖅ ᓄᓇᕘᒥ 

ᓇᒻᒥᓂᖃᖅᑐᓂᒃ ᐃᑲᔪᖅᑏᑦ ᐊᑐᓕᖅᑎᑦᑎᓂᒻᒧᑦ 

ᒪᓕᒐᔅᓴᖅ ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑎᒥᒃ 

ᓇᑎᒻᒦᑦᑐᖃᒻᒪᑦ ᓈᒻᒪᒃᖢᓂᓗ. ᓈᒻᒪᒃᓴᖅᑐᖅ? 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

(ᑐᓵᔨᑎᒍᑦ) ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᔅᓴᑦ, ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᔅ 

ᐹᑦ ᐊᕐᓇᒃᑲᖅ. 

 

ᒪᓕᒐᒃᓴᖅ 41 - ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒋᑦ ᐃᓚᖏᑦ ᒪᓕᒐᐃᑦ 

ᐱᔾᔪᑎᖃᖅᑐᑦ ᐊᕐᕌᒍᑕᒫᑦ ᐅᓂᒃᑳᓕᐊᓂᒃ 

ᐅᖃᖅᑎᒧᐊᖅᑕᐅᕙᑦᑐᑦ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᐊᓄᑦ ᐃᖃᓗᒃᑑᑦᑎᐊᑉ ᑖᓐᓇ 

ᒪᓕᒐᔅᓴᖅ 41, ᒪᓕᒐᔅᓴᖅ ᐊᓯᔾᔨᒋᐊᕈᑎ 

ᐊᕐᕌᒍᑕᒫᖅᓯᐅᑎᑦ ᐅᓂᒃᑳᖏᓂᒃ ᑐᓂᔭᐅᖃᑦᑕᑐᓂᒃ 

ᐅᖃᖅᑎᒧᑦ, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᐱᖁᔨᕗᖔᕈᑎᑦ ᓈᒻᒪᒻᒪᑦ, ᓈᒻᒪᒃᓴᖅᑐᖅ? 

(ᑐᓵᔨᒃᑰᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑦ ᑲᔪᓯᔪᖅ.  

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ, 

ᒪᓕᒐᓕᐅᖅᑎ ᑕᓯᐅᔭᔾᔪᐊᒧᑦ, ᒥᔅᑕ ᐋᓚᓐ ᕋᒻᐴᑦ. 

 

ᒪᓕᒐᒃᓴᖅ 43 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᖓ 

ᐃᖃᓗᒃᑑᑦᑎᐊᑉ ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 

43, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᓕᐅᕐᕕᒻᒧᑦ ᐊᐅᓚᑦᓯᔩᓪᓗ ᑲᑎᒪᔨᖏᓐᓄᑦ 

ᒪᓕᒐᖅ, ᐱᖓᔪᐊᓐᓂᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᐅᔪᖅ 

ᓈᒻᒪᒻᒪᑦ. ᓈᒻᒪᒃᓴᖅᑐᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᓈᒻᒪᒃᓴᓐᖏᑦᑐᑦ. 

ᐱᒋᐊᖅᑎᑕᐅᔪᖅ ᑲᔪᓯᕗᖅ.  

 

ᑎᑎᕋᖅᑎ, ᖃᐅᔨᒋᐊᑲᐃᓐᓇᕆᑦ ᑲᒥᓯᓇᐅᔪᖅ 

ᑲᑎᒪᕕᒻᒧᐊᕈᓐᓇᕐᒪᖔᑦ ᐱᓐᖑᖅᑎᑦᑎᔪᓐᓇᕐᓗᓂ 

ᒪᓕᒐᒃᓴᓂᒃ.  

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ ᓇᓕ ᑯᓱᒐᖅ: ᐃᖏᑦᑑᓪᓗᐊᓕᖅᑐᕼᐃ, 

ᒪᓕᒐᓕᐅᖅᑏᑦ. 

 

ᓄᓇᕗᒻᒥ ᑲᒥᓯᓇᕆᔭᐅᑎᓪᓗᖓ ᖁᕕᐊᕼᐅᒃᑐᖓ 

ᐅᑯᐊ ᐱᖁᔭᒃᕼᐊᑦ ᐊᖏᕈᓐᓇᕋᒃᑭᑦ: 

 

 ᒪᓕᒐᖅ 19, ᐱᕋᔭᓐᓂᒃᑯᑦ ᐱᖁᑎᑖᖑᓂᑯᓂᒃ 

ᐊᕐᓈᖅᓯᓂᕐᒧᑦ ᒪᓕᒐᖅ; 

 

 ᒪᓕᒐᖅ 26, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓄᓕᕆᓂᕐᒧᑦ ᒪᓕᒐᖅ; 

 

 ᒪᓕᒐᖅ 28, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᒪᓕᒐᐃᑦ ᐱᔾᔪᑎᓖᑦ ᐊᑐᐊᖅᑕᐅᔭᕆᐊᓕᓐᓂᒃ 

ᐊᔾᔨᒌᓕᖓᑎᑕᐅᔪᓂᓪᓗ; 

 

 ᒪᓕᒐᖅ 30, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᑯᐊᓪᓚᑦᑕᐃᓕᑎᑦᑎᓂᕐᒧᑦ ᒪᓕᒐᖅ; 

 ᒪᓕᒐᖅ 31, ᒪᓕᒐᖅ ᐋᖅᑭᒋᐊᕆᓂᕐᒧᑦ 

ᑭᒃᑯᓕᒫᑦ ᐱᔪᓐᓇᐅᑎᖏᓐᓂ ᒪᓕᒐᖅ; 

 

 ᒪᓕᒐᖅ 32, ᑮᓇᐅᔭᐃᑦ ᐊᑐᖅᑐᔅᓴᐃᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 5, 

2015-2016; 

 

 ᒪᓕᒐᖅ 33, ᑮᓇᐅᔭᐃᑦ ᐊᑐᖅᑐᔅᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

ᓈᓴᐅᑖ 3, 2016-2017; 

 

 ᒪᓕᒐᖅ 34, ᑮᓇᐅᔭᐃᑦ ᐊᑐᖅᑐᔅᓴᐃᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2017-18; 

 

 ᒪᓕᒐᖅ 35, ᑮᓇᐅᔭᐃᑦ ᐊᑐᖅᑐᔅᓴᐃᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 1, 

2017-2018; 

 

 ᒪᓕᒐᖅ 36, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᓐᑲᒥ ᑖᒃᓯᔭᕐᓂᕐᒧᑦ ᒪᓕᒐᖅ; 

 

 ᒪᓕᒐᖅ 38, ᓄᓇᕗᒻᒥ ᓇᒻᒥᓂᖃᖅᑐᓂᒃ 

ᐃᑲᔫᑎᒥᒃ ᐊᑐᓕᖅᑎᑦᑎᓂᕐᒧᑦ ᒪᓕᒐᖅ; 

 

 ᒪᓕᒐᖅ 41, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ 

ᐃᓚᖏᑦ ᒪᓕᒐᐃᑦ ᐱᔾᔪᑎᖃᖅᑐᑦ ᐊᕐᕌᒍᑕᒫᑦ 

ᐅᓂᒃᑳᓕᐊᓂᒃ ᐅᖃᖅᑎᒧᐊᖅᑕᐅᕙᑦᑐᑦ; 

 

 ᒪᓕᒐᖅ 42, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᒧᑦ ᑖᒃᓰᔭᕐᓂᕐᒧᑦ ᒪᓕᒐᖅ; ᐊᒻᒪ,  

 

 ᒪᓕᒐᖅ 43, ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ 

ᒪᓕᒐᓕᐅᕐᕕᒻᒧᑦ ᐊᒻᒪᓗ ᒥᓂᔅᑕᐃᑦ 

ᑲᑎᒪᔨᖏᓐᓄᑦ ᒪᓕᒐᖅ.  

 

ᐅᐱᕐᖔᖑᖅᐸᓪᓕᐊᓕᕐᒪᑦ 

ᖃᐅᒻᒪᖅᐸᓪᓕᐊᓕᖅᖢᓂᓗ ᒪᓕᒐᓕᐅᖅᑎᓗᒃᑖᑦ 

ᐊᖏᕐᕋᐅᑦᑎᐊᖁᕙᒃᑲ ᓄᓇᒥᓐᓄᑦ 

ᓂᕈᐊᖅᑕᐅᕕᒋᓯᒪᔭᖏᓐᓄᓪᓗ ᐊᒻᒪ ᐃᓚᒥᓐᓄᑦ. 

ᑕᖅᑲᐃᓯᑎᐊᕐᓗᓯᓗ ᑕᒫᓃᑦᑕᕋᑉᓯ ᐃᓄᐃᑦ 

ᐱᕚᓪᓕᖁᑉᓗᒋᑦ ᖁᔭᓐᓇᒦᓪᓚᕆᑦᑐᒍᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): 22. ᑲᑎᒪᔾᔪᑎᔅᓴᑦ. ᒥᔅᑕ 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔾᔪᑎᔅᓴᐃᑦ ᒫᐃ 30, 2017-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒫᓐᓇ 

ᒪᓕᒐᓕᐅᕐᕕᒃ ᓄᖅᑲᖓᓂᐊᓕᕐᒥᔪᖅ 

ᓇᒡᒐᔾᔭᐅᓕᖅᑭᒻᒥ, ᒪᐃ 30, 2017 

ᐱᒋᐊᒃᑲᓐᓂᓛᕐᓗᓂ 1:30-ᐸᑦ ᐅᓐᓄᓴᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑎ. 

 

>>ᑲᑎᒪᓂᖅ ᓄᖅᑲᖅᐳᖅ 18:23ᒥ



 

 

 


